
1. A IGUALDADE COMO OBXECTIVO. O FEMINISMO COMO CAMIÑO. 

a. Transversalidade e paridade 
b. Emprego e conciliación responsable 
c. Violencia machista 
d. Axenda feminista: o abolicionismo 

 
2. UN NOVO MODELO ECONÓMICO EN TERMOS DE INCERTEZA. 

a. Marco económico 
b. Sector Primario con futuro 

i. Medio rural 
ii. Pesca 

c. Sectores produtivos 
i. Comercio e servizos 

ii. Turismo 
d. Transición dixital xusta 
e. Ciencia e innovación 
f. Universidades. Coñecemento e talento para Galicia. 
g. Facenda pública 

 
3. UNHA GALICIA SOSTIBLE ANTE A EMERXENCIA CLIMÁTICA 

a. Por unha reindustrialización innovadora e sostible 
b. A transición enerxética como oportunidade 
c. O desafío da emerxencia climática 
d. Auga como ben esencial 
e. Residuos 

 
4. UNHA GALICIA COHESIONADA QUE REDUCE AS DESIGUALDADES 

a. Emprego de calidade como garante de cohesión social 
b. O reto demográfico que define Galicia 
c. Infraestruturas e mobilidade. Unha Galicia conectada. 
d. Concellos. A política máis próxima 

 
5. CONVIVIR. COMPARTIR. AVANZAR. 

a. Unha democracia máis forte 
b. Unha Galicia universal 
c. A riqueza social da migración en Galicia 
d. A cultura como dereito da cidadanía 
e. A lingua galega como piar da identidade 
f. Memoria. Xustiza. Verdade. 

 
6. OS DEREITOS COMO GARANTÍA DE EQUIDADE 

a. Garantir o acceso á vivenda 
b. Unha sanidade para que Galicia estea orgullosa 
c. Un sistema educativo que abra as portas do mundo 
d. Política Social contra as desigualdades 
e. Dereitos do colectivo LGTBI. Nin un paso atrás. 

A GALICIA DO PORVIR 

Vivimos nun mundo desigual. Podemos mirar todo o lonxe que queiramos e 
atoparemos desigualdades en todas direccións. Cando unha nena que entra nunha 
escola non ten as mesmas oportunidades que outra compañeira só por vivir nunha 
familia máis vulnerable, é unha desigualdade. Que as persoas que residen en barrios 
menos favorecidos vaian a ter máis problemas de saúde que os que viven en grandes 
casas, é unha profunda desigualdade. Que o talento dunha futura investigadora 
dependa de se pode pagar unha vivenda e irse a estudar á universidade é unha 
desigualdade que nos debería frustrar. Que existan persoas maiores que precisen 
coidados e non reciban axuda en tempo é inexplicable. Que unha muller sexa 
menosprezada polo feito de ser muller é intolerable e fainos moito peores como 
sociedade. Todo isto pasa hoxe en Galicia. Todos os días. A desigualdade está presente 
en cada recuncho da nosa vida diaria.  

A realidade é dura. A xustiza e a dignidade escorregan polo sumidoiro de Gaza ante o 
xenocidio que comete Israel. A tiranía rusa invade inxustamente Ucraína e pon a guerra 
ás portas de Europa. A inhumana situación das persoas refuxiadas en Siria maltrata 
indecentemente os seus dereitos, especialmente das mulleres. As democracias 
occidentais atópanse con retos nunca vistos e con forzas populistas, ultras e 
antisistema desatadas e auspiciadas pola economía dos máis poderosos, mentres 
alimentan odio, xenofobia e negacionismo. Volvemos ter que loitar polos mesmos 
valores que Europa parecía ter conseguido consolidar hai 50 ou 60 anos.  

É posible manter a esperanza nun escenario así? Non só é posible, senón que é a 
mellor alternativa. A historia recente de Europa e de España, os nosos contextos, son 
unha sucesión de conquistas. Imperfectas e moitas veces insatisfactorias, pero 
conquistas e avances ao fin. Como parte dese proxecto, Galicia asoma tamén a un 
lugar privilexiado no conxunto do mundo. Pero debemos ter ambición, porque todo o 
que temos conseguido como país é insuficiente ao lado do que poderiamos ter 
aspirado a acadar.  

Galicia vive entre as dúas tensións que provocan, por un lado, unha cidadanía 
moderna, orgullosa e decidida e, polo outro, un goberno galego falto de proxecto e sen 
capacidade de planificación e xestión. Un pobo capaz e ilusionante que se ve 
encorsetado por gobernantes planos, sen visión da Galicia que está ás portas.  

Rompamos ese marco estancado. Xa sucedeu en Galicia, que avanzou coas xanelas 
abertas á esperanza con dous gobernos presididos por dous socialistas, Fernando 

González Laxe e Emilio Pérez Touriño. En Galicia isto só foi posible cando o Partido 
Socialista estivo en condicións de representar ese cambio que a cidadanía 
demandaba. 

Un novo PSdeG quere falarlle a esa Galicia viva, activa, dinámica, creativa, traballadora 
e orgullosa de si mesma que está latente. Non valen victimismos permanentes nin 
solucións simplistas. O país demanda propostas de alcance e capacidade de 
transformación e mobilización para aliñar á política coa cidadanía. Galicia será, así, 
imparable. 

Este documento marco nace coa vontade de expresar esa esperanza de mirar ao futuro 
dende unha Galicia moi presente. Faino con toda a conciencia de avanzar, pero sen 
esquecer cales son as nosas raíces. 

Francisco Fernández García foi un mestre mecánico do arsenal de Ferrol. En 1890 
liderou unha mobilización de centenares de traballadores e traballadoras que 
reclamaban melloras ante unhas condicións laborais de explotación polas que 
cobraban salarios moi baixos. En represalia, foi despedido. Nunha cidade que vivía 
case exclusivamente para o arsenal militar, Francisco Fernández sufriu moitas 
estreiteces pero decidiu iniciar unha actividade intensa para denunciar os abusos á 
clase traballadora. Mobilizou compañeiros, fundou revistas e prensa obreira nas que 
convidou a mulleres a escribir para denunciar a desigualdade de dereitos entre homes 
e mulleres. Fundou tamén a agrupación socialista de Ferrol e en 1895 presentouse ás 
eleccións municipais propoñendo asistencia médica gratuíta para traballadores, 
comedores escolares e casas de maternidade para coidar fillos e fillas para que 
puideran conciliar home e muller. Propuxo unha medida que foi revolucionaria: 
establecer por lei un salario mínimo para a clase traballadora. 

Chegaron as eleccións. O 12 de maio de 1895, Francisco Fernández García foi 
escollido concelleiro. O primeiro edil socialista da historia de Galicia. Estaba só, pero 
levaba en si todos os soños do mundo. 

Aí están as raíces do que somos, un instrumento para mellorar a vida de quen sofre as 
desigualdades e con ánimo de transformar a sociedade en favor do beneficio común. 
Somos unha organización nacida da agrupación de persoas traballadoras que 
reclamaban dereitos para ter unha vida máis digna.  

Somos sucesores dos que impulsaron unha visión avanzada do país, que foron 
construíndo unha maneira de convivir, unha educación máis libre e universal e a 
difusión da cultura a todas as clases sociais. Sentimos as nosas raíces vinculadas 

fondamente a ese movemento social republicano que foi atravesado pola dor, pero que 
non deixamos de reivindicar con orgullo.  

A nosa historia ven de aí, de quen sentiu esa dor de Galicia ficando aquí ou tendo que 
emigrar, pero que nunca deixou de amar a esta terra.  

Hoxe, 130 anos despois de que Francisco Fernández fose o primeiro concelleiro 
socialista de Galicia, os nosos fins seguen escritos. Na Galicia de hoxe tamén podemos 
seguir recoñecendo inxustizas. El perseguiu unha ilusión, e hoxe nós non podemos 
deixar de facer o mesmo. Debemos facelo por el, por tantas persoas que logo viñeron 
e por quen veña despois. Herdarán o país polo que hoxe loitemos nós. 

Sabendo cal é a nosa raíz, corresponde mirar cara adiante. Galicia pode ser máis, debe 
ser máis, merece ser máis. Axudar a construír esa Galicia é o obxectivo. Unha Galicia 
contra as desigualdades. A Galicia do porvir. 

 

José Ramón Gómez Besteiro  

 

 

 

 

 

 

 

 

   



 

 7 

Relatorio Marco 
XV Congreso Nacional PSdeG 

A IGUALDADE 
COMO HORIZONTE. 
O FEMINISMO 
COMO CAMIÑO. 

 
 
 
 
 
 

“Existen poucas armas tan poderosas 
no mundo como unha nena cun libro na man” 

 

Malala Yousafzai 

A IGUALDADE É O HORIZONTE. O FEMINISMO É O CAMIÑO 

O feminismo é unha proposta igualitaria e emancipadora que apela tanto aos homes como 

ás mulleres. É unha aposta polí:ca pola igualdade real para rematar coa opresión patriarcal 

que domina toda a sociedade. 

Sen xus:za social para as mulleres, para máis da metade da poboación, non pode exis:r 

igualdade nin democracia plena. O feminismo opera como instrumento que sostén e 

transforma o cambio de valores na sociedade, un motor xerador de dereitos e liberdades. O 

logro da igualdade efec:va entre mulleres e homes é un obxec:vo prioritario e un principio 

irrenunciable para a democracia. 

Os desaBos da axenda feminista combinan loitas históricas con novos ou renovados retos 

que hoxe permanecen vivos, como son a feminización da pobreza, consecuencia da división 

sexual do traballo, a precariedade laboral e salarial, a segregación ocupacional ver:cal e 

horizontal, a concepción xeneralizada da muller como sostedora universal dos coidados e as 

dobres cargas de traballo, a falta de presenza das mulleres nos espazos de decisión e 

dirección, e a máis extrema das consecuencias da desigualdade entre homes e mulleres, a 

violencia machista en todas as súas formas. A todas estas an:gas ameazas únense outras 

novas, como negacionismo da desigualdade entre mulleres e homes. Diante destas vellas e 

ás novas ameazas o PSdeG-PSOE, como par:do feminista, debe seguir loitando da man do 

ac:vismo feminista, non so para defender os logros acadados, se non para impulsar a 

consecución da igualdade real e efec:va. 

Os retos pendentes obrígannos como par:do feminista a profundar e a loitar contra a 

violencia machista, a defender os dereitos sexuais e reprodu:vos das mulleres, a avanzar na 

corresponsabilidade na conciliación, incorporando a igualdade no emprego como factor 

crave, a loitar contra todas as formas de explotación da muller (pros:tución, pornograBa, 

ventres de aluguer), en defini:va, a combater a desigualdade e todas as discriminacións que 

padecen as mulleres en todos os ámbitos da sociedade. 

 

TRANSVERSALIDADE E PARIDADE 

Non podemos conformarnos cando estamos aínda tan lonxe da igualdade real e 
efectiva en todas as ordes da vida ou cando comprobamos que a discriminación cara 
ás mulleres continúa limitando as oportunidades de máis da metade da poboación, 
dificultando un desenvolvemento político, democrático, social e económico pleno e 
inclusivo. Dende o PSdeG-PSOE consideramos fundamental o avance e o impulso do 
feminismo como medio para transformar a sociedade, prestando a debida atención e 

apoio institucional ás organizacións feministas, promovendo un cambio nas relacións 
sociais que conduza á efectiva igualdade de mulleres e homes e á erradicación de todo 
tipo de discriminación e opresión por razón de sexo. 

Desde comezos do século XXI producíronse numerosos avances sobre todo 
lexislativos en materia de igualdade entre mulleres e homes. Estes avances foron 
sempre da man de gobernos socialistas, gobernos comprometidos coa loita contra a 
discriminación por razón de sexo. Desde os primeiros pasiños coa aprobación do 
sistema de cotas dentro do PSOE, que despois se converteu en lei para todos os 
partidos políticos, ata a recente aprobación da Lei de paridade, ten sido moita a 
lexislación e medidas de acción positiva promovidas polo PSOE e polo PSdeG-PSOE.  
Pasados 25 anos, é o momento de facer análise e balance para seguir avanzando con 
paso firme e decidido cara esa ansiada igualdade real e efectiva que aínda non é un 
feito. 
Na IV Conferencia Mundial da Muller (Pequín, 1995) consolidouse o principio de 
transversalidade, deixando claro que o principio de igualdade entre mulleres e homes 
nunca chegaría a facerse efectivo se a súa aplicación continuaba facéndose de 
maneira sectorial e illada. Pero esta aplicación do principio de transversalidade ás 
políticas públicas e nas actuación levadas a cabo nos diferentes eidos da sociedade, 
está lonxe de ter unha aplicación plena, a aplicación da perspectiva de xénero avanza 
pero con lentitude. 

A pesar da prolífica regulación e promoción da presenza das mulleres nos diferentes 
espazos, así como da introdución paulatina da aplicación da perspectiva de xénero en 
todos os eidos, queda moito camiño por percorrer para chegar a unha presenza 
equilibrada e a abordaxe efectiva das políticas públicas en todos os ámbitos coa 
necesaria perspectiva de xénero. 

Para acadar os obxectivos que a paridade se propón é imprescindible adoptar medidas 
estruturais e orzamentarias que estean destinadas a atravesar todos os eidos da 
sociedade. Por iso desde o partido socialista propoñemos de entrada: 

• Destinar como mínimo o 1% do orzamento consolidado da Xunta de Galicia ás 
políticas específicas de igualdade e contra a violencia machista. Elaborar un 
exhaustivo informe de impacto de xénero dos proxectos de orzamentos en todas 
institucións.  

• Crear o Instituto Galego de Muller, recuperando así o senlleiro organismo público 
responsable da defensa da igualdade entre mulleres e homes en Galicia eliminado no 
ano 2010. 

• Poñer en marcha as Unidades de Igualdade entre mulleres e homes en todas as 
consellerías do goberno galego, garantindo así a aplicación transversal do principio de 
igualdade entre mulleres e homes. 

• Velar polo uso dos datos desagregados por sexo, o cal permitirá ver o uso diferencial 
dos servizos públicos, así como as necesidades da poboación diferenciadas por sexos 
para contribuír a un deseño máis eficaz e igualitario das políticas públicas. 

• Velar polo uso da linguaxe non sexista tanto nos documentos administrativos como 
na comunicación institucional, necesaria para a visibilización das mulleres. 

• Incorporar a perspectiva de xénero en toda a administración pública, pulando pola 
súa introdución en tódolos eidos da sociedade. 

• Impulsar a posta en marcha de plans de igualdade en todos os eidos da sociedade 
para contribuír a aplicación desa necesaria perspectiva de xénero, incluíndo medidas 
de acción positiva que reduzan as fendas por razón de sexo en todos os sectores da 
sociedade. 

• Levar a cabo políticas públicas de sensibilización para contribuír a erradicar os roles 
e estereotipos por razón de xénero.” 

 

Participación das mulleres en política 

Téñense logrado avances significativos cara a representación paritaria de mulleres e 
homes nos organismos de representación política, impulsados pola adopción do 
sistema de cotas e a crecente conciencia sobre a desigualdade por razón do sexo. En 
liña con iso cabe celebrar tamén a aprobación da Lei Orgánica 3/2007 para a igualdade 
efectiva de mulleres e homes, que supuxo un fito en moitos eidos e sensos, e en 
particular, implicou a modificación da Lei Orgánica de Réxime Electoral Xeral, esixindo 
que as listas electorais tiveran unha representación equilibrada (polo menos un 40% 
de cada sexo), e establecendo a recomendación de que as organizacións empresariais 
procurasen incluír mulleres nos seus consellos de administración co obxectivo de 
acadar unha presenza equilibrada nun prazo de oito anos dende a entrada en vigor da 
lei. Isto levou a un aumento significativo na participación política das mulleres, pero a 
presenza das mulleres nos órganos de dirección das grandes empresas non progresou 
como se pretendía. Polo que desde o PSOE se impulsou a aprobación da Lei Orgánica 

2/2024 de representación paritaria e presenza equilibrada de mulleres e homes, para 
garantir un mínimo do 40% de mulleres nos órganos decisorios das grandes empresas 
e tamén na Administración pública. Buscando consolidar os avances cara a igualdade 
entre mulleres e homes na vida política e económica, promovendo unha participación 
xusta e equitativa de mulleres e homes nos espazos de toma de decisións. A 
aprobación da nova lei de paridade, ademais de consolidar a presenza das mulleres 
nas candidaturas dos diferentes procesos electorais, supón a esixencia de que estas 
listas estean integradas por persoas dun e outro sexo ordenados de forma alternativa, 
o que se coñece como as listas cremalleira, que xa eran unha realidade no noso 
partido. 

A meta común adoptada internacionalmente na Declaración e Plataforma de Acción 
de Beijing é lograr a participación política e distribución equilibrada do poder entre 
homes e mulleres na toma de decisións. A participación e o liderado das mulleres na 
política e a vida pública en igualdade son fundamentais para alcanzar os Obxectivos 
de Desenvolvemento Sostible antes de 2030. Sen embargo, os datos amosan que a 
representación das mulleres é insuficiente en todos os niveis de toma de decisións do 
mundo. Polo tanto, a presenza paritaria por sexos na política está aínda lonxe de ser 
acadada. Segundo ONU Mulleres, ao ritmo actual, a igualdade entre mulleres e homes 
nas máis altas esferas de decisión non se logrará ata dentro de 130 anos. 

Sendo unha realidade o aumento da presenza das mulleres na vida política en Galicia, 
tamén é un feito que os postos de máis responsabilidade seguen estando ocupados 
por homes. Nos 313 concellos galegos hai máis dun 40% de mulleres concelleiras, sen 
embargo, unicamente 69 concellos están liderados por mulleres, tan so o 22% dos 
concellos contan con unha alcaldesa. As deputacións provinciais están todas 
presididas por homes, tendo estado ao fronte dunha deputación provincial en Galicia 
un mandato completo unha única muller en toda a historia da democracia. Se falamos 
do goberno galego vese que o compromiso co impulso da presenza das mulleres é 
máis ben raquítico, xa quedándonos na primeira liña sen entrar polo miúdo na análise 
dos mandos intermedios e das persoas que están ao fronte dos entes instrumentais 
da Xunta de Galicia. 

Un goberno comprometido coa igualdade entre mulleres e homes debe comezar por 
ser exemplo, incorporando de xeito decidido a presenza de mulleres no propio 
goberno. 

Por outra banda, tamén é un feito que a regra xeral é que o paso das mulleres pola 
política é efémero, podería dicirse que as mulleres son de obsolescencia programada 
namentres os homes polo xeral son principalmente perennes. Na actualidade as 

mulleres teñen máis dificultades para continuar en postos de saída durante varias 
lexislaturas, e tamén para ostentar cargos públicos nos postos de maior 
responsabilidade e poder, na chamada súper elite. Nalgúns casos porque as mulleres 
non chegan a acadar o empoderamento necesario para consolidar a súa posición 
política nun camiño infestado de trabas e obstáculos nun mundo construído desde 
unha posición androcéntrica e patriarcal, e noutros casos, porque deciden as propias 
mulleres abandonar froito da violencia política por razón de sexo que levan sufrido. A 
violencia política por razón de sexo é unha realidade que vén de antigo pero que estaba 
falta de conceptualización: é calquera tipo de agresión física ou psicolóxica exercida 
por diversos actores políticos e sociais en contra das mulleres que están en política 
ostentando cargos políticos ou institucionais ou politizadas (as que participan de 
forma activa desde organizacións sociais, activistas) co fin de obstaculizar a súa 
presenza na vida pública, o cal supón unha vulneración dos dereitos fundamentais das 
mulleres, xa que atenta contra os seus dereitos civís, políticos e sociais. Ningunha 
muller está realmente exenta de experimentar esta violencia, porque como clamaba o 
lema que abandeiraban as feministas da Segunda Ola: “o persoal é político”. 
Afortunadamente, a raíz dun informe da Relatora Especial de Nacións Unidas, desde 
2018 a violencia contra as mulleres en política por fin foi incluída nas axendas políticas 
de Estados e organismos internacionais, pero non existen en España nin en Galicia 
mecanismos normativos que regulen este tipo de violencia que precisa de lexislación 
e tamén de protocolos internos e externos. O PSdeG-PSOE tamén a quere incluír na 
súa propia axenda, abordando de fronte unha realidade da que ata non fai moito 
practicamente non era tida en conta. 

Os e as socialistas aspiramos a seguir consolidando e convertendo nunha realidade 
efectiva a presenza das mulleres nos espazos de toma de decisión política en Galicia. 
Expresamos o noso máis firme compromiso coa representación igualitaria e 
consideramos que todo o que non sexa paridade é un déficit democrático, e farémolo: 

• Traballando para que a permanencia das mulleres nos postos de responsabilidade 
ou representatividade política sexa maior. 

• Promovendo a presenza de mulleres en postos de primeira liña política. 

• Impulsando a inclusión do concepto, definición e regulación da violencia política por 
razón de sexo no marco lexislativo contra a violencia machista. 

• Aprobando un protocolo interno de acoso sexual ou por razón de sexo, que tamén 
contemplará a abordaxe da violencia política por razón de sexo. Incorporando canles 
de detección e denuncia, procesos con garantías e seguridade para as partes e 
procedementos sancionadores efectivos e suficientes. 



 

 13 

Relatorio Marco 
XV Congreso Nacional PSdeG 

• Poñendo en valor figuras de mulleres que experimentaron esta violencia, e as súas 
estratexias para afrontala e superala para a construción de referentes positivos. A 
resiliencia e o empoderamento fronte ao silenciamento para visibilizar as súas 
narrativas promoverá a mobilización doutras moitas políticas que sumen no proceso 
de apoio e visibilidade. 

• Continuando coa celebración dos Premios de Igualdade do PSdeG-PSOE “Maruja 
Vázquez Suárez”. 

• Impartindo formación en igualdade entre mulleres e homes para toda a militancia 
socialista desde Escola de Pensamento Feminista do PSdeG-PSOE “Paloma Rodríguez 
Vázquez”. 

• Elaborando un novo Plan de Igualdade para o PsdeG-PSOE. 

• Impulsando a visibilización de referentes de masculinidade positiva dentro do 
partido, favorecendo a implicación activa dos compañeiros socialistas, para promover 
a abordaxe e conceptualización da violencia política por razón de sexo como un 
problema social, non “de mulleres”. 

• Aproveitando as nosas plataformas dixitais como plataforma de visibilización e 
denuncia de violencia política por razón de sexo. 

 

Na administración pública 

O marco lexislativo e a acción dos gobernos socialistas ten sido clave para situar a 
axenda feminista dentro da realidade normativa. E é que nos últimos vinte anos as 
normas e procedementos que se teñen ditado tanto no ámbito estatal, como no 
ámbito autonómico ou local, teñen contribuído a construír unha sociedade máis 
sensibilizada, máis igualitaria e máis consciente da loita feminista. Pero os próximos 
20 anos deben de ser os da transformación da sociedade, e para isto as 
administracións públicas deben de ser os motores de transformación social. O 
discurso da ultradereita, abrazado pola dereita en moitas ocasións, pon en risco a 
concienciación feminista da nosa sociedade sendo preciso garantir que aquelas 
persoas que teñen a capacidade de execución das políticas públicas teñan os 
coñecementos e conciencia sobre igualdade e feminismo necesarios para unha 
transformación real. Non só se trata de ter coñecementos senón de ter conciencia 
feminista, e para isto é clave un proceso de transformación formativa no eido 
funcionarial. Os sindicatos da función pública galega veñen de denunciar o gran 
fracaso da oferta formativa en materia de igualdade. Así, nos cursos en materias 

determinantes como a igualdade e violencia de xénero a oferta da EGAP neste pasado 
2024 foi de 1.889 prazas fronte a unha demanda 11.911. Existe un claro interese do 
persoal do sector público autonómico en formarse para dar resposta as necesidades 
da cidadanía, sendo que unha administración eficaz debe de velar porque esta oferta 
formativa ofreza respostas ás necesidades reais. A conciencia social das persoas que 
exercen a función pública é unha das claves da transformación social. 

No relativo á presencia das mulleres na administración pública non deixa de medrar en 
termos globais, sendo superior á dos homes. No caso das comunidades autónomas a 
porcentaxe de mulleres é bastante superior á dos homes, pero debemos ter en conta 
que as comunidades autónomas xestionan fondos transferidos como os educativos ou 
sanitarios, sectores onde a presenza de mulleres é predominante. Pola contra en 
sectores como a Forzas Armadas ou os Corpos de Seguridade do Estado, a presencia 
masculina é moi superior.  

No ámbito da administración pública, a pesar de que non debería darse ningún tipo de 
discriminación, grazas aos principios constitucionais que garanten que o acceso se 
faga en réxime de igualdade, por estritas razóns de mérito, capacidade, tamén 
atopamos discriminación. E aínda que a existente por razón de sexo é menor na 
administración pública que na empresa privada, dado que calquera persoa pode 
acceder mediante probas selectivas obxectivas e iguais para todas elas, con todo 
debemos falar de fenda salarial, dos teitos de cristal, de ausencia da 
corresponsabilidade na conciliación ou de segregación horizontal e vertical, como 
formas de discriminación por razón de sexo na propia función pública. Por esta razón é 
importante tomar conciencia de que existen aínda moitas barreiras sociais que sitúan 
ás mulleres nun segundo plano e que dificultan a súa plena participación no ámbito 
laboral e, máis concretamente, no emprego público. 

Atopámonos con que, a pesar de que esta igualdade debería ser algo real, tanxible e 
aplicable a toda persoa que, reunindo os requisitos para iso, queira acceder á función 
pública, existen diferentes situacións de discriminación indirecta que afectan de forma 
especial á muller. 

Por outra banda debemos de poñer especialmente o foco de atención na aplicación 
dos sistemas de intelixencia artificial (IA) e de automatización dos procedementos 
tamén na administración pública. Se ben están a ser ferramentas que axilizan e axudan 
na xestión de datos necesariamente deben de desenvolverse e aplicarse coa 
introdución de criterios de perspectiva de xénero. Atender a criterios estritamente 
obxectivos sen tratar desigual o que non é igual pode conducir a decisións 
abertamente discriminatorias. Isto obriga a que desde o PSdeG-PSOE teñamos en 

conta que nas decisións sobre algoritmos e aplicacións de IA necesariamente debe de 
existir unha análise con perspectiva de xénero 

Aínda que parece evidente que as mulleres acceden e se integran na Administración 
Pública nas mesmas condicións que os homes, non pode asegurarse que, en pleno 
século XXI, se removesen todos os obstáculos que condicionan claramente a carreira 
profesional da muller na función pública, tampouco que se conseguira a conciliación 
plena da vida profesional, persoal e familiar en igualdade de condicións cos seus 
colegas homes, a correponsabilidade. Dende o PSdeG-PSOE pretendemos camiñar 
cara a igualdade real: 

• Impulsando a aprobación e execución de plans de igualdade en todas as 
administracións públicas galegas, tanto plans de igualdade para o persoal das propias 
institucións, como plan de igualdade dirixidos á cidadanía. Incidindo especialmente 
naqueles entes do sector público autonómico que aínda non contan con plans de 
igualdade. 

• Garantindo a representación equilibrada de homes e mulleres tanto na titularidade 
de todos e cada un dos órganos superiores e de dirección das administracións 
públicas galegas, como nos seus órganos instrumentais dependentes, excepto nos 
órganos ou organismos constituídos para a promoción dos dereitos e intereses das 
mulleres.  

• Excluíndo a participación daquelas institucións onde goberne PSdeG-PSOE e os 
organismos ou entes instrumentais que delas dependan en ningunha sociedade que 
non garanta a presenza equilibrada entre homes e mulleres no seu consello de 
administración, observando o principio de presencia equilibrada nos nomeamentos 
que lle corresponda efectuar nos consellos de administración das empresas en cuxo 
capital participen estas institucións. 

• Establecendo que todos os tribunais e órganos de selección de persoal da 
administración pública e dos entes que integran o seu sector público instrumental, así 
como as comisións de valoración de méritos para a provisión de postos de traballo, 
respectarán o principio de representación equilibrada de mulleres e homes. 

• Promovendo a presenza de mulleres nunha proporción equilibrada nos órganos de 
dirección e decisión nos ámbitos sociais, político, económico, educativo, da saúde, 
cultural, científico e deportivo, entre outros. 

• Facendo realidade unha contratación pública e subvencións sen sesgos por razón de 
sexo, promovendo a incorporación de cláusulas de igualdade e con perspectiva de 
xénero nas licitacións públicas.  

• Deseñando un sistema que parta da dirección pública e liderazgo baseados no mérito 
e na capacidade onde se incentiven liderazgos de mulleres a través do 
empoderamento e a formación. 

• Instando a creación dun Observatorio de formación en materia de igualdade entre 
mulleres e homes no seo da EGAP para detectar as necesidades formativas nesta 
materia e facer a proposta de formación por sectores dentro da administración pública 
galega. 

• Establecendo itinerarios formativos obrigatorios sobre igualdade entre mulleres e 
homes dirixidos a todas as persoas empregadas públicas, en particular ás 
susceptibles de detectar ou prestar atención ás vítimas de violencias machista, e en 
tódolos niveis das diferentes institucións, que cando menos incorporen os seguintes 
criterios: formación en sensibilización en materia de igualdade entre mulleres e homes 
a persoal que redacta pregos de contratación pública e as subvencións; formación 
permanente na que as accións formativas en materia de igualdade non computen a 
efectos do máximo de accións formativas que poida solicitar anualmente o persoal.  

 

Na xustiza 

O ámbito da xustiza é un dos que maior evolución experimentou nos últimos anos. E é 
que a Lei orgánica de igualdade e a Lei integral contra a violencia de xénero supuxeron 
unha auténtica revolución. O seu obxectivo integral implicaba xa en orixe un 
tratamento coordinado en diversos planos, dende o preventivo ao educativo ou o 
procesual. Sen embargo, o certo é que aínda hoxe, cando se cumpre o seu 20 
aniversario, quedan moitos medios materiais por poñer a disposición do 
funcionamento da xustiza que, na súa meirande parte, son responsabilidade 
autonómica. 

En materia de disposición de medios humanos, nos últimos anos creáronse as 
Oficinas de Atención á Cidadanía e ás Vítimas nas 7 cidades galegas, cuxa finalidade 
é prestar asistencia e/ou atención coordinada para dar resposta as vítimas nos 
ámbitos: xurídicos, psicolóxico e social . Sen embargo, a realidade do territorio galego 
vai máis aló das 7 grandes cidades sendo os medios humanos postos a disposición da 
mulleres, claramente insuficientes. 

É preciso garantir un acompañamento integral a cada muller que presenta unha 
denuncia, sendo que neste senso ademais do asesoramento xurídico e psicolóxico é 
clave a figura das e dos profesionais do traballo social como referentes e 
intermediarios entre as mulleres vítimas de violencia de xénero e os servizos sociais 
comunitarios, e especialmente os Centros de Información á Muller, onde 
verdadeiramente se pode e debe atender integralmente ás mulleres.  

Segundo os datos estatísticos publicados o pasado mes de marzo polo Observatorio 
contra a Violencia Doméstica e de Xénero do Consello Xeral do Poder Xudicial, en 2023 
na nosa comunidade aumentaron un 36,6 % os casos de vítimas que se acolleron á 
dispensa para non declarar, pois optaron por esta opción 493 mulleres, fronte ás 361 
que o fixeron en 2022. Este acompañamento e orientación son claves non só no 
proceso xudicial senón tamén no proceso emocional. 

Pero non só o ámbito da violencia de xénero é onde se deben de producir avances en 
canto aos medios, senón que a transversalidade dos ámbitos que abarca a xustiza 
deben necesariamente de contar cun estudo de fondo sobre a aplicación da 
perspectiva de xénero nos diversos ordes sociais, civís, contencioso-administrativo ou 
mesmo mercantís.  

Se do que falamos é de presencia de mulleres no ámbito xudicial cómpre salientar o 
aumento significativo de mulleres dentro da carreira xudicial. Así, as mulleres non 
foron admitidas na Carreira Xudicial ata 1966, e a primeira muller que ingresou por 
oposición foi en 1978. Un dato importante é que ate o ano 2020 ningunha muller 
presidira unha Sala do Tribunal Supremo nos seus 200 anos de historia. Dos datos 
publicados polo Consello Xeral do Poder Xudicial en marzo do 2024, dos 17Tribunais 
Superiores de Xustiza só dúas mulleres presidían algún, o que choca frontalmente co 
maior número de mulleres no ámbito da carreira xudicial. Isto aconsella efectuar un 
estudo da carreira xudicial profundo valorando a elementos de discriminación positiva 
que garantan unha presenza equilibrada de mulleres. Hoxe os obstáculos atópanse no 
ámbito do acceso aos órganos superiores e polo tanto á carreira das mulleres no 
ámbito da xustiza; e é que sendo maioría na carreira xudicial, o certo é que os 
presidentes de Salas, Audiencias, órganos colexiados, etc… seguen sendo 
maioritariamente homes. Algo parecido sucede coas mulleres dentro da carreira 
fiscal, e é que ate o ano1966 as mulleres non podían acceder a ela. A primeira muller 
que accedeu á carreira fiscal foi no ano 1974. Tres de cada catro fiscais menores de 50 
anos son mulleres, non obstante segundo datos publicados no mes de marzo do 2024, 
a porcentaxe de mulleres Fiscais de Sala apenas é do 38% da carreira fiscal. 
Maioritariamente as mulleres ocúpanse de destinos que adoitan ter unha maior 
complexidade e carga de traballo como son as fiscalías de área, onde representan 

cerca do 58%.Pero é que ademais debe de facerse un estudio profundo da formación 
en igualdade no ámbito da xustiza, xa que se ben existen os xulgados especializados 
en violencia de xénero, a súa ubicación territorial fai que na meirande parte dos casos 
sexan xulgados mixtos os que se ocupen tamén dos casos de violencia de xénero. Pero 
é que en ocasións, tanto os xulgados de instrución ordinarios coma os xulgados 
doutras ordes xurisdicionais deben de analizar cuestións que sen entrar dentro do 
ámbito material dos xulgados especializados precisan de coñecementos en materia 
de igualdade; debe de xulgarse con perspectiva de xénero en tódolos ámbitos, e para 
isto é precisa unha reforma profunda. Pero non soamente as persoas que imparten 
xustiza deben de estar sensibilizadas senón amén o conxunto de medios humanos que 
forman parte do ámbito xudicial. Tamén os colexios da avogacía e da procuradoría 
deben de contar cunha formación máis permanente e non soamente centrada no 
ámbito procesual senón no da sensibilización en igualdade entre mulleres e homes. 
Na actualidade, aquenda específica de violencia de xénero é unha quenda compartida 
por vítimas e agresores, na que os e as profesionais teñen que atender tanto a vítimas 
como a homes agresores sendo que a formación esixible é un único e raquítico curso 
de arredor de 15 horas.  

É preciso que se separe esta atención entre vítimas e agresores, sendo que a 
especialización debe de abarcar máis áreas dado que os profesionais que asesoran 
xuridicamente ás mulleres vítimas de violencia machista deben de contar cunha 
formación integral e non tanto centrada no ámbito procesual. Así dende o PSdeG-
PSOE pularemos por: 

• Aumentar o número de as Oficinas de Atención á Cidadanía e ás Vítimas, cando 
menos aos partidos xudiciais de vilas intermedias 

• Aumentar o número de traballadores e traballadoras sociais adscritos aos xulgados 
especializalos en atención a mulleres vítimas de violencia de xénero e afondar nos 
protocolos de coordinación cos servizos sociais comunitarios e redes de Centros de 
Información á Muller. 

• Crear a quenda específica de violencia de xénero de atención a vítimas para que os e 
as profesionais especializados poidan elixir a defensa exclusiva a vítimas e que así os 
agresores reciban a asistencia da quenda xeral penal. 

• Reforzar a especialización dos e das profesionais que a quenda especifica de 
violencia de xénero establecendo unha carga formativa que realmente permita adquirir 
os coñecementos e habilidades necesarias para tratar con vítimas dos delitos con 
orixe na causa máis extrema da desigualdade entre mulleres e homes, a violencia 
machista. 

• Impulsar a carreira das mulleres no ámbito da xustiza, pulando por incrementar a súa 
presenza nos órganos de dirección da xustiza, así como á fronte dos diferentes 
tribunais. 

• Reforzar a especialización dos e das profesionais da quenda específica de violencia 
de xénero establecendo unha carga formativa que realmente permita adquirir os 
coñecementos e habilidades necesarias para tratar con vítimas dos delitos con orixe 
na causa máis extrema da desigualdade entre mulleres e homes, a violencia machista. 
A tal fin incentivarase a reordenación do sistema e a propoñer a iniciativa normativa 
que unifique os criterios de acceso e os requisitos de formación necesarios 
homoxeneizándoos. 

A perspectiva de xénero debe de formar parte da formación de xuíces, xuízas 
maxistrados e maxistradas. Non soamente en materia de dereitos formais recoñecidos 
senón en formación integral e sensibilización en materia de igualdade entre mulleres e 
homes, incluíndo a revisión de temarios das oposicións. 

 

Nos corpos e forzas de Seguridade do Estado. 

No ámbito da administración pública non podemos deixar de abordar, a presencia das 
mulleres nos corpos e forzas de seguridade do Estado, onde se está producindo 
unha  tímida incorporación das mulleres nun sector da administración pública 
fortemente masculinizado. 

A normalización da presenza das mulleres dentro dos distintos corpos policiais é lenta. 
Convén ter presente que a incorporación das mulleres aos corpos e forzas de 
seguridade do Estado é relativamente recente. No ano 1971 foi no concello de Córdoba 
onde contaron inicialmente con mulleres unicamente para controlar o tráfico e non foi 
ata o 1979 cando por primeira vez o Corpo Superior de Policía, a actual Policía 
Nacional, lanzou unha convocatoria na que se podían presentar ata 100 mulleres, 
acabaron accedendo  42 mulleres, que foron as primeiras policías nacionais de 
España, converténdose nun capítulo importante da historia da loita pola igualdade. 
Tiveron que pasar case dez anos máis para que se producise o mesmo nas FAS e na 
Garda Civil (1988). 

A perspectiva de xénero, permite identificar como os roles, códigos, estereotipos, 
valores, condutas, tradicións, costumes e asignacións socialmente construídos, 
fomentan ou desalentan oportunidades e liberdades de homes e mulleres. Este 
proceso reviste unha importancia significativa no marco da loita pola igualdade da 
muller, dado que se trata dun ámbito especialmente sensible e relevante e 

masculinizado o das Forzas Armadas (FAS) e Forzas e Corpos de Seguridade do Estado 
(FCSE). 

En España, as porcentaxes de axentes mulleres na Policía Nacional e a Garda Civil son 
insuficientes e están moi lonxe da realidade demográfica e social da sociedade 
española, por iso é imprescindible impulsar medidas para aumentar a presenza 
feminina en ambos os corpos. A intención é que, en 2030, se alcance un nivel de 
incorporación de mulleres nas promocións de acceso dun 40 %. Na actualidade, só o 
17 % do persoal da Policía e o 9 % na Garda Civil son mulleres, despois de 44 e 35 anos 
da súa incorporación a estes corpos. Namentres que na policía local en Galicia é de 
apenas un 10%. Por outra banda, a porcentaxe de efectivos por sexo e escala indícanos 
que na escala superior o 90% son homes, na executiva o 83%.  

A carreira profesional réxese polos principios de obxectividade, igualdade, mérito, 
capacidade e, no seu caso, antigüidade, polo que as oportunidades de ascenso e 
expectativas de progreso profesional existen para todos os integrantes da Policía 
Nacional. Unha das novidades máis significativas acaecidas na Policía foi a creación 
da Oficina de Igualdade; aínda así, constátase a partir dos seus informes que a 
igualdade real e efectiva entre mulleres e homes non se alcanzou. 

  

Eido sanitario e a saúde das mulleres 

A Organización Mundial da Saúde (OMS) asegura que o sexo é un factor que crea 
inequidades sanitarias por si só e que pode agravar as que son produto da situación 
socioeconómica, a idade, a etnia e a discapacidade, entre outras. De feito, estímase 
que un 40% das mulleres, fronte a un 30% dos homes, acabará padecendo unha 
enfermidade crónica. Ademais, o diagnóstico é tardío, o que carrexa un maior impacto 
negativo na súa vida social, laboral e económica. 

É necesario facer unha reflexión en toda a sociedade ao redor da necesidade de 
incorporar políticas e accións sanitarias con perspectiva de xénero. E é que, ter en 
conta esta variable, permitirá a quen xestione a sanidade garantir a prevención, a maior 
precisión no diagnóstico e a igualdade das mulleres na atención e tratamento das súas 
patoloxías. Deben analizarse as estratexias sanitarias e os procedementos clínicos 
normalizados nas distintas patoloxías onde a muller ten unha alta prevalencia ou onde 
se identifica unha discriminación en termos asistenciais. Unha avaliación que non ten 
outra intención que a de avanzar cara a unha sanidade en igualdade para mulleres e 
homes. As e os expertos fan fincapé en que hai que avaliar diferenzas entre mulleres e 
homes por como inflúen no desenvolvemento de enfermidades físicas e psíquicas, no 

acceso ao sistema sanitario e na adherencia ao tratamento. O infradiagnóstico, a 
hipermedicalización, a violencia obstétrica ou o diferente impacto na cronicidade son 
conceptos que poden significar estar a un lado ou ao outro da liña que separa a saúde 
da enfermidade, o bo vivir do malvivir, a vida da morte. Por iso a mirada feminista na 
saúde é, polo tanto, vital.  

O paradigma biomédico, desde o principio, foi androcéntrico e patriarcal, pero na 
saúde das mulleres hai condicionantes: biolóxicos, xenéticos, fisiolóxicos, sociais, 
medio ambientais, que deben ser tidos en conta. Por iso os e as socialistas 
impulsaremos un cambio efectivo de paradigma, contando coa participación activa de 
profesionais, asociacións e toda a sociedade en xeral. É preciso implementar unha 
novo paradigma de saúde integral para as mulleres que atenda á súa bioloxía e etapas 
vitais, así como ao impacto que sobre a saúde física e mental ten o proceso de 
socialización diferenciada. Todas as actuacións asistenciais, os diagnósticos, os 
tratamentos e protocolos, así como os plans de acción comunitaria, de investigación 
e de docencia no ámbito da saúde, deben incluír o principio de igualdade entre 
mulleres e homes, recoñecemento e identificación das diferenzas entre ambos os 
sexos e os factores de risco asociados aos estereotipos de xénero na manifestación de 
enfermidades, así como as diferenzas na eficacia e seguridade dos correspondentes 
tratamentos e intervencións sanitarias. Hai que fomentar o coñecemento e 
recoñecemento do ciclo vital e hormonal das mulleres e como afecta este á súa saúde, 
prestando especial atención aos momentos de cambio como a menarquía, a 
embarazo, puerperio, menopausa e perimenopausia.  

O coñecemento e análise de patoloxías relativas á muller, como as cuestións 
asociadas ao embarazo por poñer dous exemplos, non poden ser asumidas como 
funcións menores dentro do conxunto do sistema sanitario. Patoloxías do espectro da 
dor, con maior prevalencia en mulleres, tenden a amosar dificultades para pacientes 
nos itinerarios dentro do sistema, e tenden a presentar máis demora en diagnóstico e 
tratamento.  Valga como exemplo que recentes estudos farmacéuticos apuntan a que 
no mundo invístese hoxe 5 veces máis para a investigación do problema da disfunción 
eréctil que para o estudo da endometriose.  

Tamén é fundamental velar pola saúde sexual e reprodutiva das mulleres, polo dereito 
das mulleres para ter un parto respectado e pola eliminación das prácticas 
consideradas como violencia obstétrica, e polas garantías na interrupción voluntaria 
do embarazo, pulando por que poida levarse a cabo no sistema público de saúde con 
seguridade e certezas. Para iso é necesario que se elabore o rexistro de persoas 
obxectoras de conciencia.   

No sistema sanitario galego non se conta con un número suficiente de matronas, 
cuestión relevante tendo en conta que son o pilar na atención á muller en todo o seu 
proceso vital. 

 Por outra banda, o acceso aos produtos de hixiene menstrual debe considerarse un 
dereito básico para a saúde e o benestar, e non un privilexio ou un luxo. Buscando 
eliminar a desigualdade existente para quen se atopa en situación de vulnerabilidade 
económica, permitindo que non se vexa condicionada na súa vida académica, social 
ou persoal pola falta destes produtos.    

Desde o PSdeG estamos convencidos da urxente necesidade da aplicación da 
perspectiva de xénero á saúde, e por iso defendemos:  

 
• A introdución da perspectiva de xénero na atención sanitaria partindo dos estudios 
existentes na materia como o recentemente presentado “Libro Branco Saúde e Xénero 
en España” do Observatorio de Saúde e Estudo de Comunicación, así como 
promovendo a investigación na abordaxe diferencia da saúde e patoloxías das 
mulleres.   

• Garantir o desenvolvemento de programas de sensibilización e formación continuada 
en materia de igualdade entre mulleres e homes do persoal do ámbito da saúde, 
mellorando os instrumentos, os protocolos, as guías para o diagnóstico precoz, a 
asistencia e rehabilitación das mulleres vítimas de violencia de xénero e agresións 
sexuais. 

• Poñer en marcha o Instituto da saúde integral da muller, que colabore 
coordinadamente coas administracións na investigación, na formación das 
profesionais e na difusión dos coñecementos.  

• Elaborar un Plan de Atención Integral á Saúde da Muller de Galicia. 

• Reforzar o sistema público de saúde en Galicia con máis matronas, tendo en conta a 
poboación feminina para establecer a ratio necesaria de profesionais. 

• Garantir a interrupción voluntaria do embarazo no sistema público de saúde de 
Galicia e esixir a elaboración do rexistro de persoas obxectoras de conciencia.  

• Solicitar que A Xunta de Galicia, en colaboración coas administracións locais, 
impulse medidas para garantir a dispoñibilidade gratuíta de produtos de hixiene 
menstrual en edificios públicos, especialmente nos centros educativos e de 
formación, co obxectivo de garantir o acceso a estes recursos sen barreiras 
económicas. 

No ámbito educativo 

O sector educativo segue sendo un campo profesional moi feminizado, onde dous 
terzos do profesorado son mulleres. Se observamos o detalle, a feminización é case 
total no ano 2024 en educación infantil (o 97,4%) e en primaria (82,2%). Con todo, na 
etapa universitaria están a producirse cambios e as mulleres representan xa o 43,7% 
do total do profesorado, o que supón 5 puntos máis que hai unha década. En canto aos 
equipos directivos, nos centros escolares públicos non universitarios as directoras 
ocupan o 67,8% dos postos, a pesar de ter unha presenza porcentual moito maior nos 
centros educativos. Se poñemos o foco no alumnado, obsérvase que a taxa de mozas 
que conseguen o título de graduadas en ESO e en Bacharel é maior que a dos mozos. 
Un feito que se repite na educación de persoas adultas, onde as mulleres tamén 
superan aos homes. O punto débil é que continúa presente a fenda de xénero nas 
disciplinas científico-tecnolóxicas, tanto nos cursos de Bacharelato como nos de 
Formación Profesional e nos graos universitarios. Estes datos amosan que se deben 
seguir impulsando iniciativas para fomentar as vocacións STEM, buscando sinerxías 
con outros actores implicados, como empresas, entidades, asociacións e institucións, 
que sirvan para motivar ás nenas e mozas para que non se pechen portas e descubran 
as oportunidades que estas disciplinas lles ofrecen. 

A construción dun mundo máis igualitario e máis xusto, onde as mulleres non sufran a 
desigualdade polo feito de selo pasa de xeito indefectible pola educación en igualdade, 
pola coeducación. A aplicación da perspectiva de xénero poida que sexa o eido no que 
resulta máis imprescindible e perentorio se queremos construír un futuro en igualdade 
entre mulleres e homes. 

A igualdade entre mulleres e homes na educación non só é un dereito fundamental, 
senón que tamén é esencial para o desenvolvemento sostible e o crecemento 
económico. Ofrece oportunidades para que todas as nenas e nenos, 
independentemente do seu sexo, alcancen o seu potencial completo e contribúan ao 
benestar da sociedade. 

A educación para a igualdade é o cuarto dos Obxectivos de Desenvolvemento Sostible 
das Nacións Unidas. Dentro do mesmo inclúese o acceso igualitario de homes e 
mulleres a unha formación de calidade. 

Para levar a cabo unha educación en igualdade, o primeiro paso é modificar aqueles 
contidos educativos que conteñan unha linguaxe sexista, e eliminar calquera tipo de 
estereotipo de xénero do mesmos, así como modificar calquera espazo da contorna 
educativa que non favoreza a igualdade de xénero entre homes e mulleres.    

A continuación do parágrafo 54, engadir varios novos parágrafos: “As relacións 
afectivas e sexuais entre a mocidade continúan a estar atravesadas en gran medida 
polo sexismo, e que, ao non haber educación sexual na escola, o baleiro éncheo o 
porno máis misóxino e violento. Un obxectivo concreto é lograr que ao remate da ESO 
as persoas mozas teñan os recursos necesarios para construírse en modelos afectivo-
sexuais baseados en relacións igualitarias, no bo trato e o respecto a todas as opcións 
persoais. Dende o PSdeG-PSOE avogamos por unha crianza e educación baseadas no 
respecto ao libre desenvolvemento das e os menores, que recoñeza e analice cales 
son as barreiras que limitan o pleno desenvolvemento do talento feminino. Traballando 
por erradicar actitudes sexistas desde a infancia e facilitar, así, a igualdade efectiva 
entre homes e mulleres.  

Para iso debemos ensinar aos nenos e nenas que as súas capacidades non están 
limitadas polo seu sexo, a detectar e evitar actitudes tóxicas e situacións de malos 
tratos para poder relacionarse de igual a igual en calquera contexto, xa sexa de 
amizade, de parella, de estudos ou laboral, que as mulleres non son obxecto de 
consumo, venda ou alugueiro. Por iso: 

• Construiremos un sistema coeducativo que inclúa a educación afectivo-sexual, a 
igualdade entre mulleres e homes e a prevención da violencia machista en todos os 
niveis educativos. Incidindo especialmente no uso axeitado das novas tecnoloxías 
entre a mocidade, advertindo do perigo que implica o consumo de contidos dixitais 
pornográficos baseados na violencia sexual contra as mulleres. 

• Defenderemos o deseño de currículos para impulsar as vocacións das nenas nas 
ramas STEM de coñecemento, dando maior visibilidade ás figuras femininas na ciencia 
para contribuír a que as nosas nenas teñan modelos de referencia que fomenten a súa 
vocación científica. 

• Promoveremos a elaboración unha guía con material informativo actualizado en 
materia de sexualidade que recolla recursos dirixidos ás familias. 

• Demandaremos a elaboración dunha campaña de grande alcance dirixida á 
mocidade sobre o perigo do consumo de contidos dixitais pornográficos baseados na 
violencia sexual contra as mulleres. A campaña, realizada para a súa difusión en todos 
os soportes, enviarase a todos os centros educativos galegos e aos concellos e estará 
dispoñible para calquera organización que a solicite. 

• Propoñeremos a planificación e establecemento dun programa específico de 
formación ao profesorado para garantir e impulsar actividades e recursos formativos 

en materia afectivo sexual e de igualdade entre mulleres e homes, en primaria e E.S.O, 
en todos os centros públicos de Galicia. 

Polo que é imprescindible en primeiro lugar sensibilizar e formar en igualdade entre 
mulleres e homes a quen desenvolve a súa actividade nos centros educativos, o 
persoal docente. Para as nenas e os nenos, as súas profesoras e profesores son un 
referente, un exemplo a seguir, polo que é imprescindible que vexan neles/as un reflexo 
do que implica a igualdade entre mulleres e homes.  

 

Na universidade, na ciencia e na investigación 

Dende o acceso á universidade da primeira muller en Galicia no ano 1896 (estivo 
prohibido igualmente ata o 1910), é moito o que se leva avanzado na incorporación das 
mulleres ao mundo do coñecemento, pero ao igual que noutros eidos, seguen 
existindo eivas e trabas que fan que incorporación das mulleres á carreira científica 
non sexa paritaria e estea falta de perspectiva de xénero. 

Os grandes avances amósaos o longo camiño percorrido desde a prohibición das 
mulleres de matricularse na universidade a que agora sexan maioría, o 57% do 
estudantado e o 44% do profesorado. Sen embargo, nos órganos de decisión das 
universidades seguen sendo minoría, das 91 universidades que hai en España, so 23 
teñen ao fronte a unha reitora, en Galicia non ten habido nin hai ningunha. A existencia 
de poucas reitoras pode ser debida, entre outras cousas, ao feito de que ata que se 
aprobou a nova lei de Universidades para ser reitor/a, había que ser catedrático/a, e 
para chegar a ser catedrático/a hai que superar altísimo niveis de esixencia profesional 
e hai que ter un gran currículo investigador, e as mulleres seguen tendo impedimentos 
de todo tipo para logralo. 

Ademais desta evidente segregación vertical entre o profesorado, no ámbito 
universitario tamén se produce unha segregación horizontal en canto a presenza das 
mulleres e os homes nunha ou noutras áreas do coñecemento. Os datos sobre a 
elección de ensinanzas de grado amosan que as mulleres son maioría nas carreiras 
máis vinculadas á saúde, artes e humanidades, ciencias sociais e xurídicas; na área de 
ciencias están preto da paridade; sen embargo en enxeñería e arquitectura non chega 
ao 30%. Segue existindo un déficit de presencia das mulleres na rama das STEM, pero 
igual de preocupante resulta que a escasa presenza de homes nas carreiras asociadas 
aos coidados ou a educación e psicoloxía. Necesítase que se incorporen máis persoas 
ás disciplinas STEM para poder dar resposta á dixitalización e tecnoloxización da 
sociedade, polo que se o número de mulleres se igualara ao de homes, avanzaríamos 

moito en canto á formación de persoas que se necesitan para afrontar os retos do 
futuro. O talento non ten sexo pero os estereotipos seguen a influír na elección de 
estudios das nenas e as mulleres mozas. Os sesgos de sexo xogan un papel 
fundamental na carreira investigadora das mulleres e son transversais en todos os 
momentos da carreira, desde a atracción ata a retención e o desenvolvemento da 
carreira, a través da súa diferente avaliación. 

Ademais dos sesgos de sexo xa enumerados, na carreira investigadora tamén se 
produce acoso sexual ou por razón de sexo, tanto directo como ambiental, que é o que 
se produce cando existe un nivel xeral de acoso sexual nun ambiente específico. 
Segundo o Estudio sobre a situación das xóvenes investigadoras en España do 
Observatorio Mulleres, Ciencia e Innovación, un 8,6% das enquisadas terían sufrido 
acoso sexual e un 14% acoso por razón de sexo. E isto é posible pola existencia dunha 
cultura permisiva e do silencio coa que hai que rachar, e polo medo e a vergonza de 
quen o sofre a manifestarse ou defenderse dese acoso. E como dixo Gisèle Pelicot: “é 
hora de que a vergonza cambie de bando”, e neste caso pase do das acosadas ao dos 
acosadores, favorecendo desde as institucións que as acosadas se sintan apoiadas e 
acompañadas na denuncia das situacións de acoso que sufran. 

Hai que poñer en valor o pioneira que foi a nosa comunidade autónoma coa 
aprobación da Lei Angeles Alvariño pola igualdade na investigación. Pero aínda así, de 
momento, as mulleres científicas seguen enfrontándose a diversos tipos de 
discriminación e sesgos: son menos valoradas, teñen menos oportunidades, obteñen 
menos proxectos con diñeiro público para investigación, son seleccionadas en menor 
medida que os homes, conseguen contratos menos estables. Por iso hai dende o 
PSdeG-PSOE seguiremos traballando por unha universidade e unha carreira científica 
e investigadora en igualdade: 

 
• Promovendo que toda a comunidade universitaria e da carreira científica adquira 
competencias en igualdade realizando campañas de sensibilización e formación con 
perspectiva feminista. 

• Traballando dende a educación no deseño de currículos para impulsar as vocacións 
das nenas nas ramas STEM de coñecemento. 

• Poñendo en valor as áreas de coñecemento feminizadas. 

• Promovendo un maior acceso das científicas, investigadoras e tecnólogas a postos 
de responsabilidade. 

• Dando maior visibilidade ás figuras femininas na ciencia para contribuír a que as 
nosas nenas teñan modelos de referencia que fomenten a súa vocación científica. 

• Impulsando a elaboración e aplicación de protocolos contra o acoso sexual ou por 
razón de sexo nas universidades e en toda a carreira investigadora. Establecendo 
canais de denuncia efectivos e con garantías, facilitándolle o debido acompañamento 
á vítima do acoso.  

Hai que poñer en valor o pioneira que foi a nosa comunidade autónoma coa 
aprobación da Lei Ángeles Alvariño pola igualdade na investigación. Pero aínda así, de 
momento, as mulleres científicas seguen enfrontándose a diversos tipos de 
discriminación e sesgos: son menos valoradas, teñen menos oportunidades, obteñen 
menos proxectos con diñeiro público para investigación, son seleccionadas en menor 
medida que os homes, conseguen contratos menos estables. Por iso hai dende o 
PSdeG-PSOE seguiremos traballando por unha universidade e unha carreira científica 
e investigadora en igualdade. 

 

Nos medios de comunicación e a publicidade 

Os medios de comunicación son un dos elementos fundamentais de conformación da 
opinión pública, polo que teñen que ser unha ferramenta esencial das administracións 
públicas á hora de traballar a prol dunha sociedade igualitaria. A promoción da 
igualdade entre mulleres e homes ten que se reflectir en tódolos planos, tanto no xeito 
no que os medios tratan a violencia machista e os diferentes aspectos que teñen que 
ver coa visibilización das mulleres e a igualdade real entre homes e mulleres nos 
diferentes xéneros e formatos xornalísticos (información, entretemento e ficción), 
coma na propia práctica profesional, equiparando os roles e presenza das mulleres e 
homes xornalistas e das colaboradoras e colaboradores dos medios, especialmente 
nos de titularidade pública. 

A perspectiva feminista nos medios de comunicación non só debe partir do traballo 
normativo ou da sensibilización impulsada pola administración e os poderes públicos, 
senón que tamén é fundamental o traballo deontolóxico e a autorregulación da que se 
deben dotar os diferentes colectivos profesionais e empresas de comunicación á hora 
de organizar e planificar o seu traballo, tanto no eido do xornalismo coma no da 
publicidade e o das relacións públicas, nos que, pese aos moitos avances dos últimos 
anos, aínda se atopan con demasiada frecuencia estereotipos, mensaxes, 
encadramentos e tratamentos sexistas das mensaxes.   

Entre os principais retos a enfrontar destacan os seguintes: 

1. Segregación vertical: aínda que as mulleres están cada vez máis presentes nos 
medios de comunicación galegos, a súa representación segue sendo desigual, 
especialmente en cargos de liderado e dirección. En Galicia hai exemplos de mulleres 
destacadas que lograron posicións de relevancia, tanto en medios públicos como 
privados. Con todo, os estudos sobre presenza das mulleres nos medios indican que 
aínda hai unha importante subrepresentación de mulleres en postos de decisión, tanto 
en empresas de comunicación como nas fontes de información. Dos 100 medios de 
comunicación existentes en España, só 23 están dirixidos por mulleres.  

2. Segregación horizontal e estereotipos de xénero: moitos temas que 
tradicionalmente se relacionan coas mulleres, son tratados como temas menores nos 
medios de comunicación, aínda sendo as mulleres máis da metade da poboación. 
Eses temas, nin son menores, nin deberían ser tratados exclusivamente como 
preocupacións das mulleres. Na abordaxe de outras materias consideradas como 
tipicamente masculinas (política, economía, ciencia ou tecnoloxía), a presencia de 
expertas é moi escasa. Nos medios galegos, do mesmo xeito que noutros lugares, 
segue predominando unha visión masculina da información e da actualidade.   

4. Linguaxe non sexista: aínda que nos últimos anos ten aumentado a conciencia sobre 
a necesidade de utilizar unha linguaxe non sexista, o uso de expresións e construcións 
que perpetúan estereotipos de xénero segue estando presente en moitos contidos dos 
medios. En ocasións, os adxectivos, a forma de referirse ás mulleres ou mesmo o 
tratamento de certos temas reforzan unha visión patriarcal da muller. 

5. Violencia machista: a cobertura e sensibilización mediática dos casos de violencia 
machista foi e é moi importante para visibilizala. Con todo, aínda se poden atopar 
casos de cobertura mediática baseados no morbo, o sensacionalismo ou a 
culpabilización indirecta das vítimas.  

6. Negacionismo e fake news: tamén a través dos medios de comunicación se está 
vivindo un movemento reaccionario do patriarcado contra os avances das mulleres. 
Para iso incluso se lanzan mensaxes negacionistas da existencia das desigualdades 
entre mulleres e homes, ou se difunden fake news (noticias falsas) que prexudican a 
loita polo avance da causa feminista, a través do fomento de correntes de opinión 
machistas. 

7. Representación positiva, empoderamento e visibilidade: os medios de 
comunicación galegos deben resaltar historias de mulleres que se destacan en 
diferentes campos, desde a política ata a ciencia, a arte ou o activismo social, tanto 
cando se trata de protagonistas de novas, reportaxes, etc. coma cando se recorre a 

elas coma testemuñas ou expertas nun tema determinado para ilustrar eses produtos 
xornalísticos. Isto contribúe a empoderar ás mulleres e a dar visibilidade aos seus 
logros. 

8. Activismo feminista nos medios: o movemento feminista, igual que no resto do 
mundo, cobrou forza en Galicia nas últimas décadas, e en moitos medios de 
comunicación están a levarse a cabo iniciativas para darlle visibilidade á loita pola 
igualdade entre mulleres e homes. Xeráronse espazos nos que se destacan as voces 
de mulleres activistas, políticas, artistas e escritoras galegas. Con todo, en ocasións 
as iniciativas mediáticas caen na instrumentalización do discurso feminista. O 
impacto social do traballo das xornalistas feministas é fundamental para a igualdade, 
e para a democracia e ten un valor altísimo. Publicar sobre violencia sexual, sobre 
fenda salarial, sobre maternidade, sobre conciliación, sobre a problemática da 
prostitución, sobre saúde feminina son temas que afectan a toda a sociedade, que 
afectan a economía, a educación, ás relacións humanas. 

En resumo, a pesar dos importantes avances cara a unha representación e tratamento 
máis xustos e igualitarios das mulleres nos medios de comunicación en Galicia, 
seguen existindo desafíos importantes, como a persistencia de estereotipos de xénero 
e a falta de paridade en cargos de liderado e na representación feminina das 
producións xornalísticas, publicitarias e audiovisuais en xeral. Con todo, o impulso de 
novas voces e a loita feminista están a axudar a transformar a maneira en que as 
mulleres son representadas e tratadas nos medios.  

De acordo con todo isto e de cara a acadar a igualdade entre mulleres e homes tamén 
nos medios de comunicación, o Partido das e dos Socialistas de Galicia asume, entre 
outras, as seguintes medidas reclamadas aos poderes públicos por diferentes 
entidades profesionais do país (Colexio Profesional de Xornalistas de Galicia, 
Xornalistas Galegas, Instituto Nacional de Seguridade e Saúde no Traballo (INSST):  

1. Visibilizar á muller nos medios de comunicación, como especialistas, opinadoras e 
expertas en diferentes ámbitos, equiparando a súa presenza coa masculina. 

2.  Desestigmatizar a presenza da muller na información a través da erradicación de 
roles sexistas e estereotipos de xénero e difundindo iniciativas que contribúan á 
igualdade. 

3.  Instaurar o tratamento especializado da violencia machista nos contidos dos 
medios a través da formación deontolóxica e a instalación da perspectiva feminista na 
edición de contidos. 

4. Realizar unha “vixiancia feminista” dos contidos dos medios e denuncia pública e 
directa das publicacións machistas ou sexistas. 

5.  Promover iniciativas profesionais feministas que eduquen e xeren conciencia 
social. 

6. Incrementar a presenza das mulleres nos postos de responsabilidade das empresas 
de comunicación.  

7.  Avaliar e reorientar a situación laboral da muller en ámbitos concretos da produción 
xornalística: acabar coa consideración de determinadas temáticas como tipicamente 
femininas, promoción das xornalistas deportivas, eliminación de estigmas laborais por 
razón de sexo.  

8.  Uso da linguaxe non sexista nos medios de comunicación. 

9. Tratar as novas sobre violencia machista na sección política dos diferentes medios, 
xa que se trata dun problema social e político, dunha cuestión de Estado, non dun 
suceso sen máis, no que se debe abordar esa dimensión pública que ten, máis aló dos 
detalles do caso concreto ou dos seus aspectos emocionais; dándolle unha relevancia 
similar á que se lle da, por exemplo, ao terrorismo. Deben introducirse voces expertas, 
sobreviventes e organizacións feministas. 

10. Acudir a expertas en materia xurídica, psicolóxica e policial para contextualizar 
informativamente o problema social da violencia machista.  

11. Incluír sempre o 016 nas informacións sobre violencia machista, mencionando os 
recursos para a seguridade e a protección fronte á violencia machista. 

12. Divulgar casos das sobreviventes que superaron con éxito a violencia machista, 
difundindo sempre as sentenzas xudiciais de condena. 

13. Darlle espazo e voz aos homes que defenden a igualdade entre mulleres e homes, 
e que rexeitan abertamente as estratexias de dominación e control do patriarcado. 

14. Os medios deben abandeirar a loita contra a misoxinia e a desigualdade entre 
mulleres e homes expresando claramente o rexeitamento social ao machismo. 

15. Titular con rigor, evitando expresións eufemísticas que atenúen a responsabilidade 
criminal dos agresores machistas. 

16. Fuxir do efecto narcotizante de fórmulas manidas (“outro caso máis de...”), o que 
dificulta a función dos medios na erradicación da violencia contra a muller. 

17. Destacar ao agresor coma único responsable, obviando os comentarios que 
culpen á vítima ou banalicen a agresión. A violencia nunca se xustifica. 

18. Ante a violencia machista ou sexual, evitar dar detalles morbosos e imaxes que 
poñan en perigo a integridade física ou psicolóxica da vítima. 

19. Evitar a difusión acrítica de estereotipos sexistas e informacións que presenten á 
muller nun papel subalterno ou dependente. 

Trátase de dotarnos dun xornalismo e dunha cultura audiovisual con perspectiva 
feminista, de facer partícipe ao universo audiovisual galego da loita pola igualdade e, 
en definitiva, en palabras de Xornalistas Galegas, trátase de comprometer aos medios 
públicos e privados coa causa feminista na procura da erradicación definitiva do 
machismo e o sexismo para acadar unha sociedade xusta e igualitaria. 

 

Na cultura 

O feminismo ten actuado eficazmente para conquistar ferramentas útiles, xustas e 
poderosas para actuar nas desigualdades formais en todos os ámbitos e, porén, tamén 
na cultura. Os gobernos socialistas teñen construído o marco xurídico esencial para 
soterrar discriminacións formais. Mais no material, na cultura, como na sociedade, 
persisten discriminacións, hábitos, estruturas, dinámicas e enfoques discriminatorios 
cando non misóxinos. Estudos do Consello da Cultura Galega, da SGAE, de AIGE ou de 
CIMA, acreditan rigorosamente desigualdades estruturais que son máis evidentes 
canto máis escalamos na xerarquía, nos orzamentos ou no prestixio dos espazos de 
exhibición en Galicia.  

Cando falamos de cultura e igualdade hai dous espazos fundamentais que analizar: 

En primeiro lugar, a situación das traballadoras nos diferentes eidos culturais e 
artísticos. Neste sentido, os estudos acreditan cuantitativamente non só unha fenda 
salarial entre homes e mulleres, senón vidas laborais con máis precariedade, 
intermitencia ou menores pensións de xubilación.  

En segundo lugar, a representación cultural. Aquí falamos tanto de como somos 
representadas as mulleres dende a ollada patriarcal, como do espazo que ocupan as 
creacións de mulleres nos espazos culturais, de consumo e representación que 
interveñen no proceso de asimilación cultural. Todas as estatísticas que cuantifican 
cantas mulleres crean, producen, distribúen, consumen cultura, que concretan canto 
se paga polas creación de homes e mulleres, canto se premian ou que espazos 
ocupan, amosan que a pesares de que as grandes consumidoras de cultura somos as 

mulleres, os postos de alta dirección, a exhibición nos espazos institucionais, os 
maiores orzamentos de produción, as pezas mellor pagadas e, polo tanto, os 
honorarios e remuneracións máis altas son, case sen excepcións, para homes. 

Non todo é cultura e é especialmente importante non só diferenciarala, senón tamén 
distanciala do concepto de habitus e das hipotecas da tradición. A cultura ten un cariz 
esencial de inadecuación, de desafío dos límites. Isto é esencial para explicar a 
necesidade das políticas culturais feministas. Porque son a ferramenta colectiva de 
que dispoñemos para converter o noso acervo nun chanzo cara a unha humanidade 
mellor no canto de empregar a cultura como anclaxe nunha coordenada concreta e 
pasada (que non superada). As políticas culturais permítennos elevar o que somos a o 
que seremos. E por iso son fundamentais e estratéxicas. Por isto, se cadra, o primeiro 
enfoque que debemos activar os e as socialistas é precisamente o de entender que a 
cultura non é un departamento estanco. Que debe articular toda idea de país e toda 
acción de goberno. Non son só as bibliotecas, os museos, as artes escénicas, o 
cinema ou a literatura. A cultura hoxe é -case- a única defensa coa que contamos para 
inserir nas conciencias dos e das máis novos e novas as premisas cívicas nas que as 
democracias europeas temos asentado o noso modelo de progreso e convivencia. Nas 
últimas décadas o feminismo ten operado unha viraxe paradigmática no enfoque da 
realidade. Pero o contexto muda a unha velocidade pasmosa e a influencia dunha elite 
de inspiración tecnofeudal nos e nas nativas dixitais está poñendo a proba todas as 
certezas sobre as que construímos non só a comprensión do sentido da xustiza nas 
políticas de igualdade, senón da propia democracia. Agora, máis que nunca, a cultura 
é a area na que se disputa o relato que conformará o presente, o futuro e ata a 
comprensión do pasado. O conservadorismo asenta esencialmente nunha ollada 
nostálxica do pasado. Forma parte do fluxo sanguíneo de todas as sociedades, pero 
por primeira vez estas posturas que ven no pasado un modelo sempre mellor, está a 
ser impulsada por xente moza. O feminismo e a cultura operan na mesma esfera da 
consciencia e da conciencia, na que precisa avanzar, na que entende que o mellor está 
por lograr e sinte o compromiso de remar nesa dirección. Se o feminismo e as políticas 
sociais da socialdemocracia poden gorecernos da incerteza do destino, as políticas 
culturais son a nosa oportunidade de construír ese destino. 

A tarefa de cohesionar a sociedade arredor da esperanza dun futuro mellor só está ao 
alcance das políticas culturais e do enfoque feminista. Esta debe ser o noso enfoque. 
O feminismo ofrece unha lectura do futuro compatible coa vida, a alegría e a xustiza 
que amplía o noso marco artístico e con el, o vital. Todas e todos aprendemos nas 
escolas, nas películas, nos contos, nos libros, nos videoxogos, nos cómics, na rúa, nas 
cancións de berce, nos anuncios, nos refráns, nas costumes, no visible e no invisible, 

que o mundo non era para nós. O feminismo ofreceunos un horizonte e a cultura é a 
ferramenta para facelo común a unha maioría social. Os e as socialistas debemos 
artellar políticas culturais co propio sector, liderar o discurso. Fomentar nas nosas 
bases a formación en política culturais para poder influír e liderar nos foros e espazos 
culturais. Converternos nunha voz autorizada na materia. Artellar estratexias comúns 
en política cultural en todos os niveis territoriais nos que operamos, dende o goberno 
e a oposición. No local, no provincial e no autonómico. Se non poñemos a cultura no 
centro, todas as accións quedan no eido da táctica. O mundo que queremos os e as 
feministas está a ser construído e destruído continuamente, quen conquiste o relato 
cultural será quen escriba estas páxinas da historia.   

Propoñer políticas feministas no eido da cultura en Galicia por parte do Partido 
Socialista implica un compromiso claro coa igualdade entre mulleres e homes, 
garantindo que as mulleres teñan acceso, representación e visibilidade en todos os 
ámbitos culturais.    

O sector é un ámbito precario per se, no que existe tamén un alto índice de intrusismo 
respecto á xestión cultural. Namentres que aquelas que son produtoras de ítems 
artísticos móvense entre a precariedade económica e a necesidade constante de 
reivindicar a retribución e a consideración do seu traballo. 

En Galicia non hai políticas de igualdade que potencien o papel da muller no ámbito 
da cultura, tendo un amplo elenco de mulleres que traballan tanto na xestión cultural 
como na produción. Sen embargo, si hai un importante traballo feito por artistas e 
xestoras en prol do rol das mulleres.    

É unha obriga, por parte dun partido feminista como o PSdeG-PSOE presentar esta 
serie de iniciativas que servirán de trampolín para o gran salto cara a igualdade, cara a 
paridade, que merecemos todas. Por iso entendemos necesario actuar en varias 
direccións:   

As mulleres artistas, escritoras, directoras e creadoras culturais en xeral seguen tendo 
menor visibilidade e recoñecemento que os seus homólogos homes, para a promoción 
da visibilidade das creadoras galegas debemos: 

• Crear unha base de datos pública de creadoras galegas para facilitar a súa difusión e 
contratación. 

• Establecer cotas de paridade obrigatorias en festivais, certames, exposicións e 
premios culturais.  

• Impulsar programas específicos de promoción de obras culturais creadas por 
mulleres. 

As institucións culturais galegas (museos, teatros, centros culturais) están dirixidas 
maioritariamente por homes, polo que para garantir a igualdade nas institucións 
culturais asumimos o compromiso de: 

• Fomentar a paridade nos postos de dirección e xestión cultural. 

• Crear unha auditoría de xénero para avaliar a igualdade en todas as institucións 
culturais dependentes da Xunta de Galicia. 

• Garantir que os consellos de administración da CRTVG reflictan a paridade entre os 
dous sexos e promovan contidos feministas na programación. 

Tendo en conta que a cultura é unha ferramenta poderosa para transformar 
mentalidades e educar en valores de igualdade. Desde o PSdeG-PSOE apostaremos 
por: 

•  Incorporar nas escolas programas educativos baseados en referentes femininos na 
literatura, música, cinema e outras artes galegas. 

• Apoiar iniciativas que usen o teatro, o cinema ou as artes plásticas para sensibilizar 
sobre temas de igualdade, violencia machista e empoderamento das mulleres. 

• Crear premios e convocatorias que recoñezan proxectos culturais con perspectiva de 
xénero.   

As mulleres seguen a cobrar menos que os homes no sector cultural, especialmente 
en cargos de responsabilidade. Para loitar contra a fenda salarial no sector cultural 
propoñemos: 

•  Realizar estudos anuais sobre a fenda salarial no sector cultural galego. 

•  Garantir a igualdade salarial nos proxectos e institucións financiados con fondos 
públicos. 

A cultura que consumimos inflúe na forma en que percibimos os roles de xénero na 
sociedade, polo que é imprescindible incorporar a perspectiva de xénero tamén na 
programación cultural, e para conseguilo hai que: 

•  Fomentar a representación de historias de mulleres na literatura, o cine, o teatro e a 
música galega. 

• Promover contidos feministas na CRTVG e nas actividades organizadas polas 
institucións culturais públicas. 

•Incentivar proxectos culturais que desafíen estereotipos de xénero. 

O sector cultural non é alleo ao acoso e á discriminación, que sofren moitas mulleres 
no seu desenvolvemento profesional. Para combater o acoso sexual e por razón de 
xénero, a violencia machista no sector cultural propoñemos: 

• Crear un protocolo específico contra o acoso nas institucións culturais e nos eventos 
patrocinados pola Xunta de Galicia. 

• Establecer un espazo de denuncia seguro e confidencial para as mulleres no sector 
cultural.   

O sector audiovisual galego segue sendo un espazo con pouca presenza de mulleres 
en cargos clave como dirección, guión ou produción, polo que é necesario impulsar a 
presenza de mulleres nun mundo masculinizado fomentando a paridade, e para iso 
debemos: 

• Establecer incentivos para as producións audiovisuais que contraten mulleres en 
postos de dirección e liderado. 

• Apoiar festivais e eventos que dean visibilidade a cineastas e creadoras galegas, 
fomentando a participación equilibrada de mulleres e homes en festivais, certames e 
outras expresión culturais.   

Moitas mulleres pioneiras na cultura galega foron esquecidas ou invisibilizadas, polo 
que debemos recuperar e divulgar o legado das mulleres na cultura galega, e para iso 
o que faremos será: 

•  Desenvolver proxectos para rescatar e divulgar a obra de mulleres escritoras, 
pintoras, músicas e outras creadoras do pasado. 

•  Integrar este legado en programas educativos e actividades culturais actuais.   

A situación das mulleres que crean en lingua galega é especialmente vulnerable, pola 
dobre discriminación por razón de xénero e lingua. Para reforzar o apoio ás creadoras 
galegas asumimos o compromiso de: 

•  Aumentar as axudas específicas para proxectos culturais liderados por mulleres en 
galego. 

•  Impulsar a distribución e tradución de obras en galego feitas por mulleres, tanto a 
nivel estatal como internacional. 

O PSdeG-PSOE ten un compromiso clave coa igualdade entre mulleres e homes na 
cultura, por iso debe ser o motor dunha transformación cultural feminista en Galicia, 
garantindo que a cultura sexa un espazo de igualdade, visibilidade e dignidade para as 
mulleres. Con estas políticas, contribuirase non só a un sector cultural máis xusto, 
senón tamén a unha sociedade máis libre e igualitaria. 

 

No ámbito do deporte 

Segundo ONU Mulleres o deporte é un dereito fundamental e unha poderosa 
ferramenta para fortalecer lazos sociais e promover o desenvolvemento sostible e a 
paz, así como a solidariedade e o respecto por todas as persoas. Con todo, aínda se 
constitúe como un espazo no cal se reforzan estereotipos que reproducen 
desigualdades entre mulleres e homes. As asimetrías por razón de sexo tamén son 
unha constante presente no deporte, hai que afrontalo a través da denuncia das 
desigualdades e do traballo constante cara á efectiva igualdade de oportunidades no 
terreo deportivo entre mulleres e homes. 

O Consello Superior de Deportes na liña do recollido na Declaración de Brighton, á que 
están adheridas a maioría das federacións, fixou como unha das principais liñas 
estratéxicas de acción das súas políticas públicas no binomio muller e deporte, 
poñendo en marcha diversas iniciativas. É necesaria a implicación de todos os niveis 
da administración para promover un acceso e práctica do deporte en igualdade.  

O deporte e a actividade física, pola súa potencialidade educativa e en algúns casos 
mediática, constitúen un motor de cambio social e poden contribuír a promover a 
igualdade entre mulleres e homes. A día de hoxe aínda existen diferenzas importantes 
en canto á participación e representación feminina nas distintas esferas do deporte. 

En Galicia no ano 2023 as mulleres supoñían o 48,43% dos deportistas participantes 
en campionatos de España en idade escolar e un 55,34% na universitaria, pero sen 
embargo se falamos das licencias federativas de mulleres deportistas galegas, as das 
mulleres representan un 25,60% do total das que hai en Galicia. 

A participación das mulleres no deporte sofre unha nova ameaza, a que supón que 
deban competir con persoas cas características biolóxicas propias dos homes, o cal 
supón unha tremenda desvantaxe e inxustiza. As administracións públicas e as 
federacións, as asociacións e as entidades deportivas deben garantir competicións 
deportivas xustas e seguras para as mulleres e nenas, tendo presente a categoría 

sexual, evitando vantaxes competitivas que poidan ser contrarias ao principio de 
igualdade entre mulleres e homes.  

É fundamental promover a igualdade no deporte, tendo en conta as diferenzas 
existentes entre mulleres e homes, pero sen que estas limiten as súas posibilidades. 
Desde o PSdeG-PSOE queremos un futuro con máis mulleres que gocen do deporte e 
dos beneficios que este conleva, así como un maior número de mulleres implicadas 
en todos os aspectos da actividade física e o deporte: a dirección e a xestión, o 
adestramento, a arbitraxe, o xornalismo, a formación, a investigación e a práctica 
deportiva.  

De maneira especial, o PSdeG cremos necesario combater as formas de desigualdade 
presentes no deporte, e apoiaremos estender a normativa estatal contraria ás 
cláusulas anti-embarazo nos contratos de deportistas mulleres, esixindo unha 
fiscalización maior dende o plano autonómico e o compromiso da administración por 
impulsar accións na contra. 

E para conseguilo: 

 •  Traballaremos pola eliminación de todos os obstáculos que as mulleres enfrontan 
na práctica deportiva, fomentando unha maior presenza, especialmente en deportes 
fortemente masculinizados, incentivando patrocinios e protexendo a autenticidade 
das súas marcas e logros deportivos.  

•  Impulsaremos as posibilidades que ofrece o deporte como vehículo de formación e 
transmisión dos valores da igualdade entre mulleres e homes, promovendo a 
formación e sensibilización en igualdade dos e das profesionais que desenvolven a súa 
actividade no ámbito deportivo. 

 • Facilitaremos o acceso e promoción das mulleres no deporte de competición, 
favorecendo a súa incorporación e recoñecemento deportivo e social no alto 
rendemento e posibilitando a conciliación da súa formación académica, 
desenvolvemento persoal e profesional. 

  •  Fomentaremos o emprego de estratexias coeducativas no ámbito escolar e 
deportivo, así como contextos de participación e práctica que faciliten a incorporación 
de mozas e de mozos a todo tipo de actividades como hábito permanente. 

 • Esixiremos que dende os medios de comunicación públicos se proxecte unha imaxe 
positiva das mulleres no deporte, exenta de estereotipos de xénero e como modelos 
de éxito persoal, profesional y social. 

Cremos na necesidade de impulsar o financiamento do deporte feminino, 
especialmente naqueles ámbitos onde o seu desenvolvemento sexa menor, 
equiparando as axudas públicas e priorizando a presenza de deporte feminino nos 
espazos e actividades que hoxe non existe ou o fai en menor medida. 

 

As mulleres nas zonas rurais 

O PSdeG-PSOE, que se vertebra no municipalismo, non pode obviar a situación das 
mulleres nas zonas rurais, nas diferentes comarcas do noso País, onde o risco de 
despoboamento é maior e as fendas por razón de sexo se agrandan. 

As mulleres do medio rural resultan determinantes para a súa vertebración territorial e 
social, e son un vector para a innovación e o emprendemento rural. Con todo, no medio 
rural aínda se manteñen escenarios de desigualdade entre mulleres e homes nun grao 
máis acusado do que ocorre no medio urbano.  

As mulleres do rural sofren unha dobre discriminación, por ser mulleres e por vivir no 
rural. Atópanse coa segregación vertical, os teitos de cristal son máis baixos nos 
pobos. A presenza de mulleres en cargos de responsabilidade do medio rural non é 
paritaria. Segundo un estudio elaborado polo Sistema de Asistencia Virtual para o 
Cooperativismo e a Economía Social (Saves) da Universidade de Vigo, nas 
cooperativas galegas as mulleres representan preto do 46% da base social, pero só o 
31% das persoas integrantes dos consellos reitores, máximo órgano de xestión e 
gobernanza, e so un 19 % destas entidades teñen una presidenta.  

Tamén se enfrontan á segregación horizontal, as mulleres dos pobos están moi 
restrinxidas a certos traballos, normalmente relacionados cos coidados. Mesmo en 
sectores aos que frecuentemente se dedican, como o agroalimentario, existe gran 
discriminación á hora de ofrecerlles postos de traballo. Neste sentido, a man de obra 
feminina adoita dedicarse ao manipulado e non tanto ao traballo por conta allea nas 
explotacións. De feito, o mercado laboral ao que poden acceder é tan conciso que se 
converteron nun dos grupos sociais máis afectados polo desemprego. 

O traballo das mulleres do sector primario é, en moitas ocasións, invisible. A pesar de 
que existe unha Lei de Titularidade Compartida desde fai trece anos, aplicouse en 
moitos casos de forma moi irregular e insuficientemente, en total hai 1361 
explotacións rexistradas en réxime de titularidade compartida en España, 44 en 
Galicia. As mulleres rurais viven en primeira persoa a carga e a falta de recoñecemento 
do traballo doméstico non remunerado. A “axuda” e o “coidado” considéranse a súa 

obrigación en moitos casos e son cargas máis elevadas para as mulleres nos pobos 
que nas cidades debido aos escasos servizos cos que conta a poboación dependente. 
Só fortalecendo o Estado do Benestar, os servizos públicos, as mulleres terán 
oportunidades de emprego no mundo rural. Así mesmo, e como vía para frear o 
despoboamento na contorna rural, resulta fundamental que se impulsen políticas 
públicas galegas que faciliten o emprego feminino no rural e promovan o seu 
empoderamento e emancipación. 

O traballo agrícola e gandeiro está en crise, case o 40% dos e das profesionais están 
próximos á xubilación e a taxa de reposición non chega ao 5%. Este envellecemento 
incrementa a necesidade dos coidados, e o último informe publicado polo Consello 
Económico e Social establece que en Galicia unicamente están atendidas 
profesionalmente o 16% das persoas potencialmente dependentes, o resto son 
atendidas por familiares. Destas persoas coidadoras o 65% son mulleres e delas o 28% 
teñen mais de 65 anos. 

Se falamos do principal nicho de emprego para as mulleres do rural, é o dos coidados 
a persoas dependentes, o servizo de axuda no fogar, é en moitos concellos rurais 
galegos a única opción de empregabilidade, e esta saída laboral caracterízase pola 
temporalidade, a parcialidade e a precariedade. Compre dignificar e rematar ca 
precariedade e parcialidade do traballo das persoas empregadas no servizo de axuda 
no fogar. 

Se falamos de conciliación e corresponsabilidade no eido rural, o último informe do 
Ministerio de Agricultura do ano 2021 establece que no rural as mulleres adican aos 
coidados 16,29 horas ao día mentres que os homes 7,29 horas. 

É fundamental escoitar as mulleres do rural e que sexan elas as que marquen as súas 
prioridades e demandas. O recentemente aprobado Estatuto da Muller Rural no marco 
d Lei 7/2023 para a igualdade efectiva de mulleres e homes de Galicia, que polo 
tanto  nin sequera conta coa súa propia e independente abordaxe lexislativa tal e como 
demandaban as asociacións de mulleres rurais, non deixa de ser unha declaración de 
boa vontade, pero non promove políticas reais de cara a mellorar a igualdade entre as 
mulleres e os homes do rural galego co obxectivo de incorporar as políticas de 
igualdade tamén ao sector primario, que é o garante fundamental da estrutura social 
do noso rural. É necesario un Estatuto propio e efectivo que recolla políticas reais e por 
suposto con dotación orzamentaria, polo que reformalo ten que ser unha prioridade, 
para o cal é imprescindible darlle voz ás entidades de mulleres rurais de ámbito 
autonómico. 

Debe ser abordada con urxencia a carencia dos servizos públicos de atención a 
problemática específica das mulleres, concretamente os relacionados coa atención a 
vítimas de violencia, os centros de información á muller. As ponencias de estudio para 
a elaboración de estratexias contra a Violencia de Xénero para implementar o Pacto de 
Estado do Congreso e do Senado de España, puxeron o foco especialmente nas 
mulleres que viven no eido rural como colectivo especialmente vulnerable fronte á 
violencia de xénero. Actualmente existen en Galicia 84 CIM, deles uns están 
conformados por un so concello e outros son de agrupacións de concellos ou 
mancomunidades de municipios. Tendo en conta os concellos que se engloban dentro 
destes últimos, en Galicia a día de hoxe hai 193 concellos que contan cos servizos dun 
Centro de Información á Muller. Dito doutro xeito, as mulleres de case o 40 % do 
territorio galego (120 concellos) non dispoñen deste recurso, son tratadas coma 
mulleres de segunda. Os Centros de Información á Muller son unha ferramenta 
imprescindible para atender a diversas necesidades das mulleres do rural, en 
particular para atención das vítimas de violencia, polo cal é inconcibible que as 
mulleres de 120 concellos galegos non poidan contar con esta atención por unha mala 
formulación ou desactualización do modelo dos servizos da atención ás mulleres en 
Galicia, que ademais de non ter implantación en todo o territorio carecen dos medios 
necesarios para poder prestar a atención debida, por estar sobrecargadas e faltas do 
apoio necesario por parte da Xunta de Galicia que non atende nin ten en conta de xeito 
debido as demandas das profesionais que están ao fronte dos centros. 

Por outra banda, temos que incidir tamén nos especiais riscos para as mulleres do 
sector agropecuario, un piar fundamental da nosa economía e sociedade, que 
esconde unha realidade preocupante: as mulleres que traballan nel enfrontan riscos 
laborais que comprometen a súa saúde e benestar. Segundo a Organización 
Internacional do Traballo (OIT), o sector agrícola é un dos sectores con máis riscos 
laborais, só superado pola minería e a construción. As mulleres teñen unha taxa de 
enfermidades profesionais e accidentes laborais significativa e require unha atención 
urxente.   

Os e as socialistas cremos na importante labor vertebradora do territorio e sostedora 
do rural das mulleres, por iso pensamos que compre: 

• Visibilizar as dificultades e trabas existentes para o activismo social nas contornas 
rurais; fomentando o asociacionismo, a cooperación e poñendo en valor as redes de 
apoio social e económico tradicionais do medio rural e promovendo a participación 
das entidades de ámbito autonómico en todos os eidos que lles afecten. 

• Promover a cultura ecoloxista e ecofeminista, apostando por as producións da terra 
máis respectuosas co entorno e a biodiversidade, dende unha mirada máis empática, 
menos paternalista e máis respectuosa que teñan en conta as necesidades laborais e 
económica das persoas que viven, habitan e coidan o territorio. 

• Achegar ao rural os servizos públicos. Especialmente os educativos os sanitarios e 
os recursos para traballar pola igualdade e contra a violencia de xénero. 

• Establecer unha norma que regule a participación igualitaria en tódalas entidades 
económicas e sociais representativas dos intereses do medio rural. Especialmente en 
aquelas dependentes da administración como os GDR, GAL e outras como 
cooperativas, comunidades de montes e asociacións-entidades de ámbito sectorial. 

• Promover a participación igualitaria nas institucións públicas e privadas que actúan 
no ámbito rural, como mecanismo para promover unha mellor posición social das 
mulleres que viven no rural. 

• Incorporar a esixencia-valoración dos plans de igualdade nas convocatorias de 
subvencións públicas, para todas aquelas entidades/empresas que actúan no ámbito 
rural. 

•  Promover o estudo do medio rural, especialmente da contribución das mulleres ao 
desenvolvemento do eido rural, a través da súa aportación económica e social. 
Visibilizando o papel das mulleres na economía do medio rural. 

• Establecer programas de valorización e apoio á comercialización dos produtos do 
medio rural, especialmente dos elaborados por mulleres. 

• Reforzar o seguimento e avaliación dos fondos derivados do Pacto de Estado Contra 
a Violencia de Xénero, toda vez que de xeito específico, hai unha asignación cuxo fin é 
traballar coas mulleres do eido rural. 

•  Promover de xeito real e decidido a Titularidade Compartida das explotacións 
agrarias, a través dun plan de actuación específico e con dotación orzamentaria; 
favorecendo a través da acción positiva ás explotacións agrogandeiras xestionadas 
baixo esta fórmula. 

• Promover o recoñecemento das enfermidades profesionais do sector primario, 
prestando especial atención ás doenzas específicas das mulleres. 

• Promover campañas específicas de prevención contra a Violencia Xénero, pensadas 
e adaptadas para as mulleres do rural. 

• Impulsar os proxectos de emprendemento das mulleres no eido rural, establecendo 
un fondo de investimento, proporcionando recursos financieiros e orientación para 
iniciar en facer medrar eses proxectos. 

 

Mulleres no mar 

O mundo do mar é un eido onde a pesar de existir unha gran presenza de mulleres, está 
tremendamente masculinizado, é urxente reverter a masculinización dun sector onde 
os teitos de cristal nin tan sequera se albiscan. Segundo datos do Instituto Social da 
Mariña, case o 16 % dos afiliados ao Réxime Especial da Seguridade Social de 
Traballadores do Mar son mulleres. A súa presenza destaca no marisqueo a pé, onde 
traballan 2.227 mulleres fronte a 983 homes. No sector mexilloeiro están ocupadas 
519 mulleres fronte a 1.110 homes; e na pesca extractiva, 720 pescadoras son 
mulleres e 8.615 son homes. A actividade da muller prevalece na industria auxiliar á 
pesca, onde a súa presenza concéntrase en oficios como a elaboración e reparación 
de redes, co 84% do emprego, e tamén na descarga de peixe, clasificación de capturas 
e avituallamiento de barcos. 

O traballo no mar das mulleres está principalmente vinculado ao marisqueo, a 
meirande parte delas escollen este sector porque lle permite compatibilizar cos 
coidados. O traballo do marisqueo é entendido coma un traballo menor con pouco 
recoñecemento e anexo aos coidados familiares, o cal conleva a súa precariedade, e 
a que moitas mulleres desenvolvan este traballo sen tan sequera estar cotizando. 
Moitas das actividades anexas ao traballo estrito do marisqueo non están sequera 
remuneradas. Estas premisas marcan claramente todo o que está a pasar co traballo 
e coa xestión do mar e da cadea mar-industria. A realidade é que é un sector 
fortemente masculinizado sobre todo nos órganos de dirección, de xestión, e de 
interlocución institucional, de 63 cofrarías unicamente hai 4 patroas maiores. 
Tampouco hai foros plurais de debate sobre os problemas e o futuro do sector 
marisqueiro, que é o principalmente ocupado por mulleres. 

A escala mundial hai cada vez máis conciencia da violencia e o acoso que se producen 
nos buques, incluído o acoso sexual, a intimidación, e agresións sexuais, que agravan 
unhas condicións de traballo xa de seu difíciles. A Organización Marítima Internacional 
(OMI) e a Organización Internacional do Traballo (OIT) realizaron un traballo conxunto 
para abordar este problema e garantir que a xente de mar conte cos coñecementos e 
a comprensión básica sobre a violencia e o acoso, incluído o acoso sexual, a 
intimidación, e agresións sexuais, e sobre como previr e responder os sucesos deste 

tipo. Recomendando o lanzamento dunha campaña internacional co apoio dos 
Estados Membros da OIT e da OMI, a xente de mar, os propietarios/as dos buques e as 
organizacións gobernamentais e non gobernamentais, para sensibilizar sobre esta 
cuestión, animando aos gobernos para lanzar campañas en colaboración cos 
interlocutores sociais e outras organizacións. É fundamental levar a cabo accións 
específicas contra a violencia de xénero e o acoso nas organizacións do mar e a pesca, 
nunha contorna no que aínda permanece moi oculto e invisibilizado.  

A presenza e participación da muller do mar é un tema estrutural e de futuro, e queda 
moito camiño por diante, o teito de cristal está intacto. Compre un esforzo conxunto 
do sector, empresas, asociacións e administracións públicas, para “remar na mesma 
dirección” de maneira sólida e coherente, de forma que o papel da muller sexa 
recoñecido e o emprego feminino sexa máis estable (a maioría son fixas descontinuas), 
con mellores salarios e con maior presencia en postos de responsabilidade, cuestión 
clave na fenda salarial. 

Ademais da ausencia de presencia nos órganos de representación e decisión do eido 
dos traballos do mar, tamén existe unha carencia na aplicación da perspectiva de 
xénero no sector, por iso desde o PSdeG-PSOE, facéndonos eco das demandas das 
mulleres do mar, queremos emprender iniciativas para mudar a situación: 

• Impulsando un plan autonómico de formación obrigatorio en igualdade coa 
necesaria perspectiva feminista para as cofrarías, federacións de cofrarías, as 
organizacións de produtores/as e as asociacións profesionais do sector pesqueiro, 
incluídos os órganos e cargos de dirección. 

• Impulsando a presenza paritaria de mulleres e homes nos órganos de dirección das 
organizacións pesqueiras (cofrarías, federacións de cofrarías, as organización de 
produtores/as e as asociacións profesionais do sector pesqueiro, os GALP) e no 
Consello Galego da Pesca, de maneira análoga ao que se ten feito noutros sectores e 
que, de maneira progresiva, se contribúa a mellorar o acceso das mulleres a estes 
órganos. 

• Revisando e modificando a Lei 9/1993, do 8 de xullo, de Cofrarías de Pescadores de 
Galicia, incluíndo na mesma a perspectiva de xénero e a linguaxe non sexista e 
establecendo un sistema electoral que promova e facilite o acceso das mulleres aos 
órganos de dirección. 

• Cambiando o actual nome das Confrarías de pescadores de Galicia por un inclusivo 
que recoñeza a realidade actual da composición destas e recoñeza e de visibilidade ás 
mulleres que forman parte delas. 

• Poñendo en marcha accións específicas contra a violencia de xénero e o acoso nas 
organizacións do mar e a pesca. 

• Mellorando a atención sanitaria das mulleres do mar. Recoñecementos médicos no 
ISM para o marisqueo a pé (do mesmo xeito que os e as profesionais embarcados/as). 
Introducindo a perspectiva de xénero na medicina preventiva e asistencial de todas as 
mulleres que traballan no sector do mar e a pesca, incluíndo atención psicolóxica. 
Impulsando a mellora do catálogo de enfermidades profesionais para as mulleres do 
sector, así como a formación dos e das profesionais sanitarios e os protocolos para a 
valoración destas. 

• Valorizando e visibilizando o traballo e achegas das mulleres no mar co obxectivo de 
acabar coa segmentación por sexos nos distintos postos e oficios e promover a 
paridade nas organizacións e a participación das mulleres. 

• Fomentando e apoiando as asociacións de mulleres do sector, promovendo a 
participación activa destas na vida económica, social e política de Galicia. 

• Defendendo a creación dun Observatorio de igualdade do sector pesqueiro de 
Galicia, como órgano realmente independente formado por especialistas que 
estuden, analicen e establezan diagnósticos e medidas correctoras que contribúan a 
mellorar a situación das galegas que traballan no mar ou actividades relacionadas, 
prestando especial atención á escasa presenza de mulleres en postos de dirección e 
representación. 

• Impulsando a aprobación de protocolos de acoso sexual ou por razón de sexo a bordo 
dos buques, e que toda a tripulación reciba formación específica en igualdade con 
perspectiva feminista, así como formación básica en seguridade para as persoas 
observadoras.  

 

EMPREGO E CONCILIACIÓN CORRESPONSABLE 
 
A pesar de que a presenza da muller no ámbito laboral é unha realidade, con todo, 
debemos ter presente que as desigualdades para as mulleres que persisten no mercado 
de traballo e teñen diferentes causas. Unha das que maior peso ten é a inexistencia de 
corresponsabilidade na conciliación entre os ámbitos profesional, familiar e persoal. 
Neste sentido, os estereotipos de xénero seguen xogando un papel importante na nosa 
sociedade e esta falta de responsabilidade compartida entre homes e mulleres dentro 
dos fogares galegos continua tendo importantes consecuencias no funcionamento do 

noso mercado de traballo, porque lembremos que o sistema patriarcal vincula ás 
mulleres en solitario ás tarefas familiares e domésticas, as tarefas dos coidados, e 
afástaas do dereito ao acceso e permanencia no emprego en condicións de igualdade. 
A definición que dá a Lei Orgánica para igualdade efectiva de mulleres e homes sobre a 
conciliación é a de “propiciar as condicións para lograr un adecuado equilibrio entre as 
responsabilidades persoais, familiares e laborais”. Supón, polo tanto, adecuar as 
condicións para que para que cada muller e cada home poidan combinar a súa vida 
persoal, familiar e laboral de modo que poidan facer un uso dos tempos que permita 
desenvolver todas as súas potencialidades. 
 
O conflito entre a vida familiar e a vida laboral ten enorme transcendencia e fortes 
implicacións no ámbito reprodutivo e produtivo, é dicir, no sostemento da vida. A 
conciliación, que antes se consideraba un asunto de mulleres, é en realidade un 
problema social que debe interpelar e afectar por igual a mulleres e homes. Adoptar 
medidas de conciliación e corresponsabilidade posibilitará o crecemento profesional 
das mulleres libres de obstáculos. A educación e sensibilización da poboación 
promoverá a igualdade entre mulleres e homes no eido da conciliación en 
corresponsabilidade e máis do traballo. No PSdeG apostamos pola 
corresponsabilidade como máxima expresión dun modelo de distribución equilibrada, 
equitativa e funcional de sociedade, tanto na esfera pública como na privada. O 
obxectivo debe ser conseguir, a través de políticas transversais e específicas, a 
participación equilibrada entre mulleres e homes na vida familiar e no mercado de 
traballo coa reestruturación e reorganización dos sistemas laboral e educativo e dos 
recursos sociais co fin de acadar a igualdade no ámbito laboral, variar os roles e 
estereotipos tradicionais e cubrir as necesidades de atención e coidado. Desenvolver 
políticas que promovan e garantan a corresponsabilidade ten un impacto profundo na 
igualdade entre mulleres e homes pero tamén na economía e na calidade da sociedade. 
Calquera economía que pretenda implantar un modelo baseado na innovación é unha 
economía que require do potencial, a capacidade e a intelixencia de toda a cidadanía. 
O desfase existente entre o nivel de capacitación das mulleres e a súa posterior 
participación no mercado de traballo, constitúe agora mesmo unha das maiores 
debilidades que se deben enfrontar como País, xunto coa división sexual do traballo, 
produtivo e reprodutivo, pola que o sexo segue perpetuando diferentes espazos de 
relación e de recoñecemento social para uns e para outras. 
 
A desigualdade entre mulleres e homes no ámbito laboral, do mesmo xeito que ocorre 
con outras formas de desigualdade económica, dificilmente será superada se non se 
introducen mecanismos capaces de modificar o comportamento dos axentes 

económicos, deben continuar promovéndose medidas públicas nesta dirección. O 
mero paso do tempo non permitirá corrixir os desequilibrios existentes mentres as 
forzas do mercado poidan beneficiarse deles, e exista unha parte privilexiada que saque 
vantaxe desta desigualdade. Só cunha decidida actuación pública, encamiñada cara a 
erradicación dos devanditos comportamentos, poderá existir un cambio de tendencia 
no funcionamento do noso mercado laboral, consolidando un acceso e permanencia en 
igualdade entre mulleres e homes. 
 
A igualdade entre mulleres e homes no mercado laboral, ademais de ser un dereito 
fundamental e unha cuestión de xustiza, constitúe unha necesidade social e da nosa 
economía, é imprescindible para que as empresas en España e en Galicia sexan 
competitivas. Un modelo de competitividade baseado na calidade dos produtos e os 
servizos non é posible sen igualdade real entre mulleres e homes no emprego. 
 
A fenda salarial é a punta do iceberg dunha serie de desigualdades enraizadas nunha 
sociedade patriarcal-capitalista, que non asume a necesidade de modificar un mercado 
laboral sustentado no traballo gratuíto dos coidados, excluíndoos da análise da 
economía dominante ou, cando os inclúe, precarizándoos. 
 
O liderado do PSOE no goberno progresista de España desde o ano 2018 supuxo un 
impacto moi positivo na redución das fendas de xénero no mercado laboral. Durante 
estes 6 anos aprobouse normativa que tivo un fondo calado no avance da igualdade no 
traballo. Desde a reforma laboral do ano 2021, que multiplicou a contratación indefinida 
das mulleres, reducindo dun xeito notable a temporalidade, pasando polos RD 901 e 902 
no ano 2020, regulamentando a obrigatoriedade dos plans de igualdade nas empresa, 
teñen suposto importantes avances na igualdade retributiva. Así como o RDL de 
equiparación do emprego do fogar, que lles recoñece ás traballadoras do fogar, sector 
totalmente feminizado, o dereito ás prestacións de desemprego. Pasando polas 
reformas en materia de pensións do 2021 e 2023, que ademais de contribuír a asegurar 
a sustentabilidade do sistema público e a capacidade adquisitiva das persoas 
pensionistas, incluíron medidas dirixidas a reducir a fenda por razón de sexo, 
especialmente coa equiparación do traballo a tempo parcial co traballo a tempo 
completo a efectos do cómputo dos períodos de cotización necesarios para o 
recoñecemento das pensións de xubilación, incapacidade permanente, morte e 
supervivencia, incapacidade temporal, nacemento e coidado de menor. Ou a subida do 
Salario Mínimo Interprofesional que o elevou desde 735 euros en 2018 ate os 1134 euros 
do 2024, o cal impactou positivamente de xeito principal nas mulleres, que son as que 
contan con salarios máis baixos. Actuouse tamén na dirección de camiñar cara a 

imprescindible conciliación corresponsable coa aprobación dos novos permisos de 
conciliación corresponsable e a posta en marcha de programas como o Plan 
Corresponsables, que tamén implican pór na axenda pública a urxente necesidade de 
cambiar o modelo de coidados. 
 
As fendas por razón de xénero minoráronse nos últimos anos con todas estas medidas, 
pero aínda queda moito camiño por recorrer para acadar a igualdade real e efectiva. A 
pesar da mellora no emprego, e de que máis mulleres que nunca contan con un traballo 
remunerado, subsiste unha intolerable fenda de xénero no emprego en Galicia. A fenda 
salarial segue a ser de máis do 18%, a taxa de actividade das mulleres é 8 puntos máis 
baixa que a dos homes, son as mulleres as que principalmente teñen traballos a tempo 
parcial, o 73, 58%, e temporais, o 59;44%. As excedencias non retribuídas por coidados 
de familiares en Galicia medraron no ano 2023 o dobre que en España chegando a 1607, 
e destas o 81% corresponden a mulleres, máis de 1300. Tamén contribúe a 
desigualdade no emprego que os centros de traballo en moitos casos seguen sen ser 
espazos seguros para as mulleres, xa que continúa existindo un número moi alto de 
casos de acoso sexual e por razón de sexo no ámbito laboral. 
 
Dende os principais sindicatos seguen poñendo o foco na necesidade de seguir 
apostando por políticas de emprego que impulsen a incorporación das mulleres ao 
traballo en condicións dignas e de calidade, con contratos a tempo completo e de 
duración indefinida e, sobre todo, nas mesmas condicións que os homes. 
 
A realidade do mercado laboral evidencia que non é igualitario polo que dese o PSdeG-
PSOE propoñemos: 
 
1. A aprobación dun gran pacto galego polos coidados corresponsables en colaboración 
cos concellos galegos, coas entidades sociais, co tecido sindical e coa patronal. 
Poñendo no centro da axenda política a necesidade de transformar o modelo de 
coidados desde un enfoque de dereitos. 
 
2. Impulsar cambios culturais que permitan reformular a maneira en que entendemos a 
relación entre o traballo, a vida persoal e a familiar, desde a igualdade entre mulleres e 
homes e desde o benestar, coa mirada posta na imprescindible corresponsabilidade na 
conciliación. 
 
3. Realizar campañas de sensibilización dirixidas aos homes sobre o imprescindible que 
é a corresponsabilidade na conciliación. 

4. Impulsar medidas de igualdade nos convenios colectivos e a través dos plans de 
igualdade, fiscalizando o cumprimento destes últimos nos termos que obriga a lei. 
 
5. Mellorar as políticas activas de emprego, dotándoas de perspectiva de xénero. 
 
6. Dignificar o sector dos coidados, ocupados maioritariamente por mulleres, 
traballando por rematar pola precarización e a parcialidade das persoas que traballan 
neste sector, impulsando tamén a creación empregos cualificados. 
 
7. Establecer estratexias para eliminar a segregación por sexo nas ocupacións de 
coidados, de forma que se contribúa a desfeminizar os coidados, tanto no ámbito dos 
estudios como da formación para o emprego. 
 
8. Contribuír a difundir a necesidade da aplicación do principio de igual retribución por 
traballos de igual valor, que aínda non se cumpre en moitas empresas. 
 
9. Combater a violencia machista desde os centros de traballo, promovendo a posta en 
marcha de protocolos contra o acoso sexual ou por razón de sexo. 
 
10. Ofrecer programas de formación en competencias dixitais a mulleres maiores para 
que poidan beneficiarse das oportunidades en liña, como o acceso a servizos 
gobernamentais e a procura de emprego. 

 

 
VIOLENCIA MACHISTA 
 
A violencia machista é a representación máis extrema da desigualdade que existe entre 
homes e mulleres. Unha violencia estrutural que supón un atentado contra os dereitos 
humanos que se sucede en todos os países do mundo. No ano 2024 cumpríronse 20 
anos desde a aprobación da Lei Integral de Loita Contra a Violencia de Xénero. Unha lei 
que marcou e consolidou un cambio de paradigma respecto á violencia de xénero ao 
considerala, de maneira formal, unha cuestión de Estado. Non nos podemos esquecer 
que durante moitos anos a violencia de xénero se enmarcou dentro da esfera privada. 
das familias, rexeitándose calquera intervención dos poderes públicos. Como 
consecuencia, a violencia de xénero foi invisibilizada e silenciada durante moito tempo, 
atrapando nos ciclos de violencia machista a milleiros de mulleres. A loita por converter 

á violencia de xénero nun problema social e de Estado foi ardua e extensa. Unha loita na 
que as asociacións feministas desempeñaron un papel fundamental ata que a Lei 
Integral de Violencia de Xénero se fixo realidade de man do PSOE. Supuxo a mobilización 
de moitos recursos públicos, non só a elaboración de leis específicas, senón tamén, a 
dotación orzamentaria e a inclusión na loita para erradicala de todos os niveis da 
administración pública, xa sexa estatal, autonómico e local. Esta lei foi apoiada por todo 
o arco parlamentario, converteuse na primeira e única lei integral contra a violencia de 
xénero en Europa neses momentos. A aprobación da Lei Integral contra a violencia de 
xénero supuxo un fito na abordaxe e tratamento da loita para erradicar a violencia contra 
as mulleres. Impulsou de maneira pioneira estratexias integrais de prevención e 
medidas xurídicas, asistenciais e de protección ás vítimas de violencia machista.  
 
A recente Directiva do Parlamento Europeo e do Consello sobre a loita contra a violencia 
contra as mulleres, aprobada no 2024, recalca que a violencia contra as mulleres 
«supón unha violación dos dereitos fundamentais» e obríganos aos países membros a 
facer efectivas unha serie de accións contra este tipo de violencia. Esta Directiva supón 
un paso crucial para asegurar os valores e os dereitos fundamentais de igualdade e non 
discriminación entre mulleres e homes en toda Europa. Ademais, insta aos Estados a 
tipificar de maneira homoxénea delitos que teñen lugar no contexto das relacións de 
parella e sufridos especialmente polas mulleres, como son a mutilación xenital 
feminina, o matrimonio forzado e a ciberdelincuencia. Así mesmo, pide dar unha 
resposta contundente por parte dos organismos xudiciais para sancionar a violencia 
contra as mulleres en todas as súas formas. 
 
Vinte anos despois da aprobación da Lei Integral contra a Violencia de Xénero toca facer 
balance, poñendo por suposto en valor todas as actuacións levadas a cabo, e que 
conlevaron que moitas vítimas puideran saír da espiral de violencia á que as tiñan 
sometidas os seus agresores e recibir o apoio do Estado. Despois deste gran fito, que 
implicou a posta en marcha de novas ferramentas e estruturas na administración 
pública e a mobilización de fondos públicos sen precedente ata ese momento en 
España, desde o PSOE impulsouse o reforzo da loita contra a violencia de xénero 
propoñendo un Pacto de Estado contra a violencia de xénero que recibiu o apoio da 
práctica totalidade das forzas políticas representadas nas Cortes. 
 
Desde a posta en marcha da Lei 1/2004 a atención ás vítimas de violencia de xénero 
mellorou coa creación dunha rede ampla de recursos especializados, incluíndo casas 
de acollida e servizos de atención psicolóxica e social. Posibilitou que teñan acceso a 
medidas de protección xudicial máis efectivas, como o afastamento do agresor, a 

prohibición de comunicación ou o réxime da custodia de fillos e fillas. Tamén debemos 
mencionar que o número de condenas por violencia de xénero aumentou 
considerablemente nos últimos anos. Isto débese, en parte, á tipificación como delitos 
específicos de novas formas de violencia. En 2023, a porcentaxe de sentenzas 
condenatorias aumentou máis de cinco puntos respecto a 2022 e situouse no 91 % do 
total. Por último, desenvolvéronse campañas de sensibilización e programas educativos 
para previr a violencia de xénero e promover a igualdade entre mulleres e homes e un 
investimento económico como nunca se fixo neste país nin en países da nosa contorna. 
 
Outra das ferramentas coa que contamos tras a aprobación da lei integral contra a 
violencia de xénero son os datos, que fan que nos encontremos de fronte ca dura 
realidade contra a que debemos loitar. Desde o ano 2003 foron asasinadas en España 
1293 mulleres vítimas da violencia de xénero, en Galicia 72. 
 
Nestes anos tamén se foron impulsando cambios na Lei 11/2007 galega para a 
prevención e o tratamento integral da violencia de xénero, introducindo novos tipos de 
violencia que se foron detectando e/ou conceptualizando. Entre eles a violencia dixital 
ou a violencia vicaria. No caso deste último tipo de violencia ten deixado un regueiro de 
vítimas mortais desde o ano 2013 no que se empezaron a rexistrar como vítimas da 
violencia de xénero en España, temos que falar da terrible cifra de 62 nenos e nenas 
asasinados/as. 
 
Os Centros de Información á Muller (CIM) son unha ferramenta clave na loita pola 
igualdade entre mulleres e homes e contra a violencia machista en Galicia. Dende que 
no ano 2004 se aprobou o primeiro decreto que regula os CIM en Galicia, foi moita e moi 
importante a labor que veñen facendo as e os profesionais en defensa da igualdade, 
dándolle apoio e soporte a milleiros de mulleres galegas. Pero sendo exemplar a labor 
deste servizo presenta eivas, ou cando menos, varios aspectos susceptibles de mellora. 
Un dos principais déficits que teñen os Centros de Información á Muller son a falta de 
recursos, principalmente de recursos humanos, moitos dos nosos CIM teñen unha gran 
sobrecarga de traballo, que ao noso modo de ver deriva de varias cuestións. Non hai un 
criterio rigoroso que estableza o número e tipoloxía de profesionais que ten que haber 
nun CIM, atendendo ao número de mulleres residentes na área xeográfica que debe 
atender ese CIM, o que implica que moitos CIM estean colapsados. O establecemento 
ou apertura dun CIM non responde a criterios de distribución estratéxica, en función da 
demanda ou da poboación, senón que depende da vontade e principalmente da 
capacidade dos concellos. Cómpre unha estratexia que estableza criterios de 
localización e prestación de servizos, tendo en conta factores como a xeografía, a 

densidade de poboación e as características sociodemográfricas para que todas as 
mulleres galegas teñan garantido o acceso a un CIM. É necesaria unha reforma da 
normativa que regula os CIM para que se fixen cando menos ratios de profesionais en 
función da poboación e demanda recibida para ofrecer unha asistencia de calidade e 
adecuar o sistema de financiamento ás necesidades e prestacións reais dos CIM. 
Ademais de toda esta problemática, súmase o feito de que dende a Xunta de Galicia se 
lle atribuíron a un servizo xa sobrecargado, funcións impropias, que nada teñen que ver 
coa consecución da igualdade entre mulleres e homes. As novas responsabilidades que 
deben atender ás/aos profesionais son o servizo de información, atención e 
asesoramento a lesbianas, gais, transexuais, bisexuais e as súas familias e persoas 
achegadas. Unha función que debera estar vinculada a servizos ad hoc coa fin de prestar 
atención de calidade a un colectivo efectivamente marxinado e necesitado de políticas 
propias por parte da Xunta de Galicia. Máis tendo en conta que xa eran moitas, moi 
diversas e inabarcables, as función asignadas aos CIM vinculadas exclusivamente co 
seu obxecto orixinal, a consecución da igualdade efectiva entre mulleres e homes 
 
A pesar de todo o esforzo realizado, queda moito para que a desaparición da violencia 
contra as mulleres sexa unha realidade, porque para que deixe de producirse violencia 
machista isto pasa indefectiblemente por un cambio de paradigma na sociedade, pasa 
por rematar e remover as estruturas fortemente asentadas e enraizadas do patriarcado 
e do machismo. Na actualidade debemos enfrontarnos a unha nova ameaza na loita e 
concienciación contra a violencia machista, o negacionismo, auspiciado e promovido 
pola extrema dereita. Fronte aos grandes avances que se teñen producido en España 
contra a violencia machista, xurdiron movementos reaccionarios. Reaccionaron á 
contra aqueles privilexiados que se aferran a esa situación de privilexio, aos que non lles 
interesa nin queren unha sociedade plenamente democrática na que as mulleres se 
desenvolvan con plenitude de dereitos, en igualdade. Os reaccionarios machistas 
saíron da máis profunda das cavernas revolvéndose contra os avances das mulleres en 
igualdade, e ,entre outras, escolleron a vía de negar o evidente, para debilitar a loita pola 
igualdade entre mulleres e homes e contra a violencia machista. A postura a adoptar 
desde as administracións públicas contra esta nova ameaza que supón o negacionismo, 
e contra as xa existentes, debe ser incuestionable e inquebrantable. Todas as forzas 
democráticas deben amosar o seu compromiso e convicción contra a violencia 
machista, desde todas as institucións e comezando pola aprobación da renovación do 
Pacto de Estado contra a violencia de xénero. 
 
Despois dos 20 anos de vixencia da lei, ao facer balance, amósanos que é necesario 
redobrar os esforzos para previr estes crimes machista e garantir xustiza para as vítimas. 



 

 52 

Relatorio Marco 
XV Congreso Nacional PSdeG 

Requírense máis medidas para garantir o cumprimento das ordes de afastamento, 
mellorar e intensificar a coordinación entre as diferentes institucións implicadas na 
abordaxe da violencia de xénero, mellorar e incrementar a formación e concienciación 
dos e das profesionais, reforzar as medidas de protección para os e as menores, 
garantindo o seu acceso a atención especializada. Para isto é imprescindible aumentar 
a formación do persoal dos órganos xurisdicionais para que conten cas ferramentas 
necesarias para analizar o réxime de visitas, velando sempre polo benestar dos e das 
menores. Tamén se plántea o reto de fomentar a investigación sobre a implementación 
de programas con maltratadores para comprobar a súa efectividade e intentar reducir a 
reincidencia dos agresores. 
 
Son múltiples as formas de exercer violencia contra as mulleres, nos últimos anos tense 
incrementado notablemente a violencia sexual. En España denúncianse 14 violacións 
ao día, é de dicir, unha cada dúas horas; e 55 agresións sexuais ao día (sen penetración), 
é dicir, máis de dúas cada hora. Máis de 2,8 millóns de nenas e mulleres residentes en 
España de 16 ou máis anos teñen sufrido violencia sexual en algún momento da súa 
vida. Diante destes datos alarmantes un goberno presidido polo PSOE tomou a iniciativa 
de impulsar a aprobación da Lei Orgánica 10/2022 de garantía integral da liberdade 
sexual, máis coñecida como “Lei do so si é si”. Esta lei recolle ao longo do seu articulado 
numerosas iniciativas e actuacións para a loita contra violencia sexual, unha delas é a 
posta en marcha de centros de crise 24 horas en todas as provincias de España. Estes 
centros deberán cumprir cos criterios de atención permanente e actuación urxente, 
facilitando atención psicolóxica, xurídica e social para as vítimas de violencia sexual e 
as persoas da súa contorna. Mediante persoal suficiente e cualificado ofrecerán ás 
mulleres que o necesiten acompañamento e información telefónica, telemática e 
presencial, as 24 horas do día todos os días do ano. En Galicia puxéronse en marcha 
cinco centros de crise en decembro de 2024, ubicándoos en centros sanitarios das catro 
provincias, deixando, sen embargo, a área sanitaria que atende a máis poboación da 
provincia da Coruña, a da Coruña-Cee, sen centro de crise. Por outra banda, na lei de 
garantía integral da liberdade sexual tamén se recolle a obriga de incorporar a educación 
afectivo – sexual e de xénero  no ensino regrado, cuestión pendente en Galicia, a pesar 
de que a lei leva vixente máis de dous anos. 
 
Peza crave para na loita pola igualdade fronte aos casos de violencia de xénero é que a 
xustiza conte cos medios e a especialización necesaria para facelo, por iso dende o 
PSdeG demandamos á creación de cinco novos xulgados exclusivos de violencia de 
xénero: en Lugo, Ourense, Santiago, Pontevedra e Ferrol e á dotación de todos medios 
precisos para o seu correcto funcionamento. Por outra banda, de cara a mellorar a 

persecución dos delitos de violencia contra as mulleres, e dos delitos de violencia 
sexual en particular, é fundamental o papel das Unidades de Valoración Forense 
Integral, a súa necesaria posta en marcha está recollida no Pacto de Estado contra a 
Violencia de Xénero, así como na Lei orgánica de garantía integral da liberdade sexual. 
Estas unidades son necesarias para que o xuíz/xuíza teña a maior información posible e 
poida adoptar unha resolución axustada ás particularidades do caso. 
 
As e os socialistas entendemos que é urxente que dende a Administración autonómica 
se poñan a traballar en 3 frontes fundamentais co fin de acadar un marco global de 
protección e asistencia a todas as vítimas de violencia contra as mulleres:  
 
a) A prevención, a través da educación regrada, mediante a ensinanza de temas como a 
igualdade entre mulleres e homes, os papeis non estereotipados por razón de xénero, o 
respecto mutuo, a solución non violenta de conflitos nas relacións interpersoais, a 
violencia machista contra as mulleres, o dereito á integridade persoal, violencia sexual, 
pornografía, prostitución..., adaptando estes contidos á fase de desenvolvemento do 
alumnado.  
 
b) A sensibilización e a información tratando as necesidades específicas das persoas 
que sexan potencialmente vulnerables debido a circunstancias particulares, para que a 
sociedade se implique na loita contra a violencia machista e para que as vítimas 
coñezan os recursos cos que contan 
 
c) A protección e apoio asistencial ás vítimas de violencia machista a través dunha 
coordinación axeitada que permita responder ás necesidades específicas da muller que 
dá o paso de denunciar. Un apoio integral e coordinado de todas as institución 
implicadas na atención ás vítimas de violencia machista é irrenunciable para evitar que 
neste caso as mulleres vítimas de violencia machistas sexan revitimizadas desde as 
propias institucións públicas.  
 
Quedan moitas cousas por facer, non é fácil o camiño, pero nunca nos sairemos del, por 
todas as mulleres, as vivas e as asasinadas. Conscientes desta necesidade, dende o 
PSdeG-PSOE desenvolveremos diferentes medidas que contribúan, baixo un enfoque 
integrado e integral, a eliminar a violencia contra as mulleres e a protexelas: 
 
· Impulsando o desenvolvemento efectivo dos dereito á reparación das vítimas de 
violencia machista. 

· Establecendo e/ou reforzando procedementos que incidan no tratamento dos 
maltratadores para evitar a súa reincidencia. 
 
· Incrementando a coordinación entre os distintos axentes implicados na abordaxe e 
atención as vítimas de violencia de xénero, evitando a revitimización das mulleres 
vítimas de violencia. Comezando por actualizar o Protocolo de coordinación e 
cooperación institucional fronte á violencia de xénero na Comunidade Autónoma de 
Galicia co fin de dar unha resposta multidisciplinar efectiva a todas as mulleres vítimas 
(xurídica, económica, psicolóxica, laboral, habitacional). Establecendo un seguimento 
e acompañamento das vítimas durante todo o procedemento. 
 
· Apostando tamén porque os gobernos municipais socialistas sexan exemplo de loita 
contra a violencia de xénero, polo que promoveremos a adhesión ao sistema vixilancia 
e de protección de vítimas - VIOGEN e impulsaremos a constitución das mesas locais 
de coordinación interinstitucional contra a violencia de xénero, nas que daremos 
participación á sociedade civil. 
 
· Incrementando os programas de formación en igualdade e prevención da violencia 
machista, valorando a súa obrigatoriedade en ámbitos como o sanitario, a educación ou 
a xustiza ou profesións dentro do eido social. Esixindo tamén esta formación ás/aos 
profesionais que desenvolvan a súa actividade en servizos externalizados pola Xunta do 
eido social, familiar ou xurídico.  
 
· Proporcionando os recursos e a loxística necesaria ás asociacións de loita contra a 
violencia machista. 
 
· Traballando pola optimización e fiscalización dos fondos del pacto de Estado, vixiando 
que sexan invertidos realmente na loita contra violencia machista. 
 
· Impulsando a posta en marcha da quenda de asistencia xurídica gratuíta en materia de 
violencia sexual. 
 
· Promovendo e impulsando a posta en marcha de cinco novos xulgados exclusivos de 
violencia de xénero: en Lugo, Ourense, Santiago, Pontevedra e Ferrol e á dotación de 
todos medios precisos para o seu correcto funcionamento. 
 
· Dando cumprimento ás medidas recollidas no Pacto de Estado contra a violencia de 
xénero, en particular, de xeito urxente, o establecendo Unidades de Valoración Integral 

Forense con persoal suficiente en todo o territorio galego. De xeito que xuízas e xuíces, 
fiscais e avogadas/os poidan dispoñer da maior información posible para solicitar ou 
adoptar a mellor resolución e que lles permita emitir o seu informe coa urxencia que o 
caso requira. 
 
· Modificando a regulación e financiamento do Centros de Información á Muller en 
colaboración coa FEGAMP. Elaborando unha estratexia para estender a rede de Centros 
de Información á Muller a todo o territorio galego, que estableza criterios de 
emprazamento e prestación de servizos conforme a factores como a xeografía, a 
densidade poboacional e as características socio demográficas. Para tal fin, a 
administración autonómica prestará soporte técnico e incrementará os recursos 
económicos que garantan a pervivencia no tempo dos CIM. 
 
· Modificando o DECRETO 130/2016, do 15 de setembro, polo que se establecen os 
requisitos e o procedemento para o recoñecemento e acreditación dos centros de 
información á muller de titularidade das entidades locais de Galicia, así como para a 
modificación e extinción do seu recoñecemento para: 
 
a. Incorporar a figura de axente de igualdade entre o persoal necesario para o normal 
funcionamento do CIM. 
 
b. Regular con criterios obxectivos as necesidades cuantitativas e cualitativas das e dos 
profesionais cos que debe contar un CIM, establecendo ratios do persoal requirido en 
función da poboación de mulleres, a demanda recibida e as actividades que acredite 
que se realizan. 
 
c. Establecer como requisito para ser persoal cualificado dun CIM (dirección, asesoría 
xurídica ou psicolóxica, axente de igualdade) ter realizado un mínimo de 500 horas de 
actividades formativas relacionadas coa igualdade entre mulleres e homes, para 
contribuír a unha maior especialización do persoal dos CIM. 
 
d. Establecer que ningunha muller teña que desprazarse máis de 15 kms do seu 
domicilio para poder ser atendida nun CIM. O cal se poderá garantir extendendo a rede 
de CIM a máis concellos galegos e/ou a través do desprazamento das profesionais dos 
CIM coa debida periodicidade a aqueles concellos que non conten co servizo. 

Colaborando, a través da FEGAMP, na implantación en todos os concellos galegos do 
“Protocolo de actuación contra as violencias sexuais e LGBTI fóbicas nos espazos de 
lecer nocturno”. 
 
Impulsando campañas de sensibilización e información, dirixidas aos diferentes 
sectores de poboación, así como a diferentes profesionais da administración pública, 
co fin de contrarrestar as mensaxes negacionistas e incrementar a concienciación e 
comprensión pola cidadanía das distintas manifestacións das formas de violencia 
contra as mulleres. 
 
Promovendo a formación e sensibilización en materia de igualdade entre mulleres e 
homes das e dos profesionais dos equipos das FCSE de atención ás vítimas de violencia 
machista. E estudando a posibilidade de proporcionar ás vítimas á elección de ser 
atendidas por un ou unha profesional, favorecendo que se poidan sentir máis 
acompañadas. 
 
Reforzando as políticas activas de emprego para facilitar a formación e a incorporación 
ó mercado laboral das mulleres vítimas de violencia machista para 
garantir  unha  autonomía plena. 

 
 

AXENDA FEMINISTA: O ABOLICIONISMO 
 
A axenda feminista da Cuarta Ola ten un claro horizonte, o abolicionismo de todas as 
formas de opresión, mercantilización e explotación das mulleres: o xénero, os ventres 
de aluguer, a prostitución e a pornografía. O PSdeG-PSOE recoñece e incorpora esta 
axenda aos seus principios e obxectivos, declarándose abolicionista de todas as formas 
de explotación sexual e reprodutiva das mulleres, así como do xénero como ferramenta 
de opresión e control patriarcal.  
 
O patriarcado parece reinventarse continuamente da man das lóxicas capitalistas e a 
mercantilización do corpo das mulleres xa sexa para obxectivos sexuais ou obxectivos 
reprodutivos. 
 
Ambicionamos unha sociedade onde as mulleres e as nenas non sexan prostituídas. 
Queremos construír unha sociedade onde os corpos das mulleres e nenas non sexan 
obxectos de consumo, e para isto, é necesario impulsar medidas especialmente 

dirixidas cara os homes mozos para desincentivar o consumo da prostitución e a 
pornografía cara o futuro. O noso modelo de sociedade é aquel onde homes e mulleres 
son iguais e libres e esa idea é incompatible coa prostitución, a pornografía e os ventres 
de aluguer. 
 

Abolición do xénero 
 
O patriarcado susténtase no xénero para xustificar a xerarquía existente entre os sexos, 
e a discriminación estrutural que sofren as mulleres na sociedade. O xénero é a 
construción social do sexo. É unha categoría analítica que explica os diferentes roles, 
tarefas e estereotipos que a sociedade asocia e presume de cada sexo. O xénero é a 
creación do patriarcado para poder explotar ás mulleres relegando o seu papel na 
sociedade a un rol de submisión e inferioridade ao home. Por iso dende o PSdeG-PSOE 
queremos abolir o xénero, como construto social que é, para crear unha sociedade máis 
xusta e igualitaria na que as mulleres desenvolvamos as nosas vidas con plenitude de 
dereitos reais e efectivos sen trabas nin obstáculos engadidos por ser mulleres. 
 
Defender á muller como único suxeito político do feminismo e conseguir a igualdade 
entre mulleres e homes pasa pola supresión do xénero como construto social limitante, 
que nega expectativas e oportunidades e sostén a desigualdade estrutural entre 
mulleres e homes. As políticas de igualdade, son as políticas responsables de acabar 
coa desigualdade estrutural entre mulleres e homes, e non poden ser confundidas con 
políticas sociais nin con políticas de diversidade. Diferenciaremos con claridade o 
espazo correspondente ás políticas de diversidade das políticas de igualdade, as cales 
son transversais e oriéntanse a conseguir a equidade plena, real e efectiva da metade 
da poboación respecto á outra metade. As políticas de igualdade traballan de maneira 
dual (políticas específicas(medidas de acción positiva) e políticas transversais) en todos 
os ámbitos nos que as mulleres, como consecuencia do sistema sexo-xénero, están 
excluídas, subordinadas, discriminadas, infrarrepresentadas, violentadas ou non gozan 
plenamente dos seus dereitos de cidadanía: dereitos civís, políticos, sociais, 
económicos, laborais, sexuais e reprodutivos. 
 
O xénero é un mecanismo de dominación que lexitima e perpetua as desigualdades 
entre mulleres e homes, polo que desde o PSdeG-PSOE teremos en conta o sexo para 
afrontar con éxito o deseño, execución e avaliación da políticas igualdade e, en xeral, de 
todas as políticas públicas. Fuxindo claramente de postulados poshumanistas que 
pretenden facer desaparecer o sexo como realidade e categoría, substituíndo o termo 
“muller” por novos termos nunha manobra que pretende abocarnos ao “borrado das 

mulleres”. Toda a abordaxe das múltiples discriminacións que sufrimos as mulleres, as 
medidas de acción positiva que se deben poñer en práctica para acadar a igualdade 
entre mulleres e homes, así como os datos desagregados por sexos dos que debemos 
partir para deseñar estas medidas, parten de que un dos sexos presentes na sociedade 
é quen sofre estas discriminacións, a metade do mundo, as mulleres que sofren a 
desigualdade polo simple feito de ser mulleres. Para o feminismo lograr que as mulleres 
se definan polas súas propias características e reivindicar estas como igual de validas e 
merecedoras de visibilización, non foi unha cuestión sinxela. Requiriu de séculos de 
loita fundamentada na necesidade de definir ás mulleres desde a súa propia realidade 
para comprender e sinalar a violencia que sofren por razón de sexo, isto é, por ser 
mulleres. 
 

Abolición da prostitución 
 
As mulleres e as nenas representan o 71% das vítimas de trata de todo o mundo, sendo 
a explotación sexual a forma máis común (8 de cada 10 casos). Por iso prostitución e 
trata con fins de explotación sexual non se poden disociar, son dúas caras dunha mesma 
realidade que ocorre nas nosas rúas, nas nosas cidades e pobos. 
 
A trata e a prostitución representan a desigualdade aberrante, que se agrava coa 
vulnerabilidade pero ten orixe na mesma desigualdade estrutural histórica das mulleres. 
Non se pode analizar a prostitución sen incluír ao patriarcado como modelo social 
imperante, avanzando coa globalización, identificándose no ámbito público e 
reforzándose no ámbito privado. Por que a prostitución pertence á rede que foi tecendo 
o patriarcado para a dominación da muller a través da compraventa do seu corpo e da 
súa sexualidade. A prostitución non é un traballo nin unha actividade como calquera 
outra, o “traballo sexual” non existe e a libre elección da prostitución é un mito, como di 
a filósofa Ana de Miguel: "para que unha muller poida elixir ten que ter distintas opcións 
e un coñecemento real do que implican cada unha desas opcións”. E as mulleres 
prostituídas sempre son as pobres e as vulnerables do mundo, aquí e en todas partes. 
Cando falan dos dereitos das mulleres prostituídas, en realidade falan dos dereitos dos 
que fan negocio e usan os seus corpos, os proxenetas e os puteiros.  
 
A igualdade entre mulleres e homes continuará sendo inalcanzable mentres se 
compren, vendan e exploten mulleres e nenas, alí onde se regularizou a prostitución 
aumentou a trata. Polo tanto, entendemos que para combater a trata de mulleres e 
nenas con fins de explotación sexual de maneira efectiva, hai que acabar coa 
prostitución. Hai que abolila e erradicar a trata de seres humanos con fins de 

explotación sexual, defender a dignidade das mulleres e rematar coas redes e as mafias 
que se lucran explotando ás mulleres e nenas. Debemos protexer e asistir ás vítimas e 
concienciar á cidadanía de que é unha forma de escravitude. 
 
A prostitución é unha vulneración dos Dereitos Humanos que está relacionada coa 
violencia, a marxinación, a dificultade económica e a cultura sexista e patriarcal. É unha 
economía global e ilegal que obtén beneficios da mercantilización dos corpos das 
mulleres, segundo a fiscalía a explotación sexual e a trata moven 5 millóns de euros en 
España. Miles de mulleres con falta de recursos sempre, e en situacións de pobreza 
extrema case sempre, son exportadas de países do norte a países do sur para que 
grupos de homes poidan acceder aos seus corpos con completa liberdade. A 
prostitución é facer dos corpos das mulleres un mercado de consumo. Corpos de 
mulleres pobres que serán consumidos por homes de todas as clases sociais, etnias e 
culturas, catro de cada dez españois admite ter pagado por sexo algunha vez. Hai que 
poñer de manifesto que facer do corpo unha mercadoría é algo inédito que consagra o 
éxito do capitalismo neoliberal. 
 
A prostitución ten graves consecuencias para a saúde física, psíquica e sexual e 
reprodutiva para as mulleres prostituídas, e tamén graves consecuencias psicosociais 
como o illamento social ou a estigmatización. 
 
Abolir a prostitución é un proceso que debe estar marcado polo impulso de cambios 
sociais e iniciativas lexislativas que estean orientadas en varias direccións: persecución 
do proxenetismo, sanción aos puteiros, introdución de novos tipos delitivos no Código 
Penal, como a terceiría locativa ou o rufianismo; tamén require de políticas públicas 
eficaces de detección e indentificación, ofrecéndolle ás mulleres prostituidas 
alternativas para saír da prostitución, e posteriormente ofrecerlle unha atención pública 
de carácter integral para as mulleres que están en prostitución (solución habitacional, 
formación cultural, cualificación profesional, terapia psicolóxica para elas e fillos e 
fillas, permisos de residencia, acordo con empresas para que contraten a mulleres que 
estiveron en prostitución, etc.); e finalmente implantar materias de igualdade en infantil, 
primaria e secundaria, é dicir, aplicar medidas de sensibilización e educación para que 
os nosos fillos e fillas se formen en igualdade. 
 
Abolir a prostitución é un proceso que debe estar marcado polo impulso de cambios 
sociais e iniciativas lexislativas que estean orientadas en varias direccións: persecución 
do proxenetismo, sanción aos puteiros, introdución de novos tipos delitivos no Código 
Penal, como a terceiría locativa ou o rufianismo; tamén require de políticas públicas 

eficaces de detección e indentificación, ofrecéndolle ás mulleres prostituidas 
alternativas para saír da prostitución, e posteriormente ofrecerlle unha atención pública 
de carácter integral para as mulleres que están en prostitución (solución habitacional, 
formación cultural, cualificación profesional, terapia psicolóxica para elas e fillos e 
fillas, permisos de residencia, acordo con empresas para que contraten a mulleres que 
estiveron en prostitución, acompañamento para a súa reinserción social e económica, 
etc.); e finalmente implantar materias de igualdade en infantil, primaria e secundaria, é 
dicir, aplicar medidas de sensibilización e educación para que os nosos fillos e fillas se 
formen en igualdade. 
 
Para que isto sexa posible, tamén é necesario mellorar a formación e a coordinación dos 
traballadores e traballadoras públicos, especialmente na administración de xustiza, nas 
forzas e corpos de seguridade, no ámbito sanitario e no dos servizos sociais que son os 
catro ámbitos que teñen maior contacto coas vítimas. 
 
Para que isto sexa posible, tamén é necesario mellorar a formación e a coordinación dos 
traballadores e traballadoras públicos, especialmente na administración de xustiza, nas 
forzas e corpos de seguridade, no ámbito sanitario e no dos servizos sociais que son os 
catro ámbitos que teñen maior contacto coas vítimas. Tamén é imprescindible levar a 
cabo campañas de sensibilización dirixidas á poboación en xeral para contribuír a 
concienciación social de que a prostitución é un tipo de violencia machista. 
 
É necesario tamén poñer o foco no marco das competencias autonómicas na actuación 
fronte aos proxenetas e prostituidores e estudar cal é o marco legal posible para 
perseguilos, tal e como xa están facendo noutros territorios. Loxicamente, para isto é 
preciso obter canto antes un mapa da situación da prostitución en Galicia. Desde 
organismos internacionais así como numerosos estudos e informes, advirten da 
carencia de datos rigorosos sobre prostitución, explotación sexual e trata con fins de 
explotación sexual. Iso, non só é certo, senón que nos leva a descoñecer a dimensión 
real do que está a suceder, do número de vítimas, tanto en Galicia como no resto do 
mundo, o que, en consecuencia, dificulta o deseño e a implementación de políticas 
públicas eficaces respecto diso. Polo que para facer unha abordaxe seria e rigorosa das 
medidas a poñer en marcha para rematar coa explotación sexual das mulleres, é 
imprescindible partir dun coñecemento máis exhaustivo posible da realidade, polo que 
é necesario levar a cabo un estudo da situación da prostitución en Galicia.  
 
Para traballar por unha Galicia libre de prostitución hai que desincentivar a demanda e 
compra de prostitución, dentro do marco legal e en colaboración con outras 

administracións. Desde os gobernos socialistas, a través de ordenanzas municipais 
prohibirase a colocación, repartición, divulgación e/o difusión de publicidade que 
promova, favoreza ou fomente o consumo de prostitución e a explotación sexual das 
mulleres, o mercado da prostitución e o turismo sexual; revisaranse as licencias 
administrativas municipais concedidas para garantir o cumprimento efectivo da 
normativa vixente en relación ás actividades desenvolvidas en determinados locais coa 
fin de evitar que neles se promova a explotación sexual; estreitarase a colaboración coas 
organizacións e colectivos que prestan servicios de asistencia ás vítimas de explotación 
sexual, e impulsaranse dentro do marco competencial municipal as medidas 
necesarias para o desenvolvemento dunha estrutura de apoio multidisciplinar para as 
vítimas de trata e explotación sexual; contribuirase a xerar conciencia social contraria á 
compra e consumo de prostitución mediante campañas de sensibilización orientadas a 
concienciar sobre as consecuencias da explotación sexual e a responsabilidade dos 
comportamentos individuais de quen acode a ela. 
 
Dende o ámbito autonómico impulsarase a posta en marcha de actuacións para 
perseguir as accións de proxenetas e tratantes de seres humanos con fins de 
explotación sexual que permitan desincentivar a demanda e compra de prostitución, 
dentro do marco legal e en colaboración con outras administracións. Tamén se proporán 
as modificacións lexislativas autonómicas necesarias para traballar por unha Galicia 
libre de prostitución, garantindo sempre a protección das mulleres prostituídas. E 
impulsarase a posta en marcha de mecanismos de participación para que a sociedade 
civil poida denunciar as plataformas en liña ou calquera aplicativo tecnolóxico ou rede 
social que favoreza ou promova a prostitución. 
 

Abolición dos ventres de alugueiro 
 
A ofensiva contra os corpos das mulleres cada vez é maior, camuflándose en ocasións 
baixo discursos xustificativos que apelan á liberdade. Estes novos ataques disfrazan 
agora a explotación como “solidariedade”, promovendo que as mulleres “donen” os 
seus óvulos, un termo que encobre a realidade de vender partes do seu propio corpo 
para o beneficio de terceiros. Aínda máis preocupante é a “opción” que se lle ofrece ás 
mulleres en situacións de vulnerabilidade: alugar os seus corpos para servir de 
incubadoras.  
 
Esta práctica converte ás mulleres en “humanas de cría” reducindo a súa capacidade 
reprodutiva e a súa vida a unha transacción económica. A práctica dos ventres de 
alugueiro é unha clarísima forma de explotación reprodutiva das mulleres, é un mercado 

de bebés, que se expoñen como unha mercancía á que pode ter acceso quen ten os 
medios económicos suficientes para poder compralos/as. Os ventres de alugueiro son 
un negocio que mercantiliza ás mulleres para satisfacer os desexos de trascendencia 
xenética mediante contratos que especifican ata os criterios de calidade do “produto 
humano”. 
 
Ser pai ou nai pode ser un desexo ou unha aspiración lexítima, pero en ningún caso é un 
dereito. Unha sociedade civilizada non pode consentir que para colmar os desexos de 
descendencia dunhas persoas, se explote e mercantilice o corpo das mulleres. O que si 
poden e deben facer as administracións públicas e axilizar e facer accesible o proceso 
de adopción dos nenos e nenas que precisan unha familia. 
 
Esta práctica, a pesar de estar prohibida en España, vive un momento de expansión 
porque quen desexa adquirir un bebé acude ao mercado estranxeiro, e polo interese 
superior do/da menor falto de filiación, a xurisprudencia española estableceu que debe 
permitirse a súa inscrición no rexistro civil en España mediando adopción por parte 
dos/das compradores do bebé no estranxeiro. Desde 2010 ata mediados de 2023, 
segundo os últimos datos do Ministerio de Exteriores, 3.112 nenos nados por xestación 
subrogada inscribíronse en distintos consulados españois repartidos polo mundo. 
Tamén existen en España empresas que se dedican con total impunidade e enorme 
lucro a facilitar estas transaccións. Polo que é necesario e perentorio tipificar no código 
penal a conduta de quen promoven, intermedian e contratan por si ou po medio de 
intermediarios tanto en España como no estranxeiro a utilización dos “ventres de 
alugueiro”, tamén denominada “xestación subrogada”. 
 
Dende o PSdeG-PSOE sostemos que a igualdade entre mulleres e homes continuará 
sendo inalcanzable mentres se compren, vendan e exploten os corpos das mulleres, por 
iso nos declaramos abolicionistas dos ventres de aluguer.  
 

Abolición da pornografía 
 
Un elemento máis da cousificación e mercantilización dos corpos das mulleres está na 
pornografía, que ademais entraña o perigo de terse convertido na vía principal de 
“educación sexual” da xente moza. A pornografía pretende representarse como outro 
exercicio da liberdade ou da liberación da muller, namentres en realidade representa 
outro exemplo da conversión do corpo das mulleres en mercancía. A sociedade actual 
avanza cara un pretendido progreso que en realidade nos conduce cara o precipicio do 
poshumanismo, onde a mercantilización dos corpos e da sexualidade se presentan 

como algo empoderante. A pornografía supón a erotización da violencia contra as 
mulleres, un discurso que normaliza e adoutrina na desigualdade e no abuso. Nos seus 
contidos, as mulleres aparecen como obxectos deshumanizados, carentes de desexo 
propio, limitadas ao papel de satisfacer o pracer masculino. Deste xeito, a pornografía 
non só invisibiliza a violencia, senón que a reetiqueta como desexo erótico, difuminando 
a liña entre o admisible e o abusivo.  
 
O impacto da pornografía na sociedade vai máis alá do consumo individual, ao actuar 
como un modelo de sexualidade sobre todo para a xente máis nova, normalizando a 
violencia nas relacións interpersoais, onde estas prácticas se trasladan ás interaccións 
coas súas parellas. A pornografía non é só entretemento, é un instrumento de violencia 
e dominación que perpetúa a desigualdade e a explotación das mulleres, moldeando a 
toda unha xeración cara á violencia como norma nas relacións. E por isto debe ser 
combatida. 
 
Fenómenos como Only Fans, os suggar daddys, a prostitución e a pornografía forman 
parte do armazón capitalista patriarcal. A mocidade accede á pornografía por 
curiosidade e atópase unha didáctica da desigualdade e a violencia que vai marcar a 
construción do seu desexo sexual e, polo tanto, as súas relacións sexo afectivas. O 
neoliberalismo puxo en xogo un poderoso discurso para despolitizar as estruturas 
económicas, sociais, políticas e simbólicas que operan na realidade, facendo pasar o 
que é estrutural por unha decisión individual. A porno socialización, é dicir, a pornografía 
como dispositivo de socialización produce e reproduce unha mensaxe diferenciada para 
mulleres e  homes. Transmite ideas, expectativas, modelos de conduta e roles 
diferenciados, lexitimando discursos e narrativas que fomentan unha cultura sexual 
arraigada na violencia, na xerarquía de poder, na dominación masculina e a 
cousificación das mulleres. Subxace tamén un discurso de clase, que transmite ás 
mozas máis vulnerables e mulleres máis pobres que a monetización do propio corpo é 
un recurso máis que teñen á súa disposición, dentro do capitalismo global. 
 
Sabemos que a pornografía de consumo masivo a través de internet (gratuíta e ilimitada) 
conforma un universo repleto dunha masculinidade autoritaria e desigual, e que este 
modelo prexudica ao proceso de socialización das persoas adolescentes a través do 
consumo habitual de pornografía. Por iso, resulta imprescindible promover unha 
educación afectivo–sexual en igualdade desde idades temperás, á vez que debemos 
promover unha colaboración efectiva entre a administración e as plataformas da 
internet para regular eficazmente o acceso á pornografía, de maneira que se asegure 
que as persoas menores non accedan á mesma. 

Dende o PSdeG-PSOE cremos que o primeiro paso para poñer en marcha políticas 
activas é coñecer a situación de partida, polo que vemos necesario realizar un estudo 
sobre o acceso, o consumo e implicacións da pornografía on line en Galicia. As e os 
socialistas cremos que é imprescindible que se lle dea cumprimento a lei orgánica de 
garantía integral da liberdade sexual en materia de educación afectivo-sexual e do uso 
axeitado das novas tecnoloxías para avanzar na erradicación da violencia sexual, 
incluíndo información sobre os riscos da pornografía en contornas dixitais (sexting, 
grooming, ciberacoso…). Pensamos que é importante concienciar sobre o perigo do 
consumo de contidos dixitais pornográficos baseados na violencia sexual contra as 
mulleres mediante campañas desde todas as institucións dirixidas á mocidade.  
 
Cada ser humano é único, non posúe un valor relativo, nin prezo, senón un valor 
intrínseco chamado dignidade. Unha muller nunca pode ser cousificada ou utilizada 
como instrumento ó servicio de bens alleos. Cando a unha persoa se lle pon prezo 
tratáselle como a una mercancía. O neoliberalismo utiliza o discurso da liberdade 
individual para xustificar estas prácticas, negando as profundas e duradeiras 
consecuencias psicolóxicas e sociais que teñen nas vidas das mulleres. Polo que como 
partido abolicionista defendemos que esta falsa liberdade é unha ilusión perversa que 
pretende agochar diferentes xeitos de cousificar á muller, implicando violencia contra 
as mulleres. 
 
Por iso os e as socialista loitaremos de xeito decidido contra o denominado patriarcado 
do consentimento que pretende disfrazar de libre elección a prostitución, os ventres de 
alugueiro e outras formas de opresión, mercantilización e cousificación das mulleres, 
asumindo a axenda abolicionista de todas as explotacións que sofren as mulleres. 

UN NOVO MODELO  
ECONÓMICO EN 
TEMPOS DE INCERTEZA 

 
 
 
 
 
 
 
 
 
 

“É preferible o ben de moitos 
que a opulencia de poucos” 

 
José Martí 

NOVO MODELO ECONÓMICO EN TEMPOS DE INCERTEZA 
 

Galicia necesita un goberno que faga política económica para o país e non se limite a 
axustar as súas contas públicas. A dereita goberna na nosa comunidade autónoma hai 
16 anos, dende 2009, e o escenario económico galego segue sendo o mesmo: carece 
de modelo e dunha política económica definida. 

A política económica é algo mais que déficit e débeda, recoñecendo a importancia de 
controlalos e de cumprir con rigor na facenda pública e os teitos de gasto, pero implica 
tamén usar a capacidade de acción política do goberno sendo conscientes das 
limitacións e efectos negativos das accións de axuste e recortes que limitan as 
posibilidades dinamizadoras que o sector público pode levar a cabo. 

 

A ausencia dun significativo feito diferencial galego 

O crecemento económico de Galicia, á par da evolución da Europa das últimas 
décadas e dentro dun sistema político do conxunto de España que tamén nos 
favoreceu, é un feito indiscutible. Pero tamén é indiscutible que ese crecemento galego 
amosa evidentes signos de apatía e de aproveitamento dunha inercia do conxunto do 
Estado. Hoxe España crece e é unha referencia no conxunto de Europa. Galicia, non 
entanto, apenas aproveita esa onda. 

Mentres a economía española creceu un 3,1% no PIB do ano 2023, e un 3,2% no 2024, 
a galega fíxoo xa no ano 2023 por debaixo do 2%, concretamente un 1,8% como indicou 
o IGE, e tampouco chega ao crecemento do conxunto de España no ano 2024 nin no 
global nin desagregadamente por trimestres. En xeral, Galicia crece pero faino case un 
30% peor que o conxunto de España. O informe do FMI de xuño de 2024 apunta á 
resistencia da economía española fronte ás recentes crises como un exemplo entre os 
países semellantes grazas a “medidas sen precedentes”, e destaca o “comportamento 
excepcionalmente consistente do mercado laboral”. Así, o crecemento de España 
volveu a estar no dato do 3,1% en 2024 e as previsións son de boa continuidade no alza 
dos datos positivos, cun crecemento esperado do 2,4% para 2025. Aínda que Galicia 
se vai ver favorecida por esa bonanza, en 2024 cifrou ese crecemento nun 2,3%, case 
un punto porcentual por debaixo do conxunto de España, e a previsión de 2025 tamén 
estará por debaixo como prevén os propios orzamentos autonómicos, e incluso a 
AIReF que o sitúa axustadamente no 2%. 

Está constatado que houbo unha menor caída do PIB en 2020 en Galicia que en 
España. Pero despois diso, a expansión do PIB (2021,2022,2023) é máis baixa en 
Galicia todos os anos. Isto debe ser motivo de preocupación, e non existen posicións 
claras que desde as responsabilidades de goberno afronten e expliquen se é unha 
cuestión coxuntural ou se a previsión é a de permanecer estabilizando esa tendencia 
post-pandemia. Estes datos alimentan a sensación de que existe un proceso de 
diverxencia polo que se vai concentrando o crecemento en territorios máis 
absorbentes, co gran exemplo de Madrid, pero que prexudica a Galicia se non hai un 
pulo dende a Xunta que traballe para modificalo. 

En termos de creación de emprego, o IGE deixa en evidencia que Galicia perdeu máis 
de 11.000 empresas no ano 2022, cando o conxunto de España (incluíndo estes 
negativos datos galegos) mantiña un saldo positivo. 

Os máis recentes datos de emprego reafirman esta idea de maneira contundente. A 
EPA do cuarto trimestre de 2024 apunta que en España a ocupación sube un 2,2% 
mentres que en Galicia faino en menor medida, un 1,5%. En termos de persoas en 
desemprego, en España redúcense nun 9,3% mentres que en Galicia faino só un 4,8%. 
Novamente compróbase que Galicia aproveita a onda do Estado, pero apenas pola 
inercia común e sen aportar pulo propio. 

Galicia crea emprego nun contexto altamente favorable. Pero mentres en España crece 
o volume de empregados (case un 4% no 2023) e chega a cifras récord históricas, 
Galicia faino a unha taxa moi inferior. A nosa base humana produtiva redúcese en 
proporción á do conxunto, e perdemos a unha parte da mocidade máis formada por 
falta de oportunidades. 

Sen que sirva para iniciar unha análise distinta, cabe mencionar que Galicia ten a 
segunda taxa de actividade máis baixa do país (53,1%) aínda lonxe da media española 
(59%), o que fai máis explícitas as cuestións relacionadas coa idade.  

A economía crece menos, pérdense empresas e o emprego medra menos que no 
conxunto de España. Galicia vive do impulso do conxunto do Estado, o que evidencia 
que non existe pulo político propio cando hai ámbitos na innovación, nos servizos, na 
cultura, no turismo de calidade ou nas renovables, por poñer algúns exemplos, onde 
temos capital humano e potencialidades para ser referentes. 

Un devir provocado pola inercia e o conformismo non parece ser a mellor escolla. Pode 
funcionar en situacións puntuais, disimulando datos e en períodos de baixa actividade 
e alteración. En ningún caso vai ser útil nun contexto altamente cambiante como o que 

vivimos, especialmente a expensas de problemas de carácter internacional. Aí, as 
inercias son un problema e perden toda a súa capacidade de control.  

Vémonos favorecidos polo contexto económico positivo do conxunto do Estado, máis 
a nosa posición podería ser francamente mellor. Desde unha perspectiva ambiciosa 
como a que os e as socialistas temos para Galicia, defendemos a necesidade de 
establecer un feito diferencial, que debe marcarse dende Galicia e para Galicia. 
Existen especificidades no noso país que, a través do sistema económico, deben ter a 
oportunidade de facerse notar.  

 

Evolución do marco económico en Galicia 

A crise inmobiliaria e financeira afrontouse coas receitas que se teñen mostrado 
inútiles e mesmo contraproducentes. Unha política de recortes sen rumbo nin 
estratexia, marcándose como únicas metas o cumprimento dos obxectivos de déficit 
público, e esquecendo deseñar esa política económica activa e imprescindible para a 
modernización e o benestar do país. 

Só xestionáronse os recortes aplicados pola dereita en toda Europa, pero a situación 
económica, demográfica e social empeorou substancialmente desde esas datas. 
Nestes anos do goberno da dereita, a economía galega perdeu peso e potencialidade 
de crecemento, a poboación estancouse e avellentouse. 

O modelo económico para Galicia dende 2009 centrouse nos recortes e nos axustes, 
pensando que iso garantía o fortalecemento e a mellora da economía do país. Pero a 
estratexia de medilo todo “per cápita” nun país coa poboación estancada mentres no 
resto de España medra de maneira notable non pode agochar o fracaso relativo no 
contexto español. 

Que Galicia ten perdido músculo económico é un feito non discutible. Despois de 15 
anos, o mercado laboral está absolutamente paralizado, o volume de poboación 
ocupada é hoxe o mesmo que en 2009 (segundo a EPA no terceiro trimestre dese ano 
eran 1.156.200 os ocupados e no mesmo trimestre de 2024 eran 1.159.400). E o 
mesmo ocorre coa poboación: a mesma pero mais envellecida, isto explica o 
descenso do desemprego e non a creación de novos empregos. Esta parálise explícase 
polo enfraquecemento da nosa economía, por moito que a propaganda institucional 
da Xunta de Galicia tente trasladarnos outra realidade. 

Ademais, a mala situación do emprego en Galicia afecta especialmente á poboación 
xuvenil, ás persoas paradas de longa duración e ás mulleres, sendo colectivos que 

experimentan o desemprego con máis dureza sen que desde o goberno da Xunta se 
teñan atendido eficazmente esas necesidades. 

A debilitada economía do país e a falta de oportunidades explican así a nosa caída 
demográfica, o avellentamento poboacional e a emigración da mocidade. Así Galicia 
continuará perdendo peso na poboación española (do 5,75% do total de España no 
ano 2009 ao 5,55% no 2024) e a poboación galega será máis reducida e máis vella, 
minguando as posibilidades de futuro do país. 

Este estancamento na poboación e no mercado laboral ten unha derivada 
macroeconómica que mostra a mala xestión dos gobernos da dereita, trátase do forte 
crecemento do endebedamento público de Galicia nestes 15 anos. É un aumento sen 
precedentes que nos endebeda a longo prazo á vez que debilita a economía. Esta é a 
falsa austeridade dos conservadores en toda Europa, recortar dereitos sociais e 
benestar sen xerar unha dinámica de modernización económica. 

 

A economía galega no incerto marco internacional 

Este ano 2025 ábrese nun marco de profundas incertezas na xeopolítica e na economía 
mundial, os conflitos bélicos en Oriente Medio e Ucraína, a chegada do populismo de 
Donald Trump a presidencia dos EE.UU de América, o cabalo de Troia que dentro da 
Unión Europea supoñen os gobernos profundamente euroescépticos de ultradereita, 
o posible conflito entre EE.UU. e China... Resulta imprescindible enfocar e enmarcar a 
política económica de Galicia dentro dunha situación internacional totalmente 
dubidosa. Para elo cabe referenciarse no conxunto de Europa e comprender o impacto 
da política internacional máis alá do vello continente. 

 

Fondos europeos para Galicia 

Neste contexto xeral, o papel da Unión Europea ten que ser redefinido con urxencia. 
Un primeiro avance moi notable foi o cambio de paradigma que supuxo a pandemia da 
COVID-19 a todos os niveis, coa especial incidencia tanto no eido do emprego como 
no eido da empresa e das transaccións comerciais e financeiras, que puxo aínda máis 
en valor a importancia da regulación pública e dos mecanismos transitorios de auxilio 
e rescate do tecido produtivo. 

Así, mentres que Europea respondeu á crise financeira do 2008 coas receitas da 
austeridade e da estabilidade orzamentaria que tantos estragos sociais produciron, a 
resposta á crise producida pola pandemia da COVID-19 e ás consecuencias engadidas 

da posterior invasión de Ucraína por Rusia en 2022 foi completamente diferente e 
permitiu cambiar o paradigma económico. 

A UE, co impulso e o apoio do Goberno de España á cabeza, aprobou en 2020 un Plan 
de Recuperación, Transformación y Resiliencia «Next Generation EU» que non tiña 
precedentes, e que contou cunha dotación de algo mais de 2 billóns de euros a prezos 
correntes para o período 2021-2027. 

Ese investimento comprometido está conformado, dunha banda, polo marco 
financeiro plurianual da propia Unión Europa (1,2 billóns de euros) e, doutra, por 
medidas extraordinarias de recuperación por importe de 807.000 millóns de euros 
tamén a prezos correntes do chamado Plan de Recuperación, Transformación y 
Resiliencia, dos que algo máis de 140.000 millóns lle corresponderían a España. 

Os fondos europeos que o goberno de España negociou e conseguiu para o conxunto 
do Estado a partir das políticas europeas post-pandemia, son unha oportunidade que 
están contribuíndo a desenvolver novos proxectos en empresas que, tamén en Galicia, 
seguen situándose en posicións de referencia. 

É de lamentar que este esforzo político que fixo España tivese posicións contrarias 
desde o noso propio país. A senda de conciliación e acordo polo que a posición de 
España en política exterior era apoiada polo principal partido de oposición foi sempre 
un modelo para fixarse. Isto sucedía hai non moito tempo, pero parece que agora non 
é así.  

Por facer un breve repaso, estamos ante un escenario onde os fondos europeos veñen 
de financiar máis de 700 millóns de euros en obra civil para infraestruturas moi 
relevantes para Galicia, como a conexión do Porto Exterior da Coruña ou a conexión 
ferroviaria Ourense – Monforte – Lugo.  

Os distintos Pertes e investimentos de promoción empresarial e de produción superan 
os 100 millóns de euros xa en Galicia nos ámbitos da economía circular, o agro, a 
automoción, o aeronáutico ou o naval.  

Os fondos europeos tamén fomentan a conectividade, como os 90 millóns para o 
programa de banda ancha en fogares e empresas; ou tamén o turismo con máis de 130 
millóns para plans de sustentabilidade ou colaboración de impulso co Xacobeo.  

Son en total máis de 1.700 millóns de euros en diversos programas de investimento 
que impulsan ás empresas e á economía de Galicia, xeran riqueza e traballo e 
contribúen a que teñamos máis posibilidades. Estes fondos, ben executados, son un 

exemplo de como é posible, dende o ámbito público, impulsar e colaborar coa acción 
empresarial e fomentar o desenvolvemento do país.  

 

Máis alá de Europa 

O último fito que sen ningunha dúbida vai a afectar claramente ás políticas 
económicas no noso contexto é a consolidación do modelo de “Autonomía Estratéxica 
Europea” fronte as tendencias proteccionistas do novo goberno USA e a posible 
confrontación no ámbito do comercio mundial. 

Neste contexto, Europea ven de aportar dous informes coñecidos como “Informe 
Draghi” (El futuro de la competitividad europea) e o “Informe Letta” (Mucho más que 
un mercado). Neles abordase o futuro do mercado único, proporcionando un claro 
diagnóstico do declive económico da Unión Europea fronte a Estados Unidos e China, 
nun entorno global cada vez máis polarizado. 

A proposta é de dotar o conxunto de actuacións recollidas nestes informes cun fondo 
de 800.000 millóns de euros. A proposta central é a mobilización de investimentos de 
ata esa cantidade ao ano, o equivalente ao 4,5% do PIB da UE, entre diñeiro público e 
privado. Estes recursos, que deberían de proceder dunha nova emisión de débeda 
conxunta, serían una ferramenta clave para recuperar o terreo perdido ante Estados 
Unidos e China en termos de crecemento económico, innovación e produtividade. 

Neste contexto, a Unión Europea e España estamos obrigados a afrontar con éxito os 
retos que temos fixados: a transformación tecnolóxica, a descarbonización, a 
seguridade económica e o mantemento do noso modelo social europeo. Galicia non 
pode quedar atrás, este é o noso compromiso como socialistas galegos. 

 

UN SECTOR PRIMARIO CON FUTURO 

MEDIO RURAL 
O sector primario en Galicia enfronta desafíos estruturais que condicionan o 
desenvolvemento do medio rural e a súa sustentabilidade a longo prazo. Entre os 
problemas máis perentorios aos que os sucesivos gobernos da dereita en Galicia foron 
incapaces de darlle solución, atópanse o despoboamento e o envellecemento da 
poboación, fenómenos que provocaron o abandono de terras e a desaparición de 
numerosas explotacións familiares. A falta de substitución xeracional, vinculada á 
migración da mocidade cara a áreas urbanas e á percepción de baixos ingresos nas 

actividades agrícolas e gandeiras, agrava esta situación. Ademais, a atomización das 
propiedades, característica do minifundismo galego, dificulta a competitividade das 
explotacións e a adopción de tecnoloxías modernas. Dende o PSdeG traballaremos 
para protexer os intereses dos produtores, fundamentalmente na procura de prezos 
xustos, tanto no que atinxe ao modelo produtivo como a propiedade do mesmo. 

A pesar destas dificultades, Galicia conta con importantes oportunidades no seu 
sector agrogandeiro e forestal. A produción de leite, carne e produtos forestais segue 
sendo fundamental para a economía rural. Así mesmo, a calidade diferenciada de 
produtos identificados baixo as formas de Identificación Xeográfica Protexida (IXP) 
como é o caso da mel de Galicia ou Denominación de Orixe Protexida (DOP) como son 
as 6 denominacións de orixe de viños ou o marisco das rías galegas representa unha 
fortaleza que pode impulsar o valor engadido. Con todo, é imprescindible garantir 
rendas dignas para os produtores, mellorar as condicións laborais no agro e fomentar 
o emprego de calidade como medidas chave para fixar poboación no territorio rural. 
Isto contribuiría non só ao desenvolvemento económico, senón tamén á conservación 
da paisaxe e a cultura do rural. 

 

Sector cárnico 

O sector cárnico galego ten unha importancia fundamental na xestión territorial e na 
xeración de rendas no medio rural galego, especialmente nas comarcas do interior, 
máis ameazados polos fenómenos do abandono e o despoboamento. A gandeiría 
extensiva de vacún produce carne que é sinónimo recoñecido de calidade dentro e fora 
das nosas fronteiras. Os seus prados e pasteiros son insustituibles na prevención de 
incendios forestais, e a súa desaparición por abandono da actividade deixaría o noso 
monte e o noso territorio desprotexido ante o escenario de enorme lumes forestais 
recurrentes, imposibles de apagar en condicións climáticas extremas. Os socialistas 
traballaremos na adaptación das axudas da PEPAC ás necesidades dos gandeiros 
galegos, de xeito que se lles remuneren os servizos ambientais que prestan a toda a 
sociedade. Tomaremos medidas para o apoio ao relevo xeracional e o acceso á terra 
das explotacións. 

Traballaremos para o recoñecemento e consolidación das IXP e selos de calidade que 
abren mercado e garanten ao consumidor a calidade da carne galega e apoiaremos as 
medidas que dean transparecia á a formación do prezo da carne para a súa xusta 
remuneración en orixe. Apoiaremos o desenvolvemento dos sectores ovino, caprino e 
a produción de coellos. 

Asemade traballaremos por facilitar os medios que se precisan para unha mellor 
integración medioambiental das producións máis intensivas, como o porcino e as 
producións de ovos e aves, de xeito que os nosos produtores poidan seguir sendo 
competitivos á vez que cunha adaptación total á normativa medioambiental e as 
esixencias de benestar animal que lles demanda a nosa sociedade. De xeito que 
poidamos seguir contando con proteína animal saúdable, de calidade, con seguridade 
alimentaria, producida de xeito respectuoso co medio ambiente e a normativa de 
benestar animal, e a prezos asequibles para as familias e consumidores. 

Neste contexto, resulta crucial avanzar cara a unha agricultura e gandería 
rexenerativas, comprometidas co medio ambiente. A transición cara a sistemas de 
produción sostible, a implementación de técnicas de eficiencia enerxética e a 
adopción de prácticas de economía circular son claves fundamentais para preservar 
os recursos naturais e reducir o impacto ambiental. Ademais, a xestión forestal 
sostible e a prevención de incendios deben ser prioritarias nunha comunidade cunha 
vasta superficie boscosa como Galicia. 

O futuro do medio rural en Galicia pasa por combinar a sustentabilidade coa 
modernización do sector primario e con políticas que fomenten a innovación, a 
formación e o acceso a servizos básicos nas áreas rurais. A diversificación económica, 
co impulso do turismo rural e as actividades vinculadas á bioeconomía, tamén pode 
xogar un papel estratéxico na revitalización do medio rural. Só cun enfoque integral que 
aborde os problemas estruturais e potencie as oportunidades será posible garantir a 
sustentabilidade social, económica e ambiental do medio rural galego. 

 

Grupo Lácteo Galego 

O grupo lácteo galego parece ser unha misión imposible, logo de varios intentos 
falidos, Galicia segue sen ter un grupo lácteo  galego. Esta reivindicación foi aprobada 
por unanimidade no Parlamento de Galicia xa en 1991, pero as presións da industria e 
as estratexias diversas trouxeron ata hoxe este compromiso incumprido. 

A finalidade da creación de un gran grupo lácteo non e outro que garantir un prezo digno 
para os nosos gandeiros e gandeiras e con elo asegurar a súa supervivencia. Así 
conseguirase non estar ao albor da industria para non ser só os maiores produtores 
senón tamén para liderar a transformación.  

Ante os novos intentos de pospor a creación, e a sinalada negativa do goberno galego, 
para o PSdeG a creación do grupo lácteo galego segue a ser un obxectivo a alcanzar 

para fortalecer e impulsar o sector o que contribuiría ao desenvolvemento económico 
de Galicia así como a mellora da calidade de vida dos produtores. 

 

Desenvolvemento rural eficiente e competitivo. 

O PSdeG-PSOE priorizará unha política estratéxica do medio rural que valore 
verdadeiramente o impacto económico, social e ambiental da gandería, a agricultura 
e o sector forestal en Galicia. Estes sectores son piares e desempeñan un papel 
esencial na xeración de riqueza e emprego. Comprometémonos a fomentar medidas 
que fortalezan a competitividade destes sectores, apostando pola modernización das 
explotacións, o acceso a tecnoloxías innovadoras e o desenvolvemento de canles de 
comercialización que permitan aos produtores obter prezos xustos, apostando para 
elo polo fortalecemento do cooperativismo. Ademais, é fundamental recoñecer a 
importancia dos produtos galegos con denominación de orixe e calidade certificada, 
promovendo a súa diferenciación nos mercados nacional e internacional. Liñas 
estratéxicas en agricultura e gandería: 

* Impulso á Lei de Agricultura Familiar co obxectivo de promover e protexer o modelo 
de explotación familiar, aos produtores e ás súas familias e fixar disposicións para o 
seu acceso ás liñas de apoio financeiro e técnico ou para protexer os seus dereitos e 
terras. Con medidas para prever e limitar o acaparamento de terras, fenómeno 
crecente que se está a dar en todas as Rexións da UE. 

* Creación dun Observatorio Público de Custes que vele polo cumprimento da Lei de 
Cadea Alimentaria e obrigue a indexar a formación de prezos  a datos obxectivos de 
mercado. 

* Promoción das enerxías renovables para reducir a tarifa eléctrica. Bonificar o acceso 
ás instalacións de enerxía renovable e de eficiencia enerxética para rebaixarlles os 
custes enerxéticos ás cooperativas e os produtores primarios de base, así como á 
industria agroalimentaria e forestal que transforma e incorpora valor engadido e 
emprego ás nosas producións do sector primario. 

* Impulsar a mobilización da terra que poña en produción os centos de hectáreas que 
están a baldío, garantindo que as explotacións que pechan podan ceder as súas terras 
aos que quedan en activo, mobilizando as superficies concentradas fora da actividade, 
e completando as concentracións parcelarias que son precisas en toda Galicia. E para 
iso é preciso activar ao máximo os mecanismos administrativos e legais dispoñibles. 

* Apuntalar un sistema de seguros agrarios potente que cubra as necesidades do 
sector e que asegure a supervivencia das explotacións agrícolas e gandeiras ante 
perdas orixinadas por eventos climáticos ou zoo-sanitarios, cada vez máis frecuentes 
e extremos, debido ao cambio climático. 

*É preciso habilitar os instrumentos necesarios para incentivar o relevo xeracional nos 
sectores primarios e garantir retribucións xustas para os produtores. 

* Fomentar a I+D+i orientada á mellora das ferramentas para a a mellora da 
sostenibilidade e competitividade do sector primario, e a competitividade da industria 
agroalimentaria, no escenario de condicións de cambio climático en que nos 
atopamos, as esixencias medioambientais que demanda a sociedade, e a necesidade 
de ser competitivos en produtos e procesos, sen perder eficiencia ambiental na súa 
produción e transformación. 

* Plan de integración de traballadores cualificados ao sector primario. Facilitando a 
formación continuada en novas tecnoloxías agrarias. Con especial atención aos 
colectivos de traballadores estranxeiros, facilitándolles medidas para a súa 
incorporación nas explotacións, e a súa integración no medio rural, aportando 
formación e acceso a servizos e vivenda rural. 

* Asumir de forma directa dende a Xunta a xestión do sistema de compensación de 
danos provocados pola fauna salvaxe no sector agrogandeiro, que descarga sobre os 
TECORes e colectivos de caza os danos do xabaril, sendo necesario destopar os danos 
das axudas do xabaril por explotación. E actualizar os importes das subvencións por 
animal morto nos ataques do lobo, mellorando á xestión administrativa de todas estas 
axudas. 

* A Xunta debe de asumir a responsabilidade ante a presenza do xabaril en territorio 
urbano e periurbano, e formar unha mesa de traballo coa FEGAMP para establecer un 
protocolo de actuación fronte aos problemas ocasionados por esta especie, poñendo 
a disposición os medios materiais e humanos da administración autonómica. 

* Posta en marcha de medidas coordinadas para evitar os grandes problemas 
ocasionados pola excesiva poboación de xabarís, que provoca gastos millonarios aos 
agricultores galegos, o incremento de accidentes de tráfico, a posible aparición de 
problemas sanitarios ou o risco potencial para a seguridade da veciñanza dos núcleos 
de poboación. O goberno galego está obrigado a presentar o Plan de Xestión do Xabaril, 
comezando pola elaboración de censos fiables para coñecer a realidade dun problema 
que debe de ser afrontado con novos sistemas para acompañar a xestión da especie, 

como pode ser a colocación de gaiolas ou a alimentación temporal disuasoria nos 
momentos de semente dos cultivos. 

* Plan para valorizar as producións locais, potenciar os canais curtos de 
comercialización e facer da orixe sinónimo de calidade en todos os sectores 
produtivos: na horta, na carne, no leite e no mel. 

* Combater os incumprimentos da Lei da Cadea Alimentaria, de forma que ignorar os 
dereitos do sector produtor, evitar a negociación colectiva e impoñer condicións 
abusivas que vulneran o marco de competencia da UE, sen máis motivo que o proio 
interese teña consecuencias para quen incumple. 

* Promover unha Lei propia para o sector cunícula e avícola, incluídos agora nas 
producións integradas, que garanta rendas xustas para as granxas e que procure 
solucións a problemas como o estancamento e a estacionalidade do consumo. 

 

Modelo forestal 

* Aposta pola innovación forestal. Revitalización dos centros de investigación 
vinculados ao sector forestal para apostar pola diversificación de técnicas e de modelo 
produtivos e pola xeración de novos produtos e materiais de uso industria e que 
contribúan a reducir a pegada de carbono.   

* Incrementar os recursos para a investigación sanitaria no sector forestal para 
controlar os danos das enfermidades da tinta e o cancro do castiñeiro, as pragas das 
masas de piñeiro, como o nematodo e as bandas marróns, ou o control das pragas das 
masas dos eucaliptos, sen deixar de lado o seguimento das cada vez máis frecuentes 
patoloxías das masas de frondosas autóctonas 

 * Plan de apoio ao cultivo do castiñeiro, de xeito que Galicia poda manter o seu 
liderado de Rexión produtora de castaña na UE. Se reforce a investigación das súas 
patoloxías impulsando a loita contra o cancro do castiñeiro e se regulen as liñas de 
apoio para a recuperación dos soutos tradicionais e as novas plantacións de castaña. 
Mantendo a posición punteira tradicional de Galicia na I+D en torno á obtención de 
variedades resistentes e a propagación vexetativa do castiñeiro. 

  * Reformar as figuras de agrupacións forestais que figuran na Lei de Mobilidade de 
Terras de Galicia para facelas efectivas e atractivas para os propietarios e axuden a 
resolver os problemas vencellados ao minifundismo forestal. 

 * Plans de xestión e ordenación para os montes veciñais. Elaborarase xunto a unha 
nova Lei de Montes Veciñais en Man Común, un Plan Integral de desenvolvemento 

multifuncional dos Montes Veciñais, de xeito que se capitalicen forestalmente, se 
xestionen de xeito sostible, e se maximice a súa aportación económica, social e 
ambiental as comunidades rurais ás que pertencen, e a prevención dos lumes 
forestais. Dando solucións aos montes veciñais actualmente en estado de grave 
abandono. 

* Novo modelo forestal que garanta unha verdadeira política forestal sostible, que 
estableza medidas para favorecer a produción ea  conservación, que finalice os plans 
de ordenación forestal por distritos forestais, que equilibre a produción e que sexa 
efectivo na loita contra o abandono e os lumes forestais. Un novo modelo adaptado á 
realidade económica e social do rural, con resiliencia fronte ao lume, baixo os 
principios da xestión forestal sostible e certificación da xestión, con posta en valor das 
masas de frondosas, da superficie veciñal en man común, da captación de carbono, e 
que incorpore os obxectivos de multifuncionalidade e biodiversidade na súa 
composición e xestión. 

* Prestar especial atención á xestión das brigadas forestais e ás condicións laborais 
dos seus integrantes. Mudar o modelo de ofertar convenios de brigadas de incendios 
aos concellos cara un servizo único, estable, profesional e equipado, dependente do 
Goberno galego. 

 

Sustentabilidade 

En paralelo, avanzar cara a modelos sostibles de agricultura e gandería debe ser un 
eixo central das políticas socialistas. Isto implica fomentar a transición cara a 
prácticas agrogandeiras e forestais respectuosas co medio ambiente, como a 
agricultura rexenerativa traducida en un aumento da captura de CO2 como nunha 
mellora do ciclo da auga,e a xestión eficiente de recursos hídricos e enerxéticos. Así 
mesmo, o sector forestal debe xestionarse baixo criterios de sustentabilidade, 
promovendo a repoboación con especies autóctonas, a prevención de incendios e a 
diversificación de usos do monte. Estas políticas non só contribuirán a combater a 
emerxencia climática, senón que tamén permitirán conservar o patrimonio natural e 
cultural do rural galego. Hai que acadar o equilibrio entre protección e lexislación, que 
a protección do territorio non implique unha carga burocrática excesiva. 

 

Explotacións familiares 

A protección das explotacións familiares, que estruturan gran parte do tecido produtivo 
rural, debe ser unha prioridade. Estas explotacións non só xeran emprego e riqueza, 
senón que tamén sosteñen a vida no medio rural e garanten o equilibrio territorial. É 
esencial deseñar políticas específicas que aseguren a viabilidade económica destas 
pequenas e medianas explotacións, reducindo as desigualdades fronte a grandes 
operadores agroindustriais. Ademais, a reforma do sistema de titularidade compartida 
debe facilitar que as mulleres rurais accedan a dereitos económicos e sociais plenos, 
recoñecendo o seu papel fundamental nas actividades agrogandeiras. O abandono 
dos usos agrarios unidos ao minifundismo e a falta de rexistros fiables sobre a 
propiedade, non contribúen en nada ao asentamento da poboación polo que dende o 
PSdeG promoveremos a reversión desta situación. 

 

Relevo xeracional 

Por último, garantir a substitución xeracional e xerar emprego de calidade no medio 
rural son obxectivos imprescindibles para fixar poboación nestas zonas. Para iso, 
desde o PSdeG-PSOE apostamos por políticas que combinen formación específica en 
actividades rurais, acceso a financiamento para a mocidade emprendedora e a mellora 
dos servizos públicos como educación, sanidade, conectividade dixital e transporte. 
Estas accións permitirán que as novas xeracións vexan o medio rural como un espazo 
de oportunidades, contribuíndo así a revitalizalo social e economicamente. 
Adicionalmente, debemos promover ambientes propicios para a innovación por parte 
do estudantado de FP e Graos, que non atopa unha oferta aplicada ao rural na súa 
formación. 

 

Produto de proximidade 

Cremos na necesidade de promover que as institucións e servizos públicos, 
nomeadamente centros sanitarios e educativos, fortalezan cadeas alimentarias con 
produtos de “quilómetro 0”, aproveitando a compra de proximidade, produto fresco e 
sen embalaxes innecesarios. Cumpriremos dous obxectivos importantes: elevar 
notoriamente a calidade dos servizos de alimentación (comedores escolares ou 
catering de hospitais, por exemplo) e apoiar ao comercio e produtores locais. 

PESCA 
 
Galicia é a primeira rexión pesqueira europea. Pero a importancia da pesca transcende 
o seu impacto económico como actividade crucial para o desenvolvemento de amplas 
comarcas costeiras: é, así mesmo, un elemento clave de identidade cultural inserido 
na historia e na realidade social de Galicia.  
 
Con preto de 4.200 buques de pesca dos 8.800 que existen en toda España, Galicia 
constitúese como a primeira potencia pesqueira do Estado e de Europa. Unha potencia 
que non só xera actividade económica e emprego garantindo a cohesión social e 
territorial do país senón que, como puxo de manifesto a crise da COVID-19, constitúe 
ademais un piar esencial para garantir a soberanía alimentaria. 
 
As e os socialistas galegos estamos comprometidos a dar un impulso de futuro ao noso 
mar, a nosa pesca e a nosa acuicultura. Pero para garantir o mellor futuro do sector e 
dos seus profesionais, cómpre facerlle fronte ao conxunto de factores, internos e 
externos, que poñen en risco a súa puxanza: o impacto da emerxencia climática, a 
contaminación das augas, a competencia desleal de terceiros países, a complexidade 
das negociacións de TACs e cotas, o impacto do Brexit, a implementación das novas 
normativas comunitarias, a pesca ilegal, non declarada e non regulamentada, a falta 
de relevo xeracional, o envellecemento da flota, o encarecemento dos combustibles, 
a transición ecolóxica...  
Toda unha miríada de factores que non están a recibir respostas á altura desde a 
administración autonómica, que mira para outro lado abandonando ao sector á súa 
sorte, non exercendo a fondo as súas competencias en materia de xestión de recursos 
pesqueiros, de I+D mariña ou de reforzo das cadeas de valor mentres, por outra banda, 
deixa sen executar máis da metade dos fondos comunitarios procedentes do Fondo 
Europeo Marítimo e Pesqueiro, vitais para garantir a rexeneración e viabilidade futura 
do sector. 

Os datos dos recentes tempos son a mostra evidente de que as actuais políticas son 
negativas para o sector do mar. 

O número de afiliados ao réxime especial do mar caeu en 6.687 persoas (decembro 
2009-decembro 2023), un 27%, máis de tres veces a media estatal. 

As licenzas de marisqueo a pé recuaron un 17,6%, desde as 4.281 en 2009 ás 3.529 de 
2023 (-32% no caso das mulleres). 

A flota pesqueira esmorece, como o demostra a desaparición de 670 barcos, un -13,8% 
entre 2009 e 2023. 

A produción acuícola contraeuse preto dun 20% entre 2009 e 2023, con reducións tan 
alarmantes como a da ameixa babosa (-89,5%), a ameixa fina (-88,5%), o berberecho 
(-86,3%) ou mexillón (-59,4%), emblemas da riqueza das nosas rías, da nosa 
gastronomía e piares da economía pesqueira galega. 

A perda de empregos na acuicultura foi do 70,6% (de 25.128 en 2009 a 7.379 en 2022). 

Non menos importante é a caída que se está a rexistrar no consumo de produtos do 
mar: malia que os galegos e galegas consumen máis peixe per cápita, en 2022 a 
demanda per cápita situouse un 22% por debaixo das cifras previas á pandemia da 
COVID, un descenso máis acusado que no conxunto do Estado, o que revela a 
necesidade de intensificar as campañas para promover o seu consumo polos 
beneficios que aporta á saúde. 

Perante este desafío, os e as socialistas elaboraremos, contando coa participación 
activa do sector pesqueiro e marisqueiro, unha estratexia galega do mar, da pesca e da 
acuicultura para facer fronte ao conxunto de desafíos e asegurar a viabilidade futura 
do mesmo, tendo en conta os obxectivos de desenvolvemento sustentable e 
neutralidade climática. Esta planificación deberá abordar elementos como o impulso 
da renovación xeracional, a mellora da gobernanza pesqueira, o impulso científico-
técnico, a transición cara a sustentabilidade, a xestión do recurso e o medio mariño e 
a mellora da promoción e da comercialización. 

 

Relevo xeracional 

Unha das grandes preocupacións do mundo da pesca ten que ver coa falta de 
substitución xeracional, xa que algúns barcos teñen dificultades para poder completar 
as tripulacións e saír a faenar. A iso engádese que preto do 65% dos traballadores do 
sector teñen próxima a súa idade de xubilación e, se non hai relevo, no prazo de 10 anos 
perderanse a metade dos mariñeiros. 

Mellorar o atractivo do sector pesqueiro esixe mellorar a calidade de vida e as 
condicións laborais, para o que cómpre elaborar un plan pola calidade de vida da xente 
do mar, centrado na modernización e mellora das condicións laborais e sociais da 
pesca e acuicultura, así como melloras en materia de pensións, seguros de mal tempo, 
falecemento, enfermidade e seguridade, impulsando o Convenio 188 de traballo en 
Pesca. 

Os e as socialistas consideramos igualmente necesario incluír determinadas 
profesións do sector pesqueiro no Catálogo de Ocupacións de Difícil Cobertura, que 
elabora o Ministerio de Traballo para cada provincia, o que implica a posibilidade de 
que o empregador poida tramitar as autorizacións de traballo e residencia para 
traballadores estranxeiros, o que debe axudar a paliar as dificultades para cubrir 
vacantes. 

 

Sector conserveiro 

Os e as socialistas estamos comprometidos co sector conserveiro galego, líder 
nacional e europeo. As empresas do sector transformador galego dan emprego a máis 
de 11.000 traballadoras e traballadores, dous terzos deles mulleres, e unha facturación 
superior aos 3.000 millóns de euros. Por iso, consideramos prioritario o 
desenvolvemento e posta en marcha do Plan estratéxico da Conserva de Galicia de 
cara a garantir a competitividade futura do sector, apostando pola súa modernización 
e internacionalización e potenciando a imaxe de marca da conserva galega. O PSdeG 
seguirá apostando necesidade de defender a competitividade industrial e a 
sustentabilidade do tecido conserveiro galego e europeo fronte á competencia desleal 
estranxeira e, neste sentido, considera da máxima importancia evitar que as 
negociacións de tratados de libre comercio cos países asiáticos impliquen 
contraprestacións lesivas para un sector clave para a cohesión social e territorial de 
Galicia e de Europa. 

 

Consumo 

Desde o PSdeG apostamos igualmente pola creación dun organismo a nivel de Estado 
semellante ao desaparecido FROM (Fondo de Regulación e Organización do Mercado 
dos Produtos da Pesca e Cultivos Mariños), eliminado no 2012, e que resulta esencial 
para deseñar e desenvolver accións encamiñadas a promover o consumo de produtos 
pesqueiros. 

Neste eido, os e as socialistas consideramos igualmente necesario impulsar unha 
estratexia de comercialización clara por parte da Xunta de Galicia para situar a 
produción galega, tanto nos mercados nacionais como internacionais. A este 
respecto, urxe superar a parálise na xestión da actividade pesqueira no eido da 
comercialización, mellorando infraestruturas portuarias, a coordinación da 
comercialización e superar a atomización da mesma, síntoma evidente de que a nosa 
pesca precisa ferramentas para afrontar os retos de futuro nun mercado global.  

Marisqueo 

Igualmente, faise necesario impulsar as marcas de calidade e distinción dos produtos 
pesqueiros de Galicia para que a súa calidade sexa facilmente recoñecible nos 
mercados e coa debida trazabilidade, así como reformular a estratexia e marca “Pesca 
de Rías” para promover o consumo de produtos do mar e da acuicultura galegas.  

O marisqueo merece unha atención decidida por parte do Goberno galego. As cifras 
sobre a caída da produción falan ás claras da grave situación que atravesa o sector e 
do abandono e falta de solucións por parte da Xunta. 

Os e as socialistas consideramos urxente a aprobación dun Plan de Saneamento e 
Rexeneración Integral das rías galegas, que debe permitir conciliar a defensa do medio 
mariño coa sustentabilidade, salubridade e a produción dos recursos mariños. Tamén 
promoveremos un plan de xestión do marisqueo que permita ordenar as zonas 
dedicadas ao marisqueo a pé, e cooperación e diálogo cos profesionais do sector. 
Ademais, complementaremos estes esforzos co impulso de sistemas de produción 
masiva de sementes de ameixa e outros bivalvos. 

Igualmente, debemos proxectar a elaboración dun protocolo actualizado de baleirado 
de encoros en Galicia que teña en conta a situación das rías en relación co marisqueo 
e a necesidade de coordinar os procesos de baleirado cos sectores afectados, para 
evitar agravar a viabilidade da produción marisqueira, especialmente en momentos 
críticos. 

Un sector marisqueiro de futuro esixe, asemade, que o Goberno galego cree unha liña 
permanente de axudas ao sector que permita axilizar os procesos para os casos, cada 
vez máis recorrentes, de paros decretados polo estado das rías e da produción 
marisqueira. Sería un paro subvencionado de longa duración que permita a 
rexeneración da produción para abrir mellores perspectivas a medio e longo prazo. 

Así mesmo, apostamos pola recuperación dos axentes de extensión pesqueira como 
unha ferramenta de apoio ao marisqueo e polo reforzo dos servizos de Gardacostas de 
Galicia para a mellora da vixilancia e control dos recursos fronte ao furtivismo. 

Ademais, debemos fomentar a diversificación da produción acuícola galega mediante 
a investigación en especies de cultivo así como potenciar a implantación de sistemas 
de aforro enerxético nas instalacións de acuiculturas, así como novas tecnoloxías de 
aproveitamento da auga e alimentos alternativos ou complementarios como 
substitución da proteína animal, entre outros. 

O impulso de futuro do sector pesqueiro galego pasa igualmente pola necesidade de 
apoiar ás confrarías de pescadores, ás organizacións de produtores pesqueiros (OPP) 
e ás asociacións representativas do sector no seu proceso de modernización. De 
maneira específica, desde o PSdeG traballaremos para que as confrarías poidan optar 
a recibir axuda financeira europea en pé de igualdade coas OPPs dado o seu papel 
esencial na xestión dos recursos. 

 

Investigación mariña 

Desde o PSdeG, queremos promover a colaboración entra a comunidade pesqueira e 
a comunidade científica, aspecto que debe liderar o Goberno galego, sobre a base da 
estreita interdependencia que existe entre a dimensión económica, a social e a 
ambiental da actividade pesqueira. A este respecto, impulsaremos a reforma do 
Centro Tecnolóxico do Mar (Cetmar) e do Instituto Tecnolóxico para o Control do Medio 
Mariño (Intecmar), incorporando aos axentes do sector e ás universidades para que 
contribúan á mellora do coñecemento e da competitividade do sector. 

O socialismo galego reivindica igualmente a necesidade de dotar ao noso país das 
ferramentas que precisa para mellorar e impulsar a súa tarefa, como a instalación de 
institucións como o Instituto de Estudos Oceanográficos (IEO) en Galicia ou a cesión 
de competencias oceanográficas en idénticas circunstancias das que desfrutan 
outros territorios de España.   

 

A importancia de Europa no sector do mar en Galicia 

As e os socialistas galegos avogamos por unha revisión da Política Pesqueira Común. 
Tras máis de 10 anos de PPC, a día de hoxe non só non se acadaron os obxectivos 
acordados en 2013, senón que se constata que algúns deles son imposibles de lograr 
e outros son extremadamente difíciles de poñer en práctica. 

Os científicos recoñecen que é practicamente imposible que todos os stocks se 
exploten ao rendemento máximo sustentable (RMS), algo que se fixara como obxectivo 
para 2020. Asemade, o propósito de aplicar a obriga de desembarco a todas as 
capturas a máis tardar en 2019 segue a suscitar enormes dificultades na actualidade. 
Polo tanto, o concepto de RMS debe aplicarse á luz da realidade práctica e tendo en 
conta a dimensión socioeconómica, de proporcionalidade e de seguridade alimentaria 
buscando que se involucren os profesionais do sector.  

Igualmente, debe considerarse a posibilidade de fixar TACs para períodos máis longos 
que os anuais ou bianuais para dar certeza ao sector. Ademais, terían que mellorarse 
as condicións de traballo nos buques, e modernizalos, para atraer traballadores. E, 
para facilitar a descarbonización do sector, deben eliminarse as trabas da actual PPC 
en canto a arqueos, excluíndo do cálculo da capacidade pesqueira  o  arqueo  “social  
e  de seguridade”, e aumentar os límites de capacidade pesqueira en canto ao arqueo 
bruto e a potencia motriz, sen aumentar a capacidade dos buques para capturar peixe. 

A este respecto, urxe impulsar, coas correspondentes liñas de apoio financeiro, a 
procura de alternativas enerxéticas sustentables, renovables e comercialmente 
viables para a flota. 

Pola súa parte, o novo Fondo Europeo Marítimo de Pesca e de Acuicultura (FEMPA) 
debe axudar de maneira máis eficaz ás flotas a adoptar técnicas de pesca máis 
selectivas e, en particular, apoiar aos profesionais máis afectados polas restricións 
sobre a base de avaliacións de impacto científicas relativas ao uso de técnicas de 
pesca específicas.  

Igualmente, a futura revisión da PPC debe incluír unha definición común, ampla e 
axeitada da pesca de pequena escala, artesanal e costeira, que sexa mensurable e 
clara e que se derive dunha avaliación axeitada que reflicta as características e 
criterios específicos deste segmento, non só a eslora dos buques.  

En canto a outros desafíos que enfronta o sector, os e as socialistas galegos 
manteremos a nosa oposición á proposta defendida pola Comisión Europea no marco 
da revisión da Directiva de Imposición Enerxética de introducir novos impostos nos 
combustibles consumidos no sector. A súa aplicación tería un grave impacto na 
competitividade da flota da Unión, que xa importa o 60% dos produtos pesqueiros que 
consome, especialmente na flota costeira artesanal, o que se traduciría nunha menor 
capacidade de autoabastecemento, prezos máis altos para o consumidor e, ademais, 
o conseguinte aumento das emisións debido ao incremento das importacións. Desde 
o PSdeG defenderemos que o sector pesqueiro siga beneficiándose das exencións 
previstas na Directiva 2003/96/CE. 

Os socialistas estamos comprometidos coa xestión sustentable dos recursos 
pesqueiros: o sector pesqueiro galego, como punta de lanza do europeo, é o sector 
máis regulado do mundo, o que cumpre os máis altos estándares ambientais. O mellor 
exemplo da sustentabilidade do sector, dos esforzos realizados ao longo das últimas 
décadas, é que a práctica totalidade das capturas no Atlántico se atopan dentro do 
rendemento máximo sostible e os niveis de biomasa están en máximos, un 50% por 
encima de hai 15 anos.  

Por iso, os e as socialistas galegos denunciamos a decisión da Comisión Europea de 
pechar case un cento de áreas á pesca de fondo. E tanto desde as institucións 
comunitarias como desde o Goberno de España combatemos esta decisión 
presentando un recurso ante os tribunais europeos (presentado polo Goberno de 
España, non polo de Galicia). O PSdeG seguirá opoñéndose ás medidas lesivas e 
esixiremos que toda decisión vaia acompañada de análises de impacto e tendo en 
conta a sustentabilidade, non só ambiental, senón social das mesmas.  

Igualmente, continuaremos promovendo acordos con terceiros países de tal maneira 
que se defendan os intereses pesqueiros da flota galega alí onde estea presente e 
fortaleceremos as relacións bilaterais cos países nos que temos presenza de flota ou 
de industrias pesqueiras galegas. 

 

SECTORES PRODUTIVOS 
 
COMERCIO E SERVIZOS 
O comercio e os servizos fan cidade, vila e pobo. Son fundamentais para artellar unha 
rede de urbes e vilas vivas e con actividade económica que permitan fixar poboación 
no territorio e desenvolver proxectos vitais aos galegos e galegas. Os concellos deben 
servir como axentes determinantes para xerar oportunidades de apoio e 
desenvolvemento do comercio e xerar riqueza, pero a política autonómica debe 
favorecer a actividade comercial polo seu impacto económico pero tamén social. 

A actividade comercial está intimamente relacionada co emprendemento e co 
turismo, elementos con capacidade para desenvolver novas actividades económicas 
e que redundan directamente na riqueza local. 

A crise, a aparición de novos modelos de consumo e a competencia das grandes áreas 
ameazan ao tecido comercial galego nas cidades, pero sobre todo nas vilas de tamaño 
medio, polo que é preciso impulsar accións concretas de fomento do negocio de 
proximidade. 

O compromiso dos e das socialistas co sector lévanos a propoñer un paquete de 
medidas de impulso da actividade comercial e de servizos que non só beneficien ao 
comercio senón tamén ao tecido artesán de Galicia. O sector terciario ten que ser 
competitivo para elo compre incidir na dixitalización e o uso das novas tecnoloxías, na 

formación e traballar na procura de sinerxías cos seus homólogos  na apertura de 
novos  mercados nacionais e internacionais.  

 

Liñas estratéxicas 

E necesario elaborar un Plan Estratéxico de Mellora do Comercio Galego de maneira 
transversal para definir o papel do comercio retallista, das grandes superficies, dos 
recintos feirais, dos centros comerciais abertos, etcétera. O fin é fortalecer o noso 
tecido comercial urbano e rural. 

Para isto é necesario desenvolver tamén un Plan de Modernización Tecnolóxica e 
Dixital do pequeno comercio galego que lle permita afrontar os retos da modernidade 
e as novas formas de compra e venda dixitais como plataformas, aplicacións móbiles 
e redes sociais, entre outras fórmulas. Este impulso da dixitalización ten que conducir 
á formación de plataformas e novas formas de pagamento que poidan ser competitivas 
fronte ás grandes superficies 

Ten que contemplar tamén outras medidas específicas de modernización, formación 
e profesionalización, así como de impulso da transmisión familiar dos comercios para 
evitar a súa progresiva desaparición e proxectar a súa continuidade, reforzado cun plan 
de fomento da incorporación de xente nova emprendedora. 

Buscando economías de escala no tecido comercial é preciso reforzar o concepto dos 
centros comerciais abertos das vilas e urbes como ferramentas de dinamización con 
proxectos, orzamentos e iniciativas de difusión, que deberían de complementarse coa 
revitalización comercial en centros históricos urbanos en colaboración cos concellos. 

A implantación dos diferentes “Bono comercio” foi un bo elemento para fomentar a 
compra no pequeno comercio, e os concellos con gobernos socialistas teñen sido e 
son un enorme exemplo. É de vital importancia continuar estas campañas varias veces 
ao ano, especialmente en meses de baixo consumo. En relación con isto, debería 
facerse fincapé nun “Bono comercio” específico para o comercio rural para concellos 
con poboación inferior aos 5.000 habitantes. 

 

UN TURISMO SOSTIBLE E PRODUTIVO 
En liñas xerais e a día de hoxe, a realidade turística de Galicia é herdeira do modelo de 
‘desarrollismo’ de sol e praia instaurado en España nos anos 60, caracterizado pola 
confluencia dunha forte demanda nacional e estranxeira, e por un crecemento 

desordenado e, as veces, incontrolado da actividade inmobiliaria e residencial. Unha 
proposta que no caso da nosa Comunidade Autónoma adoptou connotacións 
particulares na medida en que, nese momento, o litoral galego estaba a desenvolver 
importantes concentracións demográficas e de actividade ao tempo que a carencia de 
turismo internacional era suplida pola chegada de visitantes procedentes doutras 
partes do Estado. O resultado dese cúmulo de circunstancias foi unha dinámica de 
ocupación do territorio, a que se sumou tanto o proceso de periurbanización das 
cidades e vilas da costa galega coma a proliferación de segundas residencias, 
conlevando unha forte conxestión do espazo e unha significativa pegada paisaxística e 
medioambiental.  

Sobre esta realidade están a incidir a día de hoxe e de forma progresiva a emerxencia 
climática global e a consecuente subida do nivel do mar, provocando notables riscos 
de sustentabilidade. 

Por outra banda, a concreción deste modelo e a evolución particular dos núcleos de 
poboación do litoral galego están a conformar unha grande heteroxeneidade na 
tipoloxía de destinos turísticos, circunstancia que dificulta o seu encaixe nas 
clasificacións empregadas no marco das estratexias públicas de sustentabilidade 
turística e, por tanto, na aplicación de medidas e plans de actuación e mellora. A nosa 
costa caracterízase por un continuo de destinos de sol e praia residenciais, espazos 
naturais, territorios rurais con identidade turística, destinos rurais costeiros, destinos 
urbanos e cidades con identidade turística que, en ocasións, se desdebuxan ou 
solapan, pero que en calquera caso amosan a complexidade da intervención no 
territorio. Unha realidade que require un tratamento diferenciado por parte da 
administración pública o respecto dos destinos turísticos do resto do Estado, que 
amosarían ter una estrutura mais homoxeneizada e fácil de abordar. 

Outra sinal de identidade da proposta turística desenvolvida en Galicia ao longo das 
ultimas décadas foi, e continúa a ser, a posta en valor e a promoción nacional e 
internacional do Camiño de Santiago e do Xacobeo como recursos e atractivos 
singulares que contribúen a diferenciar e diversificar a nosa oferta, o tempo que 
axudan a vertebrar territorialmente o país. Certo é que parte dos obxectivos 
proxectados respecto diso no seu momento foron acadados e que ambas iniciativas 
son recoñecidas como distintivas da nosa comunidade dentro e fóra do Estado 
español. Non obstante, tamén é perceptible que esta aposta estratéxica está a 
favorecer unha forte concentración espacial da cadea de valor da actividade turística, 
nomeadamente na cidade de Santiago de Compostela, que a maiores de dificultar o 
reequilibrio territorial contribúe a xerar problemas engadidos de conxestión e 

saturación espacial que tensan en exceso o sistema produtivo e residencial, a 
prestación de servizos públicos e a calidade de vida da cidadanía. 

O escenario descrito, que está a retroalimentar o proceso diverxente de 
desenvolvemento socioeconómico de Galicia e a profundar na fractura estrutural entre 
o litoral e o interior, cobra maior resalte cando se atende a infrautilización de boa parte 
do potencial de desenvolvemento turístico do país. Falar neste contexto de 
diferenciación, diversificación e innovación produtivas, de sustentabilidade social, 
económica e ambiental, de reequilibrio territorial, de acrecentamento do valor 
engadido, de loita contra o despoboamento do rural ou de desestacionalización e 
internacionalización de destinos non deixa de ser un recoñecemento expreso das eivas 
e aspiracións inconclusas do modelo turístico galego. 

Na denominada Estratexia de Turismo de Galicia son salientables importantes 
problemas no proceso de elaboración e concreción final que cuestionan a súa 
operatividade cara a resolución das limitacións, disfuncións e contrariedades 
estruturais do noso modelo turístico. Neste senso obsérvase: 

A) A ausencia dunha representación significativa das entidades públicas locais, 
actores destacados nas políticas turísticas de carácter territorial, nas fases de 
diagnóstico de situación, identificación de obxectivos e formulación de propostas de 
actuación da Estratexia. 

B) A falta de referencia a un modelo integral de desenvolvemento territorial de Galicia 
e a identificación e adecuación ao mesmo de liñas estratéxicas de intervención no 
marco dos diferentes sectores de actividade, nomeadamente do turismo. 

C) Un manifesto desaxuste entre os obxectivos formulados na Estratexia, cara a 
suposta resolución das principais eivas do modelo turístico galego, e a distribución de 
recursos financeiros entre as diferentes medidas de actuación. A este respecto, chama 
particularmente a atención a concentración do esforzo orzamentario na promoción do 
Camiño de Santiago e o Xacobeo, e a cativa dotación de recursos destinada a potenciar 
outros atractivos diferenciais da nosa Comunidade Autónoma, o turismo de alto valor 
engadido e os produtos turísticos innovadores. 

D) Un claro solapamento entre as diferentes misións e medidas de actuación 
contempladas na Estratexia, o que pon de manifesto a redundancia de esforzos á hora 
de apoiar iniciativas concretas. 

E) Un énfase e pormenorización das diferentes opcións de financiamento das distintas 
iniciativas a desenvolver que contrasta cunha cativa orientación estratéxica territorial 

e, por tanto, permite resumir a Estratexia coma se fose un mero catalogo de liñas de 
subvención de proxectos turísticos. 

F) Unha falta de transparencia e accesibilidade pública á información relativa o 
diagnóstico de situación, a identificación de obxectivos e a formulación de propostas 
de actuación da Estratexia. 

De maneira complementaria, cabe salientar o enorme déficit conceptual nas 
avaliacións das políticas públicas, que no ámbito do turismo limitan a súa valoración 
a datos brutos e absolutos sobre número de visitantes, afondando en problemas de 
masificación, sobreexplotación de territorios e repercusións no modelo de 
asentamento, como pode evidenciar a intrusión de construcións residenciais e o 
actual fenómeno das vivendas de uso turístico. 

 

Liñas de actuación  

É preciso afrontar unha nova política turística, sostible e orientada ao 
desenvolvemento territorial de Galicia, que continúe a ser unha fonte de produción de 
riqueza pero que sexa respectuosa, busque a desestacionalización e que teña 
perspectivas amplas tanto na diversidade de ofertas como na poboación obxectivo. 

Galicia precisa un verdadeiro Plan Integral de Desenvolvemento Turístico, que defina 
as potencialidades e operatividades do país e permita actuar en función del. É 
imprescindible que as políticas de planificación e avaliación sexan piares das 
decisións. Na planificación hai que ter en conta o nosa estrutura económica, social, 
cultural, natural e humana, que permita maximizar os beneficios do turismo e 
minimizar os impactos negativos para acadar un turismo sostible a longo prazo. 
Conservando e preservando o medio ambiente, a cultura e patrimonio local e o 
benestar das comunidades locais. Ten que ser un turismo desectacionalizado e que 
chegue a todo o territorio. 

Esta planificación turística precisa ter en conta a ordenación do territorio, e desde o 
PSdeG non compartimos a extensión de estratexias de sacrificio de espazos naturais 
ou equilibrios poboacionais a cambio da explotación masiva de visitantes en 
determinadas épocas do ano. 

O modelo turístico, en todo caso, debe ampliarse moito máis alá das estratexias 
vinculadas co Camiño de Santiago e os anos Xacobeos, fomentando tamén outro tipo 
de turismo baseado nas experiencias, noutras contornas urbanas e tamén 
aproveitando a posta en valor dos espazos naturais. A Galicia actual, moderna, activa 

e dinámica, debe ser tamén un elemento potencialmente aproveitable, no sentido de 
que as iniciativas privadas xa aproveitan a celebración de eventos culturais e 
deportivos en Galicia, que sitúan ao noso país á vangarda e combinan co valor 
produtivo do turismo. 

É necesario, no que responde ao coidado do territorio, atender ás cuestións referidas 
especialmente nos espazos naturais especiais e no litoral. Nestes ámbitos de gran 
valor natural cabe apuntar dúas necesidades: 

1. A redución da saturación e conxestión do litoral, mellorando a xestión dos fluxos 
turísticos e da capacidade de acollida. 

2. A restauración dos ecosistemas e a loita contra a emerxencia climática, en particular 
nos espazos mais vulnerables. 

Desde o PSdeG cremos positiva a posibilidade de establecemento das taxas turísticas, 
no mesmo senso que sucede en numerosas cidades e países. Estas taxas teñen o seu 
sentido debido ás necesidades de mantemento, preservación, conservación e 
restauración de bens e servizos de carácter públicos afectados pola sobrecarga 
poboacional que se produce. Consideramos que a administración autonómica debería 
ser flexible e facilitadora desta decisión, que debe ser liberdade e competencia 
exclusiva municipal segundo as necesidades e consideracións que en cada concello 
se determine.  

 

TRANSICIÓN DIXITAL XUSTA, INTEGRAL E TRANSPARENTE 
A transición dixital é un dos procesos máis relevantes e transformadores do último 
século. En Galicia lográronse avances importantes nos últimos anos, como a extensión 
da fibra óptica en zonas rurais grazas ao esforzo do goberno do Estado, que impulsou 
ambiciosos plans para levar a conectividade á maior cantidade de zonas posible. Este 
compromiso contribuíu de maneira significativa a reducir desigualdades dixitais en 
gran parte do territorio, algo que impactou de forma positiva en Galicia. Tamén destaca 
a promoción de iniciativas de formación dixital (Centro de Novas Tecnoloxías de 
Galicia, CNTG) e o desenvolvemento de proxectos de investigación en sectores 
innovadores, como a biotecnoloxía ou o Proxecto Nós, consolidando a Galicia como 
un referente no sector dixital e tecnolóxico. 

Non entanto, os últimos anos estiveron liderados pola dixitalización do sector 
empresarial e de servizos, convertendo as tecnoloxías da información nunha 
ferramenta indispensable na gran maioría de aspectos da vida cotiá da cidadanía. Con 

todo, a sociedade no seu conxunto non acadou o mesmo nivel de transformación. Isto 
subliña un dos principais retos actuais: garantir unha dixitalización da sociedade 
inclusiva e equitativa que permita que todas as persoas, independentemente da súa 
situación socioeconómica ou lugar de residencia, poidan beneficiarse das 
oportunidades dixitais.  

Outro aspecto crítico é a protección dos dereitos dixitais. Nun contexto dominado 
polas grandes corporacións tecnolóxicas é esencial establecer regulacións que 
garantan a soberanía dixital e a privacidade dos datos persoais. A día de hoxe xa se 
están vendo exemplos claros destas vulnerabilidades, como a crisis dos chips —que 
evidenciou a dependencia da Unión Europea de países externos dun recurso tan 
indispensable para a dixitalización—, ou mesmamente o auxe da ultradereita, que está 
a utilizar a manipulación da opinión pública mediante o uso malintencionado de 
algoritmos de recomendación nas redes sociais, atacando así á nosa democracia. 
Estes desafíos esixen unha resposta rápida e efectiva. 

 

Liñas estratéxicas e ideas prioritarias 

O enfoque socialista da transición dixital pasa por poñer ás persoas no centro do 
proceso tecnolóxico. Isto implica priorizar a inclusión, a sustentabilidade e o respecto 
polos dereitos humanos en todas as políticas relacionados coa dixitalización. Para 
isto, resulta fundamental establecer un marco normativo que fomente o uso de 
tecnoloxías abertas e reduza a dependencia de actores internacionais, promovendo 
unha soberanía tecnolóxica que beneficie directamente a Galicia. 

A educación xoga un papel clave neste proceso. É imprescindible fomentar unha 
“alfabetización” dixital desde idades temperás e garantir a formación continua de 
docentes e traballadores e traballadoras, especialmente en sectores en proceso de 
transformación. Estas iniciativas deben asegurar a igualdade e o acceso equitativo a 
ferramentas dixitais para toda a cidadanía. 

O fortalecemento das infraestruturas dixitais tamén debe ser unha prioridade. A 
conectividade de alta calidade en zonas rurais, maioritarias en Galicia, e urbanas é 
esencial para garantir unha inclusión dixital. Tecnoloxías como o 5G, a expansión da 
fibra óptica ou internet por satélite deben implementarse de maneira sostible, 
asegurando o seu alcance universal. 

Neste proceso de transición dixital ninguén pode quedar atrás. Por elo, é fundamentar 
promover o acceso das persoas maiores ás tecnoloxías, sen que iso signifique que se 

vexan privadas dunha atención presencial, especialmente nas súas relacións coas 
administracións e os servizos públicos e privados. O emprego das novas tecnoloxías é 
un dereito e non unha obriga para a cidadanía. 

 

Liñas de actuación 

A importancia da soberanía dixital é relevante, e Galicia precisa ter un espazo propio 
dedicado exclusivamente á investigación e desenvolvemento de tecnoloxías abertas, 
protección dos datos persoais e á promoción da regulación necesaria dos novos 
procesos tecnolóxicos para unha implantación segura e inclusiva para toda a 
cidadanía. 

En termos de adaptabilidade social á dixitalización, precisamos impulsar formación 
continua e adaptada a todos os niveis e idades, para garantir a non exclusión de 
persoas ou colectivos dos seus dereitos en relación coas institucións, servizos e 
oportunidades de conexión.  

Non entanto, o sector público en Galicia precisa aumentar o impulso e modernización 
dos seus servizos, utilizando a dixitalización como unha ferramenta e non como 
substitutivo. É necesario prestar especial atención á accesibilidade das persoas 
maiores, maioritarias en Galicia, e dos colectivos vulnerables, así como asegurar 
persoal de apoio en todos os sectores públicos para trámites online. 

Na vinculación no eido educativo, defendemos continuar potenciando e fortalecendo 
o proxecto Abalar, cun enfoque especial na formación de profesorado en 
competencias dixitais. É fundamental desmitificar a idea de que as novas xeracións 
son “nativos dixitais” e é imprescindible proporcionarlles os coñecementos prácticos 
en protección de datos, seguridade online, ciberbullying e o uso eficiente de 
ferramentas tecnolóxicas. Este esforzo debe garantir que o alumnado desenvolva 
habilidades críticas, éticas e responsables no entorno dixital. 

 

CIENCIA E INNOVACIÓN  
A pesar da evidente importancia que a ciencia e a innovación teñen no avance social e 
produtivo dun país, a implicación da política no promoción da ciencia e a tecnoloxía 
ven sendo desigual no conxunto do Estado. En Galicia mantén unha liña máis estable, 
á baixa, durante a última década longa de gobernos conservadores. 

Nos recentes anos asistimos a un cambio de rumbo e de políticas no ámbito español. 
A innovación e a ciencia pasaron ao centro do debate. A pandemia provocada pola 
COVID reforzou o papel e a importancia do coñecemento e do avance científico, e 
tamén provocou un debate social moi relevante que puxo sobre a mesa algúns dos 
problemas que se xeran desde posicións políticas e sociais reaccionarias e 
negacionistas. 

 

Ciencia e modelo produtivo 

O impacto da ciencia e a innovación no modelo produtivo do país é clave. Viñamos 
dunha tendencia onde o crecemento económico se entendía desde o recurso aos 
sectores de baixa produtividade, utilización intensiva de man de obra pouco 
cualificada e recurso á desvalorización salarial para gañar competitividade. Cando 
creciamos, faciámolo cun modelo baseado na competición de custos. Este segue 
sendo aínda o modelo que se enroca en Galicia, onde as políticas autonómicas 
dificultan que se acompañe de maneira plena a transformación que no conxunto do 
Estado se está a producir. 

O empeño do goberno progresista en España foi cambiar o modelo produtivo do país, 
evolucionando a unha economía presidida polo emprego de calidade, a promoción de 
sectores produtivos de alto valor engadido e o obxectivo de autonomía estratéxica 
industrial. Nesa liña, o socialismo galego defende que Galicia debe sumarse a ese 
camiño, aproveitando a enorme cantidade de talento científico existente e que se 
produce a través dos centros galegos. 

Pero para iso, facía falta un ecosistema, un contexto favorable á ciencia e a innovación. 
En Galicia, o 90% da investigación está xerada dende as universidades do SUG. O eido 
empresarial, especialmente as empresas máis grandes, síntense orfas dunha política 
que promova o I+D+i e que permita vías de colaboración e creación de novos espazos 
de progreso. E sobre isto cabe mencionar que é o talento e a capacidade dos grupos 
universitarios quen consegue a meirande parte do seu financiamento a través de 
proxectos competitivos estatais ou europeos, patentes ou contratos externos. 
Segundo os orzamentos do 2025, o que a Xunta aporta a toda a investigación 
universitaria de Galicia é menor que o que destina á CRTVG. (106M€ vs. 129M€). 

No ano 2025, o programa específico de investigación sanitaria diminúe o seu 
orzamento en máis dun 10%, e queda en 23 millóns de euros ao ano. O orzamento que 
a Xunta dedicou a promoción e actuacións do último Xacobeo multiplica por cinco ao 
que se destina á Investigación Sanitaria. 

Impulso estatal 

Dende as políticas estatais, o actual goberno activou un paquete de iniciativas co 
obxectivo de propoñer un acervo lexislativo que dese cobertura ao novo modelo: lei de 
Ciencia, lei de Universidades, ou a futura Lei do Espazo. É a aposta estratéxica de país 
por sectores esenciais que se vai a complementar moi ben coa nova Lei de Industria. 
A segunda columna para soster o novo ecosistema veu dos fondos Next Generation: 
140 mil millóns de euros, dos cales unha parte moi significativa están a despregarse en 
programas vinculados á innovación e a ciencia. De feito, España é o segundo país 
europeo que máis fondos dedica a estes conceptos.  

Igualmente hai que destacar o éxito do programa María Goyri, que vai permitir a 
contratación de 5.600 profesores nas universidades públicas con contratos de traballo 
estables e dignos, 165 deles en Galicia. O número de afiliados á Seguridade Social na 
rama de actividade 72 (Investigación e Desenvolvemento) non deixou de crecer en 
España. Isto si que supón un cambio cualitativo no noso mercado de traballo e orienta 
a nosa economía cara a unha máis centrada en sectores de alto valor engadido, alta 
produtividade e emprego de calidade. Por tanto, é necesaria unha nova arquitectura 
institucional e financiamento para impulsar o cambio de modelo. 

Nos últimos anos, España realizou un investimento en I+D sen precedentes.  Temos 
que aproveitar o potencial científico–tecnolóxico do noso país para converter este 
investimento nun ecosistema vibrante de entidades e empresas que lideren 
tecnoloxías profundas que pola súa capacidade estratéxica garantan o benestar da 
nosa sociedade e a resiliencia e liderado da nosa economía. 

 

Repercusión e translación ao modelo galego 

E todo isto hai que aterralo en Galicia, co obxectivo de alcanzar unha posición de 
liderado en innovación.  

Apostamos por favorecer a innovación e liderado empresarial reforzando a 
transferencia de coñecemento entre universidades e organismos de investigación e as 
empresas e sectores económicos estratéxicos, de maneira que se favoreza a transición 
dixital e sostible da nosa economía e se aumente o investimento privado en 
innovación. Todo iso presidido por unha gobernanza multinivel con gran protagonismo 
de todos os actores institucionais, empresariais e da sociedade civil. Imos fomentar a 
ciencia e a cultura científica aberta e inclusiva. 

Para este obxectivo cremos necesario un Pacto Galego pola Ciencia, no que se inclúan 
os axentes galegos públicos e privados do ecosistema autonómico, que consolide 
unha programación de financiamento continuado a longo prazo e que poña o obxectivo 
de acadar no 2030 un investimento conxunto do 3% do PIB galego en I+D+I. 

É necesario crear as condicións institucionais e normativas en Galicia para favorecer 
o desenvolvemento de proxectos e a atracción de talento. Para iso, seríamos favorables 
a unha nova Lei de Ciencia, con especial atención a un deseño de estruturas de 
investigación de Universidades e OPIS, o fomento de liderados investigadores e incluso 
a creación de novas estruturas que concentren as tarefas relacionadas coa ciencia en 
termos burocráticos e de apoio. 

Potenciación e creación de centros de excelencia especializada en áreas como 
enerxías renovables,cambio climático e saúde pública, e outras liñas innovadoras, que 
poidan atraer e reter talento doutros países e facilitar o fortalecemento do ecosistema 
científico de Galicia para promover o desenvolvemento tecnolóxico e a innovación 
empresarial. 

Tamén, cómpre aumentar o orzamento adicado á formación do persoal investigador e 
a carreira investigadora, ampliando o número de contratos de investigación 
predoutorais e posdoutorais, permitindo a incorporación dun maior número de 
investigadores e investigadoras ao tecido galego. 

Esa é a Galicia que queremos, e na que cremos. Porque Sen Ciencia non hai Futuro. 

 

Intelixencia artificial 

As oportunidades que abre a intelixencia artificial son enormes, e pode contribuír a 
reformular enormemente o noso sistema de convivencia. Sendo así, é comprensible a 
existencia de temores sobre o control, os límites e a utilización da IA en función dos 
fins e os obxectivos. 

Resulta imprescindible lexislar de maneira ambiciosa, na liña en que ten feito o 
Parlamento Europeo e das normativas estatais, para encamiñar de maneira correcta a 
utilización e avance da IA en Galicia. A posición política do goberno galego actual é 
excesivamente tibia, e as propostas normativas son brandas e pouco concretas. Desde 
o PSdeG consideramos necesario establecer límites e controis para perimetrar o 
campo de acción e non caer en erros doutros tempos en que algúns avances 
terminaron por servir para reforzar as desigualdades e fortalecer ás minorías máis 
poderosas. 

A IA ofrece oportunidades de traballo no ámbito sanitario, educativo, de xestión, de 
planificación e de toma de decisións e un milleiro de opcións para mellorar a eficiencia 
dos sistemas públicos. Non entanto, debemos controlar quen é dono dos datos, 
protexer desde o sistema público ás persoas da difusión de desinformación, a 
publicidade dirixida a partir da vulneración de información confidencial e ser moi 
esixentes coa eficiencia e os límites da utilización en ámbitos sensibles como o 
sanitario.  

No campo laboral, a chegada da IA vai transformar enormemente os roles e funcións 
dos e das traballadoras. A IA ocupará postos de traballo, e as persoas que os ocupan 
necesitarán ser protexidas polo sistema para reciclarse dentro do mercado laboral e 
formadas para poder utilizar as ferramentas que o desenvolvemento tecnolóxico 
oferta. De igual maneira, comeza a existir un sector tecnolóxico en torno ao uso e 
funcionamento da intelixencia artificial que supón tamén unha oportunidade de 
avance socio económico. Neste sentido, en Galicia dispoñemos de instrumentos para 
poder ser partícipes a través dos centros de investigación universitarios e os avances 
en infraestruturas como a implantación da AESIA. 

A IA é a ferramenta máis potente que a tecnoloxía ten deseñado na actualidade, pero 
debe estar dirixida pola intelixencia humana e sometida ao control con principios 
éticos ríxidos e limitación do seu uso polo ben común. 

 

UNIVERSIDADES. COÑECEMENTO E TALENTO PARA GALICIA 
As tres universidades do sistema galego, a de Santiago, centenaria, e as novas de A 
Coruña e Vigo, enfróntanse na actualidade a desafíos que, compartidos coas 
institucións universitarias do resto do territorio español, presentan particularidades 
derivadas principalmente da súa localización e das políticas da Xunta de Galicia. Isto 
é, do seu marco social, por unha banda, e da súa financiación e xestión respecto ás 
esixencias académicas que presentan os retos do século XXI, por outro. 

É necesario destacar, en primeiro lugar, que a pesar de que os orzamentos estruturais 
das tres universidades son claramente deficitarios e dificultan competir no ámbito 
estatal e  internacional con outras ofertas académicas, o certo é que a poboación 
estudantil de Galicia, na actualidade duns 55.000 estudantes, conta cunha oferta 
variada e de calidade, cubríndose practicamente todos os ámbitos do saber, grazas en 
gran medida ao esforzo do profesorado e persoal de administración e servizos. É 
importante valorar tamén especialmente a proximidade dos campus universitarios aos 

lugares de residencia, ao contar as tres universidades con sete campus en  diferentes 
cidades, o que favorece o ascensor social que supón a titulación universitaria. 

Con esta oferta de ensino público superior dentro do SUG, suficientemente ampla e 
variada para que todo estudante que así o desexe poida formarse na comunidade 
autónoma, a entrada da universidade privada introduce elementos novos no 
panorama. Como foi reclamado polo Partido Socialista no seu momento, débense 
cumprir criterios que manteñan o equilibrio. A oferta de titulacións non debe solapar 
ao sistema público, e é necesario que se cubran todas as función e labores dunha 
universidade, non primando exclusivamente a docencia e si abrindo espazos para a 
investigación. 

A existencia de universidades privadas non é un mal en si mesmo, pero non debe 
entorpecer a aposta clara e decidida das institucións públicas polas propias 
universidades do sistema público. A universidade privada debera ter o mesmo control 
e esixencias de calidade que deben garantir as universidades públicas. A flexibilidade 
de criterios, de control de calidade e o distinto trato na oferta de determinadas 
titulacións deixa en evidencia o compromiso real da actual administración co sistema 
universitario público propio de Galicia. Deslexitimar as universidades públicas e 
facilitar unha competencia desequilibrada reforza unha posición de desigualdade 
entre clases que dende unha perspectiva socialista non debemos aceptar. 
Comprometémonos a traballar decididamente para que ningunha iniciativa privada 
compita deslealmente contra as universidades públicas, téndose que axustar 
estritamente ás condicións de incompatibilidade recollidas na nova lei autonómica do 
sistema universitario. 

Non se pode esquecer que as universidades españolas aínda arrastran, no seu 
conxunto, as consecuencias negativas que trouxo consigo a crise económica de 2008, 
que supuxo unha perda de aproximadamente o 20% do financiamento, a implantación 
dunha taxa de reposición moi restritiva, o aumento das horas lectivas e, con iso, a 
práctica parálise das universidades españolas. Superada esta, preséntanse novos 
retos que esixen tanto imaxinación como forza de emprendemento e esforzo de 
investimento, que non gasto, no servizo público de Educación Superior en Galicia. 

 

Corpo docente e persoal universitario 

A realidade é que os cadros de persoal das tres universidades galegas están, en parte 
debido ao anteriormente mencionado, moi envellecidos; somos a segunda 
comunidade autónoma con maior idade do profesorado. É, pois, necesaria unha 

política agresiva de captación de talento, o cal esixe, á súa vez, facer atractivas as 
carreiras académicas no que respecta as condición laborais e posibilidades de 
promoción. No caso galego cómpre destacar, ademais, o acusado descenso da 
natalidade nos últimos anos, ao que se suma a competencia entre comunidades para 
ofrecer á poboación estudantil as mellores condicións de estudo. As universidades 
galegas están chamadas, pois, a entrar neste xogo de competencia, non só nacional 
senón internacional, para o cal é ineludible mellorar o financiamento estrutural das 
universidades, mellorar e completar a oferta académica existente e crear novos graos 
e mestrados que respondan ás esixencias actuais e futuras da sociedade. As 
universidades vense obrigadas a competir pola captación de estudantes e talento, non 
solo no Estado, polo que xogará un papel fundamental a súa internacionalización. 

A este respecto, preséntanse dúas esixencias ineludibles: por unha banda, a necesaria 
optimización dos procedementos organizativos e burocráticos nas propias 
universidades; por outra, o apoio incondicional e sistémico dos gobernos estatais e 
autonómicos, pois é sabido que quen queira prevalecer internacionalmente debe 
facelo, máis que no ámbito da produción ou dos servizos, no campo do coñecemento 
e da investigación. Respecto á primeira cuestión, a organización interna, faise 
absolutamente necesario diminuír a burocracia, de modo que o persoal docente e 
investigador poida centrar os seus esforzos naquilo que lle é propio: a docencia e a 
investigación. Isto último conseguirase dando os recursos económicos ás 
universidades para ampliar as contratacións de persoal técnico, de xestión, 
administración e servizos, e que sexa este persoal quen asuma a carga burocrática, 
aliviando así ao PDI. 

A estes novos e antigos desafíos quixo responder a LOSU, a Lei Orgánica do Sistema 
Universitario, da que cómpre destacar agora catro aspectos:  

A) Establece por primeira vez un limiar mínimo de financiamento público do 1% do PIB. 

B) Estrutura e afianza a carreira do PDI, e iso en dúas vertentes, a laboral e funcionarial, 
poñendo fin á precariedade laboral. 

C) Reforza o carácter autónomo e democrático da organización universitaria. 

D) Potencia a transferencia do coñecemento. 

Á súa vez, a modificación das figuras laborais obriga a revisar as normas legais da 
comunidade autónoma e os convenios colectivos que rexen as relación laborais nas 
universidades. Para iso é imprescindible un diálogo franco e de boa fe entre os equipos 
de goberno e a parte social, constituída esta polos lexítimos representantes sindicais 
dos traballadores. A colaboración destes é máis indubidable ca nunca. 

Retos para Galicia 

Desde Galicia consideramos necesario abordar unha nova lei de Universidades de 
Galicia, xa que a LOSU establece un marco que deixa cabos soltos que deben 
solucionarse no ámbito das competencias autonómicas, como por exemplo o que 
respecta aos profesores substitutos, á figura do catedrático laboral, etc. 

Consideramos, tamén, que é necesaria a modificación do Plan de Financiamento do 
SUG (PFSUG) para acadar unha maior financiación estrutural das universidades xa que 
os orzamentos actuais da Xunta de Galicia apenas cobren os gastos do servizo, 
fundamentalmente, os soldos. É necesario dotar ás universidades de maiores 
orzamentos para que podan desenvolver políticas propias de oferta académica, 
captación de talento e internacionalización. Neste sentido, cómpre alcanzar canto 
antes o 1% do PIB fixado na LOSU, e superalo ata o 1,5% para o ensino superior, pero 
de forma efectiva, non transferindo financiación privada á pública sen incremento dos 
fondos que reciben as universidades, como se fixo coa gratuidade das primeiras 
matrículas. 

É importante tamén reforzar as políticas de I+D+i favorecendo a innovación e a 
transferencia, incluída a divulgación, dos investigadores, grupos e institutos de 
investigación universitarios cara a tecido social da nosa comunidade. 

Na liña do anterior, resulta imprescindible unha aposta decidida pola carreira 
investigadora, facilitando mecanismos de estabilización paraos investigadores 
atraídos mediante os correspondentes programas de captación de talento, os cales 
non atopan estabilidade na institución que os acolle xa que se ve limitada pola 
aplicación ríxida do teito da masa salarial. 

 

FACENDA PÚBLICA 
Non existe autonomía política sen autonomía financeira. Galicia precisa impulsar os 
seus mecanismos propios para acadar ese obxectivo nos eidos da autonomía, a 
equidade, a estabilidade e a compensación. 

 

Financiamento autonómico 

O actual modelo de financiamento autonómico, impulsado a finais da primeira década 
do século polo goberno de Rodríguez Zapatero, debe ser avaliado como de éxito. 
Galicia, dentro dese modelo, é unha comunidade netamente beneficiaria, a pesar de 
que exista unha tendencia á confrontación e ás lecturas negativistas por parte do resto 
de forzas políticas en Galicia.  

Desde o inicio do sistema autonómico, os modelos de financiamento fóronse 
axustando e modificando cada certo tempo para garantir o cumprimento dos 
principios de suficiencia, equidade e autonomía. O último procede de 2009. Non 
entanto, resulta natural asumir que 15 anos despois o modelo precisa unha revisión, e 
nese sentido prodúcense nos últimos tempos no conxunto de España movementos 
dirixidos a reformulalo mediante a negociación e a afrontar a nova realidade dun 
modelo autonómico consolidado. Galicia debe ser protagonista nese escenario.  

Hai unha disposición aberta e coñecida para reformular o sistema, no que hai 
territorios que defenden propostas que lles interesan. Galicia debe estar nese debate. 
Non pode quedarse fóra. As e os socialistas galegos defendemos a necesidade de que 
o sistema sexa formulado en termos de solidariedade dentro do conxunto de España, 
e por iso non compartiremos fórmulas de concerto que xa existen noutros territorios, 
que ademais de ser insolidarias por definición no conxunto do proxecto do Estado, 
serían moi deficitarias no caso galego. 

Financiar ás comunidades autonómicas significa decidir como pagamos os servizos 
públicos. Galicia ten traballo feito sobre o que debe reclamar como reivindicacións. O 
avellentamento ou a dispersión poboacional condicionan a intensidade da demanda 
ou o custo da prestación de servizos e, por tanto, deben ser condicións consolidadas 
no novo modelo. A ponderación destas variábeis debe ser axustada para que reflictan 
o seu peso real no gasto autonómico. O obxectivo é garantir que todas as persoas 
teñan acceso equitativo aos seus dereitos. Dado que Galicia presenta singularidades 
propias con respecto a como facelo debido a características como o avellentamento 
ou a dispersión, estas singularidades deben seguir sendo tidas en conta no seu 
financiamento. Outros aspectos que tamén deben considerarse son a necesidade de 
garantir os medios para o uso normal da lingua propia, que debe primar en positivo en 
igual ou maior medida que o fai actualmente. 

Este debate non é necesariamente de exclusiva competición entre autonomías. Tamén 
interpela ao goberno central, que está obrigado a reforzar con máis recursos ás CC.AA. 
para que poida afondarse no estado do benestar, cuestión que defenderá o PSdeG. 

Responsabilidade fiscal autonómica 

Autonomía significa tamén responsabilidade. As CC.AA., e tamén Galicia, deben 
participar en maior medida na xestión e recadación dos impostos que nutren as súas 
arcas. Só deste xeito nos someteremos a un maior nivel de responsabilidade ante a 
cidadanía. Dende a perspectiva política autonomista resulta natural reivindicar unha 
maior capacidade na recadación autonómica. Hoxe somos parte dun Estado que 
contempla unha forte descentralización do gasto público, especialmente no que 
corresponde aos servizos públicos piares do estado do benestar (sanidade, política 
social, educación...), pero que non é equitativamente corresponsable nos ingresos e 
deixa a maior carga destes en mans da administración estatal e local, facilitando o 
populismo fiscal.  

Non compartimos a política actual en Galicia de reducir a recadación aos grandes 
bens patrimoniais, nin a tendencia a rebaixar esixencias fiscais ás clases máis 
privilexiadas, e defendemos que esa política é regresiva por canto reduce  recursos 
para as políticas de benestar. Non se pode baixar os impostos a quen ten millóns de 
euros de patrimonio a costa de non ter persoal para avaliar e tramitar as axudas á 
dependencia ou non financiar o Servizo de Axuda no Fogar. 

É necesario reforzar o papel da ATRIGA, dotándoa de maiores recursos para poder 
asumir máis competencias. E queremos que a AEAT poida adecuarse ao sistema 
autonómico, converténdose nun instrumento integrado, con participación na súa 
dirección das CC.AA., e unha maior coordinación coa ATRIGA e outras axencias 
autonómicas para poder perseguir máis eficazmente o fraude fiscal. 

 

Débeda 

E non só cabe tratar sobre os recursos que deben chegar, se non tamén sobre os que 
xa entraron en forma de débeda e hai que devolver. As posibilidades abertas polo 
Partido Socialista dende o Goberno de España para que as CC.AA. renegocien a súa 
débeda co Estado debe ser aproveitada para liberar recursos que deben destinarse a 
reducir desigualdades entre cidadáns.  Así, as e os socialistas defendemos a 
negociación dunha condonación de débeda autonómica, que debe facerse en termos 
proporcionais e respectuosos en relación a todas as CC.AA. do Estado. 

Hoxe o pago da débeda pública do goberno autonómico supón un gasto que se sitúa 
por riba dos 1.700 millóns de euros anuais, polo que é xa a terceira sección dentro da 
estrutura autonómica de gasto. Precisamos abrir ese debate e que Galicia poida 

acollerse á condonación da débeda. Galicia debe optar por esta posibilidade nas 
condicións técnicas que sexan mellores. 

UNHA GALICIA SOSTIBLE 
ANTE A EMERXENCIA CLIMÁTICA 

 
 
 
 
 
 
 
 
 

“Vivimos na Terra como se tivéramos 
outro planeta ao que ir” 

Terry Swearingen 

 

  



 

 104 

Relatorio Marco 
XV Congreso Nacional PSdeG 

 

UNHA GALICIA SOSTIBLE ANTE A EMERXENCIA CLIMÁTICA 
 

POR UNHA REINDUSTRIALIZACIÓN INNOVADORA E SOSTIBLE 

A industria é un sector central para a prosperidade dun país como motor de progreso 
económico, benestar social e cohesión territorial. Así é porque xera empregos máis 
estables e mellor pagados que outros sectores pola súa capacidade tractora doutras 
actividades económicas, pola alta productividade e tamén polo seu potencial 
exportador. 

Aínda que o peso industrial se viu reducido nas economías occidentais nas últimas 
décadas debido ás vantaxes competitivas ligadas a outros sectores produtivos como 
o comercio ou o proceso de terciarización económica vivido en todos os países 
desenvolvidos, o certo é que a necesidade de adoptar políticas industriais proactivas 
reviviu tras a  pandemia da COVID. Esta crise evidenciou a necesidade de fortalecer a 
produción industrial local e as cadeas de valor máis próximas debido ao altísimo grao 
de dependencia acadado en determinadas producións e os riscos asociados, así 
como ante o proceso de dobre transición ecolóxica e dixital e a carreira iniciada a nivel 
global para liderar a nova economía e os sectores de futuro. 

Galicia é un referente en múltiples sectores industriais, nomeadamente o téxtil, a 
automoción, o metalúrxico, o naval ou a industria conserveira, industrias con clara 
vocación exportadora. En 2023, a economía galega exportou bens por valor de máis de 
30.000 millóns de euros, case o 8% das exportacións españolas. 

Por outra banda, as galegas e os galegos temos un espírito emprendedor e traballador, 
que se manifesta a pesar das adversidades económicas, sociais ou políticas. Unha 
actitude que nos permitiu superar desafíos e adaptarnos ás circunstancias máis 
difíciles. Este carácter resiliente quedou patente ao longo da nosa historia, tanto na 
creación de proxectos en Galicia como na busca de novas oportunidades máis alá das 
nosas fronteiras. 

Con todo, malia a potencia do sector industrial propio, este padece a anomia dun 
goberno autonómico que na actualidade renega das súas competencias exclusivas en 
materia de política industrial. Como exemplo desta evidencia está o caso de Alcoa, no 
que o PSOE tivo que aportar as solucións políticas para a súa permanencia. 

Esa falta de impulso político ten un claro impacto na evolución do sector industrial 
galego: 

A industria galega medra por debaixo da media estatal. Entre 2018 e 2022, creceu case 
tres puntos menos que a do conxunto do Estado.  

O comportamento da industria manufactureira foi aínda peor: un 12,5% de mellora en 
Galicia, fronte a un 15,7% da media estatal. 

Os salarios da industria medraron practicamente a metade que a media: un 5,2% en 
Galicia fronte a un 10,24% estatal. 

O emprego industrial tamén crece menos da metade: un 4,37% en Galicia fronte a un 
8,9% no conxunto do Estado no mesmo período. 

Un dos principais problemas da economía galega é a baixa produtividade relativa da 
industria manufactureira, que se situou o ano pasado no 74,6% da media española en 
postos de traballo equivalentes a tempo completo, e no 76,1% en termos de horas 
traballadas, porcentaxes inferiores ás rexistradas en 2008 (76,9% e 78,5%, 
respectivamente). 

Asemade, a industria galega enfronta retos comúns aos doutros territorios como 
atopar profesionais cualificados e non cualificados, reducir a dependencia enerxética, 
asegurar o acceso a fontes de financiamento ou mellorar a innovación e seguir 
diversificando. Estes retos requiren dunha planificación integral e dunha política 
industrial activa que fortaleza a competitividade e as posibilidades de futuro da 
industria do país. 

A isto únese a mala xestión e execución dos fondos públicos en organismos como o 
Instituto Galego de Promoción Económica (IGAPE). Neste eido, produciuse un 
abandono que se traduciu non só na falta de dirección estratéxica senón nunha caída 
orzamentaria sen precedentes que non logrou volver aos niveis preexistentes tras 16 
anos de gobernos da dereita en Galicia. 

 

Un cambio de rumbo na política industrial 

Polos seus recursos naturais, a configuración do seu tecido industrial e o seu know-
how, Galicia conta cunha posición vantaxosa para aproveitar a vaga de investimentos 
ligados á transición ecolóxica, tanto en produción enerxética renovable -eólica e eólica 
oÇshore, hidráulica, biometano, biomasa sustentable-, como en novos vectores 
enerxéticos -hidróxeno verde- e sectores industriais interesados en aproveitar a 
vantaxe competitiva dunha enerxía limpa e accesible -industria electrointensiva, 
metalurxia, siderurxia-. 

Ademais optamos por apoiar a  xeotermia en zonas de alto potencial desta fonte 
enerxética para como enerxía para axudar na descarbonización da industria e do sector 
da edificación con solucións como as calefaccións de distrito. 

O liderado en sectores como a pesca, o naval e a madeira, claves na economía galega, 
require dunha renovación tecnolóxica e operativa para manter a súa competitividade. 
A incorporación de capital humano e unha aposta decidida pola innovación marcarán 
o futuro destas industrias no noso país.  

Precisamos, polo tanto, un Goberno galego proactivo, que actúe como acelerador e 
non como freo dos sectores industriais do país. Neste sentido, resulta imprescindible 
implementar medidas que non só promovan o desenvolvemento das nosas industrias, 
senón que tamén creen un ecosistema atractivo para reter o talento galego e evitar que 
as persoas máis cualificadas se vexan obrigadas a buscar oportunidades no 
estranxeiro. Se queremos afrontar con garantías os retos presentes e gañar o futuro, 
Galicia precisa respostas claras ás dúas grandes revolucións que enfronta a súa 
industria: a revolución verde e a revolución dixital.  

E precisa facelo apostando por unha innovación baseada no coñecemento e na 
educación e formación da súa poboación, impulsando a modernización, 
competitividade, financiamento e crecemento das nosas empresas e captando 
investimentos que xeren empregado e valor engadido. Todo isto enmarcado nunha 
aposta de país por sectores aliñados coas normativas comunitarias en materia de 
investimentos sustentables. 

 

Mellora das ferramentas de xestión 

É necesario recuperar o prestixio e o papel do Instituto Galego de Promoción 
Económica (IGAPE) como un organismo que favoreza a industria 4.0 e a transformación 
dixital e ambiental, así como a internacionalización empresarial. A actual política 
industrial en Galicia non desenvolve unha aposta decidida, carecendo de estratexias 
participadas e ben financiadas que ampliarían o perímetro de actuación da 
practicamente inexistente política industrial da administración autonómica na 
derradeira década e media. Compre revisar e mellorar o funcionamento da rede de 
oficinas da Xunta de Galicia no exterior coa finalidade de aproveitar as oportunidades 
de mellora da competitividade do noso territorio no mundo. 

Galicia ten ferramentas para mellorar a creación de solo empresarial, para acompañar 
ás empresas na transición a novos sectores, sendo necesario mellorar a sociedade 
pública Xestur. Esta é a encargada de por a disposición novos espazos para que o 

tecido produtivo da comunidade autónoma poda medrar sen as limitacións actuais 
que son froito do ineficaz funcionamento do devandito instrumento. 

Debemos maximizar o abano de posibilidades que nos brinda o autogoberno, creando 
a comisión para a coordinación da xestión de áreas empresariais de Galicia tal e como 
establece a Lei sobre as mesmas que foi aprobada en 2022 polo Parlamento e que 
aínda non foi desenvolvida. É necesario colaborar coas demais administracións para 
lograr sinerxías dada a rapidez e magnitude das transformacións que temos por diante. 

 

A estratexia galega 

Os e as socialistas estamos comprometidos coa reindustrialización do país e co 
exercicio das competencias exclusivas para facelo realidade. O Goberno de Galicia 
necesita dotarse dunha estrutura administrativa acorde aos novos desafíos e 
oportunidades que as transicións ecolóxica e dixital presentan. Urxe que a 
administración pública galega optimice o seu deseño para que se dote dunha estrutura 
coherente, que coordine a intervención pública e evite incoherencias.  

Urxe igualmente que Galicia se dote dunha estratexia para unha modernización 
industrial ambiciosa e coherente, aliñada coas orientacións estratéxicas europeas na 
materia, en coordinación cos sectores industriais do país e os interlocutores sociais e 
que permita asegurar que os investimentos se dirixen de forma eficaz á actualización 
do tecido produtivo. Ademais, é imprescindible establecer mecanismos efectivos que 
aseguren que os investimentos públicos e privados se dirixan eficazmente á 
modernización deste tecido, priorizando proxectos que promovan a sustentabilidade, 
a competitividade e a xeración de valor engadido para Galicia. 

Ademais, para que esa estratexia poida ter éxito é fundamental a colaboración e 
participación de universidades, centros de investigación e clústeres industriais. 

 

Implantación de proxectos estratéxicos en Galicia 

Os e as socialistas consideramos necesario implementar un plan para impulsar os 
proxectos industriais estratéxicos. Un plan que identifique os proxectos prioritarios, 
tendo en conta aqueles que permiten crear máis emprego de calidade e valor 
engadido, para axilizar a súa tramitación e canalizar neles os recursos e axudas 
europeas dispoñibles. Esa aposta debe estar perfectamente aliñada co Pacto Verde 
Europeo e co Pacto Industrial Limpo da UE.  

Os novos proxectos industriais estratéxicos a desenvolver no noso país deberán 
cumprir co regulamento de investimentos sostibles da UE, a denominada Taxonomía, 
e ser coherente cos principios de “Non Facer un Dano Significativo” (DNSH en inglés): 
baixas emisións en CO2, uso sostible dos recursos hídricos, circularidade nos 
residuos, non aumentar significativamente os contaminantes liberados no aire, auga e 
solo e asegurarse que non compromete hábitats naturais nin contribúan á perda da 
biodiversidade. O PSdeG entende que sen cumprirse as premisas medioambientais e 
criterios de sostibilidade, os proxectos industriais que se queiran instalar en Galicia 
non poderán ser considerados estratéxicos e non serán prioritarios para a 
administración autonómica. En coherencia co exposto, consideramos que Galicia xa 
dedicou importantes recursos naturais e territoriais con remarcados custes 
ambientais á producción de celulosa de orixe forestal,  polo tanto non pode ter 
consideración de estratéxica ningunha outra factoria en Galicia que implique a 
transformación de madeira do monte galego en celulosa 

Ademais de considerar prioritario o cumprimento dos criterios agora existentes, 
consideramos que será importante apoiar as modificacións necesarias que 
encamiñen ás institución lexislativas dos distintos niveis a aumentar as esixencias de 
carácter medioambiental para a implantación de proxectos industriais. Consideramos 
necesario demandar o menor impacto posible e reclamar a utilización dos límites da 
fronteira tecnolóxica no obxectivo de non danar as contornas de implantación. 

No mesmo sentido consideramos que Galicia debe ter a posibilidade de coñecer con 
claridade e transparencia toda a información sobre aqueles proxectos industriais que 
pola súa relevancia puideran ser considerados estratéxicos, e que sexan valorados 
para recibir considerable apoio en termos de axuda e financiamento. 
Comprometémonos a impulsar as reformas lexislativas que promovan a obriga de 
tramitación transparente e o debate parlamentario e público destes proxectos, debido 
precisamente á súa consideración.  

 

Estratexia industrial galega 

En consonancia cos obxectivos que marca a axenda da transición ecolóxica, Galicia 
debe contar cunha estratexia para aproveitar as oportunidades da economía circular. 
Unha estratexia definida para aproveitar todas as oportunidades que aportan a 
economía verde e a bioeconomía, a economía circular ou as enerxías renovables como 
instrumentos de desenvolvemento económico. 

Igualmente, urxe acometer unha reforma e reforzo do IGAPE para convertelo nun 
verdadeiro instrumento de promoción económica e política industrial, co obxectivo de 
conseguir elevar a formación de capital a cando menos o 60% do excedente bruto de 
explotación, impulsando o Marco Estratéxico de Galicia e habilitando novos 
instrumentos de apoio financeiro e técnico que apoien a competitividade das Pemes 
galegas e a focalización das axudas nos sectores estratéxicos de Galicia, así como os 
procesos de transición ecolóxica e dixital. 

Como insistimos, as transicións ecolóxicas e dixitais xeran retos claros, pero tamén 
poden servir para pechar as fendas de desigualdade existentes e crear unha contorna 
que xere novos postos de traballo de calidade e apoie a pemes, autónomos e empresas 
de economía social, startups innovadoras e sostibles industrias, fomentando o 
emprendemento entre mulleres e a mocidade en particular. Por iso, as e os socialistas 
galegos apostamos por un gran Fondo Europeo de Investimento en Bens Públicos. 

Desde o PSdeG, propoñemos un Plan de Acción para a Modernización Tecnolóxica e a 
Incorporación da Industria Manufactureira Galega na Industria 4.0, co obxectivo de 
transformar o noso tecido produtivo nun modelo avanzado e competitivo. Para iso, é 
imprescindible unha infraestrutura modernizada de conectividade que permita 
facilitar a integración de tecnoloxías de vangarda como a robótica, o análise de datos, 
a intelixencia artificial, o Internet das cousas (IoT) e a conectividade dixital en todos os 
procesos produtivos. Apostamos por programas de formación continua que capaciten 
ás traballadoras e traballadores nunha realidade industrial cada vez máis dixitalizada. 

Igualmente, Galicia debe dotarse de políticas e instrumentos eficaces para a atracción 
de investimentos industriais no territorio e de relocalización de actividades produtivas 
actualmente desenvolvidas fóra do país. Deben identificarse os sectores estratéxicos 
nos que Galicia teña vantaxes competitivas, establecer bonificacións fiscais 
específicas para empresas que decidan implantarse ou relocalizarse en Galicia e 
fondos de apoio financeiro para proxectos industriais que promovan a xeración de 
emprego e valor engadido no territorio. Estas medidas deben estar orientadas a crear 
un ecosistema industrial competitivo, sostible e atractivo tanto para investidores como 
para empresas locais e internacionais. 

Desde o PSdeG, defendemos a creación dun ecosistema sólido para financiar 
proxectos innovadores mediante a colaboración de fondos público-privados de capital 
risco, orientados a sectores estratéxicos como as enerxías renovables, tecnoloxías 
limpas, a biotecnoloxía e a industria dixital. É preciso dotarse de instrumentos fiscais 
e financeiros que favorezan a modernización das pemes, incentivando a súa transición 
cara a modelos sostibles e dixitais. 

Así mesmo, é imprescindible impulsar unha rede de incubadoras e aceleradoras que 
actúe como motor do emprendemento, conectando talento galego con recursos, 
mentores e mercados, e que promova o desenvolvemento de proxectos innovadores 
en toda a comunidade, fomentando proxectos tecnolóxicos de vangarda, incluíndo a 
promoción de solucións baseadas en intelixencia artificial e o desenvolvemento de 
infraestruturas estratéxicas como centros de datos de cero emisións netas que sitúen 
a Galicia como unha infraestrutura clave para o futuro dixital europeo. Os e as 
socialistas consideramos que coas políticas axeitadas é posible consolidar Galicia 
como un referente no ámbito da innovación e da competitividade global.  

Tomando como base a Lei sobre la industria de cero emisións netas europea 
recentemente aprobada, desde o PSdeG apostamos por unha Estratexia Galega para 
o Desenvolvemento das Industrias Descarbonizadas, aliñada cos obxectivos 
climáticos europeos e co compromiso de facer de Galicia un referente nas tecnoloxías 
verdes do futuro e procesos produtivos limpos. É imprescindible mellorar as 
condicións para o investimento en tecnoloxías de cero emisións netas,  simplificar e 
acelerar os procedementos de concesión de permisos, reducindo a carga 
administrativa e facilitar o acceso aos mercados. Galicia non se pode permitir a perda 
dun só emprego máis no ámbito das tecnoloxías limpas como xa ten pasado con 
algunhas industrias de produción de compoñentes renovables. 

Ademais, defendemos o establecemento de vales de aceleración de cero emisións 
netas que facilitarán o establecemento de  agrupacións de actividades industriais, 
reforzando así a innovación en colaboración con universidades e centros de 
investigación. Estes vales actuarán como motores de transformación tecnolóxica e 
dos procesos produtivos libres de emisións. Sería clave tamén a creación dunha rede 
de formación especializada, academias para unha industria de cero emisións netas 
que permitise preparar aos galegos e galegas para os empregos da industria verde. 

Esta estratexia permitirá xerar emprego de calidade, mellorar a competitividade do 
tecido industrial galego e situar a nosa comunidade como un modelo de 
desenvolvemento sostible e responsable a nivel europeo. 

 

Aposta pola innovación 

Defendemos que a aposta pola innovación sexa o piar fundamental para afrontar todos 
os retos actuais e garantir a prosperidade de Galicia. Debemos situarnos á vangarda 
da ciencia e da tecnoloxía avanzada (Deep tech). Isto require aumentar o investimento 
público e privado en I+D. 

Asegurar materias primas fundamentais.  

Galicia debe activar políticas para atraer investimentos e asegurar as súas cadeas de 
subministración e materias primas fundamentais na liña da Lei Europea de Industrias 
de cero emisións e de materias primas fundamentais. Mellorar o seu tratamento e 
garantir a reciclaxe eficiente das materias primas, non só sustentará o crecemento 
económico do noso pais e a creación de novos postos de traballo cualificados e de 
calidade, senón que tamén permitirá producir unha maior seguridade económica e 
resiliencia. Non renunciamos ao uso sostible dos recursos mineiros do noso territorio, 
con riqueza en materiais críticos para as transicións ecolóxica e dixital, pero sempre 
baixo as premisas dun marco que as regule esixente en termos ambientais. 

 

Fomento da economía circular 

Necesitamos unha revolución industrial en tecnoloxías circulares e de cero emisións 
que sexa resilente, diversificada e xere emprego de calidade. É fundamental deixar 
atrás o noso modelo lineal de produción e consumo insostible, baseado en extraer, 
producir, consumir e tirar. Precisamos avanzar cara a un modelo de economía circular 
que minimice o uso de recursos e a xeración de residuos e maximizar a reciclaxe, 
incluídas as materias primas críticas. Todo isto tamén nos permitirá aumentar a nosa 
autonomía, mellorar a competitividade do noso sector privado e crear emprego de 
calidade.  

 

Formación e cualificación  

Hai que ter en conta as consecuencias sociais da transición cara á neutralidade en 
carbono, especialmente no que se refire ás condicións das e dos traballadores e da 
cidadanía máis vulnerable. Desde o PSdeG priorizaremos a recapacitación e 
especialización. As e os socialistas apoiamos decididamente ás mulleres na 
formación en graos STEM e no emprendemento tecnolóxico, co obxectivo de acadar 
unha participación equitativa nun ámbito clave para o futuro de Galicia. Ao mesmo 
tempo, queremos un sector agrario e pesqueiro moderno, liderado por homes e 
mulleres formados e comprometidos coa transición dixital e ecolóxica, para o que 
propoñemos programas de formación que melloren as capacidades dixitais e 
fomenten a innovación no agro e na gandaría e que atraian á mocidade ao rural, 
facilitando o relevo xeracional.  

Apoio ás comunidades e traballadores das zonas máis afectadas polo cambio de 
modelo produtivo 

Comprometémonos a garantir un apoio real e inmediato ás comunidades e ás e os 
traballadores das zonas máis afectadas polo cambio de modelo produtivo, tal e como 
fixemos promovendo o fondo de transición xusta europeo que está garantindo novos 
investimentos e oportunidades de emprego. Así, aseguramos que a adaptación aos 
novos modelos industriais e enerxéticos non deixe a ninguén atrás, impulsando plans 
de recualificación e formación específica para os sectores en reconversión e 
reforzando a cohesión territorial. 

 

A panca do Goberno de España e da UE. 

Grazas ao impulso dos socialdemócratas europeos e do Goberno de España, Europa 
dotouse como resposta á pandemia do Fondo de Recuperación e Resiliencia, un 
instrumento que está a impulsar investimentos adicionais na dobre transición verde e 
dixital.  

No marco do Plan de Recuperación, Transformación e Resiliencia impulsado polo 
Goberno socialista de España, Galicia xa se beneficiou de investimentos por importe 
superior aos 3.500 millóns de euros cun total de preto de 50.000 beneficiarios no país. 
Estes investimentos están a permitir unha mellora nos máis diversos ámbitos da 
economía galega, desde as infraestruturas e a mobilidade sustentable ata a 
dixitalización das pemes, ao tempo que dan un impulso específico aos sectores 
industriais galegos a través dos PERTEs do vehículo eléctrico (preto de 100 millóns de 
euros), descarbonización (28 millóns), economía circular (13 millóns), aeronáutico (12 
millóns), agro (14 millóns) ou naval (máis de 7 millóns). 

Lonxe de confrontar co Goberno de España, Galicia debe aproveitar eses fondos para 
reorientar o seu modelo de produción e impulsar o papel do seu tecido produtivo en 
sectores de futuro: eólica oÇshore, automoción, baterías ou drons son sectores nos 
que Galicia conta con empresas inseridas nas cadeas de valor internacionais que 
poden e deben aproveitar os fondos comunitarios para gañar dimensión. 

 

Propostas sectoriais 

Dixitalización e as Tecnoloxías Avanzadas 

Adoptar tecnoloxías de vangarda como a intelixencia artificial, a computación cuántica 
e as solucións na nube é imperativo para elevar o noso panorama económico, 
promover a sustentabilidade e mellorar a calidade de vida dos e das galegas. O PSdeG 
propón unha estratexia ambiciosa para situar a Galicia no epicentro da transformación 
dixital de Europa, aliñando esta visión cos obxectivos marcados pola UE para o 
desenvolvemento tecnolóxico e industrial. Queremos impulsar unha Rede Galega de 
IA Vertical e Modelos Sectoriais para desenvolver solucións de IA específicas para 
sectores clave da economía galega, como a agricultura, a pesca, a enerxía renovable e 
o turismo sostible. Vemos imprescindible potenciar a Infraestrutura Dixital de Galicia. 
Propoñemos, así mesmo, a creación dun marco específico para harmonizar as 
arquitecturas de datos das administracións galegas. 

 

Industrias Intensivas en Enerxía (EII) 

Desde o PSdeG propomos un plan para impulsar a transformación das Industrias 
Intensivas en Enerxía (EII) en Galicia, garantindo a súa competitividade e liderando un 
futuro descarbonizado. Primeiramente, é fundamental un subministro enerxético 
competitivo e sustentable mediante o acceso á electricidade limpa, baseada en 
enerxías renovables,  cunha simplificación dos trámites administrativos.  

Ademais, apostamos por promover mecanismos innovadores como Contratos por 
Diferenza de Carbono, cubrindo a diferenza entre o custo de producir bens con 
tecnoloxías limpas e o prezo do carbono no mercado.  

O apoio á I+D+i permitirá, ademais, establecer clústeres industriais verdes, 
fomentando a circularidade e a reciclaxe de materiais clave. Os e as socialistas cremos 
que é imprescindible estimular a demanda de produtos verdes, principalmente a 
través de criterios de baixo carbono na contratación pública.  

Con estas medidas, queremos  consolidar a Galicia como líder en innovación industrial 
e transición enerxética. 

 

Automoción 

Galicia, cunha forte tradición industrial no sector da automoción, estase quedando 
atrás no reto de adaptarse a unha transición global vinculada aos vehículos eléctricos 
(VE), tecnoloxías autónomas e solucións sostibles. Para traballar polo liderado neste 
ámbito, é imprescindible unha estratexia integral que potencie a competitividade da 
industria galega, fomente a innovación e asegure a súa sustentabilidade económica e 

ambiental. Propomos, en colaboración co sector, impulsar unha estratexia coordinada 
que abranga toda a cadea de valor, dende o abastecemento de materias primas ata a 
fabricación, reciclaxe e desenvolvemento de vehículos conectados e autónomos. 

Co obxectivo de promover a industria 4.0, e de acordo cos obxectivos da Comisión 
Europea e do Goberno de España co PERTE de Semiconductores, débese impulsar a 
instalación de toda a cadea de valor para a fabricación de semicondutores e 
microchips en Galicia. O sector da automoción está nun momento de disrupción 
tecnolóxica que supón avances que nos levan cara á electrificación, á condución 
autónoma e a dixitalización de vehículos. É por iso que é necesaria unha aposta 
decidida por facilitar a transformación do sector garantindo o ecosistema completo 
desde a xeración de coñecemento ata a capacidade de facerse cargo de boa parte da 
cadea de valor. Para facilitar o establecemento e a creación de novas empresas deste 
sector no territorio é imprescindible deixar atrás a desidia que caracteriza á Xunta de 
Galicia en materia de creación de solo empresarial. 

 
 

A TRANSICION ENERXÉTICA COMO OPORTUNIDADE 
 
A transición ecolóxica non é só unha cuestión ambiental, representa un motor de 
crecemento económico e competitividade para o noso país. A transición enerxética 
representa unha oportunidade tanto para loitar contra a crise climática como para 
mellorar as condicións de vida dos e das cidadáns; para elevar a competitividade 
económica e industrial do país e evitar dependencias de terceiros países. Non debemos 
perder este tren. 
 
En Galicia, a pesar de que temos unha gran riqueza de recursos renovables autóctonos, 
aínda estamos moi lonxe de cubrir as nosas necesidades enerxéticas sen recorrer aos 
combustibles fósiles xa que un 75% da enerxía foi importada e procedente de 
combustibles fósiles. Máis da metade da enerxía primaria usada en Galicia provén do 
petróleo e derivados. Polo tanto, a Galicia aínda lle queda moito camiño por percorrer 
na loita contra o cambio climático e moito por facer nesta transición enerxética. 
 
As enerxías renovables destacan no mix eléctrico galego. Pero, a pesar de que no sector 
eléctrico Galicia camiña forte na descarbonización do seu mix, non cómpre enganarse: 
a porcentaxe que representa o consumo de electricidade sobre o consumo final de 

enerxía atópase no 22%. Seguimos, por tanto, a ser un territorio altamente dependente 
de enerxías importadas de orixe fósil. 
Con todo, o país conta cun altísimo potencial por desenvolver e moitas oportunidades 
para o impulso industrial e a creación de emprego se temos ambición. Por iso, os e as 
socialistas cremos esencial incrementar a electrificación do consumo para desprazar a 
dependencia galega dos combustibles fósiles en sectores como o transporte ou en 
calefacción e refrixeración.  
 
A realidade é que coas políticas desenvolvidas nos últimos anos no noso país houbo un 
grande parón no desenvolvemento das enerxías renovables en Galicia, singularmente 
da eólica. Ademais do impulso eólico e das renovables tradicionais como solar ou 
hidraúlica, Galicia deberá definir o seu camiño noutras enerxías e vectores enerxéticos 
que terán un papel fundamental na descarbonización e no fomento industrial nesta 
transición enerxética: a eólica oÇshore, o hidróxeno renovable e o biometano. 
 
O panorama enerxético galego ten mudado moito nos últimos anos e xa coa central de 
As  Pontes fóra de servizo (2024), o carbón deixou de ter unha relevancia que agora 
ocupa a eólica. Sen dúbida, a enerxía eólica é, xunto coa biomasa, protagonista do 
cambio enerxético en Galicia nos últimos 25 anos. Cada vez máis eficiente e madura e 
cun alto potencial nun territorio de grandes correntes de vento como o noso país, tanto 
no ámbito terrestre como marítimo. O vento representou o 7,8% (ano 2021) da enerxía 
primaria, sendo a primeira fonte de enerxía autóctona. 
 
Dada a masa forestal e as actividades gandeiras do noso país, a biomasa é xunto coa 
eólica unha destacada fonte propia de enerxía, representando ao redor do 7% da enerxía 
primaria consumida en Galicia. É por iso que a xestión forestal ten un gran potencial no 
sector enerxético. Con todo, a falta de protección e de medidas de preservación, como 
por exemplo o baixo nivel de espazos Rede Natura 2000 389.736,51 ha, ou a aplicación 
dun modelo de xestión forestal sostible reflectidos nos correspondentes Plans de 
Ordenación Forestal (PORF) dos distritos forestais, frean as posibilidades de 
desenvolvemento do mesmo para beneficio da veciñanza nos seus territorios. 
 
A dispoñibilidade e accesibilidade de enerxías limpas van ser principais elementos de 
atracción e fixación de industria en Europa nos vindeiros anos. As enerxías renovables 
son actualmente as fontes de xeración de electricidade con mellores prezos. Dispor 
delas de xeito abundante supón avanzar nesta transición enerxética que estamos 
vivindo, non só a través da xeración de enerxía, tamén do desenvolvemento industrial 
asociado. 

Modelo enerxético galego 

En Galicia, temos un potencial desperdiciado en canto ao uso da enerxía. O noso 
territorio ten unha intensidade enerxética maior que o conxunto de España. Aínda que 
hai factores que xustifican esta diferenza (industria altamente intensiva no consumo 
de enerxía), tamén amosa que existe moito espazo para a mellora en termos de 
eficiencia enerxética. Dados os obxectivos europeos de redución de enerxía (11,7% 
para 2030), xunto co desenvolvemento renovable, urxe pór en marcha actuacións 
decididas para a mellora da eficiencia enerxética, o cal repercutirá en facturas 
enerxéticas máis baixas para a cidadanía e maior competitividade para a industria. 

Coa súa constante confrontación co Goberno de España, a dereita pásalle factura á 
industria e ao desenvolvemento enerxético de Galicia. O Goberno de España ten 
demostrado, pola contra, que si existe unha aposta decidida polas potencialidades 
renovables e pola industria galega.  

A estratexia de confrontación contra Goberno central desenvolvida dende a 
administración autonómica galega provocou que se retrasaran os fondos do Plan de 
Transición Xusta derivados do peche das térmicas de Meirama e As Pontes. A desidia e 
falta de xestión da propia administración autonómica provocou a que a nosa 
comunidade fóra a última en asinar os convenios de Transición Xusta para as zonas 
receptoras de financiamento europeo específico, a través da aplicación do Fondo de 
Transición Xusta que xestionará a Xunta de Galicia, duns 111 millóns de euros de 
fondos adicionais europeos para a provincia de A Coruña. Estes fondos foron 
pelexados, e acadados, polo Goberno de España e o Partido Socialista, sen unha soa 
acción dos representantes institucionais do goberno galego en Bruxelas para a súa 
obtención. 

O modelo enerxético que a dereita pretende presumir disfraza un finxido 
desenvolvemento improvisado por medio de imposicións que se traducen en retroceso 
e alarma tanto para as rexións como para os potenciais investimentos en Galicia.  

Para transformar o sistema enerxético galego é preciso avanzar na integración sectorial 
optimizando os vínculos entre os diferentes tipos de vectores de enerxía, 
infraestruturas enerxéticas e sectores de consumo. Cómpre unha planificación e 
explotación conxunta de todos os recursos enerxéticos (electricidade, calor, 
combustibles, transporte) de maneira que se cren sinerxías e se logre optimizar o uso 
da nosa enerxía limpa.  

Para iso é importante incrementar a electrificación da demanda con base nas enerxías 
renovable sostibles. Para aqueles sectores con dificultades para electrificarse, deben 
potenciarse outros vectores enerxéticos como os gases renovables, incluído o 
hidróxeno. Neste caso, son imprescindibles a planificación e o desenvolvemento de 
infraestruturas. Con todo, a pesar de que o goberno galego afirma estar a favor destas 
infraestruturas, desaproveitan oportunidades ao tramitar mal na UE o 
desenvolvemento de infraestruturas clave, como a conexión do ramal Guitiriz-Zamora 
ao Corredor Ibérico do Hidróxeno.   

Amósase así que o goberno galego, centrado en estratexias partidistas, está 
desconectada da realidade europea e internacional en asuntos enerxéticos e de 
transición ecolóxica, algo inconcibible para un territorio como o noso. Non se pode 
xestionar ben o que se descoñece ou que non interesa. Unha proba clara é que a 
dereita e o nacionalismo non apoiaron no Parlamento Europeo a iniciativa socialista, 
dentro da Directiva de Renovables, do reforzo da participación cidadá para mellorar a 
aceptación pública dos proxectos de desenvolvemento de enerxías renovables. Con 
todo, a proposta socialista abriuse camiño e xa é parte de lexislación europea que 
favorece a participación dos axentes locais nos proxectos renovables. 

 

Descarbonización 

Os e as socialistas compartimos a necesidade de converter a Galicia en líder no 
cumprimento dos obxectivos de enerxías renovables e eficiencia enerxética e impulsar 
unha estratexia co obxectivo de descarbonizar a economía galega en 2040 
adiantándonos, grazas ao noso potencial, aos obxectivos nacionais e europeos.  

Se queremos ter éxito na transición ecolóxica, o conxunto da cidadanía debe ser 
partícipe dos seus beneficios. Por iso, os e as socialistas defendemos que o 
compromiso climático debe de ir acompañado de recursos comunitarios suficientes 
para apoiar ás comunidades e traballadores das zonas máis afectadas polo cambio de 
modelo produtivo. Recursos que, desde os diferentes instrumentos dispoñibles no 
ámbito comunitario, deben apoiar a formación, a reciclaxe, a diversificación e o 
investimento para lograr que o tránsito cara ao novo modelo de desenvolvemento sexa 
xusto e inclusivo no conxunto do país, con atención preferente ás comarcas afectadas 
polo peche das actividades enerxéticas ligadas ao consumo de combustibles fósiles, 
así como ás comarcas cuxa actividade pivota sobre as industrias intensivas en enerxía. 

O PSdeG aposta pola ambición renovable, por un despregamento ordenado e 
planificado, que teña en conta aos axentes sociais e aos axentes do territorio. Para 

facelo posible, as e os socialistas comprometémonos a elaborar un mapeado e 
zonificación das explotacións enerxéticas que permita un desenvolvemento 
harmonioso dos proxectos renovables. Igualmente, en liña coa nova Directiva de 
Enerxías Renovables, apoiamos unha simplificación normativa e burocrática que evite 
o marasmo xerado pola caótica e errática xestión do actual goberno galego. 

A planificación do desenvolvemento de proxectos de enerxías renovables para Galicia 
debe centrarse en deseñar un crecemento ordenado, participativo e sostible da 
enerxía verde no territorio. Deben minimizarse os impactos ambientais e garantir unha 
adecuada integración das infraestruturas. Para conseguilo, o PSdeG avoga por unha 
coordinación entre administracións e os promotores enerxéticos para identificar as 
zonas con maior potencial eólico, solar ou de biomasa, respectando a biodiversidade 
e a protección da paisaxe. As denominadas “áreas de aceleración” (con menor 
impacto ambiental) que promove a citada directiva representan un dos piares para 
acelerar a implantación das renovables en Galicia xa que permiten simplificar e acurtar 
os trámites administrativos ao tempo que evita as zonas protexidas pola Rede Natura. 
Ademais, deben promoverse estudos e ferramentas de participación cidadá, 
reforzando a aceptación social e garantindo que a transición enerxética repercuta 
positivamente na economía local. 

 

Enerxía eólica 

En canto ao aproveitamento eólico, moitos destes emprazamentos agora están 
cubertos por turbinas eólicas antigas e de baixa potencia. É por iso que a 
repotenciación dos parques ten moito sentido. Os e as socialistas propomos facilitala 
a través da axilización do proceso de concesión de permisos, establecendo prazos 
claros e vinculantes para unha progresiva e graduada repotenciación que asegure 
tamén o subministro continuado de enerxía limpa. Defendemos a creación dunha 
xanela única de tramitación simplificada para proxectos que reutilicen infraestruturas 
existentes. Débese garantir que a rede estea dimensionada anticipadamente para 
integrar o aumento da produción enerxética e fomentar a instalación de sistemas de 
almacenamento nos parques repotenciados. Outra maneira de fomentala é buscar 
vínculos con proxectos industriais ou de xeración de hidróxeno verde.  

O certo é que o goberno da Xunta traballou en favor do consumo de enerxía fósil en 
Galicia e non xestionou axeitadamente o desenvolvemento eólico e tampouco sabe 
como avanzar ante o futuro da eólica mariña flotante. A patronal galega ten cifrados en 

máis de 6.000 millóns de euros os investimentos en risco de perderse por efecto do 
parón eólico.  

Galicia conta igualmente cun dos recursos enerxéticos mariños máis importantes de 
Europa. Sen embargo, na actualidade é difícil de explotar debido as súas 
características mariñas e á profundidade. Hai unha necesidade de investigación e 
desenvolvemento no uso da enerxía das ondas e das mareas. Deben enfocarse as 
instalacións eólicas mariñas nas Zonas de Alto Potencial (ZAPER) identificadas para tal 
fin nos Plans de Ordenación do Espazo Marítimo (POEM). A gran complexidade dos 
proxectos oÇshore con tecnoloxía flotante demanda un diálogo público entre os 
promotores e os sectores afectados para aumentar as sinerxías e promover a 
convivencia de instalacións de xeración con outros usos, como a pesca. 

Tal e como establece a Lei da industria de emisións netas cero, deben terse en conta 
tamén criterios non económicos de adxudicación que inclúan a redución ao mínimo 
do impacto ambiental e do espazo ocupado, a xeración de emprego local ou as 
medidas de fomento da compatibilidade con outros sectores, como a pesca. 

A enerxía eólica oÇshore ten un interese dobre en Galicia: como fabricante de bases 
para torres eólicas e para o desenvolvemento deste tipo de renovables na costa. 
Galicia ten unha ampla experiencia e profesionais adestrados no sector eólico 
terrestre e no sector naval, responsables da construción das plataformas flotantes ou 
dos barcos de instalación e mantemento.  

Comprometémonos a garantir o cumprimento dos principios incluídos no Pacto por 
unha enerxía eólica sostible para Galicia, impulsado polo PSdeG e as principais forzas 
sindicais do país, nos novos desenvolvementos eólicos, nomeadamente a busca do 
consenso coa cidadanía afectada, o respecto da integración ambiental dos parques, a 
busca de sinerxías coa creación de emprego e a xeración de valor engadido no país e a 
planificación dunha fiscalidade axeitada. 

Defendemos que os recursos da nosa terra sexan aproveitados en favor do 
desenvolvemento industrial do noso país para crear emprego e dinamizar sectores que 
foron apagados pola nula acción da Xunta nestes últimos anos. Por iso, fronte ao 
modelo de escurantismo e privatización que prima actualmente, activaremos unha 
sociedade 100% pública encargada de xestionar as enerxías renovables de Galicia coa 
finalidade de xerar beneficios para todos os galegos e galegas e aberta á colaboración 
co sector privado. Esa sociedade actuará como impulsora e non como freo do 
desenvolvemento renovable e industrial de Galicia como está a pasar co actual 
Goberno galego 

Biomasa 

No ano 2021, a biomasa foi a segunda fonte enerxética autóctona, representando o 
30,5% da enerxía primaria galega e o 7,6% do total de enerxía primaria en Galicia 
(contando a importada). Como primeira comunidade autónoma en canto a potencial 
de residuos forestais, os e as socialistas defendemos unha xestión ordenada do 
territorio que permita o aproveitamento deste recurso a nivel local e que axude na 
prevención e loita contra os incendios forestais, e fomentando os biocombustibles 
avanzados.  

Neste sentido, tamén traballaremos en Bruxelas por unha lexislación europea que 
mellore a certificación e dote de trazabilidade e visibilidade á biomasa sostible galega. 

 

Economía circular e autoconsumo 

Dentro do modelo de economía circular impulsado polo Partido Socialista, a 
produción de biogás eríxese como clave para dar saída aos residuos derivados da 
produción agroalimentaria, pero tamén do tratamento e depuración de augas 
residuais. Débese apostar por unha estratexia de produción de biogás que aproveite os 
recursos de forma descentralizada priorizando a produción e o uso alí onde se xeran as 
materias primas para a súa elaboración. Galicia debe contar cunha estratexia definida 
para aproveitar todas as oportunidades que aportan a economía verde e a 
bioeconomía, a economía circular, tamén para o impulso de proxectos de 
aproveitamento de implantación local e nas estacións depuradoras de augas residuais 
do país. 

Existe igualmente un alto potencial de desenvolvemento en Galicia de autoconsumo e 
xeración distribuída debido á particular dispersión demográfica. Galicia debe dar un 
salto no aproveitamento solar, até agora testemuñal con tan só 89 MW de capacidade 
no 2021 fronte aos máis de 22.000 en España. Cidadanía e empresas poden aproveitar 
os teitos e infraestruturas existentes como portos, autoestradas, etc., para 
beneficiarse dos novos dereitos conseguidos polos socialistas galegos na Unión 
Europea: autoconsumir, almacenar e compartir ou vender enerxía.  

O PSdeG tamén aposta polo desenvolvemento de comunidades de enerxías 
renovables locais como un instrumento para un aproveitamento dos recursos 
enerxéticos limpos autoxestionados localmente por entidades públicas. Dada a nosa 
dispersión xeográfica, estes instrumentos son para as galegas e galegos unha forma de 

atraer beneficios económicos, sociais e ambientais ás comunidades rurais , 
contribuíndo á aceptación pública das enerxías renovables e promovendo o emprego 
local. 

Galicia quere participar nas novas infraestruturas de datos, que deberán medrar de 
maneira exponencial nos vindeiros anos. Non podemos permitir que a enerxía 
renovable que producimos sexa drenada para centros de datos situados en 
comunidades non produtoras de renovables. Desde o PSdeG reinvindicamos un 
despregamento xusto dos centros de datos que precisan un gran e continuado 
subministro de enerxía descarbonizada. Non é xusto que Galicia poña a electricidade 
limpa e teña que afrontar novas infraestruturas de evacuación cando é a mais eficiente 
en termos económicos, enerxéticos e de equilibrio territorial entre as CC.AA. de 
España. 

Os e as socialistas continuaremos traballando polo desenvolvemento do 
autoconsumo e a implantación de comunidades de enerxía renovable habilitando 
unha liña especifica de estímulos, con apoio dos fondos europeos e do IDAE, que 
permita ás pemes  beneficiarse desta vía de produción enerxética, reducindo a súas 
facturas e aumentando a súa competitividade.  

 

Hidróxeno verde 

Apostamos decididamente polo hidróxeno verde e polos combustibles limpos de orixe 
non fósil (para transporte marítimo e aéreo) como vectores enerxéticos de futuro que 
atraerán industria limpa, principalmente aquela que non se pode electrificar. A Unión 
Europea ten o obxectivo de producir 10 millóns de toneladas para 2030 e Galicia está 
en condicións de producilo de maneira competitiva. As e os socialistas galegos fomos 
decisivos en Bruxelas para establecer uns criterios claros de produción de hidróxeno 
renovable e sostible, e continuaremos traballando para impulsar os proxectos de 
produción do hidróxeno verde para dotar de maior flexibilidade e optimizar a produción 
de enerxía renovable e como reclamo para fixación de industria en Galicia cunha cadea 
de valor que supla a demanda de bens de equipo e servizos asociados as enerxías 
renovables. 

 

Beneficios comunitarios dos recursos enerxéticos 

O PSdeG ten claro que o camiño para que os beneficios dos nosos recursos 
enerxéticos renovables queden en Galicia e nos permitan una maior independencia 

enerxética e a eliminación da dependencia dos combustibles fósiles pasa por unha 
maior electrificación da demanda. Promoveremos a electrificación de flotas de 
transporte e as solucións máis eficientes para calefacción de baixa temperatura e 
refrixeración, como as bombas de calor, a xestión da demanda e o almacenamento 
enerxético.  

A enerxía é un recurso esencial, tanto para os fogares como para o sistema produtivo, 
con especial relevancia na industria básica de alto consumo enerxético. A volatilidade 
dos prezos dos combustibles e o seu impacto na tarifa eléctrica fan imprescindible 
medidas para garantir o acceso á enerxía a prezos razoables, estables e predicibles, 
evitando distorsións no mercado que poidan afectar negativamente aos consumidores 
máis vulnerables.  

 

Reforma do mercado eléctrico 

Coa reforma europea do mercado eléctrico liderada polos socialistas, establécense 
medidas para reducir as facturas eléctricas, protexer aos consumidores e dar un maior 
control das súas necesidades enerxéticas. Os e as socialistas asegurarémonos da 
correcta aplicación da reforma e o seu desenvolvemento, de maneira que se poñan os 
consumidores no centro das prioridades, tamén no caso de novas crises, tal e como 
aconteceu co “mecanismo ibérico”, medida que puxo en marcha o Goberno socialista 
de España a pesar das reticencias das enerxéticas e a oposición da dereita. Esta 
permitiu reducir tanto as facturas de fogares e pemes como evitar beneficios 
extraordinarios ás eléctricas. O baixo custo das renovables debe repercutir nos petos 
da cidadanía e das empresas e así poder afrontar outras crises de prezos. 

É preciso adaptar a realidade galega canto antes ás ferramentas de flexibilidade 
pactadas na reforma, co fin de contar canto antes con capacidade de almacenamento 
eficaz que sustente todo o sistema eléctrico altamente renovable e dotar os 
consumidores dun rol máis activo na xestión da súa demanda enerxética. Parte desta 
flexibilidade debe vir de proxectos de produción de hidróxeno renovable galego, do 
bombeo hidraúlico de instalacións renovables híbridas con baterías.  

Os e as socialistas defendemos avanzar na fiscalidade verde, cun paquete de impostos 
ambientais progresivos, idealmente con tradución global, que teña en conta a 
protección da clase traballadora e que nos permita acadar os obxectivos do Pacto 
Verde Europeo ao tempo que se afrontan as desigualdades socioeconómicas. 

Oportunidade económica e de emprego na transición enerxética 

A transición ecolóxica é unha oportunidade industrial e económica para Galicia, que 
levará asociados postos de traballo especializados e de calidade. Por iso, desde o 
PSdeG-PSOE consideramos imprescindible unha estratexia e medidas para a 
recapacitación do traballadores e traballadoras e as titulacións de FP e grado, así como 
a modernización dos servizos públicos de emprego. Cada comarca de Galicia deberá 
dispoñer de ciclos de FP relacionados coas tecnoloxías de transición ecolóxica e 
fomentaremos a creación dun grao de Enxeñaría de Tecnoloxías Limpas no noso 
sistema universitario.  

Os e as socialistas somos conscientes de que a combinación de elementos como a 
transición ecolóxica xusta, o impulso das enerxías renovables, xunto coa captación de 
novos proxectos industriais e a capacidade innovadora de Galicia van propiciar a 
creación de emprego de calidade, de alta cualificación, dándolle a volta a paralización 
sufrida cos gobernos de dereita na Xunta, cos que se perderon 40.000 empregos 
industriais. 

A transición ás enerxías renovables implica unha demanda crecente de materias 
primas esenciais, especialmente en sectores como o eólico. Galicia ten potencial para 
aproveitar esta necesidade global para desenvolver unha industria sólida centrada na 
produción e mantemento de equipamentos para enerxías renovables. Isto situaría á 
rexión como un provedor estratéxico de insumos críticos, promovendo un importante 
desenvolvemento industrial. A medida que crece a demanda internacional de enerxía 
verde, tamén o fai a necesidade de equipos e materiais seguros e dispoñibles, o que 
supón unha oportunidade única para impulsar a economía e a tecnoloxía do país. 

Propomos a creación da sociedade pública para a promoción da enerxía sostible. 
Como ente empresarial de capital público que promoverá proxectos estratéxicos sobre 
enerxías renovables e terá capacidade de establecer acordos cos operadores privados 
do sector. Os beneficios acadados pasarán a engrosar as arcas públicas e financiar 
proxectos nas comunidades locais ou as políticas sociais. 

Apostamos pola promoción das enerxías renovables para reducir a tarifa eléctrica e 
pola bonificación ao acceso ás instalacións de enerxía renovable e de eficiencia 
enerxética para rebaixarlles os custes enerxéticos aos pequenos produtores. 

Debemos poñer os medios, atraer o investimento e, sobre todo, contar coa cidadanía, 
as comunidades locais e os sectores xa no territorio para que o aproveitamento destes 
recursos respecte escrupulosamente o medio ambiente e a biodiversidade e para que 

atope sinerxías coas actividades xa implantadas e repercuta nun beneficio para as 
galegas e galegos.  

 

O DESAFÍO DA EMERXENCIA CLIMÁTICA 
 
A emerxencia climática é a maior crise que debe afrontar a humanidade. A súa realidade 
é incuestionable. A evidencia científica revela que entre 1960 e 2017 a temperatura 
máxima en verán en Galicia aumentou 1,25 graos e a mínima, 1,5 graos. Estes datos 
confírmanse ano tras ano: o verán de 2024 foi moi cálido, cun incremento da 
temperatura media de 0,9 graos en toda a estación e cun mes de agosto con 
temperaturas 1,6 graos por enriba da media. O patrón de choivas tamén se está a 
modificar: a porcentaxe foi un 16% inferior á media o verán pasado, cun mes de agosto 
moi seco, con precipitacións un 71% inferiores ao normal para ese mes do ano.  
 
Todo isto terá, está a ter xa, graves repercusións no país: perda de produtividade das rías, 
acidificación das augas, incendios cada vez máis intensos e incontrolables, afectacións 
en flora e fauna… Repercusións que requiren respostas políticas para facerlles fronte a 
través de estratexias de mitigación / adaptación específicas para Galicia. 
 
Temos que dotar aos responsables municipais de formación e habilidades para afrontar 
as diferentes necesidades e que con unha resposta eficaz e eficiente poidan ter a 
empatía necesaria e a capacidade asertiva para non entrar en pánico, e saber pulsar os 
resortes necesarios que a administración ten a súa disposición, aplicar unha cultura 
baseada na prevención e na formación previa para ser conscientes e estar presentes 
como unha figura que aporta solvencia e seguridade. 
 
Europa é líder mundial na adopción de políticas de loita contra a emerxencia climática, 
que cristalizaron nos últimos anos na adopción do Pacto Verde Europeo, unha 
ambiciosa estratexia que busca dar resposta ao desafío existencial do cambio climático 
e a degradación ambiental apostando por un modelo de desenvolvemento económico 
sustentable baseado nun cambio de modelo enerxético que pivote sobre as enerxías 
renovables, a mobilidade limpa, a restauración ecolóxica, a protección da 
biodiversidade e a neutralidade climática da UE en 2050. 

A emerxencia climática vese agravada, ademais, pola perda de biodiversidade e de 
ecosistemas que prestan servizos ecosistémicos tamén ao ser humano. Galicia non é 
allea a esta realidade. 

Os e as socialistas galegos estamos comprometidos co Pacto Verde Europeo porque 
consideramos que a transición ecolóxica non só é necesaria para combater os efectos 
adversos do cambio climático –que supón a máis grave ameaza para sectores básicos 
da economía galega como o agrogandeiro e o pesqueiro–, senón como motor de 
xeración de actividade económica, emprego e innovación tecnolóxica. Por iso, a 
mellora na xestión dos recursos naturais e a adaptación dos nosos ecosistemas á 
realidade da crise climática son de vital importancia de cara a protexer o patrimonio 
natural, afianzar o desenvolvemento económico e protexer os intereses das xeracións 
presentes e, sobre todo, futuras. 

A protección ambiental debe ser un dos piares que deben impulsar a creación de 
emprego no futuro de Galicia, xa que a nova política económica terá que basearse na 
sustentabilidade como principio esencial. Lamentablemente, os anos de goberno da 
dereita caracterizáronse por un deterioro nas políticas de protección e conservación 
do medio ambiente, apostando por un modelo obsoleto baseado no consumo 
ilimitado de recursos e na permisividade na destrución da paisaxe e os recursos 
naturais. Aínda peor, debemos facer fronte a unha dereita negacionista e retardista, 
que cuestiona a gravidade da emerxencia climática, cando non a súa existencia, e que 
se opón ás necesarias medidas de redución das emisións, de adaptación aos efectos 
do cambio climático e de restauración dos ecosistemas imprescindibles para facerlle 
fronte.  

É urxente, polo tanto, poñer fin á pasividade e reformular a protección que realizamos 
do noso patrimonio natural, de recursos e bens esenciais como son a auga ou o a 
calidade do aire. Galicia ten un medio ambiente que protexer pero ao mesmo tempo 
unha economía que desenvolver, o futuro de Galicia pasa en gran medida polo 
equilibrio entre as dúas ambicións, que é perfectamente compatible se se aplican con 
rigor estratexias de sustentabilidade de futuro. 

Ante o incremento de posturas que negan un cambio climático cada vez máis presente, 
temos que exercer de muro de contención e preservar a nosa riqueza natural como 
sostén da Galicia do futuro, actuando de forma urxente para protexer as nosas rías, os 
nosos ríos ou os nosos montes fronte a modelos e propostas baseadas en propostas e 
actuacións non sostibles. 

Lonxe de confrontar, como fan a dereita tradicional e a reaccionaria, co  
desenvolvemento económico e protección do patrimonio natural, esta debe ser vista 

como un piar clave para crear riqueza dun modo diferente, sustentable e con 
capacidade de manterse de cara ao futuro. 

 

Biodiversidade 

Como ben sinala o Panel Intergubernamental do Cambio Climático (IPCC), non hai 
dúbida da interdependencia entre clima e biodiversidade, e das cinco oportunidades 
clave que identifica para reducir as emisións globais de gases de efecto invernadoiro -
enerxía solar, reducir a conversión dos ecosistemas, enerxía eólica, solos sans e 
restauración dos ecosistemas-, tres están relacionadas coa protección da 
biodiversidade. 

É por iso que os e as socialistas, en liña co Regulamento (UE) 2024/1991 do Parlamento 
Europeo e do Consello de 24 de xuño de 2024 relativo á restauración da natureza 
defendemos a preservación e recuperación da biodiversidade, a loita contra a 
desertificación e o uso racional dos recursos hídricos, así como o desenvolvemento da 
economía circular para reducir os residuos ao máximo. Precisamos cidades e vilas 
máis verdes e resilientes para afrontar a crise climática. Temos que asumir unha maior 
adaptación dos nosos sectores produtivos aos retos da descarbonización e da 
redución de emisións de cara a garantir a súa sustentabilidade, viabilidade e 
competitividade.  

Neste contexto, o PSdeG está comprometido co cumprimento da normativa 
comunitaria e impulsará a ampliación de xeito decidido da Rede Natura de espazos 
protexidos. A Comisión Europea apercibiu a España por culpa da desprotección en 
comunidades como Galicia das contornas naturais fráxiles. A superficie protexida de 
media no Estado é dun 23 %, mentres que na nosa comunidade é do 10,6 % segundo 
o fixa o anuario de estatística Forestal 2022 do Ministerio para la Transición Ecolóxica 
y el Reto Demográfico (Madrid 2024). Ademais, o goberno de dereitas de Galicia 
permitiu realizar explotacións económicas lesivas nestes espazos protexidos, indo 
contra a normativa comunitaria.  

Asemade, en Galicia, o 15% da superficie forestal está protexida, mentres que en 
España (media nacional) ascende ao 40,5%. Polo tanto, Galicia está moi por debaixo 
en porcentaxe de superficie forestal protexida. Isto indica que só unha pequena parte 
do monte galego está baixo figuras de protección en comparación co resto do Estado. 

Daremos cumprimento dos acordos do Parlamento de Galicia que garanten que as 
disposicións e medidas do Plan forestal de Galicia se coordinen coas políticas e 

recursos correspondentes á Consellería de Medio Ambiente que afecten a superficie 
de Rede Natura do monte. Igualmente, desenvolveremos un Plan Director da Rede 
Natura digno de tal nome, así como os plans de xestión para os espazos acollidos a 
esta figura de protección, fomentando ao mesmo tempo medidas de apoio e 
compensación á poboación local que vive nestes espazos mediante fondos 
específicos para a conservación do patrimonio natural galego e o incremento de 
axudas para a prevención e indemnizacións por danos patrimoniais causados pola 
fauna salvaxe, entre outros.  

Igualmente, os e as socialistas estamos comprometidos coa creación de novos 
parques naturais -actualmente Galicia só conta con seis en todo o territorio- que dean 
acubillo a novos espazos de alto valor ambiental, como, por exemplo, o Gran Parque 
Natural das Serras Orientais de Galicia (Ancares e Courel). 

Protexer a biodiversidade galega esixe a adopción dun plan especial de protección de 
ecosistemas autóctonos. Desde o PSdeG consideramos preciso incorporar ao mesmo 
as especies forestais autóctonas galegas, beneficiando aos propietarios que as 
planten nos seus terreos, seguindo unha estratexia de conservación dos ecosistemas 
naturais dos montes galegos.  

A rápida expansión do eucalipto en Galicia , que multiplicou por 11 a súa presenza nos 
últimos 50 anos, supón desafíos significativos para a conservación da biodiversidade 
e dos servizos ecosistémicos do noso territorio. En 2023, esta especie ocupaba 
aproximadamente 409.000 hectáreas. Este incremento superou as previsións 
establecidas nos plans forestais anteriores. O Plan Forestal de Galicia vixente a 
comezos de século proxectaba alcanzar unhas 245.000 hectáreas de eucalipto para o 
ano 2032. Polo tanto, Galicia non pode permitirse máis territorio eucaliptizado e así 
percíbeo a maioría da nosa poboación. Débese continuar cunha moratoria real e 
efectiva das plantacións de eucaliptos , promover a súa substitución en contornas 
protexidas e facer unha planificación coordinada coas comunidades de montes, 
propietarios e a industria da transformación forestal para que a actividade se manteña 
coa posibilidade de reintrodución de especies autóctonas e se optimice o rendemento 
das zonas xa plantadas. Ademais, actuarase de xeito contundente desde a 
administración ante novas plantacións en zonas de pastoreo e de concentración 
parcelaria para uso agrogandeiro.  

 

Ordenación do territorio 

A preservación da riqueza natural das nosas costas é un obxectivo irrenunciable. 
Fronte ao modelo caduco de turistificación masiva impulsado polos gobernos da 
dereita, os e as socialistas apostamos por maximizar o turismo de calidade, 
respectando a beleza natural do noso litoral. Por iso, valoramos o traspaso das 
competencias do litoral acordado polo Goberno socialista á administración 
autonómica, que debe servir para unha ordenación e xestión do litoral que responda 
ás necesidades do país e non para a desprotección do mesmo ou a depredación dos 
seus recursos. As novas competencias non deben ser utilizadas para facer 
clientelismo coas actividades na costa como adoita a facer a dereita favorecendo o 
deterioro do patrimonio natural de todos o todas a cambio de beneficios para uns 
poucos.  

Ademais, levaremos a cabo reformas na Lei do Solo de Galicia para que naquelas 
zonas do noso litoral onde o turismo supón unha gran presión sobre os ecosistemas se 
limiten as infraestruturas turísticas en solo rústico. A non existencia de servizos 
axeitados de depuración ou a falta de abastecemento de auga ou enerxía farán 
imposibles estes desenvolvementos ante o risco que supón para o medio ambiente e 
para a cidadanía.   

Evitar que as paisaxes naturais galegas, polo de atracción turística e, polo tanto, 
xerador de emprego e de riqueza, sexan atacadas por intereses espurios ou pasto da 
especulación urbanística é asemade un principio irrenunciable para os e as socialistas 
galegos. 

O PSdeG foi a única forza galega que apoiou en Bruxelas ao Regulamento (UE) 
2024/1991 do Parlamento Europeo e do Consello de 24 de Xuño de 2024 relativo a 
restauración da natureza e polo que se modifica o Regulamento (UE) 2022/869 que terá 
que aplicarse e desenvolverse nos vindeiros anos. Consideramos que é unha 
oportunidade para recuperar e rexenerar a capacidade dos servizos ecosistémicos do 
noso país, algúns tan singulares como os sistemas fluviais e rías. A restauración 
natural de moitas destas contornas danadas pode axudar a rexenerar a riqueza natural 
de moitos deses ecosistemas e facelos máis resilientes contra o cambio climático, 
axudando tamén a sectores económicos locais tan importantes como pode ser o 
marisqueo, a gandaría extensiva xestionada en sistemas silvopastoris ou a silvicultura 
baseada en especies autóctonas, e as que favorezan o crecemento das coníferas co 
fin de obter madeira de calidade.  

O PSdeG promoverá un catálogo de espazos naturais de restauración urxente 
priorizando aqueles ecosistemas do noso territorio que ou ben están moi degradados 
pola presión das actividades humanas ou ben prestan servizos ecosistémicos 

evidentes. Sirvan como exemplos a rexeneración das Gándaras de Budiño ou a 
recuperación do bosque atlántico nas Fragas do Eume.  

Tamén impulsaremos a aprobación dos plans de ordenación dos ríos en colaboración 
coas entidades locais para acadar o bo estado ecolóxico das súas augas en 
consonancia cos obxectivos da Lei de Restauración da Natureza. A este respecto, 
prestaremos atención específica ao deseño dun plan para loitar contra a erosión no 
litoral do río Miño, actuando de forma coordinada coa administración do Estado para 
atallar os problemas de erosión e desenvolvendo as actuacións para evitala no futuro. 

 

Prevención no ámbito forestal 

A aceleración da crise climática e o efecto dos cambios nos usos do solo, 
nomeadamente por abandono de actividades agrogandeiras e forestais e a perda da 
paisaxe en mosaico incrementan o risco de incendios forestais no noso territorio. Para 
facerlle fronte, ademais da protección dos nosos montes, consideramos acaída a 
aprobación dun plan de estabilización e desestacionalización do persoal de 
bombeiros forestais, enxeñeiros forestais e axentes medioambientais, de xeito que 
Galicia se dote dun cadro de persoal multidisciplinar que traballe durante todo o ano 
en materia de prevención de incendios e silvicultura preventiva, contando con 
estabilidade laboral e cos recursos capitais e humanos suficientes para realizar a súa 
tarefa. 

O quecemento global está a provocar que as estratexias actuais para a prevención, 
control e extinción poden non ser suficientes para as novas ameazas do lume. Os 
incendios de comportamento extremo son cada vez máis comúns e Galicia non será 
unha excepción no futuro. Antes de que se produza unha gran catástrofe compre 
avaliar as estratexias máis axeitadas da man dos científicos do noso país. Precisamos 
coñecemento e innovación para adaptarnos á nova realidade que nos trae a 
emerxencia climática con incendios cada vez máis destrutivos. Cómpre reforzar e 
promover as iniciativas de silvicultura preventiva que teñen demostrado ser efectivas 
na loita contra os incendios e avaliar o uso do lume preventivo como se tiña feito 
ancestralmente. 

Asemade, urxe loitar contra o abandono fomentando a recuperación de terra de 
propietario descoñecida que segundo datos da CMR é en Galicia de 1.278.899,33 ha, 
reflectido no Documento de Diagnóstico do monte e o sector forestal galego. Novos 
xeitos de xestión agrupada/cooperativa a propiedade dos nosos montes ante a perda 
de actividades no noso medio forestal. A concentración parcelaria, o impulso de 

comunidades de montes activas na preservación do territorio, o fomento da xestión 
agrupada ou as fórmulas de custodia do territorio que apoien actividades 
responsables co ecosistema e promovan o pastoreo extensivo son medidas que 
contarán co apoio do PSdeG e gozarán de incentivos que serán aplicadas en zonas 
estratexias seleccionadas con criterio técnico-científico.    

A frecuencia e intensidade dos eventos climáticos extremos estase a acelerar por mor 
do cambio climático, o que ten efectos devastadores tanto a nivel humano como 
económico. As e os socialistas galegos apoiaremos o desenvolvemento e aplicación 
de plans de emerxencia no ámbito galego e local con procedementos claros para a 
prevención, resposta e recuperación ante estes fenómenos.  

Estes plans deberán ir acompañados da construción e/ou adaptación das 
infraestruturas do país a este tipo de eventos, así como do reforzo dos sistemas de 
alerta temperá á cidadanía.  

O apoio á investigación científica neste eido é crucial tanto para a mellora da 
comprensión dos riscos climáticos como para o desenvolvemento de estratexias e 
instrumentos adaptados aos riscos específicos para facerlles fronte.  

 

Contra a contaminación 

Como espazo de especial valor e exposición a estes fenómenos, os e as socialistas 
galegos impulsaremos ademais a adopción de plans específicos de protección das 
nosas costas. 

O Pacto Verde Europeo tamén fai fincapé no impulso de accións orientadas a reducir a 
contaminación do aire, a auga e o solo para fixalos en niveis non prexudiciais para a 
saúde e os ecosistemas naturais. Dentro desas accións figura a revisión da Directiva 
de calidade do aire que prevé unha redución á metade dos principais contaminantes a 
partir de 2030 e o aliñamento coas recomendacións da OMS, o reforzo da avaliación 
da calidade do aire ou a mellora da información pública. Desde o PSdeG 
identificámonos plenamente cos obxectivos fixados na nova normativa comunitaria e 
impulsaremos a integración da mellora da calidade do aire nas políticas de ordenación 
territorial, planificación urbanística e xestión do tráfico. 

Igualmente, promoveremos actuacións prioritarias para a prevención de situacións de 
exposición da cidadanía ao ruído excesivo. 

AUGA COMO BEN ESENCIAL 
 
Unha escaseza de recursos hídricos, xunto cunha mala calidade da auga e un 
saneamento inadecuado repercuten na seguridade alimentaria, os medios de 
subsistencia e a oportunidade de educación para as familias pobres en todo o mundo. 
 
Ante as ameazas de períodos de seca provocados como consecuencia dos efectos do 
cambio climático, Galicia, a través dunha rede completa de auga potable, ten que 
garantir un acceso universal e equitativo á auga en cantidade e calidade a toda a 
cidadanía. Para logralo, debemos apoiar a xestión eficiente do recurso. 
 
Os e as socialistas apostamos por realizar un claro diagnóstico da eficiencia do noso 
sistema e redes de auga potable para reducir as perdas ineficientes do sistema e o 
impulso da investigación e desenvolvemento de tecnoloxías aplicadas á implantación 
dunha rede intelixente de abastecemento que mellore o control do rendemento, 
proporcione un maior control e seguridade, así como un maior grao de transparencia. 
 
No eido da xestión da auga como ben esencial de uso público non podemos esquecer o 
papel dos concellos, garantes do abastecemento para a cidadanía. Neste sentido,  
consideramos que é preciso incrementar os prazos para auditorías e plans sobre perdas 
de auga nas redes de abastecemento locais e ter unha administración autonómica coa 
que manter un diálogo fluído sobre o ciclo da auga para desenvolver a Lei de Mellora do 
Ciclo Integral da Auga, garantindo consenso e respecto á autonomía local. 
 
Ademais, a  colaboración da administración autonómica é esencial na elaboración de 
ordenanzas municipais para o aforro e o uso eficiente da auga e na implantación de 
servizos de saneamento e hixiene axeitados e equitativos para todos e todas. 
 
O noso obxectivo é o 100% de depuración. É imprescindible finalizar o sistema de 
saneamento en todos os concellos galegos, completando así mesmo as instalacións de 
depuración de augas residuais precisas, que garanta o seu tratamento. Isto require un 
gran investimento e un reparto equitativo e transparente do mesmo. 
 
Entendemos imprescindible o control, a regulación e a inspección da contaminación 
das augas residuais de todo orixe e a preservación dos ecosistemas fluviais para reducir  
o impacto na saúde dos nosos ríos e mares. 

O axeitado tratamento das augas residuais reduce notablemente a contaminación das 
nosas masas de auga. Para isto, é necesario impulsar o desenvolvemento de novas 
tecnoloxías sostibles no tratamento de augas residuais e na súa reutilización xa 
depurada para fins agrícolas e industriais, o impulso de I+D+i das nosas universidades, 
centros tecnolóxicos e a aplicación de novas tecnoloxías nos sistemas de regadíos para 
a optimización do consumo de auga e forma de evitar poñer en risco os caudais 
ecolóxicos dos ríos. 
 
 Os e as socialistas somos conscientes dos problemas causados polo lixo fluvial nos 
nosos ríos, que impacta directamente nos nosos mares. Para iso, cómpre impulsar 
plans de acción específicos que melloren a calidade das augas mediante un diagnóstico 
especifico, apostando pola restauración e conservación de canles e marxes de ríos e 
arroios, impulsando a limpeza das nosas canles, recuperando tamén as especies 
protexidas e así contribuíndo á biodiversidade nos espazos fluviais. 
 
E, de maneira simultánea, desenvolver plans de xestión de risco de 
inundacións, priorizando as solucións baseadas na natureza, coma os SUDS (sistemas 
urbanos de drenaxe sostible). 
 
Os e as socialistas defendemos que no uso eficiente dos recursos e o respecto ao medio 
ambiente debe implicarse toda a sociedade e por iso é necesario poñer o foco na 
educación ambiental, a través da educación regrada pero tamén de campañas de 
divulgación e información que difundan a realidade do lixo fluvial e conciencien sobre a 
importancia dos ríos como vías de contaminación do mar así como a concienciación 
para un uso da auga eficiente e respectuoso co medio ambiente. 
 

RESIDUOS  
 
O modelo SOGAMA no que se basea a xestión de  residuos de Galicia ten importantes 
eivas e, lonxe de contribuír ao reciclaxe e a reutilización, está sendo unha aposta pola 
incineración contaminante que desincentiva na cidadanía a recollida selectiva. A baixa 
taxa de recollida selectiva de residuos en Galicia é un desafío significativo para a xestión 
eficiente dos residuos e o cumprimento dos obxectivos de economía circular. En 2021, 
só o 15,3% dos residuos municipais foron recollidos de forma selectiva, o que 
representa un incremento marxinal respecto ao 13,5% rexistrado en 2017. Esta 
porcentaxe está por debaixo do obxectivo do 55% establecido pola UE para 2025, o que 

indica a necesidade de intensificar os esforzos na recollida selectiva e na reciclaxe para 
cumprir coas metas europeas.  
 
O cumprimento da Lei de Residuos é clave para minimizar os impactos negativos da 
xestión de residuos na saúde e no medio ambiente, e avanzar cara ao "cero residuos". É 
necesario priorizar a reciclaxe e a redución fronte á incineración, promovendo políticas 
que muden o actual sistema de xestión en Galicia. 
 
A produción de biogás a partir da materia orgánica así como a posibilidade do 
aproveitamento posterior do compost e do bioestabilizado resultante do proceso axuda 
a potenciar a economía circular dos residuos. 
 
O PSdeG aposta por crear plantas de proximidade adaptadas á dispersión xeográfica 
galega e apoiar aos concellos na implantación de sistemas eficientes de recollida 
selectiva, tanto de residuos orgánicos como inorgánicos. A incineración debe ser 
subsidiaria, e é preciso redefinir o sistema de SOGAMA mediante unha estratexia 
consensuada coa FEGAMP e as universidades, integrando e mellorando sistemas como 
Nostián e Barbanza. 
 
Sen dúbida, na xestión de residuos os concellos e entidades municipais deben ter un 
papel destacado na toma de decisións, debemos abandonar a imposición aos concellos 
e o nulo respecto pola autonomía local que fai a dereita. O PSdeG a nivel da Xunta e dos 
concellos promoverá o debate e revisión do modelo de xestión da fracción orgánica e 
poñerá en valor o potencial socioeconómico e medioambiental da compostaxe 
doméstica e comunitaria por parte das entidades locais.  
 
Débese potenciar a produción de biogás a partir da materia orgánica dos residuos, 
ningunha nova EDAR ou reforma importante de EDAR se poderá levar a cabo sen 
sistemas de produción de biometano que posibiliten, ademais, o aproveitamento 
posterior do compost e do bioestabilizado resultante do proceso, potenciando a 
economía circular dos residuos. 
 
Desde o PSdeG propomos un procedemento de colaboración coas entidades locais, 
como xa se ten reclamado a través da FEGAMP, que inclúa a elaboración de ordenanzas 
municipais e plans de prevención e xestión de residuos, o asesoramento para pór en 
marcha servizos de inspección e sistemas de recollida separada de biorresiduos e 
outras fraccións obrigatorias a partir de 2025, o establecemento de taxas que reflictan o 
custo real da xestión e permitan o pagamento por xeración, e a promoción de campañas 

de sensibilización para fomentar o consumo responsable e a separación en orixe. 
Ademais, apostamos por constituír un organismo permanente integrado pola Xunta, 
SOGAMA e a FEGAMP para abordar de forma coordinada a xestión de residuos en 
Galicia. 
 
Unha proba do nulo diálogo da Xunta cos Concello é a decisión unilateral do goberno 
galego de incrementar o canon pagado a SOGAMA subindo os recibos do lixo e o uso 
arbitrario do Fondo Ambiental polo goberno da Xunta, detraendo do Fondo de 
Cooperación Local unha partida que pertence aos concellos. Pola contra, desde o 
PSdeG proporemos un modelo de xestión de residuos baseado na cogobernanza.  
 
Ademais, é esencial unha estratexia galega para reducir o impacto dos plásticos, 
eliminando os de uso único, promovendo materiais máis sostibles e fomentando un 
consumo responsable que respecte a reutilización, reparación e reciclaxe. 
 
En canto aos residuos industriais, Galicia afronta retos importantes pois ten unha 
elevada xeración, producindo 2,8 millóns de toneladas anuais de residuos industriais, 
cun 7 % perigosos. A pesar dos avances na valorización, moitos residuos acaban en 
vertedoiros, aumentando o impacto ambiental. Desde o PSdeG actuaremos coa 
aplicación das normativas con severidade e con tolerancia cero ante os vertedoiros 
incontrolados. 

UNHA GALICIA COHESIONADA 
QUE REDUCE AS DESIGUALDADES 

 
 
 
 
 
 
 
 
 
 

“Detrás de cada plan, de cada decisión,  
non hai só estatísticas senón persoas de carne e óso  

que cada mañá comezan un novo día da súa aventura vital.” 
Emilio Pérez Touriño 

UNHA GALICIA COHESIONADA QUE REDUCE AS DESIGUALDADES 
 

As desigualdades toman forma a partir dos desequilibrios, e concrétanse cando as 
persoas non teñen as mesmas oportunidades nin garantías de dereitos. Na Galicia 
actual seguimos a constatar problemas en termos de emprego, deixando pasar 
oportunidades e novos modelos de afrontar as necesidades e posibilidades dos e das 
traballadoras. 

Do mesmo xeito, a maneira en que a nosa poboación está estruturada determina en 
boa maneira como somos como país, e as políticas e decisións sobre como 
conectamos todas as realidades do territorio contribúe a reducir ese desequilibrio ou 
a aumentalo. Por iso a cohesión social e territorial é tan relevante, porque determina 
canto e como nos implicamos en reducir distancias, sexan físicas, sociais ou 
económicas. Igualarnos fará que as oportunidades sexan parellas, o que supón unha 
maior xustiza social. 

 

 EMPREGO DE CALIDADE COMO GARANTE DE COHESIÓN SOCIAL 
Para O PSdeG  o emprego de calidade é un dereito das e dos traballadores, o principal 
factor de inclusión social e de igualdade de oportunidades, que garante o avance cara 
a unha sociedade máis xusta, solidaria e socialmente cohesionada. A defensa dun 
emprego de calidade e dunha clase traballadora con dereitos é un debate de clase 
social que constitúe un eixo fundamental para o PSdeG. 

 

Situación do emprego. A evolución nos últimos 15 anos. 

Para establecer medidas o respecto é  preciso analizar a situación do emprego en 
Galicia despois de 15 anos de políticas conservadoras que primaron medidas 
prexudiciais para a clase traballadora. 

O tema clave onde se visualiza a diferenza entre a esquerda e a dereita é no reparto das 
rendas. En Galicia entre 2008 e 2023 a remuneración dos asalariados pasou de ser o 
46,4% do PIB, similar á media da UE, ao 42,8%, 4,8 puntos menos da media da UE, e 
cunha perda de 3,6 puntos sobre 2008. Esta diminución salarial tradúcese nun menor 

incremento do PIB galego quedando por debaixo incluso da variación do IPC: o PIB 
variou nun 28,6% fronte ao 32,8% do IPC. 

Nos últimos 15 anos Galicia perdeu o 7,9% das horas traballadas. No conxunto do 
Estado non hai perda, aumenta 1 punto máis. De ter sido capaz de equipararse con esa 
media do Estado, en Galicia habería o equivalente a 106.446 postos de traballo a 
tempo completo máis. Ese dato pode cifrar o déficit en creación de emprego por un 
mercado ineficaz que se permite dende os sucesivos gobernos neste tempo. 

En Galicia hai unha clara vontade política por parte da dereita en  adelgazar os servizos 
públicos. Ese adelgazamento ten provocado unha diferenza de crecemento coa media 
estatal de 22 puntos o que supón 46.148 empregos. Na administración pública cunha 
evolución similar á estatal habería 15.521 empregos máis; na educación habería 
14.393 máis e nas actividades sanitarias e de servizos sociais habería 16.233 traballos 
a tempo completo máis. 

Debilítase o conxunto da economía galega ao perder peso sectores vitais para o seu 
desenvolvemento como son o sector enerxético, onde o seu traballo perde 88 puntos  
en relación co Estado e o sector financeiro, cunha perda de 16,8 puntos. De manter 
evolucións similares habería 5.275 empregos máis no sector enerxético e 4.366 no 
financeiro. 

Se repasamos diferentes sectores e actividades económicas topámonos que en 
Galicia se destrúe unha de cada catro horas de traballo na agricultura, gandaría e 
silvicultura, de ter unha evolución similar a do Estado, habería 16.133 empregos máis.  

Na industria destaca a evolución da industria alimentaria que é 17,4 puntos peor co 
Estado. De ser similar habería 8.591 postos máis; no téxtil e confección hai un 
diferencial de 21,1 puntos entre a evolución de Galicia e o Estado, se foran corrixidos 
habería en Galicia 4.800 empregos máis; a industria química mantén unha diferencia 
de 17,8 punto 

Nos servizos de mercado prodúcese un aumento de 4,3 puntos menos ca media 
estatal o que supón uns 22.195 empregos menos destacando as diferenzas en 
comercio, transporte, hostalaría, e financeiras.  

 

Liñas de actuación 

Emprego de calidade 



 

 138 

Relatorio Marco 
XV Congreso Nacional PSdeG 

O emprego, de por si, non é un obxectivo real e suficiente se non avaliamos a súa 
calidade. O avance da socialdemocracia do século XXI en relación ao emprego, e con 
atención especial ao traballo desenvolvido en España, está en traspasar a clásica 
fronteira dos dereitos no posto de traballo para ir a novos retos que teñen que ver coa 
conciliación, a redución da xornada laboral, o aumento do Salario Mínimo 
Interprofesional, o dereito á desconexión e as garantías colectivas nos centros de 
traballo. 

Nesa liña, e consolidando sempre todo o anteriormente conseguido, o socialismo 
galego atópase profundamente decidido a reivindicar a necesidade de que a mellora 
das condicións para a clase traballadora sexa o piar dos avances.  

Somos partidarios de poñer especial atención nos sectores estratéxicos da nosa 
economía  que precisan actuacións, para que lles permita un incremento da súa 
produtividade para evitar riscos de deslocalización agudizados pola crise económica. 
Esta orientación debe ser decidida e con determinación, firme ante presións que 
poidan tratar de frear as aspiracións dun modelo produtivo sostible, dinámico e 
creador de riqueza. 

En función desta situación , as medidas a implantar deben buscar como  obxectivos 
dar resposta ás necesidades dos demandantes de emprego en relación coa súa 
empregabilidade, favorecendo a súa rápida adaptación ós cambios; Facilitar a 
mobilidade profesional dende os sectores mais castigados pola situación actual  a 
outros con necesidades de traballadores, ademais de potenciar aqueles sectores 
emerxentes que ofrecen unha demanda de traballo. 

Debemos  afrontar os novos desafíos  coas tres transicións dixital, enerxética -
climática e socio demográfica e sobre as modificacións que se están realizando e se 
van a realizar de forma inmediata no mercado laboral como oportunidade de creación 
de emprego. 

 

Competitividade 

Potenciaremos a  Competitividade dos nosos sectores estratéxicos e a innovación, 
especialmente nas PEMES e no emprego autónomo. Estas propostas  que deberán  ser  
negociadas cos nosos interlocutores sociais para a súa implantación. Acadar o 
obxectivo do pleno emprego é necesario o compromiso e a participación de todas as 
administracións, especialmente a local e dos axentes económicos e sociais arredor 
dun Pacto Institucional polo Emprego e a Competitividade, recuperando os pactos 
territoriais elaborados polo bipartito . 

As socialistas apostamos por un emprego estable, seguro  e con dereitos porque o 
noso modelo económico basease na competitividade da economía galega, nunha 
elevada produtividade do traballo en nun modelo empresarial socialmente 
responsable. 

 

Diálogo Social 

O PSdeG recoñece ao sector sindical como ferramenta indispensable na mellora das 
condicións da clase traballadora, e asumimos a nosa tradicional vinculación con 
orgullo e honra. É por iso que consideramos que a representación sindical debe ser 
parte sempre das decisións e avances que a política promove en termos laborais. 

Máis alá, somos partidarios de acadar acordos no ámbito do diálogo social. Para os 
socialistas este diálogo social non é só un instrumento para acadar os nosos 
obxectivos en materia de emprego, senón que dada a situación herdada  é necesario 
consideralo coma un obxectivo prioritario da política socioeconómica. 

 

Inserción laboral 

Consideramos necesario a existencia permanente dun programa de inserción laboral 
para desempregados que mellore a súa empregabilidade e aumente a cualificación os 
traballadores e traballadoras , minimizando así a falla de persoal traballador para 
executar o investimento industrial proxectado en Galicia que contemple como líña de 
actuación  a formación en competencias clave das persoas  desempregadas e en 
situación laboral precaria que non  poden acceder á formación de nivel 2 e 3  en Galicia  

Esta acción debe acompañarse tamén dun programa de reincorporación e 
reorientación  ao mercado de traballo de parados e paradas de longa duración con  
itinerarios personalizados,  programas formativos áxiles cos que adquiran 
competencias necesarias para o desempeño profesional  e con programas de 
adquisición de experiencia  que se implantarán por medio de subvencións a entidades 
locais  para a sua contratación.  

 

Autoemprego 

O autoemprego debe observarse como saída o desemprego dos parados e paradas por 
medio de actuacións de orientación, análise de viabilidade e de novos incentivos , polo 
que así mesmo reforzarase os programas de apoio as empresas de i+D+i e iniciativas 

emprendedoras de emprego. Neste sentido, debemos comprender que en Galicia 
existen máis de 200.000 autónomos e autónomas, o que da unha enorme relevancia 
da situación. Pero tamén que 2 de cada 3 sitúanse en idades superiores aos 50 anos, 
segundo os datos do IGE.  

Este escenario convida a pensar nunha estratexia de relevo xeracional, para manter 
moitos deses empregos que se dedican, ademais, a sectores clave para a vida cotiá 
nas vilas e cidades. Pero en termos xerais tamén precisamos pular por un sistema cada 
vez máis xusto e axeitado nas cotizacións e nos dereitos das persoas traballadoras. 
Recoñecendo o esforzo do actual goberno de España, dende o PSdeG consideramos 
que cabe seguir ampliando os avances, e tamén é preciso esixir ao goberno 
autonómico unha maior implicación no apoio ao autoemprego, e non só limitándose a 
distribuír cartos públicos senón con apoio á formación, actualización e dixitalización 
dos negocios e empresas. 

Formatos máis actuais de creación de emprego están sendo moi eficientes e 
socialmente de moita relevancia no noso tecido socioeconómico. A economía social 
supón un 7% do PIB de Galicia, sendo ademais un importante aporte ao eido laboral, 
debido á súa natureza. A maiores, a súa vinculación especial co territorio e economía 
de proximidade alimenta contornas de creación de riqueza que supón un valor 
engadido. 

Cabe apuntar que as condicións laborais son, no eido da economía social 
colaborativa, de mellor calidade que a media do persoal asalariado. O 26,7% do 
persoal ten xornada parcial nestas sociedades fronte ao 35,5% nas mercantís, e existe 
case un 60% de empregos continuos fronte ao 41,7% no ámbito mercantil. 
Engadidamente a mediana salarial é superior, e especialmente este alza salarial 
nótase no emprego femenino (28% maior que nas entidades mercantís) e nos maiores 
de 45 (22%). Tamén o índice de contratación de persoas con discapacidade é superior.  

Cabe confiar neste modelo de emprego, e pular por apoios no plano autonómico na 
liña en que o conxunto do Estado está a facer con normativas e lexislación nesta liña, 
como impulsa actualmente o goberno do Estado, e coa súa consideración como sector 
de relevancia no país. 

 

Servizo Público de Emprego de Galicia 

Este servizo público precisa unha redimensión en recursos, organización, deseño de 
obxectivos e fórmulas de actuación en Galicia  que permita un tratamento 
personalizado das demandas de emprego de cara a búsqueda de emprego e de 

acompañamento mediante itinerarios persoanalizados  de inserción ata a súa 
incorporación o mercado de traballo  

 

Siniestralidade laboral 

Galicia necesita un verdadeiro plan consensuado cos axentes sociais, incorporando a 
perspectiva de xénero na seguridade e a saúde no traballo, así como cuestións ás que 
se debe facer fronte no ámbito preventivo como as transicións dixital, demográfica e 
ecolóxica , potenciando a creación da figura a nivel galego do delegado/a  territorial  de 
prevención de riscos laborais. 

 

Emprego na mocidade 

A radiografía do mercado laboral galego centrada nos máis mozos  amosa falta de 
oportunidades, a pesar de ter Galicia pouca poboación nesta franxa de idade, que se 
reflicte en taxas de actividade moi baixas, altos índices de desemprego e baixos 
salarios,  compre por tanto  un análise individualizado e a adopción de medidas.  

O éxodo de mozas e mozos galegos , provocada polas políticas conservadoras, a outras 
partes do estado en busca de mellores oportunidades ten que ser freada polo ben de 
Galicia . 

A subida dos alugueiros, dos prezos da alimentación e da subministración mínima e 
necesaria, unidos á falta de actuación da Xunta de Galicia en materia laboral, afogan á 
clase traballadora galega. Esta situación vese agravada para a xente moza que, xunto á 
precariedade e á simultaneidade —en moitos casos— de traballo e estudos pola falta 
de políticas educativas adecuadas dende a Xunta de Galicia, ás dificultades no acceso 
á vivenda, súmase a falta de experiencia para a entrada no mundo laboral, tendo en 
moitos casos maior capacidade e formación da necesaria para os postos de traballo. 

Na liña do necesario, débese promover a acción política que reforce a contratación e 
estabilización da mocidade nos postos de traballo, limitando a precariedade habitual 
e loitando contra a utilización fraudulenta das figuras de persoal en prácticas, das 
becas ou similares que agochan traballadores absolutamente precarizados. 

Os e as socialistas cremos na necesidade dun ambicioso plan de retorno do talento 
mozo, que nos últimos 15 anos deixou Galicia para asentarse noutros puntos de 
España e Europa fundamentalmente, e que resulta un elemento nuclear para a 
construción do país en termos laborais pero tamén sociais e demográficos. 

A este plan consideramos necesario dotalo cun elevado volume de fondos, que o 
PSdeG xa cifrou en diversas ocasións con 60 millóns de euros anuais para manter o 
obxectivo de que retornen ata 10.000 mozos e mozas cada ano, e que formularía a 
posibilidade de cofinanciar os contratos con perspectivas de estabilidade. 

De maneira especial, a emigración de forza de traballo en idades máis novas 
produciuse nestes últimos anos en estratos formativos máis altos, o que resulta 
especialmente duro para o mercado laboral que precisa persoal cualificado. Máis aló 
dun plan de retorno, tamén debemos garantir oportunidades laborais á mocidade que 
está saír ao mercado laboral. Cómpre incentivar ás empresas galegas a que aumenten 
a súa plantilla moza, servíndose dende instrumentos fiscais ata axudas para o 
emprego. A maiores, as condicións laborais destes traballos, ou daqueles que xurdan 
de políticas activas de formación ou inserción da Xunta, deben fuxir da precariedade. 
Por este motivo, ferramentas como as bolsas FEUGA deben ampliar o seu alcance e 
remuneración. 

Xerarase liñas de financiamento para asentar centros de traballo da mocidade nas 
zonas rurais e asegurarase o aumento das liñas de conexión a internet de alta 
velocidade necesarias para un mundo globalizado. Ademais, fomentarase a 
sustentabilidade na industria e nas explotacións rurais, apoiando ás cooperativa 

Estableceranse, xunto coas universidades galegas e outros centros de formación, 
programas nos diversos eixos de coñecemento que permitan manter á mocidade 
galega na vangarda, independentemente da súa capacidade económica. 

Xerarase liñas de financiamento para asentar centros de traballo da mocidade nas 
zonas rurais e asegurarase o aumento das liñas de conexión a internet de alta 
velocidade necesarias para un mundo globalizado.  

Apoiaremos a sustentabilidade na industria e nas explotacións rurais, apoiando ás 
cooperativas.  

Promover centros públicos nas principais cidades e, sobre todo, en zonas rurais, 
fomentando a colaboración, a innovación e o acceso a recursos tecnolóxicos 
avanzados. Regular o acceso a estes espazos para evitar favoritismos ou ocupación 
por empresas solventes. 

Buscarase para todo elo a implicación de todas as entidades públicas e a máxima 
colaboración empresarial para xerar experiencias laborais tanto públicas como 
privadas 

Inmigración 

 
Muller e inmigración: 

Demos pular por promover medidas que garantan o aceso en igualdade ao emprego e 
á formación para o emprego, para as mulleres pertencentes á colectivos en risco de 
exclusión suxeitas a unha dobre discriminación por ser mulleres e por pertencer a 
colectivos en risco de exclusión. Isto provoca unha dobre discriminación pola cultura 
de orixe á que están sometidas, suxeitas á realización de empregos na economía 
somerxida e asumindo o coidado e responsabilidade familiar. Parten estas mulleres, 
ademais, dunha situación de desvantaxe social pois na maioría dos casos non contan 
con estudos ou coa homologación dos mesmos. Todos estes factores sumados 
dificultan que poidan participar en accións formativas para o emprego con certificado 
de profesionalidade que lles permitan o acceso a un emprego digno e de calidade 
polos horarios das accións formativas ou polos requisitos esixidos de acceso.  

As persoas nacidas fora de Galicia que son parte hoxe do noso país teñen amosado a 
capacidade de soster sectores económicos para os que non existe suficiente oferta de 
profesionais no noso mercado laboral. A predominancia no ámbito da hostelería, dos 
coidados ou do sector primario é unha oportunidade para reforzar os espazos laborais 
de Galicia. Por iso debemos promover accións de integración e de formación axeitada 
para adecuar a estas persoas ao sistema laboral propio, e impulsar a concienciación 
colectiva dos beneficios que supón para Galicia contar con persoas provintes doutros 
lugares que consolidan a nosa sociedade. 

 

Conciliación 

Os cambios sociais producidos nas últimas décadas orientan os valores de persoas e 
familias á hora de tomar decisión e posición sobre a súa calidade de vida. De maneira 
esencial o movemento feminista, pero ao seu fío tamén as novas xeracións, van 
tomando conciencia de dereitos e reivindicacións que se ven condicionadas polo 
mercado laboral pero que teñen que ver co benestar e as condicións persoais.  

Nesta nova fronteira dos dereitos que sinalabamos anteriormente, a conciliación é un 
espazo da calidade de vida que precisamos orientar correctamente dende o mundo 
laboral. Supón este un dos principais factores hoxe en día de toma de decisións sobre 

a situación laboral, especialmente da xente máis moza que ten incorporada outra 
cultura de valores. 

Neste sentido dende o PSdeG afondamos na convicción de ampliar as posibilidades 
dunha mellor calidade de vida, e dunha conciliación que debe ser corresponsable e 
que debe ter a oportunidade de compaxinarse coa tarefa laboral. 

Así, as administracións públicas deberán reforzarse para poder dar resposta ás 
necesidades. Por un lado para colaborar na facilitación burocrática de permisos de 
conciliación, para permitir a mellor organización vital. Por outro para ser máis 
eficientes na oferta de servizos, por exemplo no eido sociosanitario (residencias, axuda 
a domicilio, etc). 

Semella necesario tamén que se promovan medidas de conciliación que faciliten a 
combinación da vida laboral e familiar, con medidas lexislativas que limiten as 
xornadas, garantan o dereito á desconexión e oferten servizos vinculados aos centros 
de traballo (como o exemplo das escolas infantís). 

De maneira especial cabe facer esforzos porque se sufraguen axudas especiais ás 
mulleres que son nais emprendedoras, para axudarlles a conciliar a maternidade cos 
seus negocios. 

 

O RETO DEMOGRÁFICO QUE DEFINE GALICIA 
 

Galicia é, demograficamente considerada, unha Comunidade estancada no seu 
crecemento poboacional e en clara situación de desequilibrio tanto territorial como de 
estrutura xeracional. 

Tomando en conta a prospección que a estatística oficial ofrece para os próximos 
lustros hai un contexto  estatal de crecemento no que a poboación española, que 
aumentou 1,2 millóns de habitantes (+2,5%) nos últimos 10 anos,  mantén previsións 
de crecer un por riba do 10% nos vindeiros 15 anos segundo o INE. Neste mesmo 
marco, Galicia sosterase con dificultade no  entorno dos 2.700.000 habitantes e o 
Instituto Galego de Estatística aventura incluso un lixeiro descenso. 

Esta situación darase afondando nunha quebra territorial e con problemática 
aumentada pola idade crecente da poboación. Nese horizonte dos vindeiros 15 anos a 
porcentaxe das persoas maiores de 65 anos prevé situarse no 33% do total, e a media 
de idade subirá ata os 51 anos.  

A situación máis problemática concéntrase en zonas determinadas, creando en 
termos demográficos dúas visións de Galicia. Unha concéntrase no sector occidental, 
en torno á franxa atlántica das poboacións máis urbanas, á que se suma a costa e as 
cidades de Lugo e Ourense. No outro plano, o resto de Galicia, interior, que ve como os 
camiños diverxen. Máis do 75% da poboación vive no 15% da superficie de Galicia, e 
fronte a iso hai poboacións con densidades de poboación moi baixas, próximas ás 
zonas desérticas. A Veiga, Chandrexa de Queixa ou Vilariño de Conso, en Ourense,ou 
Folgoso do Courel, Cervantes ou Navia de Suarna móvense en densidades de 3 a 5 
habitantes / km2.  

Os desequilibrios, que de por si non teñen por que constituír un problema, deben ser 
tidos en conta coa maior atención porque as políticas públicas deben garantir que eses 
desequilibrios demográficos non redunden en desigualdades. Así, cabe formular a 
necesidade de discriminacións positivas en favor das persoas que teñan maiores 
dificultades de acceso aos servizos, normalmente as persoas de maior idade e as que 
viven en territorios menos poboados, co fin de consolidar os dereitos que son, en igual 
medida, de todas as persoas vivan onde vivan. 

Esta situación de inequidade na balanza demográfica poderá verse compensada polo 
crecemento das persoas nadas no estranxeiro e que hoxe desenvolven a súa vida en 
Galicia. As mesmas proxeccións que sinalan as expectativas poboacionais apuntan 
que en pouco mais dunha década a porcentaxe de persoas nacidas fóra de España que 
vivirán en Galicia situarase por riba do 20%, dobrando practicamente os números 
actuais. 

Un escenario, o descrito, que ó noso modo de ver fai que deba porse a luz do foco 
nunha perspectiva que procure o asentamento da poboación e o reequilibrio territorial. 

 

Asentamento de poboación 

Débense afrontar políticas dirixidas de maneira especial á poboación moza, que 
combatan o envellecemento que sufrimos a causa dun réxime con taxas de natalidade 
e mortalidade baixas. Non envellecen as poboacións, quen envellecen sos as persoas. 

Lograr a presenza dos mozos no territorio pasa, hoxe en día, por superar a xa 
consagrada desvinculación do binomio rural/ agrario. Os asentamentos do mañá terán 
que ver, entón, con factores como a interconexión, a mobilidade e a  vivenda ( 
innovación, redes, transporte público ). Debemos camiñar cara vivir no “país dos 30 
minutos “. 

Precisamos tamén desenvolver políticas enfocadas a xestionar o fluxo migratorio que 
nos anos por vir parece destinado a xogar un papel fundamental. Van a ter a 
consideración de primordiais, á vista dos problemas que o fenómeno deixa entrever 
nos primeiros compases, o deseño de políticas de acollida e a revisión normativa que 
permita superar a barreira burocrática (adecuación do mercado laboral, trámites de 
permisos de residencia..) sen esquecer o plano social e humanitario que leva sempre 
aparellado o movemento masivo de persoas. 

 

O reequilibrio territorial. Cuestión de fondo 

Unha Galicia sen medio rural deixaría inmediatamente de selo. Unha boa parte da 
identidade do noso pais, que pasa tamén pola súa conformación cultural, sociolóxica 
e histórica pasa indisolublemente por esa maneira de pousarse sobre a terra e enraizar 
nela que o pobo galego tramou ao longo dos séculos. 

Tódalas medidas que procuren manter a poboación deben ir atravesadas polo criterio 
da redistribución de recursos en favor das persoas que viven en vilas, pobos e aldeas 
dos territorios menos poboados. Son precisas políticas públicas que reforcen os 
servizos básicos e conciban as oportunidades de crecemento que existen neste 
territorio. 

O ámbito rural é hoxe unha contorna con posibilidades de desenvolvemento lonxe das 
visións melancólicas e nostálxicas que, dende unha perspectiva vitimista, se ofrecen 
en non poucas ocasións. Tanto o avance tecnolóxico vinculado tamén ao sector 
primario, como as oportunidades que abre o mercado laboral na deslocalización dos 
postos de traballo, e tamén o crecemento do turismo rural e as posibilidades que 
ofrece unha economía vinculada ao medio ambiente, son hoxe espazos a impulsar con 
decisión para consolidar un dinamismo que pivote en torno a un reequilibrio territorial 
necesario.  

Os recursos dos que a sociedade precisará están propio medio, aproveitando os 
recursos naturais dende o total respecto ao territorio e ás persoas, e permitirán 
impulsar redes de actividade socio – económica. Un territorio vivo dá riqueza e 
cohesión á colectividade, xestiona ameazas ao conxunto (especies 
invasoras,incendios forestais,cambio climático,control da fauna….) e dalle ao modelo 
de desarrollo o xa imprescindible selo da sostibilidade. Nesta liña débense impulsar 
medidas destinadas a poñer en valor terreos improdutivos, a través da concentración 
de terreos e a promoción do aproveitamento. Cumpriranse así obxectivos varios sobre 



 

 147 

Relatorio Marco 
XV Congreso Nacional PSdeG 

o aproveitamento da terra e, á vez, o coidado dela que permita contribuír á prevención 
de vagas de lume e proliferación de problemas asociados ao desleixo do territorio. 

Con estes obxectivos, o PSdeG debe traballar en favor das medidas de impulso dunha 
cohesión territorial en favor da igualdade de dereitos das persoas, vivan onde vivan, e 
que permitan deseñar políticas a longo prazo para o conxunto do país.  

Nesta liña, dende o Partido Socialista cremos na necesidade de: 

Crear un fondo de Cohesión Territorial destinado a reforzar a capacidade dos concellos 
en risco de despoboamento. 

A progresiva aposta pola prevención en materia de loita contra o lume que, atallando o 
problema da xestiòn da biomasa e o aproveitamento do monte, supoña ò mesmo 
tempo unha oportunidade de emprego ligada ò territorio. 

As bonficaciòns e exención fiscais que estimulen o asentamento nas zonas 
desfavorecidas, tanto no relativo à cuestión habitacional como às iniciativas de 
emprendemento. 

 

INFRAESTRUTURAS E MOBILIDADE. UNHA GALICIA CONECTADA. 
 

Galicia é un país xeográficamente complexo e moi variable. Se a isto sumamos a 
dispersión poboacional e a historicamente deficitaria rede de transporte público, 
atopámonos coa relevancia que as infraestruturas e a mobilidade teñen para definir ao 
país. 

As infraestruturas viarias son esenciais para o benestar e progreso dos territorios e para 
o desenrolo social e económico, impactando en distintos aspectos da nosa vida cotiá, 
no eido empresarial, no eido dos servizos, no eido do traballo, dos estudos, do ocio....  

Somos un país complexo, unha mestura e un equilibrio de realidades moi distintas,  por 
elo debemos de facilitar unha correcta comunicación tanto no interior coma cara ao 
exterior é fundamental para pór freo ao desequilibrio territorial que afecta a Galicia e 
que xera desigualdades. 

 

Construción de infraestruturas 

Deste xeito, o PSdeG, en liña co que recolle a proposta de Lei de Mobilidade Sostible, 
recoñece como un dos seus eixos de acción a consecución e desenvolcvemento do 

dereito á mobilidade, entendido como o dereito de toda a cidadanía a gozar dun 
sistema de mobilidade sostible e xusto nos termos establecidos pola lei, que permita 
o libre exercicio dos seus dereitos e liberdades constitucionais, favoreza a realización 
das súas actividades personais, empresariais e comerciais e atenda as necesidades 
das persoas menos favorecidas e das zonas afectadas por procesos de 
despoboamento, e en particular, presente especial atención aos supostos de 
mobilidade obrigada  

En materia de construción de infraestruturas os e as socialistas entendemos que é 
preciso apostar por dúas vías de actuación: por un lado rematar as obras e proxectos 
xa iniciados e, polo outro, planificar as novas necesidades. 

No primeiro bloque defendemos a necesidade de axilizar os viais pendentes, que de 
forma habitual demóranse moitos anos despois de ser comprometidos e figuran de 
maneira repetida nos orzamentos autonómicos ano tras ano sen executarse ao ritmo 
que se precisa. Nesta categoría entran o Vial de Alta Capacidade (VAC) Ferrol – San 
Cibrao, que debe completarse coa A74, a AG31 na conexión dende Celanova á 
fronteira portuguesa, a autovía da Costa da Morte ou a VAC Tui – A Guarda. Todas elas 
vinculan territorios con elevada frecuentación de viaxeiros e zonas que precisan de 
investimentos por estar máis afastadas ou precisar conexións para garantir servizos e 
dereitos da cidadanía que alí vive. 

No segundo bloque cabe organizar con sentido común os viais e novas infraestruturas. 
A planificación non semellou ser a ferramenta mellor utilizada durante a última década 
en Galicia, o que se evidencia nas autovías que foron construídas mediante sistemas 
de cobro en sombra para beneficio das construtoras e que dende o goberno galego se 
amparou para financiar de maneira agochada. Algúns dos viais construídos por este 
método teñen evidenciado ser totalmente deficitarios para galegos e galegas 
(Barbanza ou O Salnés) polo sobrecuste producido. Se en 2014 o goberno galego 
renegociou as condicións do contrato para incrementar a aportación ás 
concesionarias, en 2024 asúmese o pago íntegro do resto do contrato de maneira 
completa, acumulando 500 millóns de euros en pagos en sombra ás concesionarias.  
Debe avanzarse na transferencia de viais entre Xunta de Galicia e Deputacións, de 
forma que a Xunta de Galicia impulse a melloría de estradas que conectan comarcas 
e territorios e que agora xestionan as administacións locais.   

 

Autoestradas de peaxe 

En Galicia existen 4 autoestradas de peaxe. Dúas delas son de titularidade estatal, a 
AP9 (Ferrol – Tui) e a AP53 (Santiago – Lalín) e outras dúas de titularidade autonómica 
(Puxeiros – Val Miñor) e a AG55 (Coruña – Carballo). 

 

AP9 e AP53 

Con respecto as de titularidade pública, a AP9 concentra o maior volume de tráfico e 
supón o gran eixo vertebrador do norte – sur de Galicia para o transporte por estrada. A 
concesión desta autoestrada debería ter finalizado en 2023, segundo os contratos 
asinados para a súa construción. Non entanto, foi unha prórroga da concesión 
realizada no ano 2000 polo goberno do Estado baixo a presidencia de José María Aznar 
o motivo polo que hoxe esa concesión estea ampliada ata o ano 2048. Esa extensión 
da prórroga, hoxe en proceso de investigación pola Comisión Europea para determinar 
a súa legalidade, foi feita xusto antes de vendela a fondos privados, o que tamén está 
sendo investigado por poder ser un mecanismo ilícito para elevar o seu prezo de 
mercado. 

Na espera do que poida resultar dos procesos investigados, a AP9 ten tres debates por 
diante: gratuidade, rescate e transferencia. Os tres son claramente relevantes, e o 
obxectivo dos e das socialistas de Galicia é acadar os tres. É un compromiso asumido 
e votado reiteradamente en proposicións de lei e acordos do Parlamento de Galicia.  

Como criterio político, o socialismo galego asumimos que o principal obxectivo dos 
tres existentes é avanzar cara a gratuidade. Iso motivou que a meirande parte do noso 
esforzo se centrase nos últimos anos en demandar do goberno do Estado que 
bonificase os prezos da AP9 para reducir todo o posible o impacto sobre a economía 
de galegos e galeas que a transitan. Así, o goberno do Estado promoveu en 2021 unha 
bonificación do 50% das peaxes, que se repetiu en 2022, 2023 e 2024 polo traballo 
político do PSdeG. Non foi doado, pois o PSdeG somos o único partido político do 
actual arco parlamentario galego que votou a favor das bonificacións da AP9. O único. 

En 2025 o goberno do Estado, froito do traballo do PSdeG para acelerar e implantar 
canto antes a decisión, impulsa xa a bonificación do 75% das peaxes. Un novo avance 
que inclúe, ademais, a bonificación das peaxes tamén na AP53 no intento de facilitar a 
conexión coa Galicia central.  

Estes grandes avances sitúannos camiño da gratuidade, como foi o noso compromiso. 
Seguindo os pasos, e toda vez que xa estamos moito máis preto desa gratuidade, para 
o PSdeG chegou o momento de comezar a dar o salto ao seguinte obxectivo e formular 
de maneira sensata e razonable as posibilidades para que a autoestrada AP9 abandone 

o formato de concesión. A partir da resolución do proceso investigador sobre a 
legalidade da prórroga do ano 2003, e tendo en conta o volume de cartos investidos 
polo Estado, estamos xa ante a posibilidade de recuperar a AP9 rescatándoa para o 
público en titularidade e xestión, o que permitiría cambiar o modelo e definitivamente 
poríanos ás portas da gratuidade. 

Unha vez conseguido ese obxectivo, que temos o pleno convencemento de conseguir, 
será o momento de transitar cara a transferencia para que a titularidade pase a ser 
autonómica. Só entón, cun vial libre de cargas e rescatado xa para o público, será o 
momento axeitado. Reverter a orde dos obxectivos podería levar a un custoso proceso 
para as arcas públicas que terminaría coa titularidade en Galicia pero con empresas 
concesionarias e peaxes aínda activos. 

 

AG55 e AG57 

Ao contrario que sucede coas autoestradas de titularidade estatal, as que 
corresponden en xestión a Galicia non ofrecen tal avance en bonificacións e beneficios 
para os usuarios. As bonificacións non chegan ao 25% no mellor dos casos, e o máis 
frecuente é que as bonificacións sexan do 12% segundo o tipo de usos.  

A realidade neste proceso sería moito máis sinxelo que no caso estatal, pois os custes 
son claramente menores para administración. Dende o Partido Socialista 
consideramos que a única visión honesta é reclamar para as autoestradas galegas o 
mesmo que para as estatais, e de maneira exemplar debería facerse máis axilmente 
por ter xa a concesión no plano autonómico e polo menor custe esixido. Por iso 
seguiremos reclamando que se avance camiño da gratuidade das peaxes nestas 
autoestradas, e que se continúe o proceso de cara a revertelas á titularidade 
plenamente pública e xestión pública. 

 

Transporte público 

 

Transporte público por estrada 

O mal funcionamento do Plan de Transporte público da Xunta de Galicia é unha 
realidade contrastada durante os últimos anos, que ocasiona que non se cubran as 
necesidades de mobilidade dos galegos e das galegas. E non se tratan de problemas 
puntuais neste transporte interurbana por estrada senón que se trata dun problema 

estrutural que se da en tódolos territorios de Galicia, especialmente no rural. A finais 
de 2023 un informe do Consello de Contas denunciou a abdicación das 
responsabilidades de inspección e control do goberno galego sobre os contratos 
asinados coas adxudicatarias, que non se lle das resposta ás queixas dos usuarios e 
usuarias, de que non se impoñen penalidades ante os incumprimentos dos contratos 
e de falla de planificación neste Plan de Transporte. Este informe ven a sumarse as 
numerosas sentezas xudicias en contra da Xunta de Galicia no relativo aos seu plan de 
transporte, e ás advertencias e denuncias públicas feitas polo PSdeG que dende hai 
anos ven reclamando transparencia e eficiencia nos contratos coas adxudicatarias de 
transporte público en Galicia. 

Para reverter esta situación é preciso garantir a competencia no sector do transporte 
por estrada, revisando as concesións e contratos coas empresas de transporte. Así 
mesmo, precísase establecer mecanismos de sanción máis esixentes ante o 
incumprimento dos servizos establecidos e deseñar novos criterios de adxudicación 
nas futuras concesións que eviten a cooptación do mercado garantan a libre 
competencia. Debemos instaurar liñas eficientes, con paradas sinalizadas e seguras 
con marquesiñas para o refuxio dos usuarios, que sirvan para as necesidades de 
mobilidade do conxunto da poboación.   

De maneira global, precisamos redefinir o transporte público de Galicia pensando no 
rural, coa finalidade de evitar zonas de exclusión. É necesario apostar por incrementar 
os medios para dotar de transporte ás zonas rurais, facéndoo máis atractivo para que 
a xente nova poida acceder a desenvolver nel o seu proxecto vital, así como para 
conectar os distintos núcleos poboacionais, impulsando a economía no ámbito rural 
e facilitando a mobilidade das persoas con maior idade. Por este motivo impulsaremos 
unha tarxeta de transporte público única en Galicia, que permita descontos para 
estudantes e persoas en situación de risco, e que sexa de uso común para calquera 
servizo urbano e interurbano. 

É por iso polo que o PSdeG entende que é preciso e urxente redefinir o transporte 
público por estrada do país, centrado na consecución do dereito á mobilidade 
especialmente das persoas que viven no rural, da xente moza, das persoas maiores e 
das persoas en risco de exclusión ao ser este o transporte público máis directo e 
accesible para a conexión dos territorios. 

Deste xeito, os e as socialistas de Galicia defendemos reformas estruturais que fagan 
posible unha mellora real no servizo como aumentar de forma xeral as frecuencias, 
xustificado pola demanda e pola necesidade da poboación, mellorar a calidade dos 

servizos e a súa puntualidade ou conectar todos os concellos galegos cun traxecto de 
ida e outro de volta con aqueles concellos que estean ao seu arredor. 

Ademais, resulta necesario afondar na redución das tarifas xerais en todo o transporte 
por estrada como xa ocorre coas tarifas da tarxeta Xente Nova ou a da +65, ampliando 
a validez da primeira dende os 21 anos actuais aos 30, seguindo a consideración da lei 
de xuventude galega. 

Un dos eixos fundamentais de acción nesta materia debe sera creación dunha nova 
rede de noitebús, o bus nocturno galego, unha medida impulsada na lexislatura 2005 – 
2009 polo goberno socialista e desmantelada tras o cambio de goberno en Galicia. 
Esta rede, practicamente inexistente a día de hoxe, era a base do desenvolvemento do 
dereito á mobilidade de forma nocturna, permitindo á xente moza un regreso a casa 
sostible e seguro ou aos traballadores e ás traballadoras a posibilidade de acudir ao 
seu posto de traballo. 

É desta forma pola que os e as socialistas apostamos pola recuperación desta rede de 
noite bús metropolitano en cada unha das sete grandes cidades galegas con 
expedicións cada2 e 3 horas, como máximo, en venres e fin de semana e no resto da 
semana respectivamente.Por outra banda, o rural non pode quedar atrás nesta nova 
rede. Así, propoñemos a creación dun sistema de financiación parcial do custo do 
billete de taxi como transporte a demanda para viaxes nocturnas a núcleos 
poboacionais que non conten con transporte regular, cun incremento do desconto 
proporcional ao número de persoas que viaxen no mesmo. A Xunta desenvolverá unha 
aplicación móbil para facilitar ocupacións máximas dos mesmos. 

Esta proposta, a do estudo dun sistema de transporte a demanda, atalla o principal 
problema que Galicia presente en materia de disposición poboacional que é a súa 
dispersión. Este sistema permitiría asegurar a mobilidade naqueles lugares con 
poboación máis dispersa, moita da cal é xente maior, utilizando dende buses ou 
microbuses ata taxis compartidos. Ademais, a cofinanciación do servizo e a 
bonificación do mesmo permitirían un uso funcional ao tempo que accesible do 
mesmo. 

 

Transporte ferroviario 

Nos últimos anos houbo un gran crecemento do transporte ferroviario que ven dado 
por unha aposta decidida dende o Goberno de España, tanto no relativo a inversións 
para a súa modernización e adecuación ás necesidades de mobilidade dos galegos e 
galegas así como na bonificación e gratuidade dos billetes- Tamén inflúen as 

institucións europeas e o seu plan de acción, sendo cada vez máis decisivo á hora de 
conciliar a necesidade dun gran número de persoas de desprazarse con maior 
celeridade coa urxente loita contra o cambio climático, que pasa pola redución 
drástica das emisións contaminantes. 

Aínda que sexa unha competencia do Estado, é preciso seguir loitando e apostando 
polo impulso das conexións ferroviarias, tanto de viaxeiros como de mercadorías  
contemplando ao mesmo tempo a necesidade de que o servizo sexa áxil e rápido, coa 
importancia de que non sexa un mecanismo máis polo cal acrecentar o 
despoboamento do ámbito rural e favorecendo aínda máis a concentración da 
poboación nas grandes urbes.   Neste senso  apostamos porque existan bonificacións 
ao transporte nomeadamente para os colectivos máis vulnerables. 

Esiximos o impulso das grandes infraestruturas ferroviarias e as conexións   ferroviarias 
de alta velocidade, nas conexións cos nosos portos e reforzando   unha 
intermodalidade real no transporte. Pero ao mesmo tempo apostamos por transformar 
a liña Coruña – Vigo nunha liña de Cercanías, homologándoa con outras que no 
territorio do Estado funcionan como tal. Esta tipoloxía permitiría unha maior 
frecuentación e unha conectividade moito maior neste eixo que move milleiros de 
viaxeiros ao día.  

Xunto coas Cercanías, os servizos de Media Distancia son claves para a vertebración 
ferroviaria de Galicia, servizos nos que se deben mellorar diversos aspectos para 
consolidar e incrementar aínda máis a desexable migración do vehículo particular e do 
transporte por estrada cara ao tren. 

Ademáis do referido, cómpre desenvolver en   Galicia unha nova planificación ao longo 
da liña do Eixo Atlántico de Alta   Velocidade. Por elo, as socialistas e os socialistas de 
Galicia traballamos e traballaremos para que a variante do AVE por Cerdedo, 
infraestrutura esencial, sexa unha realidade o antes posible a pesares da oposición da 
dereita, para desta forma estructurar mellor as comunicacións ferroviarias en Galicia 
e xerar maiores sinerxias de crecemento, progreso, máis economía e benestar para a 
cidadanía galega.  

De igual modo traballaremos para que sexa unha realidade no prazo máis breve posible 
conexión do AVE entre Vigo-Oporto-Lisboa .  

O ferrocarril de vía estreita entre Ferrol e Ribadeo tamén deberá impulsarse para o 
transporte de mercadorías e o seu funcionamento como trens de cercanías 
especialmente en zonas de mais densidade poboacional como a comarca da Mariña. 

Así, o PSdeG, comprometido coa consecución dunha mobilidade urbana e de bisbarra 
sostible e funcional, instamos á Xunta a que estude o desenvolvemento de redes 
ferroviarias complementarias ao servizo de bus municipal e interurbano de bisbarra 
nas grandes cidades e vilas galegas con modelos como o do Porto, ou o dos tranvías, 
metros lixeiros e tren-tram andaluces e os tranvías franceses. 

 

Transporte aéreo 

Galicia ten unha importante rede de infraestructuras de intermodalidade e 
aeroportuarias, que precisan superar a errática xestión dos últimos anos. As e os 
socialistas apostamos por unha política que potencia os aeroportos existentes de 
forma igualitaria. 

 

Mobilidade urbana sostible 

Temos que tender a unha mobilidade mais sostible, fomentando o uso de medios de 
transporte sostibles como a bicicleta e o transporte público, que contribúen a reducir 
a contaminación e tamén creando un plan de fomento do uso do vehículo eléctrico  
incluíndo medidas con impacto real como a implantación de sistemas de recargas. 
Nesta liña os concellos con gobernos socialistas veñen sendo un exemplo en toda 
Galicia, pese a oposición das forzas conservadoras que non atenden ás necesidades 
medioambientais e que practican o negacionismo tamén neste ámbito. A realidade é 
que as cidades máis humanas están conformando a gran transformación urbana deste 
século, e dende o PSdeG seguiremos apostando por crear espazos públicos habitables 
onde a mobilidade sexa sostible e respectuosa, e onde haxa nenos xogando nos 
lugares que antes pasaban multitudes de coches. 

Porén, ademais, a responsabilidade da xestión autonómica non queda no eido único 
das infraestruturas. A administración autonómica é competente para a planificación 
da mobilidade no país; unha competencia da cal abdicou en favor do Goberno de 
España, que debe suplir a falta de ambición e de proxecto neste eido. É por iso 
fundamental subliñar que o goberno autonómico debe poñerse ao fronte da 
construción dun proxecto ambicioso que supoña a consecución do dereito á 
mobilidade a través tamén de adecuacións no eido urbano, xunto aos concellos, ou de 
novas propostas de mobilidade como son o desenvolvemento de redes viarias seguras 

para o ciclismo e os VMP, así como de abrirse a novas formas de pensar a mobilidade 
ante a nosa complicada realidade poboacional, baseada na dispersión xeográfica.  

O PSdeG sitúase na vangarda dun modelo de mobilidade diferente e alternativo ao que 
propón o actual goberno de Galicia, que sexa útil para os galegos e as galegas, que 
mellore e facilite a súa mobilidade, porque con ela mellórase a posibilidade do 
exercicio dos dereitos fundamentais da cidadanía e, especialmente e dun xeito 
fundamental, a súa calidade de vida. 

 Deste xeito, o PSdeG, en liña co que recolle a proposta de Lei de Mobilidade Sostible, 
recoñece como un dos seus eixos de acción a consecución e desenvolvemento do 
dereito á mobilidade, entendido como o dereito de toda a cidadanía a gozar dun 
sistema de mobilidade sostible e xusto nos termos establecidos pola lei, que permita 
o libre exercicio dos seus dereitos e liberdades constitucionais, favoreza a realización 
das súas actividades persoais, empresariais e comerciais e atenda as necesidades das 
persoas menos favorecidas e das zonas afectadas por procesos de despoboamento, e 
en particular, presente especial atención aos supostos de mobilidade obrigada  

 

Accesibilidade 

A accesibilidade é un dereito humano. Cando as persoas atopan barreiras, non poden 
participar en plenitude na sociedade. Unha sociedade moderna orientada de cara o 
futuro non ten barreiras. Queremos concellos accesibles e inclusivos en toda Galicia. 

Neste sentido cobran necesidade as novas realidades e o PSdeG aposta por 
desenvolver modelos de mobilidade urbana baseados na peonalización e 
urbanización de vilas e cidades con solucións de plataforma única, nas que o uso 
restrinxido do vehículo particular e a convivencia entre tráficos sexan a norma xeral, 
coas seguintes prioridades: 1. peóns, 2. bicicletas, 3. vehículos de mobilidade persoal 
(VMP), 4. transporte público, 5. vehículos particulares. Só nas rúas con calzada 
diferenciada e máis dun carril de circulación promoverase a creación de espazos e 
itinerarios para o uso seguro das bicicletas e vehículos de mobilidade persoal (VMP), 
que serán sempre construídos sobre o espazo que actualmente ocupan os vehículos a 
motor, nunca sobre zonas verdes ou beirarrúas. A mobilidade sostible debe ser un 
elemento transversal da planificación urbanística, complementada coa oportuna 
regulación que priorice aos peóns por riba de todo, á bicicleta sobre o resto de 
vehículos e ao transporte público sobre o particular. Galicia debe dotarse dun Plan de 
Mobilidade Sostible que regule todos estes aspectos no plano autonómico e local. O 
PSdeG fai unha aposta decidida pola implantación e extensión da bicicleta como 



 

 156 

Relatorio Marco 
XV Congreso Nacional PSdeG 

vehículo prioriario á hora de conquerir unha verdadeira mobilidade sostible, tanto 
dentro das áreas urbanas como para a conexión entre elas. En relación con isto 
proponse: 

 
- Adicar á bicicleta un capítulo específico do Plan de Mobilidade Sostible de Galicia. 

- Entender a bicicleta como parte esencial do transporte público, fomentando a súa 
intermodalidade co ferrocarril e o autobús. 

- Apoiar a creación de servizos municipais de aluguer de bicletas, con especial 
atención aos ciclos eléctricos e con tarifa integrada no billete único de tren e bus. 

- Instalar aparcadoiros seguros de bicicletas no espazo urbano. 

- Ampliar desde a Xunta de Galicia as axudas estatais á compra de ciclos eléctricos 
para particulares e institucións públicas. 

- Crear unha liña de axudas destinada a empresas de loxística e reparto de paquetería 
para incorporar cargo-bikes con asistencia eléctrica á súa flota de vehículos. 

- Facer, de xeito progresivo, ciclable en condicións de seguridade a rede autonómica 
de estradas de Galicia.  

 

O Consorcio Galego de Transporte 

A mellora do transporte público en todos os eixos desenvolvidos nas seccións 
anteriores é fundamental para asegurar que esta sexa funcional e o seu servizo sexa de 
calidade. Non obstante, estes esforzos non poden ir de forma individual, senón que a 
súa aplicación debe ser conxunta e planificada. Deste xeito, o PSdeG reclama como 
mellor formade coordinar o transporte no país a creación dun Consorcio Galego de 
Transporte. 

Este Consorcio ten como obxectivos fundamentais a consecución da integración 
tarifaria completa en Galicia e planificación conxunta dos servizos de transporte 
público no país que asegure tanto a conexión interna do territorio como a 
intermodalidade real entre os servizos de competencia do consorcio e aqueles 
externos como o transporte aéreo ou o ferroviario comercial. 

O funcionamento do mesmo podería ser homologable a outros sistemas doutras 
sistemas autonómicas, como pode ser o caso de Asturias, cun acompañamento pleno 
do servizo de transporte por estrada interurbano, do servizo de bus urbano e de 
bisbarra do transporte de ría, do servizo de proximidade de vía estreita entre Ferrol e 



 

 157 

Relatorio Marco 
XV Congreso Nacional PSdeG 

Ribadeo, así como doutros servizos na nosa realidade territorial como son os servizos 
OSP de ferrocarril ou os futuros servizos de “Cercanías” nos núcleos do Eixo Atlántico, 
así como aqueles que a Xunta desenvolva no marco das súas competencias segundo 
dita o artigo 27 do Estatuto de Autonomía. 

Deste xeito, e dun modo semellante ao actual co sistema tarifario de bus, os 
desprazamentos no país estarían rexidos por un mesmo sistema integrado, coa 
posibilidade de ofertar bonos recorrentes e de uso ocasional zonais como ocorre en 
lugares como Cataluña ou Madrid. 

Este esforzo, ademais, complementaríase cunha mellora da información cara o 
usuario, tanto en materia de calidade como de oferta de servizo, así como co 
desenvolvemento dunha nova aplicación móbil que permita a xestión dixital plena dos 
abonos e billetes, contando sempre con puntos de información e compra físicos 
dependentes da Xunta de Galicia distribuídos de forma xeral, acabando co parasitismo 
da banca nun servizo que a administración pública galega pode asumir perfectamente. 

 

CONCELLOS. A POLÍTICA MÁIS PRÓXIMA CON MENOS RECURSOS 
 

Situados no último chanzo da xerarquía da Administración, pero na primeira porta de 
acceso para o administrado, o municipal convertese así nun mundo que ven dende 
lonxe sufrindo a arbitrariedade das administracións superiores e o aumento constante 
de demandas da cidadanía. 

O incumprimento sostido do Pacto Local que en 2006 asinaron Xunta de Galicia e 
FEGAMP é a marca que define a política municipal galega na última década e media. 
De maneira continuada, os concellos asumen competencias que non lle 
corresponden, pero ás que se ven abocados para dar resposta ás necesidades máis 
inmediatas e próximas que constatan. Non entanto, non contan co financiamento que 
lles corresponde para facelo, e esta situación produce un desequilibrio e unha enorme 
produción de desigualdades que redunda no acceso aos servizos para a cidadanía.  

De maneira particular a administración autonómica ven sobrecargando aos concellos 
con tarefas e responsabilidades das que a propia autonomía se desentende, e que 
obriga ás institucións locais a asumir. 

 

Distribución xusta de competencias 

O PSdeG, partido municipalista por definición e que goberna no eido municipal a máis 
da metade da cidadanía de Galicia, defendemos unha distribución xusta de 
competencias, regulada e acordada, e acompañada do financiamento preciso para 
poder levar a cabo as atribucións que correspondan con eficiencia e calidade. Esta 
ineludible tarefa contribuirá a un robustecemento da Administración Local, ao garantir 
a súa autonomía e defender un modelo de servizo ó veciño que dificilmente poderíase 
comprender sen o seu concurso. Apostamos decididamente, por tanto, por esa 
delimitación competencial entre a Comunidade Autónoma e as Entidades Locais, 
previo estudo do custo dos servizos e baixo os principios de proximidade, 
responsabilidade e proporcionalidade, tendo ademais en conta a diferente tipoloxía 
municipal existente, tamén a dos municipios rurais e daqueles con menos poboación. 

A actuación dos concellos como primeira liña de apoio durante a pandemia da COVID, 
especialmente nos primeiros tempos, foi un exemplo claro da proximidade e 
capacidade resolutiva que amosan. Máis alá diso, cabe ser consciente de que os 
concello recadan impostos, como o canon do auga ou da xestión de residuos, que son 
autonómicos pero que a cidadanía reivindica ante o concello. O ámbito municipal é o 
que asume a xestión do Servizo de Axuda no Fogar que a administración autonómica 
infrafinancia de maneira escandalosa, poñendo en risco o servizo especialmente nos 
concellos con menos recursos. É ese mesmo ámbito municipal o que asume 
mantemento en centros educativos ou sanitarios que non lle correspondería, e que 
nalgúns casos mantén unidades de carácter sanitario que deberían estar integradas 
no SERGAS. Os concellos viven urbanisticamente dependentes da Xunta de Galicia, 
pero logo comproban como non existe mantemento de viais que transitan polo seu 
término e como, no caso dos concellos costeiros, existen terreos de titularidade 
portuaria que son de uso claramente urbano pero no que a administración autonómica 
non inviste en manter nin coidar pero si cobra taxas pola súa ocupación, cando 
deberan reverterse a titularidade municipal. 

 

Participación nas decisións estratéxicas de Galicia 

Todas estas, e moitas outras cuestións, afectan á xestión das entidades máis 
pequenas pero máis resolutivas do nivel administrativo. Os e as socialistas 
consideramos necesario reordenar estas tarefas e tomar en consideración aos 
concellos como un elemento fundamental da xestión das políticas públicas, polo que 
a súa representación e participación nas decisións debera ser moito máis valorada e 
vinculante. Consideramos necesario dar participación parlamentaria ás entidades 
locais nos procesos de elaboración das leis que afecten directamente ás súas 

competencias e intereses e incorporaremos aos concellos como entidades con 
capacidade de exercer a iniciativa lexislativa popular en relación con aqueles asuntos 
da súa competencia. 

A política actualmente desenvolvida dende o goberno de Galicia, non entanto, parece 
ir noutro sentido cargando aos concellos, mediante normas sectoriais, con novas 
competencias e servizos, as máis das veces sen estudos de oportunidade nin 
financiamento axeitado. A situación derivada da pandemia agravou esta situación, 
deixando ás entidades locais nunha situación financeira aínda máis débil, tan só 
salvada polas medidas adoptadas no ano 2020 polo goberno do Estado para paliar os 
efectos dunha caída drástica da recadación. 

 

Retos lexislativos 

Precisamos poñer ao día a nosa administración local galega, de xeito que sexa aberta 
á veciñanza, íntegra, eficiente e moderna. Este reto é imposible acadalo cunha Lei da 
Administración Local de Galicia (LALGA) que ten case trinta anos e sen un novo marco 
legal de financiamento que permita desenvolver con garantías orzamentarias todas as 
competencias, as propias e as impropias. Elaboraremos unha nova LALGA, co 
obxectivo  de  adaptala á realidade do primeiro cuarto do século XXI, así como unha 
nova lei de Financiamento Local. 

 

Financiamento local 

A autonomía local non se pode entender sen autonomía financeira, e por iso nesa 
normativa lei de financiamento incluiremos a regulación do Fondo de Cooperación 
Local (FCL), que na actualidade ten un funcionamento deficiente. Defendemos o 
incremento do FCL, de forma que permita paliar ou reequilibrar a desviación a favor da 
Comunidade Autónoma na evolución do financiamento dos entes territoriais de 
Galicia nos últimos anos, considerando ademais os criterios de poboación, superficie, 
núcleos de poboación e porcentaxe de maiores de 65 anos. 

O incremento do financiamento estatal para a Comunidade non semella trasladarse 
ás entidades locais e a porcentaxe de participación das entidades locais nos ingresos 
da Xunta resulta moi baixa, o que se une ao cada vez maior peso das transferencias 
finalistas e subvencións non competitivas da Xunta ás entidades locais sobre o total 
de transferencias, con prazos de convocatoria moi axustados. Por iso estamos a favor 

de crear tamén unha lei autonómica específica de regulación da Participación nos 
Ingresos da Comunidade Autónoma dos concellos galegos, consensuada coa Fegamp 
e na que se clarifique a participación anual e os criterios de reparto. 

Paralelamente, segue producíndose un incremento de gasto en servizos de 
competencia autonómica sufragados polos concellos e deputacións provinciais cun 
insuficiente, ou case nulo, apoio económico. É necesario que a administración 
autonómica asuma a totalidade dos custos económicos que soportan os concellos 
derivados do mantemento dos centros de ensinanza primaria, centros de saúde e 
escolas infantís municipais.  

Os Servizos Sociais municipais están afogados. Na distribución competencial esta é 
unha competencia autonómica que, por tanto, debe sufragaros gastos asumidos polas 
entidades locais en residencias de terceira idade. E no caso especial da situación do 
servizo de axuda no fogar (SAF), en Galicia temos 14 puntos superiores con relación á 
media estatal de persoas valoradas como dependentes que optan polo SAF. Este 
coste, que non corresponde aos concellos, debe ser financiado polas administración 
superiores. Mantemos a firmeza en reclamar o 100% da parte do custe que lle 
corresponde á Comunidade Autónoma e demandaremos á administración estatal que 
cumpra coa súa parte, co obxectivo de sufragar anualmente o custo efectivo íntegro do 
SAF entre as dúas administracións, liberando aos concellos. 

Os concellos son a ferramenta política máis directa e presenta a gran característica da 
súa capilaridade e proximidade á cidadanía. Deben ser, por tanto, un instrumento de 
primeira relevancia no desenvolvemento das políticas públicas, polo que deben ser 
tidos en conta coa maior das importancias dentro da configuración política de Galicia. 
Todo o que camiñe noutro sentido creará barreiras torpes que dificultarán o exercicio 
da eficiencia institucional. O PSdeG asume en primeira persoa a representación dos 
concellos como elemento indispensable na construción política de Galicia. 

CONVIVIR 
COMPARTIR 
AVANZAR 

 
 
 
 
 
 
 
 
 
 

“Está de moda falar mal da democracia.  
É fácil facelo...cando vives nunha democracia” 

Mario Soares 

CONVIVIR. COMPARTIR. AVANZAR. 
 

As persoas somos, inevitablemente, sociais. Como tal, a convivencia en sociedade é 
un valor inexcusable que, non entanto, nos recentes tempos ponse en dúbida de 
maneira demasiado habitual. 

A aparición no panorama político de forzas que defenden abertamente desigualdades, 
e que promoven un boicot ao sistema democrático de convivencia deste país, é un 
perigo ao que hai que facer fronte con máis democracia. Para iso precisamos un 
compromiso firme dende a política e para a sociedade, co fin de consolidar un 
escenario que hai non moito tempo parecía indiscutible e que hoxe é obxecto de 
ataque polo populismo irredento que está disposto a desmembrar todo o construído. 

A convivencia xera oportunidades de compartir e de sumar para unha Galicia máis útil, 
formada, informada e con apego á súa identidade. É por iso que debemos pular por 
defendela a través dos medios que a política coñece, que son a democracia, a cultura 
e a convivencia na pluralidade. Estamos no momento en que, máis que nunca, 
precisamos presumir de democracia e facela máis forte. 

 

UNHA DEMOCRACIA MÁIS FORTE 
 

Calidade democrática e transparencia 
Os sistemas políticos na actualidade afrontan enormes retos sobre a calidade das 
democracias e a capacidade de confrontar ante modelos antagónicos aos sistemas de 
convivencia. Hoxe o negacionismo (das vacinas, do cambio climático, da violencia 
machista...) súmanse a unha interesada confusión sobre o valor dos sistemas 
electorais e conflúen nestas posicións os populismos máis extravagantes. Non 
entanto, o que noutrora podería parecer unha excentricidade sen valor, hoxe ten 
presenza consolidada nas institucións froito dunha democracia imperfecta que hai 
que construír día a día e validar co exercicio da transparencia, o bo goberno e o impulso 
dos valores democráticos e a exemplaridade. 

Galicia é, hoxe, unha democracia asentada no conxunto do mundo occidental. 
Formamos parte dunha España recoñecida internacionalmente como un país 
exemplar en moitos dos seus elementos institucionais e sociais. Non entanto cabe ser 

conscientes de que existen eivas que precisamos impulsar, e o compromiso do PSdeG 
debe ser a esixencia de nivelarse nos estándares máis altos posibles de calidade 
democrática. O ranking de “Calidade de goberno das rexións dos Estados membros da 
UE” do ano 2021 sitúa a Galicia estancada nunha moi mala posición en materia de 
calidade democrática, acadando o posto decimocuarto entre as dezasete 
comunidades autónomas de España, sendo ademais o noso país un dos que ten 
maiores diferenzas de calidade entre os seus gobernos subnacionais. Galicia non se 
merece figurar como unha eiva na cualificación democrática das nosas estruturas de 
goberno, tendo a capacidade para mellorar os problemas que arrastra. A nosa 
comunidade autónoma, como sistema político, presenta resultados especialmente 
preocupantes en percepción de imparcialidade e corrupción, polo que a mellora da 
participación, da transparencia e dos controis independentes deben ser a principal 
aposta. 

Así mesmo, o Observatorio de Medios cualificou á Comunidade Autónoma de Galicia 
como a comunidade autónoma máis opaca de España no manexo da publicidade 
institucional. Esta cualificación baséase na avaliación de indicadores de 
transparencia, onde a nosa comunidade alcanzou un 0% de cumprimento en todos os 
criterios. O orzamento da comunidade autónoma para a publicidade institucional 
adxudícase así mediante criterios pouco transparentes e convenios ad hoc que 
escapan aos controis, e que inclúen a medios de desinformación como canais de 
extrema dereita que difundiron bulos durante a COVID e que logo financian proxectos 
políticos negacionistas e que promoven ideas xenófobas ou homofóbicas. Este non 
pode ser o modelo de xestión dunha Administración que debe adicar ese recurso á 
promoción de obxectivos de interese xeral e que debe de ser parte das ferramentas das 
nosas institucións para proporcionar información de calidade, transparencia e 
constituír unha defensa axeitada fronte á inxerencia estranxeira das nosas institucións. 
A extrema dereita nútrese de medios sen lectores, cuxa financiación provén de diñeiro 
público de campañas institucionais de dudoso orixe e cumprimento, e que serven para 
financiar centros de espallamento de bulos nas redes sociais. A Comisión de 
Transparencia de Galicia resolve desfavorablemente para a Xunta de Galicia o 80% das 
reclamacións que se presentan ante este organismo, fronte a un cincuenta por cento 
de media no Estado, o cal nos indica a inaxeitada aplicación da normativa de 
transparencia na comunidade. 

Vivimos na comunidade autónoma cun goberno que foi condenado polo TSXG por 
ocultación de información sobre o proceso de fusión das caixas galegas e onde o 
Parlamento non cumpre as obrigas de remisión de información aos grupos 
parlamentarios. En Galicia a oposición política ao goberno non recibe respostas das 

súas preguntas no exercicio de fiscalización vía parlamento, e onde se manipulan os 
intentos de investigación sobre acumulacións de casos onde familiares de altos cargos 
teñen empresas extraordinariamente beneficiadas por contratos públicos de enormes 
cantidades de diñeiro. A recente historia política de Galicia deixa, ademais, un regueiro 
de exemplos que convidan a pensar en estratexias político – xudiciais deseñadas para 
torpedear alternativas políticas ao poder dominante. 

As institucións galegas non poden, ademais, funcionar como unha ferramenta ao 
servizo de motivacións políticas artelladas en torno a un relato perigosísimo no que a 
dereita política, española e galega, veñen pretendendo deslexitimar as accións 
políticas dos gobernos progresistas en calquera nivel da administración, fundamental 
no goberno do Estado dende 2018. Nada máis lonxe da realidade, pois estes anos de 
goberno en coalición progresista demostran que, contrariamente á narrativa pesimista 
dalgúns, que sostiñan que o pluralismo e a diversidade facían a España ingobernable, 
o país demostrou ser plenamente capaz de enfrontar crise, aprobar leis innovadoras e 
despregar reformas transformadoras, sempre con diálogo e vontade de acordo. 

Esta foi a mesma estratexia que se utilizou no conxunto de España sempre que 
existiron gobernos socialistas e que tamén foi a utilizada en Galicia contra o último 
goberno progresista. Non entanto, cabe apuntar con orgullo que foi aquel goberno 
galego o que foi pioneiro impulsando cambios lexislativos de transparencia e bo 
goberno, o que fixo que Galicia fose unha das primeiras comunidades autónomas en 
impulsar este tipo de medidas, adiantándose mesmo ao Goberno central coa 
aprobación da Lei sobre transparencia e boas prácticas na Administración Pública 
galega no ano 2006. Esta lexislación, que no seu momento foi innovadora e que agora 
foi derrogada, destacou a necesidade de promover unha maior transparencia no sector 
público. Actualmente, a lei vixente na rexión de transparencia e bo goberno de Galicia 
merece ser complementada con máis avances en materia de transparencia e control 
democrático, que fornezan de ferramentas para a publicidade activa tamén a aquelas 
administracións locais que polo seu tamaño e capacidade teñen dificultades para 
executar unha publicidade activa de calidade.  

 

Liñas de acción sobre transparencia e calidade democrática 

Unha democracia máis sólida é, e sempre será, un obxectivo ineludible para o Partido 
Socialista. Debemos pular para camiñar de man da sociedade que demanda 
transparencia, claridade e pluralismo. A Galicia moderna, a Galicia debe ser, precisa 
de ferramentas para que o poder político poida ser puramente honesto e responda aos 

criterios do ben común e para iso o PSdeG articúlase como unha ferramenta para 
representar os intereses da maioría social de Galicia. 

Neste sentido, o noso compromiso está no impulso de medidas e liñas de acción 
destinadas a construír unha mellor democracia. Así, traballaremos por alimentar a 
participación nos procesos electorais, especialmente no plano autonómico, que 
presenta datos preocupantes superando levemente o 50% de participación. Debe 
impulsarse a conciencia da relevancia dos procesos electorais e promoverse a 
participación cidadá con campañas de concienciación que fagan partícipes tamén aos 
centros educativos, pois serán o conxunto de persoas electoras do futuro. 

Os procesos electorais deben axustar a súa realidade á Galicia actual, polo que deben 
ser obxecto de novos avances e acordos nos seus formatos, desenvolvemento. 
promoción da participación e representatividade. 

En termos da difusión e publicidade institucional, Galicia debe acompañar aos 
procesos que están a estandarizarse ámbito europeo, e facelo coa vontade de ser 
vangarda dos avances en pluralismo e transparencia. As liñas de financiamento 
públicas dos medios de comunicación deben ser máis transparentes e con métodos 
máis obxectivos e baremados de cómputo, para ser equitativos e respectuosos co 
ámbito da información libre. 

Dende o PSdeG debemos promover que a utilización dos recursos públicos na súa 
distribución se axuste a criterios obxectivos, limitando o máximo posible a distribución 
discrecional de recursos e superando as tendencias actuais a convocatorias que 
premian, indirectamente, o fácil acceso á información e as posibles tentacións a 
favoritismos. As institucións con gobernos socialistas que actúan con esta 
transparencia deben ser referentes no ámbito autonómico de acción. 

Precisamos tamén desenrolar unha publicidade activa de calidade, dispoñible e áxil, 
especialmente respecto dos servizos públicos que pola súa natureza deben rexirse 
pola participación comunitaria, como son a educación e a saúde, que ademais, son os 
servizos estruturais máis importantes da nosa comunidade autónoma.  

Unha liña imprescindible de acción está en dotar de capacidade e medios aos órganos 
de control xa establecidos no sistema institucional. Tanto no ámbito das contas 
públicas, no ámbito legal, de asesoría ou de garantías cidadás (Consello Consultivo, 
CES, Valedoría do Pobo, Consello de Contas, Consello da Cultura...) ou calquera 
órgano de formación pública debe ter capacidade real de acción nos intereses xerais 
do país. A redución destes órganos a figuras simbólicas empobrece ao país e prexudica 
o funcionamento democrático. Dende o PSdeG continuamos a defender a creación 

dunha oficina independente de transparencia e anticorrupción, que publique e 
supervise toda a información relativa aos altos cargos da comunidade, a contratación 
e as licitacións, pero que teña ademais o mandato específico de velar pola calidade da 
información na comunidade autónoma galega. Isto implica a potestade de supervisión 
sobre a publicidade activa e tamén sobre a publicidade institucional que contratan a 
terceiros calquera das administracións públicas galegas e as súas entidades 
dependentes, incluída a radiotelevisión pública (CRTVG), que debe ser un activo ao 
servizo do dereito de información da cidadanía e non un brazo editorial do goberno 
galego.  

 

Participación cidadá como ferramenta democrática 

A participación cidadá é un tema de gran relevancia e actualidade, especialmente ante 
o crecente impacto da inxerencia estranxeira e a desinformación organizada en redes 
sociais que se deben enfrontar co reforzo da adhesión da cidadanía aos métodos de 
participación e control democrático, que permite combater a falta dunha política 
participativa por parte do goberno autonómico. 

Con todo, podemos identificar unha condición que contén o xerme das moitas 
respostas que terá que ensaiar a humanidade nas próximas décadas: unha cidadanía 
diversa e activa que interactúa cotidianamente e con regularidade en espazos públicos 
inclusivos. Trátase dunha condición que tanto demos por feito ata hai pouco que 
mesmo resulta difícil reivindicar o seu valor e detectar a súa progresiva debilidade. 
Pero con só pensar en procesos como o envellecemento da poboación e a acelerada 
dixitalización da vida social, podemos recoñecer a súa antónimo: o crecente illamento 
de territorios, colectivos e persoas que ven obrigados ou arrastrados cara a formas de 
vida nas que a interacción directa vese reducida ao mínimo, ou ben segregada e 
empobrecida. 

A ferramenta principal do populismo é entregar á cidadanía unha explicación 
polarizada e dogmática sobre a orixe dos males que lle afectan, e atopar un culpable 
sobre o que alimentar unha rabia e confrontación. Promover maiores espazos de 
convivencia limitará tamén ese método de acción. Neste sentido as políticas públicas 
que fomenten a participación, o asociacionismo e os colectivos de acción deben ser 
unha prioridade, e as institucións deben valorar esta existencia outorgando 
lexitimidade e capacidade de actuación. 

Esta liña podería reforzarse incluso creando espazos de acción institucionalmente 
verdadeiramente orientados a fomentar estas vías, e non utilizar os recursos para crear 
redes interesadas de colectivos que dirixir con medios públicos. 

 

Unha CRTVG ao servizo dunha Galicia máis democrática 

A canle pública de comunicación de Galicia, a CRTVG, leva na contorna de 350 
semanas seguidas con protestas dos e das traballadoras que denuncian manipulación 
informativa en favor do goberno, e na súa dirección hai persoas condenadas por 
vulnerar a liberdade dun traballador e por persecución política. 

Esta situación, gravísima, é só a cúspide dun enorme volume de problemas que 
presentan os medios públicos en Galicia, coñecidos e recoñecidos pola 
tendenciosidade das súas informacións e valoracións. É pasmosa a aparición 
constante de persoas entrevistas, aparentemente de maneira aleatoria e que así son 
introducidos, sobre temas de actualidade e que se corresponden con cargos do 
Partido Popular. Non é infrecuente que as novas sobre partidos políticos da oposición 
se realicen mediante declaracións e valoracións do propio partido do goberno, e son 
moi numerosas as ocasións en que a información ofrecida a través dos sistemas 
informativos tense evidenciado falsa con toda obviedade. 

A dirección de comisariado político que vive a CRTVG precisa unha intervención para 
garantir un outro modelo de medios públicos, que garantan a pluralidade e que 
promovan a produción propia, o impulso da identidade e lingua galegas e que sirvan 
como medio de referencia para Galicia e non para unha tendencia político – partidista 
en Galicia. 

Para elo dende o PSdeG persistimos na necesidade de desbloquear, a través da 
aprobación dunha modificación de Lei, a creación de órganos plurales de consulta e 
participación da CRTVG. Precisamos blindar a producción propia e establecer criterios 
democráticos, participativos e plurais para a designación dos cargos dirixentes 
garantindo a independencia, o rigor e a calidade como servizo público. Rexeitamos 
alterar o método de escolla do director xeral da CRTVG, que seguimos defendendo que 
debe ser por maioría cualificada no Parlamento de Galicia. 

En definitiva, o PSdeG constitúese nunha forza motriz na mellora da participación e da 
transparencia para acadar os obxectivos de calidade democrática que merece a nosa 
comunidade, e que permitirán que as nosas institucións sexan resilentes ante a 
desinformación, os bulos, a corrupción institucional e a desafección cidadá.  

Seguridade 

A seguridade garante a convivencia. Galicia mantén uns índices de seguridade moi por 
encima da media nacional e europea. Desde o PSdG, por tanto, desde unha 
perspectiva progresista, debemos seguir apostando por un marco de convivencia e 
civilidade coas persoas e os dereitos humanos no centro. 

A mellor política de seguridade é a prevención. É o eixo vertebrador dunha comunidade 
socialmente inclusiva e segura. Ademais, resulta un instrumento moi eficaz para xerar 
confianza na comunidade. Con eses obxectivos, debemos considerar as políticas de 
seguridade como parte das políticas públicas, e non como algo disgregado dos 
obxectivos xerais de acción política. Ese labor esixe unha maior interdependencia e 
colaboración con outras administracións, e maior coordinación coas estruturas da 
seguridade pública estatal. 

De acordo ao noso Estatuto de Autonomía, precisamos desenvolver políticas 
singularizadas de seguridade, conforme ou establece ou noso Estatuto de Autonomía 
e na lei 5/2007, do 7 de maio, de emerxencias de Galicia, que debe ser actualizada, que 
nos permitan facer fronte aos desafíos de seguridade non eido urbano, rural, forestal e 
marítimo manifestado nos seus diferentes plans sectoriais que deben ser revisado e 
actualizados periodicamente pois por exemplo Plan Especial de Protección Civil ante 
Emerxencias por Incendios Forestais na Comunidade Autónoma de Galicia (PEIFOGA) 
é de xaneiro do 2019. Galicia precisa unha clara coordinación para facer fronte a 
situacións de extrema perigosidade, catástrofes, incendios forestais ou a seguridade 
dás súas institucións.  

Durante os últimos anos, dende o goberno galego tendeuse á privatización de servizos 
ou certo caos organizativo deles que, na maioría dos casos, amosaron unha perda 
progresiva de calidade notoria. Galicia conta con profesionais de altísima 
cualificación, pero que están sometidos un gran desleixo de xestión, o que deriva 
nunha mala política que nos levou a non ter capacidade de resposta eficaz e áxil en 
momentos de necesidade. Por todo iso, precisamos dotarnos dunha política 
coordinada de seguridade con medidas concretas. 

É precisa unha planificación integral, ordenada e sensata, que dote dos recursos 
necesarios aos distintos corpos de seguridade, e que estableza a necesidade real de 
medios e recursos humanos e materiais para garantir a seguridade en todos os 
ámbitos. Para conseguir esa necesidade real, debemos apostar porque se actualicen 
os catálogos de postos de traballo, conforme a poboación tanto urbana, como rural, 

apostando por unha presencia activa e preventiva de medios humanos mínima, por 
outra parte a singularidade da orografía da nosa terra, fai que apostemos por unha 
dotación de medios materiais axeitados, apostando polo uso das novas tecnoloxías ao 
servicio da prevención ea seguridade. 

 

Xustiza 

As longas demoras nos procedementos xudiciais están a facer que, un dereitoque 
temos todos os cidadáns estea a verse vulnerado; pois os atascos procesais fan que 
moitos casos prescriban ou se archiven en demasiadasocasións con moita facilidade, 
así como outras actuacións xudiciais que chegantarde.Causas do exposto son os 
escasos funcionarios xudiciais que fan falla para o cúmulo de traballo co que se 
atopan, polo que debemos aumentar as prazaslaborais nos xulgados galegos para 
tratar de reducir os tempos de actuación da xustiza.  

 

Benestar animal 

Os e as socialistas galegos estamos comprometidos coa protección dos animais, 
defendendo que son seres vivos dotados de sensibilidade e deben recibir o trato que, 
atendendo basicamente ás súas necesidades etológicas, procure o seu benestar.  

Para garantir isto, defendemos promover medidas normativas que teñan como 
obxectivo acadar o máximo nivel de protección e benestar dos animais, e favorecer 
unha responsabilidade máis elevada e unha conduta máis cívica da cidadanía na 
defensa e a preservación, en especial entre menores de idade. 

Neste sentido somos favorables a impulsar medidas que protexan o benestar animal e 
impidan a celebración de eventos que promovan o sufrimento animal e os 
instrumentalicen como obxecto único de actividades de espectáculo, defendendo a 
non participación das administracións públicas en ningún tipo delas. 

 

UNHA GALICIA UNIVERSAL 
 

A Historia de Galicia incorpora como un gran sinal de identidade a traxectoria dun pobo 
aberto ao mundo. Unha perentoria necesidade colectiva  - buscar o traballo que non 
existía na propia terra – deu paso a unha corrente migratoria que non deixou de fluír 

durante un século. Galegas e galegos por todos os continentes serviron para conformar 
a idiosincrasia das sociedades nas que recalaron, e tamén marcaron de maneira 
determinante a propia identidade da Galicia que deixaron e da súa evolución durante 
décadas. 

Esta dobre condición, cidadáns por orixe e cidadáns por destino, cando se cumpre o 
primeiro cuarto do século XXI, convértese nunha valiosa ferramenta de mobilidade na 
etapa de acusada globalización na que vivimos. Galicia non pode limitarse a 
contemplar os cambios e, no mellor dos casos, a recibir algunhas das vantaxes que 
conlevan. Debe incorporarse ás dinámicas do cambio global e debe tamén 
protagonizalas porque está demostrado que a nosa terra dispón do capital humano, 
tecido social e iniciativa empresarial suficientes para atraer investimentos e promover 
a internacionalización dos nosos sectores económicos. 

Nada más incomprendido por unha dereita como a galega que, dende as súas 
oportunidades de goberno, limitouse a ver pasar as transformacións con pasividade e 
ata con desconfianza, incapaz de promover as condicións para que os nosos sectores 
produtivos, traballadores e traballadoras, e quen quere completar a súa formación 
noutros países, atopase nas institucións de goberno un aliado que facilitase o logro 
dos seus obxectivos. 

O conformismo e a ausencia de ambición marcan as notas dunha acción exterior 
irrelevante ao longo da última década e media. 

 

Unha estratexia para a Acción Exterior de Galicia 

A presenza de Galicia no Unión Europea ten sido tan escasa que non deixou pegada. 
Os gobernos sucesivos, especialmente os máis recentes, optaron por desaproveitar as 
oportunidades que ofrece o formar parte dunha das entidades políticas máis 
importantes do mundo. 

Dado que todo o que se decide en Bruxelas ten un impacto directo na vida da práctica 
totalidade da cidadanía de Galicia, dende o PSdeG reforzaremos a posición de Galicia 
nas institucións da Unión Europea. Non pararemos ata que Galicia dispoña dun peso 
específico na toma de decisións sobre cuestións que nos afectan de maneira especial: 
transición ecolóxica, política enerxética, pesca, PAC... 

Somos garantía dunha defensa das cuestións relevantes para Galicia que tamén pasan 
por promover a nosa lingua e cultura en Europa. O actual goberno autonómico renegou 
do idioma cando o goberno do Estado promoveu nas propias institucións españolas e 

ante as europeas o uso en condición de oficialidade. As e os socialistas respaldamos 
as iniciativas que sigan impulsando que o noso idioma sexa falado e escrito nas 
institucións que representan a centos de millóns de cidadáns europeos en pé de 
igualdade coas restantes linguas que xa dispoñen desa consideración de oficiais. 

Neste mesmo ámbito estamos dispostos a desempeñar un papel activo no Comité das 
Rexións da UE, cuxa presenza ten sido practicamente abandonada polos 
representantes institucionais do goberno autonómico. Traballaremos porque esa 
panca de presenza e traballo compartido das Comunidades Autónomas no espazo 
europeo para decisións de índole europeo conten co protagonismo de Galicia en 
consonancia cos nosos propios intereses. 

As relacións de cooperación con Portugal deben experimentar un forte impulso, que 
debe ter orixe na administración autonómica. A colaboración transfronteriza é unha 
prioridade para o desenvolvemento conxunto, especialmente co norte de Portugal, en 
materia de infraestruturas e tamén, no terreo do desenvolvemento empresarial e 
intercambio de oportunidades laborais. 

A acción exterior de Galicia debe ter referencias fundamentais cos países nos que se 
mantivo sempre unha presenza maior de galegos e galegas. Argentina, Brasil, Uruguay 
ou México, entre outros, deben ser obxecto dunha atención prioritaria en materia de 
promoción de relacións económicas, do mesmo modo que a cooperación cultural 
debe incrementarse para aproveitar as potencialidades que ofrece un acervo e unha 
realidade que en boa medida son  comúns. 

Un goberno galego serio non pode quedar máis tempo paralizado, sen capacidade de 
iniciativa, nun mundo de cambios acelerados que transforman as bases da economía 
e poñen a proba a solvencia das empresas. Faise imprescindible desenvolver unha 
política autonómica de apoio á internacionalización da empresa e industria galega e 
que, ao tempo, promova a atracción de investimentos para Galicia. 

 

Galegos e galegas polo mundo 

Máis de 500.000 galegos e galegas residen fora de Galicia, aos que deberan 
incorporarse moitos outros descendentes que terán a cidadanía española mediante o 
acceso á nacionalidade que foi incluída na Lei de Memoria Democrática. É un 
extraordinario capital humano ante o que Galicia non pode permanecer impasible, e 
moito menos concederlles un trato clientelar ou paternalista, como a actitude que os 

gobernos conservadores habitúan a manter e que se practica desde o goberno de 
Galicia nos últimos anos coas colectividades no exterior. 

Todas estas persoas dispoñen dunha cidadanía plena e dunha identidade galega que 
debe ser atendida, respectada e potenciada desde as institucións do autogoberno de 
Galicia. Ese será sempre o obxectivo do socialismo galego: tratar en igualdade de 
condicións que a quen vive na propia terra en Galicia e promover as oportunidades que 
precisa quen queira residir aquí. O sentido e a razón política que nos propomos levar a 
cabo é esa, que galegos e galegas, sen distinción, poidan desfrutar de esa condición 
sen reserva nin discriminación. 

 

Liñas de actuación 

Debemos centrar esforzos, por tanto, en xerar oportunidades para o retorno, que 
consoliden as situacións necesarias para que galegos e galegas que vivan fora da terra 
e queiran volver teñan a oportunidade de facelo.  

No que corresponde á atención aos cidadáns de Galicia que viven fora, debemos 
apoiar aos centros galegos espallados polo mundo para conectar a posibilidade de que 
se manteñan vinculados á terra dende os seus lugares de residencia. 

De maneira engadida consideramos importante desenvolver accións para identificar e 
protexer o patrimonio inmaterial da identidade galega, que se atopa en condicións de 
risco polo deterioro ben nos centros galegos ou ben en mans privadas. 

 

A RIQUEZA SOCIAL DA MIGRACIÓN EN GALICIA 
 

Galicia, dentro das circunstancias xerais de España, pasou nas últimas décadas de ser 
unha sociedade tradicionalmente emigrante a outra que recibe poboación nada no 
estranxeiro. Hoxe, e de maneira repetida dende hai anos, chegan a Galicia máis xente 
da que sae, e estamos no momento histórico con maior número de persoas residentes 
en Galicia con nacionalidade estranxeira superando os 150.000. A este número cabe 
engadir as persoas que adoptaron a nacionalidade xa na nosa terra, e a fillos e fillas 
que a teñen por nacemento aquí.  

Este é un proceso que tamén se da no conxunto de España. Por tomar a medida do 
asunto, entre 1991 e 2024, a poboación de orixe estranxeira aumentou en España de 
846.000 a 8,8 millóns de persoas. Iso significa que, en menos de corenta anos, 

pasamos de ser un país netamente emigrante a ser unha sociedade multicultural onde 
un de cada cinco habitantes non naceu en España. E aínda que a inmigración non é 
solución única e milagreira para ningún dos males estruturais dunha sociedade, si 
contribúe positivamente a canalizar algúns deles. Para iso, é necesario cambiar de 
perspectiva, e non ver a inmigración só desde unha perspectiva utilitarista, que celebra 
a chegada de persoas estranxeiras cando fai falta man de obra ou poboación pero que 
a rexeita se non percibe a súa utilidade a curto prazo. Somos un país diverso ao que 
debemos tamén incorporar na nosa convivencia a multiculturalidade étnica.  

A Galicia que recibe agora persoas migrantes faio como consecuencia do noso pasado 
emigrante. As persoas migrantes que elixen Galicia como sociedade de acollida 
proveñen fundamentalmente de lugares onde os galegos previamente emigramos 
(Cuba, Arxentina, Uruguai, Venezuela e Brasil), seguindo criterios semellantes que se 
fundamentan nas semellanzas culturais e na vinculación do idioma. Manteñen redes 
de capital social e económico e unha lingua común, o que lles permite unha máis 
rápida e mellor integración. De feito, nacionalízanse antes e en maior medida que 
outros grupos de migrantes. En suma, a inmigración actual é herdanza da nosa 
emigración pasada.  

O que non debéramos é realizar unha interpretación utilitarista da inmigración, non é 
a perspectiva aceptable. Incluso, ademais, porque as persoas inmigrantes en Galicia 
contribúen a mellorar o noso sistema de convivencia pero non é sequera acertado 
apuntar que a inmigración vaia a resolver por completo o mal chamado problema 
demográfico de Galicia, debido a que esta non é capaz de cambiar a inercia do 
envellecemento. Tampouco vai suplir de maneira máxica a brecha entre a fecundidade 
desexada e a efectiva. Incluso unha inmigración continua e de gran magnitude non 
revertería o fenómeno do envellecemento e a baixa natalidade, aínda que si temperaría 
o seu ritmo de avance. Más claro é a achega migratoria en termos económicos e 
laborais, aínda que os migrantes seguen a estar inseridos nas categorías máis baixas e 
menos cualificadas do mercado de traballo, sofren de máis precariedade e de maior 
vulnerabilidade.  

A contribución das persoas nacidas fóra de Galicia pero que viven aquí é innegable, e 
o obxectivo das políticas que avalíen a súa relación coa demografía non pode ser en 
termos instrumentais. O obxectivo é o deseño e implementación de políticas 
migratorias que fomenten a cohesión e a interculturalidade, para evitar que o futuro da 
convivencia se base nesa visión utilitarista das migracións, e que podamos construír 
un futuro no que Galicia sexa unha terra de acollida que integre a diversidade. Todo o 
peso desa integración non pode recaer unicamente nos que chegan. A sociedade é 
diversa, e como tal debe aprender conxuntamente a convivir. 

Fomentar a convivencia e a civilidade pasa por promover o dialogo entre diferentes. A 
estratexia é a creación de espazos de encontro e de convivencia intercultural que 
convertan ás persoas inmigrantes en veciños e veciñas, sobre todo nas zonas rurais, 
onde a veciñanza é un recurso básico de apoio emocional e social. 

Ademais, é fundamental que nosas políticas reflictan este compromiso coa 
convivencia e a civilidade. Necesitamos programas que promovan a integración e o 
apoio ás comunidades máis vulnerables. Só así poderemos construír un tecido social 
forte e cohesionado. E a súa integración política debe ser prioridade dende unha óptica 
progresista. 

Para lograr ese obxectivo, convén deseñar unha política migratoria que procure unha 
xestión eficiente dos fluxos migratorios, unha boa acollida das persoas migrantes e 
unha integración social, económica e política da inmigración. E en todos os niveis de 
decisión, Estado, Comunidades Autónomas e municipios.  

Para iso propoñemos en Galicia un Plan de Inclusión e Convivencia Intercultural que 
mellore a convivencia e a inclusión de persoas con diversas orixes étnicas, co deseño 
de programas educativos e de sensibilización en idades temperás. Nesa liña cremos 
na elaboración e implementación de programas destinados a traballar cos fillos e fillas 
das persoas migrantes co obxectivo de evitar discriminacións e barreiras que limiten a 
equidade e a igualdade de oportunidades.  

Para impulsar a convivencia é preciso facer a todas as persoas partícipes da sociedade 
en todos os ámbitos, polo que debemos fomentar a participación social e política das 
persoas migrantes con proxectos migratorios estables en Galicia. 

De maneira especial cabe loitar contra a intolerancia, ben sexa froito da incomprensión 
e das reticencias infundadas para as que hai que dedicar esforzo pedagóxico 
especialmente no eido educativo coas xeracións máis novas, como da que sustenta a 
rexeitable actitude que promove a xenofobia, que hai que erradicar con firmeza 
exercendo o pluralismo social e promovendo espazos e accións de comprensión e 
colaboración en favor dunha sociedade máis digna. 

As e os socialistas debemos impulsar todos os mecanismos áxiles de acollida para os 
menores migrantes non acompañados que cheguen a Galicia, comprendendo a súa 
vulnerabilidade e a súa excepcionalmente difícil situación persoal. 

Todo isto debe ter indiscutidamente en conta a perspectiva de xénero, considerando 
que a migración en Galicia está feminizada, e que as mulleres migrantes confrontan 
unha serie de desigualdades engadidas que se relacionan coas distintas dimensións 
da súa identidade como a etnia, a clase social, a orientación sexual, a idade e o status 

migratorio. A interseccionalidade axuda a explicar como esas múltiples identidades 
interactúan e afectan as mulleres migrantes, a miúdo, en forma de desigualdades 
superpostas. 

 

A CULTURA COMO DEREITO DA CIDADANÍA 
 

A cultura é un fenómeno complexo e multifacético que vai moito máis alá   de ser un 
simple conxunto de accións, xa sexan estas planificadas ou non. Non   se trata só de 
reunir espectadores en eventos ou de redistribuír recursos   públicos entre diferentes 
colectivos e o tecido asociativo. A cultura é un   reflexo da identidade, das tradicións e 
das aspiracións dunha sociedade, e   desempeña un papel fundamental na formación 
da nosa visión do mundo e na   maneira en que nos relacionamos cos demais. 

En Galicia, a situación actual das políticas culturais revela unha   carencia significativa 
que non podemos ignorar. Esta falta de atención e   planificación adecuada limita o 
potencial creativo e expresivo da nosa   comunidade. É esencial abordar esta 
problemática desde unha perspectiva ampla   e integral, que contemple non só as 
manifestacións artísticas, senón tamén os   contextos sociais, económicos e 
educativos que as rodean. 

 A cultura debe ser entendida como un motor de transformación social,   capaz de 
fomentar a cohesión e a inclusión, así como de promover o diálogo   intercultural. Para 
iso, é necesario desenvolver políticas que non só apoien   a creación e difusión de 
produtos culturais, senón que tamén impulsen a   formación de públicos críticos e 
comprometidos. 

Ademais, é fundamental que estas políticas se baseen en unha colaboración   activa 
entre as distintas institucións, artistas e a sociedade civil. A   participación cidadá debe 
ser un pilar central na formulación de estratexias   culturais, asegurando que as voces 
de todos os sectores da comunidade sexan   escoitadas e valoradas. 

En definitiva, para que a cultura en Galicia poida florecer e reflectir a   riqueza da nosa 
diversidade, é imprescindible adoptar un enfoque que vaia   máis alá da mera xestión 
de eventos. Debemos traballar xuntos para construir   un ecosistema cultural que 
promova a creatividade, a innovación e a   identidade, garantindo así que a cultura sexa 
un verdadeiro motor de progreso   e benestar para toda a sociedade.        

A desprotección e a desvalorización estructural do sector cultural son os principais 
retos que debe afrontar o PSdeG en Galicia. Tradúcese nunha combinación de factores 

que afectan tanto aos creadores e traballadores culturais como no acceso á cultura 
por parte da cidadanía. Isto implica que impulsemos un novo deseño das políticas 
culturais que abranga: o acceso democrático á producción cultural, a participación 
das propostas culturais nos diferentes territorios de Galicia, protexer e fomentar a 
liberdade creativa, a promoción da lingua galega e a interconexión coas diferentes 
manifestacións sociais. 

Debemos comprender a cultura tanto dende a perspectiva da construción viva dun 
sistema de identidades, expresións, simboloxías e coñecementos compartidos pola 
sociedade, como tamén dende o punto de vista dun sector económico de alto impacto 
e valor para Galicia. Ambas visións, en todo caso, comparten un estado de 
preocupante alarmismo en Galicia dende o punto de vista das políticas públicas, malia 
existir un tecido cultural de enorme valor. Mentres as recomendacións das institucións 
europeas está en dedicar o 2% de orzamento público para Cultura, a situación galega 
está por debaixo do 1% e perdendo peso relativo nos últimos anos.  

Existe hoxe un modelo cultural errado, onde as políticas están destinadas a entregar 
financiamento a entidades e empresas para que realicen actividades, pero non realizar 
un esforzo de planificación e de orientación da política cultural para construír un país 
a partir de si mesmo. Por outra liña, a focalización do ámbito cultural aos macro - 
espectáculos e grandes contedores culturais, con contidos de errática planificación 
supón a perda continua de oportunidade para explorar alternativas, aproveitar a rede 
creativa galega e impulsar unha cultura propia a partir dos piares identitarios do país. 

Galicia é un referente cultural no conxunto de España, na península ibérica e no 
mundo. A sucesión de creadores e creadoras no eido literario que están sendo 
recoñecidos no conxunto de España, o impacto de nomes galegos no cine ou na 
música amosa unha fervenza creativa de gran talento que precisamos apoiar e da que 
sentir un pleno orgullo como país. 

Galicia é hoxe un referente no ámbito audiovisual e na xeración de novos talentos 
musicais. A organización de eventos e a creación de espazos creativos ten nestes 
campos un enorme potencial. Cabe mirar máis alá dos grandes escenarios, e impulsar 
tamén ás salas e escenarios pequenos en ámbitos locais, ámbito no que sería de 
enorme valor a colaboración entre institucións para soster e facer crecer unha rede de 
espazos que atendan ás necesidades locais e difundan diversidade cultural nas 
contornas.  

As artes plásticas ou escénicas teñen un pobre impulso institucional autonómico na 
actualidade, e precisamos consolidar a súa posición tanto a través do compromiso 
coas formacións existentes como co apoio no ámbito creativo. 

A nosa posición xeográfica e as condicións naturais permiten unha fusión permanente 
do ámbito cultural como motor turístico que tamén ten un piar na gastronomía galega 
ou no patrimonio histórico-artístico, que debemos de protexer, como elementos 
culturais e de promoción. A potencialidade dos nosos productos gastronómicos e da 
cociña galega xa prestixiosa e con entidade debe ser coidada porque é cultura e danos 
identidade como país. O deseño de moda e complementos con materiais propios e 
tradicionais como o liño, ou mesmo mobles con madeira autóctona debe de ser tamén 
potenciado como xerador de cultura e de economía para os/as galegos/as. 

De maneira sinalada defendemos a posta en valor do noso patrimonio cultural e 
histórico, material e inmaterial ao que debemos aportar valor e difusión. Hai que ter en 
conta, ademais, que a cultura do século XX contruíuse en boa parte no exilio, co que o 
valor do patrimonio docuemntal, bibiliográfico e museográfico é de gran impacto. 

Pero no noso modelo de país os e as socialistas queremos enfiar a nosa cultura con 
outras culturas próximas do resto da Península Ibérica e do mundo lusófono, seguindo 
tamén a estela da Xeración Nós que tan preocupada estivo de conectar Galicia coas 
correntes internacionais de vangarda. Temos a posibilidade dos festivais interculturais, 
mostras de diferente condición, e a oportunidade que nos brindan os Hubs ou 
incubadoras culturais para as novas manifestacións artísticas. Nesta liña esiximos o 
cumprimento da Lei Paz Andrade para fortalecer o noso vínculo coa lusofonía. 

No PSdeG queremos que a alma de Galicia, con toda a súa diversidade interna, estea 
detrás de cada manifestación cultural.  

Debemos, para elo, desenvolver e axudar a todo o que implique novas expresión 
artísticas que abrangan desde a pequena industria cinematográfica galega como a do 
gran potencial que ten o audiovisual galego, o teatro, a poesía que ven empuxando con 
forza entre a xuventude, a danza, a pintura ou as artes plásticas. Desde os ámbitos 
mais diversos como as universidades, escolas de artes, colectivos implicados na 
cultura debese traballar de cara un desenrolo cada vez mais amplo, innovador e 
creativo dos nosos productos culturais, co obxectivo de desenvolver novas expresión 
artísticas. 

Debemos apoiar, potenciar, e promocionar a música e o canto non só como 
dinamizadora da cultura, senón tamén como terapia no benestar das 
persoas.  Apoiaando agrupacións musicais, e corais ao longo da nosa comunidade. De 
igual maneira pulamos por apoiar, potenciar e promocionar a música e o canto en 
todas as facetas, non só como dinamizadora cultural, senón tamén como terapia para 
o benestar das persoas. Dentro disto debemos apoiar ao movemento coral de Galicia, 
xa que estamos a falar de máis de 15000 persoas en toda a comunidade. 

Máis alá do desenvolvemento da nosa propia cultura, Galicia conecta coa vontade 
multicultural que promove a conexión de expresións de calquera tipo e orixe. A 
internacionalización da nosa cultura debe darse cara fora, pero tamén recibila cara 
dentro, polo que as políticas públicas deben amparar e apoiar as iniciativas que 
permitan que en Galicia poida ser eixo culturalmente ecléctico e universal. Iniciativas 
públicas e privadas que atraian ao noso país a figuras, eventos e expresións culturais 
que enriquezan a nosa visión serán sempre benvidas, co ánimo de ampliar en todo o 
posible a formación e coñecemento da nosa cidadanía.Para asegurar a 
internacionalización cara a dentro é preciso que toda a cultura, en todas as súas 
vertentes, estea dispoñible na nosa lingua, reclamando, igualmente que as produtoras 
e plataformas dixitais creen e adapten contido audiovisual na nosa lingua. 

Como aspecto específico, e debido á súa implantación dentro do territorio, debemos 
continuar traballando na protección dos dereitos do Pobo Xitano, o recoñecemento da 
súa cultura e os seus símbolos, e na visibilización e promoción da súa participación 
social e política. 

 

Plan de Dereitos Culturais 

Desde Galicia temos que ter claro cales son os obxectivos nun futuro inmediato. Para 
iso faise necesario o desenvolvemento dun  Plan de Dereitos Culturais que vertebre o 
territorio e recolla, a través dunha coordinación xeral, o sentir das cidades, o rural e da 
cidadanía en xeral. Esta concepción da cultura como dereito debe acompañar todas 
as accións e decisións políticas. 

Para iso deseñaranse diferentes programas e corpus xurídicos que deben abranguer 
varios ámbitos, dende a protección normativa dos creadores e dos mecenados ao 
fortalecemento dunha rede de infraestruturas culturais públicas que o permitan.  

As ferramentas institucionais, como o Agadic, deben encamiñarse nestas liñas e 
modernizar a súa perspectiva global do concepto cultural e servir de máis apoio ao 
mundo creador e profesional da cultura. Como parte ineludible do sector, cabe 
contemplar o enorme valor que aportan ao sector cultural as empresas de base 
cooperativa que impulsan proxectos moi arraigados no territorio con moita vinculación 
no país. 

Na visión global cómpre comprender ao sector cultural como unha ferramenta que 
promove os valores sociais e que fomenta un lecer construtivo e pleno para as persoas, 
o que debe ser un obxectivo natural das administracións. A cultura é o reflexo da nosa 

identidade e a chave para construír unha sociedade máis igualitaria, plural e dinámica. 
O Partido Socialista debe liderar un cambio que aposte pola profesionalización do 
sector, pola promoción do galego, pola descentralización territorial e polo acceso 
universal á cultura, asegurándose de que a riqueza cultural de Galicia non só se 
conserve, senón que prospere e inspire ás futuras xeracións., promocionando e 
divulgando a cultura, en todos os seus aspectos, dende o ámbito institucional. 

 

A LINGUA GALEGA COMO PIAR DA NOSA IDENTIDADE 
 

Se hai unha expresión cultural por definición é a lingua. O galego é un ben fermoso que 
nos identifica e contribúe de maneira decidida á nosa definición como pobo.  

Galicia é unha comunidade aberta ao mundo, por razóns históricas, culturais e 
xeográficas. A nosa veciñanza con Portugal, a nosa lingua propia e a nosa historia como 
país de emigrantes son unha magnífica oportunidade nunha sociedade cada vez máis 
interconectada e onde o global e o local están cada día máis relacionados. 

En 2025 cúmprense corenta e dous anos da entrada en vigor da lei de normalización 
lingüística de Galicia, aprobada por unanimidade o 15 de xuño de 1983 no Parlamento 
galego. É unha norma que garante e ordena os dereitos lingüísticos dos cidadáns, 
especialmente os referidos aos ámbitos da Administración, a educación e os medios 
de comunicación. Tivemos, pois, tempo dabondo para avanzar bastante máis do que 
o fixemos até agora no uso progresivo do galego nos distintos eidos, en sintonía co 
espírito da norma e o esforzo construtivo de recuperación da nosa personalidade 
colectiva. 

Os datos, non entanto, amosan realidades preocupantes. A recente enquisa do 
Instituto Galego de Estatística, dada a coñecer a fins de 2024, amosa a dura realidade 
de que en Galicia xa hai máis persoas que só usan o castelán fronte aos que só usan o 
galego. Os datos son especialmente alarmantes entre as idades mozas, onde menos 
dun 10% dos menores de 14 anos afirman usalo habitualmente e 1 de cada 3 recoñece 
dificultades para falalo.  

Estes resultados culminan unha evolución acentuada na última década na que a lingua 
galega foi perdendo pulo, especialmente entre as idades máis mozas e nas contornas 
máis urbanas. Precisamos políticas decididas que impulsen a nosa lingua e promovan 
a riqueza e o orgullo de utilizala, esixila e reclamar o dereito a vivir en galego. 

Cómpre reformular as decisións en cuestión de lingua, e o PSdeG aposta pola retirada 
do decreto do pluriligüismo que leva a incongruencias no campo educativo como 
facilitar a ensinanza en idiomas non nativos para mellorar a aprendizaxe nestas 
linguas, pero dificulta as propias materias e ao idioma propio que é o galego, ao que se 
limita. Este decreto entrou en colisión co natural desenvolvemento da lei de 
normalización lingüística e o fomento do uso progresivo do galego, rachando co 
consenso político conseguido no seu día entre todos os partidos con representación 
no Parlamento de Galicia. 

O impulso que o Partido Socialista deu para o uso, hoxe posible, no Congreso das 
linguas cooficiais no Estado foi un feito histórico marcado, ademais, polo liderado do 
socialismo galego e que constitúe xa un fito para a nosa lingua que debemos impulsar 
para ampliar a outros espazos da política institucional, como o Senado ou o 
Parlamento Europeo. Nesta liña, o PSdeG debe erguerse na defensa das políticas 
decididas e firmes para reivindicar a riqueza do patrimonio lingüístico galego, evitando 
a desintegración da nosa identidade coma pobo. É inamovible a necesidade 
permanente dun discurso de compromiso cara o conxunto da sociedade, e ser 
partícipes dos colectivos, proxectos e instrumentos sociais que promovan o uso do 
galego. Chegados a este punto, cómpre definir accións dinámicas que fomenten o seu 
uso nos diferentes sectores (Administración, sanidade, educación, xustiza, xuventude, 
economía e proxección exterior), de tal xeito que estea máis presente nas actividades 
mercantís, publicitarias, culturais, asociativas, deportivas e outras. 

Neste punto cómpre blindar o uso do galego nos distintos ámbitos da administración 
(sanidade, educación, xustiza...), así como a promoción e definición de accións 
dinámicas tanto nos primeiros, como noutros como nas actividades mercantís, 
publicitarias, xuvenís, culturais, asociativas, deportivas e outras.  

O instrumento que supoñen os medios de comunicación é moi poderoso na difusión 
da lingua. Non entanto o castelán segue a ser a lingua predominante para ver a 
televisión, escoitar a radio ou ler a prensa. Por iso é preciso comprometer ás 
institucións na promoción da lingua galega e tamén a través dos medios de 
comunicación, impulsando que os incentivos non se reduzan a un uso apenas 
simbólico da lingua no Día Nacional de Galicia ou no Días das Letras Galegas. De 
maneira especial, a CRTVG debera ser unha panca de acción decisiva na promoción 
da lingua, cuestión que tamén vai en redución nos últimos anos pola falta de criterio 
na dirección dos medios públicos respecto da lingua propia. 

Un outro medio de difusión cultural e da lingua está en establecer novas vías de 
colaboración e intercambio cultural coas colectividades galegas no exterior para 

potenciar o ensino e a investigación da lingua e da cultura galegas nas universidades 
de fóra de Galicia, nas que xa existe como materia de estudo e introducilo noutras 
universidades de interese estratéxico. Ademais, debemos promover universalmente o 
coñecemento da lingua e a cultura galegas a través dos centros galegos no exterior, e 
en colaboración coas sedes do Instituto Cervantes no mundo. E aproveitar a rede de 
centros e asociacións galegas para acoller de xeito amplo e estable o ensino da lingua 
e da cultura galegas, con especial referencia á xuventude. 

 

MEMORIA. XUSTIZA. VERDADE. 
 

Antes incluso de que no 2007 se aprobara a Lei de Memoria Histórica, cuxo propósito 
foi “recoñecer e ampliar dereitos,  así como establecer medidas a favor de  quen 
padeceu persecución e violencia durante a guerra civil e na dictadura”, os socialistas 
galegos xa nos anticipáramos coa participación de militantes na creacióndas primeiras 
asociacións de Memoria, ou da Fundación Luis Tilve. Iniciativas que alcanzan o seu 
culmen coa celebración, no 2006, do Ano da Memoria,promovido polo goberno de 
Emilio Pérez Touriño, grazas o cal se desenvolveron numerosas actividades e 
actuacións. A lei do 2007 abriu o camiño para a reparación histórica e a recuperación 
da memoria democrática, pero deixou baleiros legais, institucionais e simbólicos, o 
que levou, 15 anos despois, á promulgación da Lei de Memoria Democrática, que 
recolleu as principais reclamacións das asociacións e colectivos da Memoria.  Ambas 
representan un avance que nos achega ós países máis democráticos, capaces de 
afrontar o seu pasado incómodo. Pero aínda queda moito por facer, polo que as e os 
socialistas galegos, orgullosos dos logros acadados, temos aconvicción de que 
podemos ir máis alá.  

Asumimos como principio básico da accións lexislativa que tanto a normativa 
existente, como a actuación social e institucionalmente responsable, pretende reparar 
as inxustizas do pasado e consolidar unha convivencia democrática baseada no 
recoñecemento e a dignidade das vítimas. As leis non se fan contra ninguén se non a 
favor da conciencia democrática e cívica de todo o país. 

Galicia ten neste escenario unha enorme importancia no desenvolvemento das 
políticas orientadas a reflotar e reconstruír unha memoria que foi intencionalmente 
esquecida nos discursos oficiais e que, froito dun enorme bagaxe de traballo nacido da 
cidadanía mobilizada, mantén acesa a vontade de facer honra a un pasado que é o 
noso, e que merece ser coñecido e recuperado. Dende o PSdeG asumimos como 
tarefa moralmente imprescindible o apoio á rede cívica que fai memoria. Dende os 

grupos de investigación e coñecemento, ás persoas divulgadoras e promotoras de 
actuacións de visibilización e alumeamento da memoria; dende os colectivos de apoio 
a familias ata o ámbito cultural que promove e impulsa arte e expresións culturais que 
radican na memoria do noso pasado recente. Propoñemos a creación do Instituto 
Galego da Memoria, recuperando o proxecto do Goberno de Emilio Pérez Touriño, e en 
colaboración coas universidades, co Proxecto Nomes e Voces e coas asociacións da 
Memoria, para recompilar, conservar e difundir a documentación e información 
relativa á represión franquista, así como fomentar a súa investigación e difusión, con 
espazos expositivos e actividades didácticas que contribúan á educación en valores 
democráticos. Dende o PSdeG asumimos como tarefa moralmente imprescindible o 
apoio á rede cívica que fai memoria así como a promoción de organismos públicos 
dentro da administración galega adicados á memoria e a elaboración das políticas 
deste tipo. 

Dende o PSdeG asumimos como tarefa moralmente imprescindible o apoio á rede 
cívica que fai memoria así como a promoción de organismos públicos dentro da 
administración galega adicados á memoria e a elaboración das políticas deste tipo  

Desde a perspectiva dos sectores representados principalmente polas forzas políticas 
de dereita, estas leis interprétanse como un elemento de discordia e unha ameaza 
para a estabilidade e convivencia democrática, discurso que se viu amplificado polas 
redes sociais e a desinformación mediática.  Resulta especialmente relevante e 
preocupante, o seu calado en xeracións afastadas cronolóxicamente dos episodios 
máis escuros da historia recente deste país, pero que seguen marcadas por este 
legado no ámbito político e social. Galicia pode, tamén, lexislar para favorecer as liñas 
necesarias de actuación que encamiñen ao obxectivo fundamental, ou urxente nestes 
momentos, que radica en contribuír á mitigación, e idealmente á superación, da 
polarización que perpetúa o imaxinario dun país partido en dous en pleno século XXI 
polo que promoveremos unha Lei de Memoria Galega, o cumprimento das leis de 
ámbito memorialista e calquera lexislación que persiga estes obxectivos, ó igual que 
velaremos porque non se realicen actos públicos de exaltación, enaltecemento ou 
conmemoración da Ditadura en lugares públicos.  

Erradicar a confrontación pode parecer un obxectivo ambicioso, pero resulta esencial 
investir na transmisión da memoria democrática ás xeracións presentes e futuras. Só 
así chegará o día en que a loita pola memoria deixe de ser necesaria porque a historia 
oficial reflectirá, de maneira veraz, os feitos do pasado.  

Para todo elo os e as socialistas debémonos manter firmemente comprometidos coa 
acción política neste senso. Indubidablemente debemos o apoio ás investigacións 

para coñecer e atopar lugares onde poidan localizarse fosas comúns onde foron 
enterrados corpos de persoas asasinadas e torturadas durante e tras a guerra civil, pois 
un país que aínda ten antepasados enterrados nos montes e cunetas sen identificar 
non é un país pleno. Pero non soamente isto é o obxectivo. Tamén debemos promover 
accións de intervención pedagóxica e divulgación pública que ofrezan luz sobre a 
realidade histórica de Galicia de maneira que sexa posible deconstruir con rigor, os 
mitos e narrativas que enaltecen a ditadura e o franquismo e ofrecer a visión da 
realidade que sucedeu. No eido especificamente educativo debemos promover que o 
estudo da historia recente de Galicia e do conxunto de España poida ofrecerse cunha 
visión documentada, cos mellores materiais posibles e superando as barreiras que 
limitan a ensinanza dalgúns períodos históricos, incluíndo o estudo e coñecemento da 
historia e da memoria democrática e a loita polos valores e liberdades democráticas, 
tanto nos currículos do sistema educativo galego, como nos planes de formación do 
profesorado. No que respecta aos arquivos e documentos referidos á memoria 
democrática será necesario implementar políticas públicas dotadas con recursos 
suficientes que permitan a localización, conservación, descrición e divulgación destes 
para poder construír unha memoria xusta que sirva ao coñecemento, á reparación e á 
verdade. 

No que respecta aos arquivos e documentos referidos á memoria democrática será 
necesario implementar políticas públicas dotadas con recursos suficientes que 
permitan a localización, conservación, descrición e divulgación destes para poder 
construír unha memoria xusta que sirva ao coñecemento, á reparación e á verdade. 

O impulso á creación e mantemento de espazos de memoria accesibles, sobre todo 
entre os máis novos, é un piar para a construción dun relato social conxunto que sexa 
lexítimo e verdadeiro. Estes espazos tamén deben darse de maneira non física, pero si 
a través de novas canles e dos medios de comunicación, aos que debe facerse 
partícipes da divulgación e amplitude do coñecemento da historia recente. 

Fomentaremos a creación dun Mapa Galego de Lugares da Memoria, que estarán 
sinalizados cun símbolo determinado, acordado e común, e explicados con paneis 
didácticos. Instaremos e apoiaremos dende as institucións adeclaración de lugares da 
memoria de todas aquelas localizacións relevantes vinculadas coa represión ou a 
defensa dos dereitos e liberdades democráticas. Así mismo, o impulso á creación e 
mantemento de espazos de memoria accesibles, sobre todo entre os máis novos, é un 
piar para a construción dun relato social conxunto que sexa lexítimo e verdadeiro. 
Estes espazos tamén deben darse de maneira non física, pero si a través de novas 
canles e dos medios de comunicación, aos que debe facerse partícipes da divulgación 
e amplitude do coñecemento da historia recente. Como partido que sufiu a violencia e 

a represión política do franquismo, é a nosa obriga identificar, dignificar e honrar as e 
os militantes que foron encarcerados o asasinados por defender as nosas ideas 
socialistas. E tamén debemos recuperar a memoria do labor política de tódolos 
concelleiros e alcaldes socialistas da segunda república, xa que a súa historia tamén 
é a nosa. 

O obxectivo é sentar as bases futuras dunha convivencia democrática máis sólida, 
baseada no coñecemento da verdade histórica. Porque sen memoria, non hai futuro. E 
só a través da memoria e da súa recuperación íntegra e real poderemos falar de 
reparación, xustiza e verdade. 

OS DEREITOS 
COMO GARANTÍA DE EQUIDADE 

 
 
 
 

  

 

 

“Todos os dereitos son importantes.  

Pero se nos amputasen o dereito a soñar, 

perderiamos todo o resto.” 

Manuel Rivas 

OS DEREITOS COMO GARANTÍA DE EQUIDADE 
 

A historia da humanidade é unha loita pola conquista de dereitos. Se hai un eixo clave 
que deba definir o obxectivo da política, ten que pasar polo recoñecemento e 
posibilidade de execución dos dereitos individuais e colectivos. A conquista destes 
dereitos non é cuestión menor, e ven sendo o fin máis disputado para os avances 
sociais ao longo da historia. 

O Partido Socialista é a forza política que, da man da cidadanía, representa o avance 
na consecución dos dereitos e a súa aplicación no conxunto de España e, por tanto, 
tamén en Galicia. A discusión política permanente coas forzas de dereitas fai máis 
necesario que nunca reivindicar os dereitos conseguidos, impulsar e apoiar as 
medidas necesarias para que se fagan realidade e persistir na loita por avanzar e 
conquistar cada vez máis. 

A consecución de avances sociais son a garantía da equidade nunha sociedade que 
tende a desigualar. Mais non todo debe quedar aí, pois a execución das oportunidades 
que se conseguen sobre o papel é imprescindible. Así, dereitos recoñecidos como 
acceso á vivenda, unha sanidade pública e universal que sexa eficiente, o reequilibrio 
social a partir das políticas sociais ou a consolidación dun sistema educativo que 
active o ascensor social son dereitos que non se cumpren na súa totalidade hoxe en 
Galicia. Denunciar os erros, presentar fórmulas para correxilos e impulsar accións en 
favor das persoas desde as institucións son os métodos do Partido Socialista para 
garantir que os dereitos recoñecidos sexan, de verdade, unha garantía de equidade. 

 

GARANTIR O ACCESO Á VIVENDA 
 
A vivenda é hoxe unha das principais preocupacións da cidadanía galega. Existe 
problema de acceso á vivenda, fundamentalmente para os colectivos de xente máis 
nova en idade de iniciar proxectos de vida propios, e tamén de familias con menos 
recursos e en situacións de maior vulnerabilidade. Se ben o problema é global, cabe 
apuntar que o acceso á compra sitúase xa nunha situación case inasumible para 
moitas das persoas implicadas, pola cantidade de recursos que hai que destinar de 
inicio para arrincar a adquisición e, tamén, polas dificultades hipotecarias coa que se 
atopan as persoas involucradas en mercados laborais máis inestables e precarizados. 

Os azos destas persoas diríxense, por tanto, cara o eido do aluguer e, dentro deste 
sector, as realidades tampouco son acolledoras.  
A escalada de prezos que distancia ás persoas do dereito a unha vivenda digna tense 
traducido nunha suba xeral superior ao 45% nos últimos 10 anos, sendo máis notorio 
nas zonas urbanas, e agravada dende a crise da Covid-19. Xunto a este fenómeno, 
produciuse outro: o cambio na posesión da vivenda. O número de propietarios baixou 
ata o 76% (un punto por enriba da media europea), aumentando os fogares en réxime 
de aluguer ata un 15% ao que hai que sumarlles os 18 mil demandantes de vivendas 
protexidas. Os recentes datos do Observatorio da Emancipación apuntan a que 
estamos ante as taxas máis baixas dende 2006 de mozos e mozas vivindo xa de 
maneira independente, e o principal motivo para non dar ese paso é a dificultade de 
pagar a vivenda. 

Galicia, coma outros territorios europeos, sofre dúas tendencias opostas que tensan 
o mercado inmobiliario: a oferta do parque de vivenda a penas crece e a demanda 
aumenta rapidamente, o que crea un caldo de cultivo perfecto para a especulación 
sobre un ben necesario pero que se torna escaso na súa disponibilidade.  

Multitude de causas provocaron esta situación. Como consecuencia da crise 
económica a construción anual diminuíu notablemente e algúns propietarios 
reorientaron a súas propiedades a actividades máis rentables para si mesmos, como 
o aluguer temporal e o uso vacacional e turístico, xerando procesos de xentrificación 
nas grandes urbes. Cabe sinalar tamén os cambios demográficos que impulsan 
cambios no tipo de demanda: a xente nova, condicionada pola súa situación laboral 
precaria ou por estudos, precisa vivir de aluguer; o cambio nas necesidades 
habitacionais mudou o tamaño dos fogares, que son máis pequenos; a concentración 
demográfica nas principais áreas económicas do país tensiona o mercado; e tamén a 
tendencia demográfica con menor natalidade pero un saldo migratorio positivo, que 
cambian o tipo e lugar da vivenda demandada, son cambios que alteran a situación 
previa. 

Existen outros factores indirectos que explican estas dinámicas, por exemplo, a 
conectividade. Os abonos gratuítos de tren aliviaron a presión nos fogares, ao permitir 
que estudantes e traballadores puideramos desprazarnos ata os nosos espazos de 
traballo sen ter que mudarnos. Mais debemos ter un plan continxente para cando esta 
prestación desapareza, sen esquecernos que Galicia adoece dunha conexión por bus 
deficiente e precaria por anos de desmantelamento que dificulta de maneira sinalada 
a conectividade comarcal cara as grandes áreas, o que podería aliviar a presión sobre 
zonas urbanas concretas.  

Un factor clave na explicación de todo este fenómeno de cambio do mercado de 
vivenda é o poder adquisitivo. En Galicia 1 de cada 3 galegas e galegos cobra o SMI ou 
menos (sendo xente nova a principal receptora) xunto cunha pensión media de 
xubilación de 1238,3 euros, o que aumenta as dificultades de acceso. Pero no polo 
oposto, nos tramos de renda superiores aos 60 mil euros máis do 30% da poboación 
percibe rendas do aluguer. O acceso á vivenda establécese así como un conflito entre 
clases sociais, no que as máis solventes economicamente teñen un ben que extrae 
rendas das clases sociais con menores recursos. 

Polo tanto, as e os socialistas amosamos a nosa vontade de elaborar as medidas 
precisas dende calquera ámbito, sen bloqueos, para dar solucións á crise 
habitacional, facilitando o acceso xusto a unha vivenda digna e marcando como 
referencia que esta non supoña un gasto ordinario de máis do 30% do salario. 
Precisamos un entendemento entre os diversos niveis da administración pública para 
que exista coordinación e eficiencia a hora de actuar, sabendo que a Xunta a 
administración principal en competencias. Os concellos coñecen o terreo (a súa 
propiedade, o seu estado, a súa cualificación) e teñen a capacidade de planeamento 
e visión global das contornas. O Estado dispón de recursos (axudas que distribúe entre 
as comunidades, propiedades da SAREB, propiedades públicas) e ferramentas 
(fiscalidade ou créditos da ICO). Pero é a administración autonómica a que ten a 
competencia para poñer en marcha as medidas determinantes ou, incluso, bloquear 
as que outras administracións impulsan. 

A activación de medidas e estratexias para facilitar o acceso á vivenda debe 
contemplar a colaboración entre administracións, e sobre todo debe ser asumida pola 
administración autonómica como unha necesidade. Así, é imprescindible afrontar 
decisións en todos os ámbitos. 

 

Vivenda pública 

A construción de vivendas protexidas é un elemento central na planificación política 
de Galicia. Durante o goberno progresista 2005 – 2009 en Galicia construíronse 7.241 
vivendas protexidas, de carácter plenamente público. De manterse ese ritmo de 
construción hoxe teríamos resolto boa parte do problema que afrontamos. Nos 15 
anos seguintes a cifra apenas pasou de 6.000, e houbo baleiros sangrantes como as 
20 vivendas construídas entre os anos 2015 e 2019. Con estes datos que evidencian a 
inacción voluntaria, o parque de vivenda protexida en Galicia supón apenas un 1% do 
parque total. Cómpre aumentar o seu peso. 

De maneira engadida é preciso incorporar ao marco legal todas as medidas necesarias 
dirixidas a manter o carácter público de maneira permanente das vivendas que se 
constrúen con fondos públicos. A venda destas, pasado o tempo legalmente 
establecido, a fondos boitres e de investimento supón un fracaso das políticas 
públicas e convirte ás administracións e subministradoras de bens de especulación, o 
que supón un absoluto disparate. Cómpre habilitar mecanismos de protección, a 
través de cláusulas ou de establecemento de dereitos de tanteo por parte da 
administración pública promotora. 

Mais a construción de vivenda protexida non é a única solución e, ademais, é unha 
planificación a medio e longo prazo, algo inasumible para un problema que está enriba. 
Hai outras medidas que poden contribuír tamén a aumentar a oferta para compra e 
aluguer de vivenda, superando as xa sistémicas decisións sobre bonificacións directas 
e lineais que, en certos casos, crean redes de economía complementaria non regulada 
que soamente repercute en maiores beneficios para propietarios a partir do aumento 
da especulación. 

Dende unha concepción da redistribución de oportunidades e da intervención da 
administración para equiparar oportunidades e garantir dereitos, o mercado de aluguer 
debe ser obxecto de medidas máis ambiciosas e proactivas.  

 

Banco Público de Aluguer 

De maneira principal, a posta en circulación de vivendas que poderían formar parte do 
parque de oferta pero que hoxe están en mans dos propietarios que prefiren mantelas 
baleiras é tamén un obxectivo. Para iso defendemos a creación dun Banco Público de 
Aluguer, un organismo autonómico que funcionaría como mediador establecendo 
garantías e seguridade xurídica e de renda para as persoas propietarias subscribindo 
contratos de aluguer de longa duración polas súas vivendas, para logo ofrecelos a 
aluguer baixo as condicións que estipule. A  interposición da administración como 
mecanismo de garantía e aval permitiría desactivar problemas posibles e facilitaría o 
control de prezos. Este modelo de actuación, experimentado noutros territorios como 
Euskadi ou Portugal con formatos de moitas semellanzas, amosa ser eficiente na 
medida en que a administración se implica de maneira decidida, e ofrece solucións 
temporais ao problema do acceso á vivenda de aluguer que permite afrontar a 
realidade do mercado da vivenda con máis perspectiva. 

Rehabilitación e calidade da vivenda 

O aumento de fondos e políticas de rehabilitación permitiría facilitar a disponibilidade 
de máis vivendas para un parque habitacional sempre necesitado. A permanente 
redución de fondos para este fin en Galicia, e a preferencia eterna pola nova 
construción cando existe unha enorme bolsa de vivendas baleiras xera unha bolsa 
xigante de bens inutilizados.  

Tórnase imprescindible tamén unha maior fiscalización da calidade das construcións 
e das vivendas en oferta. A existencia de infravivendas que entran tamén no mercado 
sen control supón unha alteración da situación, alimentando un escenario desigual de 
oportunidades e inaceptable para a garantía dun dereito en condicións de dignidade. 

Cremos importante impulsar un Catálogo de Boa Vivenda, que poña o foco na calidade 
e condicións da vivenda que se ofrece no mercado, especialmente no caso do aluguer. 
Esta idea pretenderá garantir a existencia de condicións dignas e estándares das 
vivendas que se ofrecen, impedir a circulación de infravivenda e poñer coto sobre as 
condicións nas que se ofrecen vivendas con obxectivo de sobreexplotación nos 
mercados de aluguer para colectivos de persoas traballadoras e estudantes. Cremos 
necesario fortalecer os sistemas de inspección da administración pública para garantir 
esta calidade das vivendas de cara á súa introducción no mercado de compraventa ou 
aluguer. 

 

Vivendas de uso turístico 

O Partido Socialista debe impulsar medidas de intervención activa, que poñan límites 
esixentes ás vivendas de uso temporal, vacacional e/ou turístico e ordenen esa oferta 
para axeitala ás necesidades. Consideramos determinante a boa actuación dos 
concellos respecto das normativas urbanísticas que están na súa man, e 
defenderemos a súa capacidade, dado o seu coñecemento explícito da súa realidade 
local, para definir e conformar o marco de actuacións que debe rexir sobre as vivendas 
de uso turístico para garantir os dereito de acceso á vivenda para toda a poboación.  As 
vivendas que actúan como actividade económica deben ser tratadas como tal, con 
absoluta esixencia de legalidade, formalidade, marco fiscal e limitacións propias das 
actividades económicas. Actualmente, por cada vivenda de aluguer residencial nas 
cidades ofértanse 4 de carácter turístico, nun evidente desequilibrio que non pode 
manterse. Pero non é só un problema das grandes urbes, pois na provincia de Ourense 
máis do 50% dos aloxamentos deste tipo atópanse fóra da capital.  A administración 

local debe estar amparada para estas limitacións, nas que deben poder intervir tamén 
a propia veciñanza propietaria e convivinte. 

Todas estas liñas son complementarias con outras propostas e estratexias derivadas 
da acción municipal ou estatal, como é o caso da declaración de zonas tensionadas 
para o aluguer nas cidades, que impulsa a lexislación estatal, ou algunhas 
bonificacións e axudas directas a colectivos sinalados (mocidade, familias con menos 
recursos...). 

Galicia precisa explorar tamén outras alternativas que, aínda que inicialmente non 
maioritarias, si poden contribuír a solucionar parte do problema e a dar alternativas á 
cidadanía. Dentro destas alternativas están o impulso á creación de sociedades 
cooperativistas para impulso de proxecto de vivenda, ou modelos como o “co-
housing”, que ofrecen visións distintas ás tradicionalmente implantadas na nosa terra 
pero que contan con experiencias atractivas que merece a pena amparar. 

 

UNHA SANIDADE PARA QUE GALICIA ESTÉ ORGULLOSA 
 

No ano 1986 o goberno de Felipe González, da man do ministro Ernest Lluch, construíu 
o modelo sanitario público que desfrutamos ata os nosos días e que chegou a ser 
punteiro no mundo enteiro. Xa hai décadas que as comunidades autónomas asumiron 
a competencia sobre a xestión da sanidade. O compromiso do PSdeG cunha sanidade 
pública, universal, de calidade e de proximidade está hoxe igual de presente que hai 
catro décadas. 

A calidade do sistema sanitario converteuse dende entón nunha das principais 
preocupacións dos galegos e galegas. Tras máis dunha década de recortes 
indiscriminados na sanidade, a chegada da pandemia da COVID-19 puxo ao sistema 
ante unha situación límite e destacaron en positivo as súas virtudes (a calidade dos 
profesionais) e tamén os seus defectos (a perda de empregos, en número e calidade, 
a minusvaloración da atención primaria ou o deficitario modelo de saúde mental). Así, 
os galegos e galegas valoran de maneira moi clara aos profesionais, máis sinalan con 
claridade a necesidade de cambios (3 de 4 enquisados no Barómetro Sanitario de 2022 
así o subliñan en Galicia). 

Cremos firmemente nunha sanidade pública, porque non debe facerse negocio a costa 
da saúde das persoas; constitúe unha idea moi simple, pero que hai que recordar 
constantemente, xa que vivimos nun mundo no que o modelo neoliberal trata de 
comercializar todos os aspectos da nosa vida. Defendemos unha sanidade universal, 

porque ningunha persoa pode ser negada do dereito a ter unha atención sanitaria digna 
coa que poida continuar a súa vida. Non só é posible, senón que é necesario, apostar 
por un sistema sanitario robusto, moderno, eficiente e eficaz. Precisamos un sistema 
que teña a consistencia suficiente para que, da man da investigación e a atención de 
calidade, aporte ao desenvolvemento do país cara ao futuro, sendo unha oportunidade 
para fixar poboación moza e reter talento. 

O actual sistema sanitario galego ten diversos retos por diante que afrontar, e todos 
eles son importantes para fortalecer o conxunto. De maneira especial sinalaremos os 
eidos que deben ser obxecto dunha real e decidida intervención nos vindeiros anos. 

 

Unha gran atención primaria resolutiva 

Actualmente estamos ante unha crise sen precedentes na Atención Primaria. A súa 
capilaridade e presenza en todo o territorio converte á Primaria na rede máis habitual 
e de maior contacto co usuario. Tamén aquela que máis problemas de saúde resolve. 
A atención primaria, non entanto, sufriu unha gran minusvaloración, considerándoa un 
elemento menor do sistema, xunto ao esquecemento dos/as profesionais e a perda da 
relevancia da Primaria no conxunto da organización do sistema, que se sustancia en 
2012 coa eliminación das xerencias e os orzamentos propios. 
Segundo a OMS, a atención primaria debe supoñer en torno ao 25% do orzamento 
sanitario en función da distribución de servizos de cada administración e sen 
contabilizar o gasto farmacéutico. Pularemos por elevar o dato actual en Galicia (na 
contorna do 15%) para aproximalo aos estándares da OMS. 

A consulta co médico de cabeceira ten un necesario compoñente de inmediatez, 
sendo preciso que o paciente sexa atendido o antes posible, nun tempo reducido. Sen 
embargo, actualmente en Galicia estamos perigosamente acostumados a sufrir listas 
de agarda de unha ou dúas semanas como norma (e maiores en moitos casos) para 
unha cita co noso médico. Ademais, ante vantaxes como son a teleasistencia e os 
avances tecnolóxicos, as decisións políticas pretenderon utilizalos como norma e 
hábito e non como excepción ou recurso adicional. 

Así mesmo, nun gran número de concellos galegos hai un goteo constante de centros 
de saúde que quedan sen médico, outros que teñen a un doutor ou doutora só durante 
un par de días á semana ou que sistematicamente ven como nunca está cuberto o 
cadro de profesionais. Este problema deriva en que os usuarios, ao ver que a súa 
atención primaria está saturada, terminan por acudir a servizos de urxencias e 
colapsando cada vez máis os PAC e, por derivación do mesmo problema, as entradas 

de urxencias dos hospitais. Esta é unha constante despois da redución de case un 
milleiro de profesionais sanitarios en Atención Primaria con respecto ao ano 2009, 
sometendo ao persoal activo a duras condicións de precariedade e temporalidade, así 
como falla de recursos, que lles leva a elixir outros destinos ou que cada vez menos 
estudantes opten por especializarse neste campo. A maiores desta redución, 
amosada nos orzamentos oficiais autonómicos, Galicia deixou sen formar a 180 
médicos e médicas de familia dende 2010 por vontade propia, renunciando a convocar 
todas as prazas MIR dispoñibles para unha prestación que xa era deficitaria. 

O PSdeG   valorará positivamente a descentralización da formación sanitaria de 
últimos anos apoiada en centros sanitarios de referencia de Galicia, sempre que se 
garanta a calidade para docentes e estudantes e a administración autonómica dote 
dos medios precisos para elo. 

O PSdeG vai apostar decididamente pola Atención Primaria, que é o piar básico do 
sistema sanitario. Urxe facer un incremento considerable do orzamento, xa que 
actualmente somos a terceira comunidade que menos inviste per cápita, e hai 130 
millóns menos de orzamento que no 2009, sen ter en conta a inflación. Isto permitirá 
aumentar a eficiencia no resto de campos do Sergas que se verán considerablemente 
menos saturados grazas á capacidade resolutiva da primaria. 

 

Liñas de actuación en Atención Primaria 

Para o PsdeG é un obxectivo prioritario fortalecer os tres valores fundamentais da 
Atención Primaria antes explicados; e traballar nun cambio de modelo e de xestión, 
que consiga que a Atención Primaria sexa o eixo fundamental dunha asistencia 
sanitaria universal, sostible, equitativa e custo-efectiva. 

A actual situación dos profesionais de AP precisa de medidas urxentes que reduzan a 
presión asistencial que sofren a diario, flexibilizando as citas na súa axenda diaria. Para 
conseguilo, debemos de apostar pola autogestión da axenda da consulta do médico 
de cabeceira, precisando  unha estratexia organizativa que facilite dita autogestión 
dando resposta ás demandas dos pacientes, mellorando os protocolos e algoritmos 
na xestión da demanda para que o  administrativo sanitario xestiónea 
adecuadamente.  Tamén debemos de apostar pola desburocratización, eliminando as 
tarefas innecesarias na consulta e facilitando as que sexan necesarias mediante as 
novas tecnoloxías e apoiadas polas áreas administrativas dos centros asistenciais. É 
moi importante neste novo modelo, que se crea tempo para a formación, para a 
docencia e a investigación, e para as actividades comunitarias e preventivas. Tamén é 

preciso axustar as cotas de poboación asignada para cada profesional, tendo en conta 
o envellecemento, o nivel socioeconómico e a ruralidade da poboación galega. 

Toda esta gran transformación pasa pola creación das desaparecidas Xerencias de 
Atención Primaria.  Se cremos no modelo de Atención Primaria como eixo do sistema, 
debemos de apostar pola xestión da Atención Primaria coas súas propias estruturas e 
co seu propio orzamento.   

A consulta co médico de cabeceira ten un necesario compoñente de inmediatez, 
sendo preciso que o paciente sexa atendido o antes posible, nun tempo reducido. Sen 
embargo, actualmente en Galicia estamos perigosamente acostumados a sufrir listas 
de agarda de unha ou dúas semanas como norma (e maiores en moitos casos) para 
unha cita co noso médico. Ademais, ante vantaxes como son a teleasistencia e os 
avances tecnolóxicos, as decisións políticas pretenderon utilizalos como norma e 
hábito e non como excepción ou recurso adicional. 

Polo que hai que fortalecer e apontoar os 3 valores fundamentais (Accesibilidade, 
lonxitudinidade e continuidade) da Atención Primaria (AP). Isto é clave para garantir un 
sistema de saúde eficiente, equitativo e centrado no paciente. 

 

Accesibilidade 

A accesibilidade en (AP) que defínise como a capacidade da poboación para obter 
atención sanitaria sen barreiras xeográficas, económicas, culturais ou administrativas. 
Para fortalecela, debemos de implementar estratexias como: 

·    Xestión de horarios e modalidades de atención, incluíndo telemedicina e consultas 
a distancia. 

·    Descentralización dos servizos, asegurando a presenza de centros de saúde 
operativos en zonas rurais 

·    Redución de tempos de espera, optimizando a xestión de citas e reforzando o 
persoal asistencial. 

·   Atención domiciliaria coordinada entre médicos, enfermería e traballadores sociais. 

·  Creación de programas específicos para grupos vulnerables (persoas maiores, con 
discapacidade, saúde mental). 

·  Fortalecemento do papel da enfermería e outros profesionais existentes e/o novos en 
(AP), para aliviar a sobrecarga do médico de familia e mellorar tempos de atención. 

Lonxitudinalidade 

A lonxitudinidade que implica a relación continua entre o paciente e o seu equipo de 
saúde ao longo do tempo, facilitando a prevención e o recoñecemento precoz dos 
problemas de saúde. Evitando o sobrediagnóstico, diminuíndo as derivacións 
innecesarias aos especialistas do segundo nivel, reducindo as visitas aos servizos de 
urxencias, reducindo os ingresos hospitalarios e a morbi-mortalidade e mellorando a 
esperanza e a calidade de vida, particularmente nas persoas maiores. 

Para fortalecela, débense aplicar medidas como: 

·  Asignación estable de profesionais de saúde aos pacientes, promovendo a consulta 
co mesmo médico ou equipo (A denominada Triada Asistencial: que asegure que cada 
cidadán ten asignado un médico/a, un/a profesional de enfermería, e un 
administrativo/a que dea resposta ás súas necesidades de saúde e ás súas demandas) 

·  Fortalecemento do rol do médico de familia e do equipo multidisciplinario, 
asegurando o seu liderado na xestión integral do paciente. 

·   Programas de educación e autocoidado, fomentando a corresponsabilidade e o 
empoderamento do paciente na súa saúde. 

 
Continuidade 

Asemesmo debemos impulsar a continuidade da atención, que garante que os 
pacientes reciban un seguimento coordinado ao longo do tempo e entre distintos 
niveis do sistema de saúde. Para reforzar a devandita continuidade, débense de 
implementar estratexias como: 

·    Coordinación efectiva entre Atención Primaria e Especializada, con derivacións 
áxiles e comunicación bidireccional. 

·  Uso de tecnoloxías da información, mellorar as plataformas compartidas para a 
historia clínica. 

·  Mellora e potenciar protocolos de atención integrados, asegurando que os pacientes 
con enfermidades crónicas ou condicións complexas reciban unha abordaxe 
cohesionada. 

· Traballo en rede con outros sectores, como servizos sociais, educativos, etc. 

· Estratexias fundamentais para mellorar a continuidade como son o uso de 
teleconsultas entre médicos de familia e médicos hospitalarios e a integración da 
intelixencia artificial (IA) nos sistemas de saúde. 

· Teleconsultas entre profesionais que ofrecen unha solución efectiva para mellorar a 
coordinación e optimizar a atención do paciente. Deben de potenciarse nun futuro, 
sendo o tempo de resposta o máis breve posible. 

· Creación de consultas multidisciplinarias virtuais consistentes en Equipos de 
Atención Primaria e especialistas hospitalarios que poden realizar reunións periódicas 
para revisar casos clínicos complexos e mellorar a continuidade en pacientes con 
enfermidades crónicas, multimorbilidad ou necesidades paliativas. 

 

Multidisciplinariedade na atención primaria 

O reforzo da atención primaria, dirixido a ser máis resolutivo e máis eficiente, debe ter 
en conta a todas as categorías sanitarias posibles, incluso coa incorporación de novas 
que hoxe non pertencen ao sistema público. A creación de equipos verdadeiramente 
multidisciplinares, que aproveiten as capacitacións de todas as especialidades e 
profesións sanitarias, permitirá ter un sistema máis axustado ás necesidades. 
Especialmente cabe potenciar a labor da enfermería, que debe elevar o seu estatus en 
todos os planos, así como o papel da farmacia de atención primaria. Dentro disto, é 
necesario aspirar aaumentar a capacidade formativa do sistema en atención primaria. 
O incremento da enfermería comunitaria é esencial para o desenvolvemento dos 
programas dirixidos a comunidade, así como a consolidación da orientación 
comunitaria nos centros de saúde.  

Esta maior dotación de profesionais de diversas categorías debe acompañarse dun 
trato acompasado nas condicións laborais. Non se trata unicamente de consolidar 
condicións económicas, senón contemplar melloras en termos de conciliación, 
formación, disponibilidade para investigación e facilidade para a saúde comunitaria. 
Só dende unha dimensión axeitada do servizo deatención primaria primaria poderase 
afrontar con todas as súas funcións, pero paradoxicamente esto suporá unha mellora 
clara que repercutirá en todo o resto do sistema sanitario.  

Por outra banda queremos avanzar cara o sistema sanitario que debemos 
implementar, cunha atención menos hospitalizada para o que daremos o impulso 
definitivo ao sistema de hospitalización a domicilio para que poida chegar a todos os 
fogares de Galicia, e impulsando o modelo de centros sanitarios resolutivos que 

permitan a maior conexión entre atención primaria e hospitalaria, coa realización de 
probas habituais e estandarizadas para desafogar a actividade hospitalaria. 

En termos xerais é preciso dotar de maior relevancia á atención primaria, promovendo 
a súa importancia dende a formación de novos profesionais ata a súa participación na 
xestión e decisións do conxunto do sistema. Para elo concebimos que é necesario 
descentralizar as decisións e as xestións, dotando dos seus espazos e recursos á 
atención primaria e dando capacidade de acción aos equipos máis pegados ao servizo. 

 

Saúde comunitaria 

Consideramos relevante impulsar o desenvolvemento efectivo da saúde no plano 
comunitario, para o que é necesario cooperar co ámbito dos servizos sociais e tamén 
incorporar de maneira máis proactiva ás asociacións de pacientes e enfermos no 
sistema de saúde, fortalecendo así a participación cidadá. 

No mesmo senso, un dos piares da reforma será centrada en recoñecer a centralidade 
da medicina comunitaria como unha medicina participativa. A abordaxe "Unha soa 
saúde" débese facer a partir de foros participativos. Por iso, propoñemos desenvolver 
a Lei Xeral de Sanidade no tocante á participación ca cidadanía na xestión da sanidade, 
recoñecida no seu artigo 53, mais non desenvolta axeitadamente. O desenvolvemento 
dos medios de participación da cidadanía na xestión da medicina comunitaria e na 
atención primaria é unha oportunidade de mellora de xestión destes servizos públicos, 
da súa transparencia e da súa posta en valor. 

 

Urxencias extrahospitalarias 

Tamén e necesario levar a cabo un Plan de Mellora, Reorganización e Reestruturación 
dás urxencias extrahospitalarias en Galicia, xa que son un piar fundamental do sistema 
sanitario galego, actuando como nexo entre a Atención Primaria e a Atención 
Hospitalaria. Polo que hai que: optimizar a distribución dos recursos sanitarios nos 
dispositivos de urxencias extrahospitalarias. mellorar a coordinación entre os distintos 
niveis asistenciais.  reducir os tempos de resposta e espera na atención urxente, 
asegurar a equidade no acceso aos servizos de urxencias en zonas urbanas e rurais e 
incorporar tecnoloxías dixitais e telemedicina para mellorar a xestión e a atención ao 
paciente. 

É fundamental para levar a cabo devandito plan, reorganizar os dispositivos de 
urxencias extrahospitalarias, revisando a redistribución dos PACs segundo criterios 



 

 198 

Relatorio Marco 
XV Congreso Nacional PSdeG 

demográficos e epidemiolóxicos e fortalecendo a rede de transporte sanitario urxente 
(RTSU), optimizando a distribución de ambulancias por toda a xeografía galega, 
creando novas bases de ambulancias medicalizadas, operativas os 365 dias ao ano 
que garanten unha resposta áxil e de calidade ante situacións de urxencia.  

 

Superar a precariedade laboral. Coidar a quen nos coida. 

O maior ben que ten o sistema público de saúde de Galicia é o conxunto dos/as 
profesionais que o integran. Sen embargo as súas condicións laborais e a calidade das 
oportunidades baixo as que desenvolven o seu labor non son as merecidas. Estamos 
ante un problema do noso sistema de saúde debido ao déficit de profesionais para 
algunhas áreas, froito dunha política de Recursos Humanos desatenta e 
precarizadora, e un colapso constante dalgúns servizos como as Urxencias 
hospitalarias, a Atención Primaria ou o transporte sanitario, algo que non vai a parar de 
aumentar se non cambia a situación.. Un 30% dos profesionais de medicina 
actualmente en exercicio no sistema público en España ten máis de 60 anos; máis dun 
35% das enfermeiras de Galicia están nunha praza eventual ou contratadas de maneira 
concatenada por días durante meses ou anos; máis da metade das últimas 
convocatorias públicas de emprego para o sistema sanitario de Galicia non 
incorporaban ningunha praza en fisioterapia; a ratio de matronas por habitante está 
entre as peores das CCAA de España... O panorama é complicado, e precisamos unha 
política de recursos humanos decidida. 

Actualmente España é o segundo país do mundo que máis médicos por habitante 
forma e o goberno socialista leva seis anos consecutivos batendo o récord de 
convocatoria de prazas MIR. Sen embargo, Galicia é un territorio que expulsa aos 
profesionais sanitarios coa imposición de precariedade e a temporalidade laboral pola 
cal o Sergas xa recibiu ata condenas xudiciais. Nos últimos anos existiu un 
desprazamento de profesionais sanitarios cara outras comunidades autónomas e 
países de Europa por culpa do executivo galego, que logo trata de botar a culpa a outras 
administracións. 

Mellorar as condicións nas que traballa o persoal sanitario é mellorar o sistema e, por 
tanto, tamén aumentar a calidade asistencial e elevar as perspectivas das 
potencialidades futuras. Para elo cabe afrontar unha transformación das políticas de 
RRHH do sistema sanitario público de Galicia.  

Liñas de actuación sobre o persoal sanitario 

Dende a nosa perspectiva existe unha necesidade de aproveitar todas as prazas 
formativas para profesionais sanitarios, tarefa que o goberno do Estado ven cumprindo 
no máximo das súas posibilidades. Pero na medida en que os gobernos autonómicos 
deben facer as súas peticións, consideramos que Galicia debe aspirar a crecer nas 
súas propostas en número e en diversidade de profesionais. 

No que corresponde ao persoal que forma parte (ou que o fará no futuro) do propio 
sistema, precísase limitar a eventualidade que hoxe é un mal estendido. A 
temporalidade debe ser unha excepción, que se explica por necesidades situacionais 
e que sempre vai existir en parte, pero non pode ser unha norma como se estaba 
convertendo nos últimos tempos, especialmente nalgunhas categorías como a 
enfermería. 

Como maneira de prestixiar o sistema público, dende a perspectiva do Partido 
Socialista estamos convencidos de que se debe potenciar a vinculación dos 
profesionais coa sanidade pública, tanto a nivel retributivo como de espazos de 
dirección e toma de decisión, onde debe ser potenciada a vinculación profesional coa 
sanidade pública. Así, somos partidarios de recuperar o complemento de 
exclusividade para os profesionais que traballan só no sistema público, e de valorar 
esa exclusividade no acceso a postos dirixentes. 

Dende a nosa perspectiva existe unha necesidade de aproveitar todas as prazas 
formativas para profesionais sanitarios, tarefa que o goberno do Estado ven cumprindo 
no máximo das súas posibilidades. Pero na medida en que os gobernos autonómicos 
deben facer as súas peticións, consideramos que Galicia debe aspirar a crecer nas 
súas propostas en número e en diversidade de profesionais. Isto é especialmente 
relevante no caso das plazas MIR, pero tampouco debemos olvidarnos do resto de 
profesións que integran a formaciónsanitaria especializada (FIR, PIR, BIR, QIR e RFIR). 

 

Unha saúde mental plena e integrada 

Nos últimos anos, especialmente a raíz da pandemia, hai unha especial sensibilización 
con respecto á saúde mental, que contribúe a superar certos estigmas que aínda se 
viñan arrastrando do pasado. Sen embargo, todo o tempo que a saúde mental foi case 
agochada, ou afastada dos centros de decisión, sufriu unha desatención que a levou a 
situarse nun problema para afrontar unha necesaria reformulación da súa xestión. 

Esta maior sensibilización vén da man da despatoloxización de situacións que 
calquera pode sufrir, como a ansiedade ou a depresión, que se multiplicaron dende a 
pandemia e co illamento ao que nos sometemos para superar o virus, e que cada vez 
van estar máis patentes ante un mundo que avanza a pasos axigantados, cun ritmo 
cada vez máis extremo e unha constante sobre-estimulación da man das novas 
tecnoloxías. Un mundo no que estamos máis conectados, pero onde temos máis 
muros entre nós. Son tempos de cambios grandes, polo que xeran máis incertezas de 
cara ao futuro inmediato. 

Os estudos e análises sobre a situación da saúde mental en Galicia ofrecen un 
panorama preocupante. Un de cada catro galegos e galegas sufrirá un problema de 
saúde mental ao longo da súa vida. A saúde mental percibida (segundo a enquisa da 
OMS) apunta a que o 40% dos homes e o 50% das mulleres senten non estar 
plenamente satisfeitos coa súa saúde mental. Fronte a isto Galicia está no tope do 
consumo de psicofármacos de toda España, e ante iso a media de espera por unha 
primeira cita en saúde mental sitúase por riba dos 4 meses, o que a fai totalmente 
inservible. A explicación máis directa para isto (que non a única) está en que en todas 
as categorías de profesionais de saúde mental (Psiquiatría, Psicoloxía Clínica, 
Enfermaría de saúde mental...) Galicia sitúase nunha ratio moi por debaixo da media 
do resto de comunidades autónomas, e hai poucos anos era a peor neste preocupante 
cómputo. Tristemente, Galicia sufre unha media dun suicidio ao día, o que nos sitúa na 
cola dos datos de toda España. 

De maneira sinalada, os problemas de saúde mental en idades máis temperás 
preséntanse agora de maneira máis real e contundente, e todos os colectivos 
profesionais e de afectados alertan dunha situación dramática. A Asociación Española 
de Pediatría estima que os casos de saúde mental en idades Infanto-Xuvenil 
triplicáronse dende a pandemia, e nos chamados “países desenvolvidos” o suicidio xa 
está a superar aos accidentes de tráfico como a primeira causa de morte entre os 16 e 
25 anos. 

Queremos que estes anos sexan os da acción decidida pola saúde mental, onde 
Galicia pase de estar á cola a ser punteira dentro do Estado. Basta xa de menosprezar 
este sector, é necesario poñerse mans á obra e impulsar decididamente un aspecto 
que cada vez está considerado como máis esencial por parte dos galegos e galegas, 
especialmente das novas xeracións. 

 

Liñas de actuación en saúde mental 

Ademais do aumento de recursos humanos, a saúde mental debe romper a barreira de 
acceso tamén na proximidade e facilidade de primeiro contacto. Por iso resulta de 
interese explorar a vinculación dos servizos de saúde mental de maneira máis áxil e 
directa dende a atención primaria. O crecemento de problemas que se presentan en 
primaria vinculados á saúde mental fai posible abrir a porta dun canal máis eficiente 
de conexión, para facilitar o acceso á primeira consulta nun campo onde a gravidade 
das patoloxías aumenta notoriamente coas demoras na asistencia.  
Afondaremos na necesidade de contar con efectivos plans de loita contra o suicidio, 
apoiados en experiencias exitosas na nosa propia comunidade autónoma, e 
dotándoos de recursos e apoio institucional para o seu impulso e mantemento. 

En termos de recursos, ademais do persoal, Galicia debe activarse e incrementar a 
dotación de unidades infanto – xuvenil (1 por área sanitaria debera ser), impulsar unha 
rede de centros menos saturados e máis dispersos no territorio para manter as 
conexións das persoas, e deseñar políticas activas específicas con planificación e 
impulso contra problemas moi presentes como o suicidio. 

A realidade está tamén a ofrecer datos moi preocupantes, dende hai tempo, sobre 
adición ao xogo e especialmente en idades novas e menores de idade. Debemos 
impulsar medidas decididas para limitar as posibilidades de acceso fácil ao xogo, e 
esixindo moito maior control para evitar o acceso de menores de idade que, a pesares 
da imposibilidade legal, fanno tal e como os datos evidencian. 
 As adicións sen substancia supoñen tamén un aspecto que debe concitar a atención 
da política de saúde pública, especialmente no caso das persoas de idades máis 
novas. Nesta liña promoveremos unha acción lexislativa para regular o acceso ás 
novas tecnoloxías dos mozos e mozas, e con atención especial aos menores de idade, 
co fin de atender a unha problemática crecente. 

Os socialistas cremos que as adiccións, con e sen substancia, son   patoloxías que 
deben de ser abordadas de xeito integral no sistema público de saúde, de cara a 
garantir os dereitos das persoas doentes. É unha anomalía,   que vulnera os dereitos 
das persoas con adiccións, que as Unidades de   Atención a Persoas 
Drogodependentes sigan a ser xestionadas polos concellos,   que non teñen 
competencias en materia sanitaria. A Xunta de Galicia, leva   anos adiando a 
transferencia destas unidades xestionadas e sufragadas polos   concellos, negándolle 
o dereito a unha atención sanitaria integral dentro   do  Sistema Público de Saúde a 
estas   persoas. Moitas das persoas con adiccións, presentan patoloxías de carácter   
dual, é dicir, unha adicción, asociada a un problema de saúde mental, que   debe de 
ser abordado pola administración competente que, non é outra, que   a  administración 
autonómica ,   concretamente, o SERGAS.  Os   socialistas, traballamos para garantir o 

dereito a unha atención sanitaria de   calidade e integral dentro do sistema público de 
saúde para as persoas con   adiccións e patoloxías duais.  As adicións sen substancia 
supoñen tamén un aspecto que debe concitar a atención da política de saúde pública, 
especialmente no caso das persoas de idades máis novas. Nesta liña promoveremos 
unha acción lexislativa para regular o acceso ás novas tecnoloxías dos mozos e mozas, 
e con atención especial aos menores de idade, co fin de atender a unha problemática 
crecente. 

Precisamos fortalecer traballo en rede no ámbito educativo e pedagóxico sobre o xogo 
e as adiccións, para concienciar da situación, e para aumentar a concienciación 
colectiva sobre a responsabilidade e a necesidade de aumentar os recursos públicos 
para prevención e tratamento. 

Seguiremos defendendo que se cumpla a necesaria absorción por parte da Xunta de 
Galicia das unidades de atención a persoas con comportamentos aditivos que hoxe 
recaen sobre os concellos, desagregando unha parte do sistema que debera estar 
incluída no SERGAS. 

 

Sistema público de saúde protexido da privatización. 

A existencia dunha rede de sanidade privada non debe supoñer un problema de partida 
para o conxunto dos cidadáns nin afectar aos obxectivos do sistema público de saúde. 
A convivencia de ambos é non só posible senón desexable, permitindo a libre escolla 
de cada cidadán sobre a súa asistencia. O que dende unha perspectiva socialista de 
defensa da sanidade pública debemos garantir é que a infraestrutura e sistema público 
non se converten nunha pasarela de acceso ao privado, nin que exista un 
aproveitamento de un sobre outro. Estes bordes, non sempre ben definidos e 
especialmente difusos cando interveñen as políticas neoliberais, deben estar ben 
esclarecidos.  

Os e as socialistas de Galicia confiamos de maneira plena no sistema público, polo 
que apoiamos as medidas destinadas a recoñecer ao persoal que comparte esa 
dedicación plena e as decisións que foron tomadas baixo gobernos socialistas en 
Galicia de retribuír a dedicación exclusiva, recentemente vulneradas en Galicia. Do 
mesmo xeito cremos importante valorar a dedicación exclusiva ao sistema público nos 
procesos de configuración de cargos directivos no SERGAS, en todos os planos e 
dende as xefaturas de servizo. 

Nesta mesma liña valoramos a existencia de infraestruturas e centros privados, que 
poden funcionar como complemento circunstancial e puntual do sistema público por 
cuestión de sobrecarga deste ou en casos de ultraespecialización. Non entanto cabe 
protexer ao conxunto do sistema público no seu obxectivo de garantir dereitos de toda 
a cidadanía nos casos teñen que ver coa entrada do investimento privado no eido 
público da sanidade. De maneira sinalada cremos necesario afrontar o que sucede na 
área sanitaria de Vigo, que sufre una enorme anomalía coa co-titularidade público-
privada do gran centro de referencia e a dependencia dun gran centro privado para 
asistencia de máis de 100.000 usuarios do Servizo Galego de Saúde (Sergas). É unha 
necesidade afrontar as reformas no sistema público para que todas as persoas poidan 
ter nun prazo razoable de tempo a súa atención sanitaria vinculada a centros sanitarios 
de titularidade e xestión pública. Garrantido sempre os dereitos dos pacientes, a 
información e a calidade igualada o sistema público. 

Tamén ocorre na xestión do sistema público de ambulancias, en constantes 
problemas polo déficit de condicións laborais cos profesionais e a infradotación de 
recursos debido a contratos que o Sergas impide ampliar e limita na súa capacidade 
asistencial.Xunto coa privatización da atención sanitaria, debe evitarse tamén a 
privatización de servizos complementarios, non sanitarios, pero esenciais, como os 
aparcadoiros dos centros hospitalarios. A política da Xunta de Galicia, que elimina 
prazas libres no espazo público para substituílas por prazas privadas a prezos abusivos 
debe ser revertida, garantindo en todos os hospitais públicos de Galicia unha 
porcentaxe de prazas públicas gratuítas na súa contorna, tarifas asequibles nos 
aparcadoiros de pago concesionados e bonificacións no prezo desas tarifas para 
doentes e familiares acompañantes de quen estea ingresado.  

 

Investigación sanitaria 

De maneira engadida, é unha convicción dos e das socialistas o compromiso coa 
investigación. No eido biosanitario resulta, ademais, un compromiso ineludible pola 
relevancia que ten de cara a estar situados na vangarda dos mellores diagnósticos e 
tratamentos. Dentro dun plan global sobre  nvestigación, o apartado biosanitario debe 
ter unha atención especial, superando as limitacións que se veñen detectando en 
Galicia dende hai anos, servindo como exemplo a baixada dos orzamentos públicos 
para investigación sanitaria en máis dun 10% no último ano. É o noso compromiso 
aumentar os recursos ornamentarios destinados a financiar proxectos de 
investigación noámbito sanitario no SERGAS e no SUG. Ademáis fortaleceremos, 

propiciaremos e compensaremos a adicación a investigación na actividade ordinaria 
asistencial. 

 

Uso da intelixencia artificial no eido sanitario 

A intelixencia artificial está a transformar a atención médica, polo que hai que 
potenciala nun futuro, xa que dentro dos seus beneficios están:  

· Unha atención máis personalizada baseada en datos individuais e predicións 
clínicas.  

· Unha maior eficiencia na xestión do tempo médico, permitindo dedicar máis tempo á 
atención directa do paciente.  

· Unha mellora na detección temperá de enfermidades e redución de complicacións.  

· E unha mellora na coordinación entre Atención Primaria e Especializada, asegurando 
un mellor seguimento do paciente.     

 

Deporte 
 

A situación deportiva en Galicia reflicte unha rica tradición e un amplo abanico de 
disciplinas que abarcan tanto deportes tradicionais como modalidades modernas. Ao 
longo dos anos, o conxunto de deportistas e clubs destacaron pola súa implicación en 
deportes como o fútbol, o remo, o atletismo e, máis recentemente, no surf, grazas á 
súa extensa costa e condicións ideais para a práctica de deportes acuáticos.  

Con todo, hai áreas que requiren melloras. Unha das principais limitacións é a desigual 
distribución de recursos entre as zonas urbanas e rurais, o que dificulta o acceso ao 
deporte nalgunhas áreas máis illadas. O feito de que sexan os concellos, ante a 
desaparición de facto da administración autonómica, quen cargan coa 
responsabilidade de dotar de recursos e instalacións a clubs e entidades deportivas, 
conleva que as poboacións máis pequenas sofran aínda máis o problema. Tamén 
existe unha brecha de apoio económico e mediático entre deportes maioritarios e 
minoritarios, o que limita o desenvolvemento de disciplinas menos populares. A isto 
súmase a necesidade de aumentar o investimento en programas de base para 
identificar e formar novos talentos desde idades temperás.  

Consideramos necesario transformar os concellos e cidades de Galicia en concellos e 
cidades activas. Unha cidade activa é aquela que continuamente crea e mellora 
oportunidades nas contornas sociais e construídas e expande os recursos da 
comunidade para permitirque todos os seus cidadáns sexan fisicamente activos na 
vida cotiá, como indica a OMS. É importante apoiar a iniciativa mundial de mellores 
prácticas baixo o Plan de Acción Global para a Actividade Física (GAAPPA). 

Para romper con estes desequilibrios consideramos preciso descentralizar os recursos 
e estimar liñas específicas para deporte minoritarios e en contornas rurais. Ademais 
poderían promoverse programas itinerantes de formación en deporte. Na mesma liña, 
consideramos importante unha discriminación positiva en termos de recursos cara o 
deporte adaptado e as modalidades necesarias para que a práctica deportiva sexa 
universal. 

En termos de financiamento, é preciso establecer apoios para a promoción do deporte 
por parte de entidades e persoas, sexa ou non formato de patrocinio. Facilitar o 
investimento en deporte como acción social, en maior medida do existente, 
contribuirá a impulsar mellores oportunidades. 

En canto ao ámbito dos recursos materiais, é imprescindible que Galicia dispoña dun 
catálogo de instalacións, e que deseñe un plan de infraestruturas deportivas que 
permita sinalar necesidades e actuar en seguemento dunha necesidade estratéxica, 
afastándose de criterios menos transparentes. 

No correspondente ao ámbito do deporte de alto rendemento, debemos mellorar o 
financiamento do centro de tecnificación, situado en Pontevedra, e impulsar que as e 
os deportistas de Galicia de alto rendemento teñan acceso a todo o coñecemento e 
distintos perfiles de profesionais que poidan axudar na súa labor. Sería de interese 
desenvolver un programa de detección de talento, que estableza protocolos para 
coñecer e avaliar a nenos e nenas que destaquen de maneira temperá no eido 
deportivo. 

 
 

UN SISTEMA EDUCATIVO QUE ABRA AS PORTAS DO MUNDO 
 

Unha educación equitativa, inclusiva e que promova o talento 
A educación é unha ferramenta enormemente poderosa para o desenvolvemento 
persoal pleno e para a transformación da sociedade. A educación determina o futuro 
da sociedade e constitúe un mecanismo indispensable para garantir o obxectivo de 

nivelación social. Resulta imposible non recoñecer os grandes avances conseguidos 
no eido educativo nas últimas décadas en Galicia e no mundo, pero hoxe seguimos 
ante un sistema no que o principal factor preditivo do rendemento escolar e 
académico segue a ser a posición socioeconómica dos pais e nais.  

Para persistir na procura da equidade social, cómpre contar cunha educación de 
calidade inclusiva, que identifique as desigualdades para actuar fronte a elas e que 
sexa quen de dar ferramentas para chegar ao éxito colectivo. Debemos seguir 
apostando por unha educación inclusiva que dispoña dos recursos necesarios para 
atender á diversidade do alumnado, de tal forma que posibilite o desenvolvemento das 
potencialidades de cada persoa a partir do recoñecemento da diversidade. 

Un Sistema Educativo Público, Universal e Gratuíto é o garante desa educación que 
pretendemos para que cada persoa poida desenvolver todo o seu potencial e a 
sociedade poida contar cunha cidadanía libre, crítica e participativa que permita a 
consolidación dunha democracia fortalecida e con músculo para un crecemento 
colectivo baseado nos principios de convivencia, equidade, cooperación e 
solidariedade.  

Os 50 anos de democracia en España permitiron un notable avance a nivel educativo 
que sen dúbida leva a rúbrica dos gobernos socialistas, pero seguen en pé moitos retos 
pendentes que resulta preciso afrontar. En Galicia, por desgraza, o avance educativo 
que tivo lugar no goberno progresista dos anos 2005 - 2009 foi freado polos continuos 
recortes en Educación dos gobernos posteriores, políticas que constituíron  unha 
importante eiva para o desenvolvemento do noso Sistema Educativo Público. Valga 
como exemplo que o investimento público no sistema educativo post-pandemia, que 
creceu en todo o conxunto de España en comparación cos anos previos, ten en Galicia 
á comunidade que menos o fixo de todo o Estado (16% frente a crecementos 
habitualmente superiores ao 20% ou, nalgúns casos, ao 30% como Valencia ou La 
Rioja). 

O antedito traduciuse nun deterioro do sistema educativo que levou ao peche de 
centros e á redución de profesorado no ensino público. Hoxe hai un milleiro de 
docentes menos que hai 15 anos. Estas decisións conlevan o malestar da comunidade 
educativa en xeral e do profesorado en particular. As políticas conducentes a unha 
maior igualdade de oportunidades son moi limitadas, carentes de planificación e 
nunca avaliadas, polo que se descoñece o seu alcance ou non se abordan racional e 
convenientemente a atención á diversidade, as ratios son excesivas e a xornada lectiva 
dos docentes segue por riba da doutras comunidades. O deterioro do sistema 
educativo que levou ao peche de centros e á redución de profesorado no ensino 

público é especialmente acusado no rural galego. O medio como recurso educativo 
para unha educación integral se lles está a negar ás nenas e nenos das aldeas galegas 
cada vez que se peche unha escola unitaria, negándoselle a vivencia do propio medio 
como piar básico para un desenvolvemento harmónico, ao tempo que se está a 
ampliar a fenda de Galicia rural e urbana. 

O sistema educativo do noso país precisa de medidas para a súa adecuación á 
realidade actual que pasan por incrementar o orzamento destinado a educación, pero 
facelo con tino e con acerto ademais de afrontar outras liñas de actuación que non son 
unicamente cuestión de fondos.   

É preciso facer unha fonda avaliación da actual rede de centros, fundamentalmente no 
relativo á súa oferta educativa e impulsar a actividade, ó respecto, dos diferentes 
órganos consultivos contemplados legalmente, así como fortalecer a participación da 
comunidade educativa. Dentro do propio sistema é preciso planificar e reorientar as 
políticas para mellorar a equidade do sistema educativo e adecuando os itinerarios 
formativos, elevando a porcentaxe de formación e recualificación da poboación 
adulta.  

Un elemento de clara vocación integradora pasa por responder as demandas que 
supón unha educación inclusiva, que precisa de medios materiais e persoais para 
afrontar de forma xusta a atención á diversidade. Precisamos aumentar a dotación de 
persoal que permita ter un sistema plenamente equitativo, para o que necesitamos 
máis profesionais de audición e linguaxe, pedagoxía terapéutica, educadoras e 
educadores sociais, auxiliares técnicos educativos, profesorado de apoio e o conxunto 
de profesionais que son parte ineludible da comunidade educativa.  

De maneira especial, o sistema educativo ten o seu piar nas figuras do profesorado, ao 
que debemos apoiar con atención á súa a formación continua e actualización, para 
afrontar con éxito os novos retos incentivando o seu esforzo e dando estabilidade ós 
equipos docentes. Precisamos un corpo docente que non dependa unicamente de 
palabras baleiras sobre a súa vocación e que reciba o trato que corresponde coa súa 
esencial función dentro da nosa sociedade.  

Así mesmo, o sistema educativo débese contemplar de maneira máis ampla, con 
accións sobre estruturar o transporte escolar e redefinir o funcionamento dos 
comedores escolares e o seu carácter a fin de que afonden tamén nunha labor 
pedagóxica de inclusión e equiparación social e non sigan excluíndo ao alumando que 
o precisa. Dende unha perspectiva progresista tamén corresponde pular por 
obxectivos que tamén deben formar parte do noso modelo educativo. Neste campo 
está o compromiso de avanzar cara a un sistema público educativo laico que, dende o 

absoluto respecto ás distintas confesións relixiosas, sitúe a ensinanza da relixión fóra 
dos centros educativos. 

Confiamos na posibilidade de ampliar o volume de centros educativos públicos, que é 
hoxe unha rede aínda insuficiente e que xustifica a necesidade de concertar con 
centros de titularidade non pública para completar a oferta necesaria de prazas. Esa 
ampliación permitirá homoxeneizar o sistema cara a un modelo integramente público, 
namentres no modelo actual é imperativo garantir as condicións de dereitos e obrigas 
do alumnado do sistema público independentemente do centro no que estea 
escolarizado. 

 

Liñas de actuación 

Os e as socialistas, dende a implicación decidida no sistema educativo público, 
consideramos que existen orientacións das políticas educativas que deben ser 
defendidas dende as nosas posicións, e que teñen que ver cos retos que o sistema ten 
agora mesmo ante si.  

 

Unha Nova Lei de Educación de Galicia.  

Resulta imperativo un novo texto legal que dea cobertura, integre, sume e actualice o 
actual corpus lexislativo en materia de educación. Xa que logo, resulta necesario 
emprender, dende unha cultura de pacto e consenso, unha nova Lei de Educación de 
Galicia como marco normativo que estableza o modelo educativo do noso país. Unha 
lei para o século XXI que debe abordar as necesidades presentes e futuras do noso 
Sistema Educativo. 

Esta nova lexislación debe establecer determinados obxectivos principais: 

· Integrar a educación infantil 0-3 dentro da Consellería de Educación, eliminando a 
súa clasificación como servizo social pola de servizo educativo.  

· Incrementar o financiamento educativo para garantir un servizo de calidade, como 
suma de excelencia e equidade, nas distintas etapas obrigatorias e non obrigatorias. 

· Ampliar a oferta de actividades complementarias e extraescolares na oferta educativa 
que atendan á formación integral dos estudantes. 

· Incrementar nos centros ordinarios os recursos humanos e materiais para poder 
atender nas mellores condicións a diversidade e ao alumnado con necesidades 
educativas especiais. 

· Impulsar o desenvolvemento profesional do profesorado e a carreira docente. 

· Velar polo cumprimento de todos os criterios de admisión e equilibrio na 
escolarización heteroxénea do alumnado, entre os diferentes centros educativos. 

· Fortalecer a intervención de familias, profesorado, alumnado e do conxunto da 
comunidade educativa na xestión e control dos centros públicos a través dos órganos 
colexiados de goberno e participación. 

Todo este proceso de reforma educativa deberase facer da man e de acordo as 
demandas das e dos profesionais que taballan nos centros educativos e das familias, 
así como contando co asesoramento de persoas expertas nas diferentes materias a 
aboradar.  

 

Educación inclusiva 

O sistema educativo galego debe inspirarse no principio de equidade que garante a 
igualdade de oportunidades, a inclusión educativa e a non discriminación e actuar 
como elemento compensador das desigualdades persoais, culturais, económicas e 
sociais, con especial atención ás que deriven de discapacidade. Para conseguir a 
igualdade, as ensinanzas adaptaranse ao alumnado con necesidade específica de 
apoio educativo. 

A anterior adaptación garantirá o acceso, a permanencia e a progresión deste 
alumnado no sistema educativo, habilitando os recursos de todo tipo necesarios. Para 
elo resulta necesario que o sistema conte cun axeitado volume de recursos materiais 
e humanos que permitan afrontar as necesidades con garantía, calidade e atención.  

Debemos, por tanto, defender o incremento de persoal especialistas en pedagoxía 
terapéutica, audición e linguaxe ou auxiliares técnicos educativos, sempre en base ás 
necesidades reais dos centros educativos baseadas nos informes dos servizos de 
orientación e os equipos de orientación específicos, eliminando a provisionalidade  
que supón a actual adscripción anual aos distintos Plans (PROA, ACOMPAÑA,…) 
naqueles centros que conten coa fortuna de participar neles. 

 

Administración Eficiente vs Burocracia 

O incremento exponencial da burocracia que se está a dar na administración dos 
centros educativos afoga o labor dos equipos directivos e do profesorado, entorpece o 
labor docente e non contribúe a unha mellora do sistema.  

Cómpre realizar un rigoroso traballo de simplificación contando coas achegas dos 
distintos profesionais educativos que son os que realmente coñecen e soportan a 
situación actual e son quen de aportar as directrices que permitan un modelo de 
administración eficaz e eficiente. 

 

Axencia de Calidade e Avaliación Educativa de Galicia 

Cómpre contar cun organismo de titularidade pública que asuma as funcións de 
avaliar o Sistema Educativo de Galicia e velar pola súa calidade. Unha axencia que, 
dependente da Consellería de Educación, conte cun funcionamento totalmente 
autónomo e independente para o exercicio das súas atribucións e que complemente e 
amplíe os traballos do Instituto Nacional de Evaluación  

 

Uso das tecnoloxías 

En canto á dixitalización, pular por un enfoque responsable e pedagoxicamente 
equilibrado. Apostamos por un uso equilibrado das tecnoloxías nas aulas, 
promovendo formación sobre o uso ético e seguro das redes e evitando unha 
dependencia excesiva que poida substituír métodos educativos tradicionais de 
probada eficacia. É necesario un plan que asegure que a tecnoloxía complementa, 
pero non suplanta, o papel fundamental do profesorado e das metodoloxías clásicas 
no desenvolvemento de competencias clave. 

 

Convivencia e conflitos nas aulas 

Precísase seguir avanzando e fortalecendo os protocolos e normas dirixidas á 
prevención de conflitos. É fundamental unha loita activa fronte a unha das lacras que 
se está a vivir no noso sistema educativo, como o acoso escolar. Este problema 
preséntase de numerosas formas, tamén en condutas rexeitables con orixe en 
cuestións étnicas, por condición sexual, identidade, estatus social ou outros 
elementos. Neste senso, é necesario impulsar no sistema unha concienciación plena 
sobre os problemas relacionados, e dotar a persoal pero tamén ao alumnado de 
mecanismos de resolución de conflitos e formación que promova a tolerancia, a 

inclusión e a pluralidade como valores humanos. Consideramos necesario 
reimplantar o Observatorio da Convivencia Escolar de Galicia.  

 

Formación Profesional 

No ano 2022 aprobouse polo Goberno Socialista a Ley Orgánica de Ordenación e 
Integración de la Formación Profesional, que pretende una transformación global do 
sistema de formación profesional para convertela nun sistema que sexa porta a un 
emprego de calidade e sexa capaz de responder con flexibilidade aos intereses, as 
expectativas de cualificación profesional das persoas a o longo da vida das demandas 
dos sectores produtivos, e dicir, converter a formación profesional nunha panca de 
transformación económica e social para o país. Agora Galicia precisa proceder á 
confección do mapa da formación   profesional de Galcia, elaborado con citerios 
técnicos e transparentes e  de acordo coas necesidades do tecido   produtivo e de 
servizos da nosa comunidade autónoma. 

Esta nova lei xeneraliza a formación Dual en todos os niveis da FP, sufragando o 
Goberno Central o 100% da cota da SS, e adáptase a economía actual apostando pola 
Dixitalización e a Sustentabilidade aplicadas ao sistema produtivo, a empregabilidade 
e o apoio a internacionalización. Outro aspecto importante é o establecemento de 
recoñecemento bidireccional de créditos entre os estudos de FP e os graos 
Universitarios, naqueles casos onde se poida, o que facilitará interrelación dos dous 
niveis educativos, así como garantir prácticas remuneradas para todo o estudantado.  

Galicia non pode seguir de costa a esta nova realidade. Actualmente existen atrancos 
por causa das políticas que seguen opoñéndose aos avances que supón esta nova 
regulación da Formación profesional, en lugar de aproveitar decididamente este novo 
marco regulamentario e de apoio orzamentario do goberno central. Temos que 
conseguir un salto cualitativo na formación do nosa mocidade e no necesario reciclaxe 
e actualización das competencias de todos os traballadores e traballadoras da nosa 
comunidade que precisan de novas cualificacións en este mundo da transformación 
dixital e e IA e da sustentabilidade do noso sistema produtivo. 

Para iso é necesario que se adapte a oferta formativa da F.P. ás necesidades do mundo 
laboral, potenciación de Centros Galego da Innovación da Formación Profesional, 
cunha reordenación do sistema e dos ciclos, axilizar a relación entre FP – Universidade 
e co mercado laboral, apoiando decididamente ao tecido empresarial que participe do 
sistema de FP Dual.   

UNHA GALICIA CONTRA AS DESIGUALDADES 
 

A política social supón unha sinal de identidade das políticas progresistas que os e as 
socialistas impulsamos dende a nosa acción política. É vital o principio de 
solidariedade polo cal comprendamos que unha sociedade precisa establecer 
políticas redistributivas que garantan un nivel de vida básico e digno para todas as 
persoas que a conforman, e que ese obxectivo é prioritario ante outros que afonden 
nas desigualdades. O estado, a administración pública, debe ser responsable ante as 
situación de dificultade diversa que pode afrontar unha persoa. Por iso as políticas 
sociais, dirixidas a combater as necesidades que teñen as persoas con menos 
recursos e tamén a chegar alí onde outros sistemas da administración non chegan 
coas súas accións, debe ser un elemento central. Se non hai un mínimo nivel de vida 
digno para todas as persoas dunha sociedade, non é unha sociedade decente. 

As respostas do socialismo en materia social sempre se basan en prover servizos e 
prestacións económicas ante estas situacións de desventaxa, pero tamén en tratar de 
previr este tipo de situacións, que sempre debera ser o obxectivo principal. Esta 
capacidade e necesidade de transformación da sociedade cara a unha maior xustiza, 
cohesión e inclusión das persoas é o enfoque que teñen as políticas socialistas. 

Galicia vive situacións de desigualdade e vulnerabilidade que precisamos afrontar 
dende as políticas públicas. Sitúase moi por debaixo da media estatal na cobertura de 
prestacións e servizos, e a maioría de estándares comparativos coas demais 
comunidades autónomas son desfavorables. A Rede Europea contra a Pobreza apunta 
que 1 de cada 4 persoas en Galicia vive en situación de pobreza ou risco de exclusión 
social, datos que se repiten no caso máis frustrante da pobreza infantil.   

 

Os problemas dunha xestión ineficiente 

Os Servizos Sociais en Galicia sofren un claro déficit de financiamento público, 
situándose por baixo da media estatal no gasto por habitante. Isto limita a súa 
capacidade de resposta e deixa moitos recursos saturados ou inaccesibles. É preciso 
incrementar o orzamento destinado aos Servizos Sociais, e executalo, para garantir 
unha rede pública forte e eficaz. Iso inclúe tanto a atención a maiores, dependencia e 
discapacidade como as axudas ás familias vulnerables. Débese de asegurar a 
igualdade de dereitos e unha inclusión social activa non asistencialista que se reflicta 



 

 213 

Relatorio Marco 
XV Congreso Nacional PSdeG 

nos orzamentos e planificación da rede pública de servizos especializados apostando 
pola simplificación burocrática e facendo partícipe á cidadanía. 

O principal problema dos Servizos Sociais en Galicia, que o  PSdeG debe afrontar con 
urxencia, é a insuficiencia estrutural e desigualdade no acceso aos recursos, un 
aspecto que afecta especialmente aos colectivos máis vulnerables e que está 
agravado pola falta de financiamento adecuado, a precariedade laboral no sector e a 
carencia de planificación a longo prazo. Nesta falta de planificación e de capacidade 
de xestión encádranse algúns dos problemas do sistema.  

A falta de conexión entre Ingreso Mínimo Vital e Risga supón un problema que recae 
finalmente nos perceptores, e que se produce por ineficiencias burocráticas en Galicia 
que noutras comunidades autónomas teñen solventado. 

Non podemos pasar por alto tampouco a precariedade que sofren os e as  profesionais 
dos Servizos Sociais que traballan frecuentemente en condicións precarias, con 
contratos temporais, baixa remuneración e unha sobrecarga laboral insostible, que 
repercute negativamente na calidade da atención. Precisamos dignificar as condicións 
laborais dos colectivos de traballadores sociais, educadores, coidadores e persoal de 
atención, garantindo salarios xustos, estabilidade contractual e formación continua. 

Un elemento fundamental no sistema da política social é a colaboración entre 
administracións, especialmente cara o ámbito municipalista. É nese espazo onde se 
produce o contacto da persoa co sistema, e tamén é o nivel da administración que 
ofrece boa parte dos servizos, polo que precisa ter unha gran cobertura en apoio e 
financiamento que agora non recibe correctamente.  

Os servizos de teleasistencia ou de programas itinerantes evidencian a súa 
importancia, pero o Servizo de Axuda no Fogar precisa dun financiamento que non 
resulta suficiente e afoga as economías locais, moito máis limitadas que as das 
administracións superiores. Dende a posta en funcionamento deste servizo, a 
administración autonómica non veu aportando nin a metade do seu custe real. Por iso 
é preciso un sistema de financiamento local correcto e axustado, que permita ofrecer 
a maior calidade nestes servizos determinantes.  

Debemos de  adaptar os modelos de atención ás persoas tendo en conta  a  
idiosincrasia galega,  apostando pola promoción da vida independente,  a conciliación 
e o mantemento na súa contorna familiar e comunitaria así como medidas contra a 
soidade non desexada. Galicia é unha das comunidades máis envellecidas de España, 
cunha porcentaxe crecente de persoas maiores que viven soas e sen apoio suficiente, 
o que agrava a súa vulnerabilidade. Para elo o PSdeG continuará a reivindicar a 

necesidade de establecer políticas directamente orientadas a loitar contra a soidade 
non desexada, creando redes de seguimento e espazos de actividade e interacción 
social que ofrezan contornas activas para as persoas que viven soas. 

O aumento da esperanza de vida e o cambio demográfico ó que Galicia enfróntase nos 
vindeiros anos lévanos a un envellecemento da poboación que supón un reto que 
como sociedade debemos afrontar, polo que é necesaria unha resposta en forma de 
lei que recolla e blinde os dereitos dunha importante parte da poboación galega que se 
ve obrigada a superar numerosas dificultades sen o suficiente apoio por parte da Xunta 
de Galicia. Por elo os socialistas galegos promoveremos unha Lei do Maior que garanta 
a protección no ámbito autonómico, con respostas específicas e coordinadas para un 
abordaxe común dende os poderes públicos, cuxa finalidade sexa a de promocionar o 
benestar persoal e social das persoas maiores en Galicia, garantindo os seus dereitos, 
que poidan levar unha vida digna e independiente, promocionando que poidan 
participar na vida social e cultural, eliminando a discriminación por edade, e asumindo 
as responsabilidades que como sociedade temos cara os nosos maiores, despois 
dunha vida traballando para o común e contribuíndo a facer país. Con esta mesma 
finalidade, se promoverá a recuperación do Consello Galego das Persoas Maiores. 

 

Dependencia e discapacidade 

Máis de 18 anos despois da aprobación da lei de Dependencia, máis de 4.000 persoas 
esperan a ser atendidas por un sistema que está colapsado e sen visos de resolución. 
Ademais, na nosa comunidade solicitan os recursos do sistema de Dependencia 
menos do 20% das persoas que sería perceptores da mesma. Galicia é unha das 
comunidades onde menos cidadáns coñecen os dereitos de Lei, o que debera supoñer 
un fracaso para os responsables da política autonómica e impide que o sistema de 
garantía social funcione correctamente. Neste campo da dependencia Galicia 
presenta unha das listas de espera máis altas do conxunto de España, con miles de 
persoas que non reciben as prestacións ás que teñen dereito, a pesar de estar 
valoradas como dependentes e para as que en moitas ocasións o sistema tarda máis 
dun ano. Dende a pandemia provocada pola COVID-19, na que comprobamos a 
necesidade de reforzar o sistema de servizos sociais, o orzamento autonómico para a 
dependencia recortouse en Galicia máis dun 6%, mentres o goberno de España 
aumentou as partidas nun 138%.  

Este problema dase por unha moi baixa dotación de recursos, especialmente de 
persoal, que impide que o funcionamento correcto permita facer avaliacións en tempo 
e tramitalas de maneira áxil. Así o teñen sinalado os colectivos de profesionais do 
ámbito, como colexios oficiais de traballadoras sociais ou colectivos de enfermería. 
Dende o PSdeG avogamos por unha dotación axeitada de recursos, e unha mellor 
organización do sistema para priorizar a resolución dos casos. Hoxe en Galicia existen 
casos de persoas que falecen moito tempo despois de ter solicitado a axuda por 
dependencia á que tiñan dereito, pero antes de que esta fose concedida. 

Compre habilitar procedementos que permitan priorizar expedientes de particular 
urxencia e vulnerabilidade. En moitas ocasións son os centros hospitalarios os que 
atenden casos de persoas en situación de dependencia, pacientes con patoloxías 
crónicas, anciáns sen apoio familiar e persoas vulnerables. Estes ingresos 
hospitalarios, como recentemente sinalou o Defensor del Pueblo, veñen a paliar unha 
deficiente atención á dependencia e evitar a desasistencia. Por isto promoveremos 
que se creen unidades de media estancia nos centros hospitalarios que dispoñan de 
camas para elo, como medida transitoria á espera dunha solución á situación de 
necesidade detectada. 

 

Un novo modelo de residencias de persoas maiores dependentes 

As residencias de persoas maiores, dependentes e/ou con discapacidade;  seguen 
afrontando en Galicia un grave problema de xestión. Hai un problema de falta de prazas 
e outro referido ao modelo de xestión. 

En Galicia hai 3 prazas por cada 100 persoas maiores de 65 anos, o que sitúa á nosa 
comunidade nas ratios máis baixas das comunidades autónomas de España, que 
teñen un 30% máis que Galicia, de media. Para equipararnos coa media estatal Galicia 
precisaría preto de 8.000 prazas máis das existentes en residencias. 

O modelo predominante en Galicia é o dirixido pola administración autonómica que 
deriva a xestión a entidades privadas, rebaixando o nivel de esixencia da calidade e 
aceptando criterios economicistas na dirección dos centros. Así, a situación que se 
afronta en numerosos centros non se axeita ao que deberan ser as necesidades das 
persoas que nelas residen. 

Un novo modelo de residencias de persoas maiores é preciso, e dende a nosa 
perspectiva socialista confiamos en sistemas diferentes que xa foron postos en 
marcha en espazos que puideron ter gobernos progresistas á fronte. Cremos na 

necesidade de evitar na medida do posibles os grandes centros que acumulan persoas 
residentes pero contabilizan á baixa os recursos e o persoal, deslocalizando ás 
persoas do seu territorio afastándoas das súas contornas persoais e territoriais. É 
preciso impulsar unha rede de centros máis pequenos e atomizados, con fixación 
territorial, que permita ás persoas manterse vinculadas e con maiores posibilidades 
de manter conexións coa súa vida cotiá se é factible. O obxectivo último debe ser 
camiñar cara un modelo de desinstitucionalización mediante a promoción dunha 
oferta de vivenda inclusiva e dun sistema de coidados e atencións flexible e 
individualizado que permitan manter o maior grao de autonomía posible durante o 
maior tempo posible e sempre en base aos desexos da persoa de xeito que se garanta 
a súa autodeterminación.   

É importante desenvolver en Galicia un sistema social e de saúde amigable 
daspersoas maiores, seguindo os indicadores internacionais da OMS. Para este novo 
modelo son precisos maiores perfiles profesionais do ámbito dos servizos sociais, 
pero tamén con vinculación sociosanitaria para dar maiores e mellores servizos á 
poboación. Este sistema é posible non só con titularidade pública se non con xestión 
directamente pública e controlada de maneira directa por parte da administración, 
esixindo os maiores estándares de calidade. 

 

Programas específicos para colectivos en situación de vulnerabilidade 

Existen colectivos en Galicia que viven especiais situacións de vulnerabilidade, como 
poden ser as persoas sen fogar, migrantes, persoas con discapacidade ou vítimas de 
violencia de xénero. Sendo necesidades distintas, precisan medidas específicas que 
unha sociedade que presuma de selo non debe regatear, e por iso precisamos 
desenvolver políticas que igualen os dereitos das persoas sexan quen sexan e teñan as 
posibilidades que teñan. 

Para cumprir os obxectivos, é imprescindible establecer unha alianza e diálogo 
permanente co Terceiro Sector e cas entidades da sociedade civil, establecendo un 
réxime especial de colaboración contractual sobre a contratación pública co terceiro 
sector e incorporar cláusulas sociais na contratación pública. 

Dende o PSdeG debemos  liderar unha transformación dos Servizos Sociais en Galicia, 
centrada na igualdade, a dignidade e a eficacia. Cunha visión a longo prazo e políticas 
concretas, é posible crear unha rede pública que realmente atenda ás necesidades da 
cidadanía, especialmente das persoas máis vulnerables, garantindo que ninguén 
quede atrás. 

A atención temperá é un dereito da cidadanía non garantido en Galicia. A pesares de 
ser unha competencia exclusiva da comunidade autónoma esta delégase na 
administración local e finánciase a través de fondos europeos mediante convocatorias 
anuais/bianuais. 

Deste xeito, déixase á vontade dos Concellos a creación dos servizos de atención 
temperá e a composición dos equipos profesionais. Boa parte de ditas unidades son 
xestionadas por entidades privadas nas que o cadro de persoal ten unhas condicións 
precarias e nas que o investimento en recursos materiais é escaso. Tampouco existe 
unha análise de datos que permita analizar a calidade dos servizos prestados na rede, 
as ratios ou o tempo de agarda. Isto ocasiona que boa parte da cidadanía galega non 
teña acceso a atención temperá na súa localidade ou que esta non sexa homoxénea. 

Cómpre destinar parte do orzamento á atención das crianzas con dificultades no 
desenvolvemento ou en risco de padecelo co fin e garantir atención de calidade 
independentemente do Concello onde residan as persoas. A atención temperá debe 
ser un servizo estrutural. 

 

DEREITOS DO COLECTIVO LGTBI: NIN UN PASO ATRÁS 
 
A situación do colectivo LGTBI en Galicia presenta unha realidade complexa. Malia o 
compromiso amosado polo PSdeG coa promoción da igualdade e os dereitos das 
persoas LGTBI, Galicia enfróntase a unha situación preocupante pola inacción 
gubernativa e o impacto das políticas regresivas promovidas polos gobernos 
conservadores nos últimos 15 anos. A Lei para a igualdade de trato do ano 2014 e a non 
discriminación, promovida polo PSdeG, naceu como un importante avance para o 
colectivo, pero quedou sen desenvolver plenamente. Este esforzo situou a nosa 
comunidade como un referente, mais o tempo, a inacción e as novas ameazas 
políticas deixaron esta lexislación obsoleta e sen aplicación práctica. A falta dun 
regulamento sancionador e recursos suficientes evidencian o desleixo do goberno 
autonómico cara as demandas do colectivo. A isto súmase a relegación das políticas 
de diversidade a estruturas que carecen de peso real na administración. 
 
Os datos resultan alarmantes: o acoso escolar vinculado á LGTBIfobia segue presente 
como un problema estrutural, a exclusión nas zonas rurais amplifica a vulnerabilidade, 
mentres que no ámbito sanitario as persoas do colectivo LGTBI, e especialmente as 
persoas trans e as mulleres homosexuais e bisexuais, expóñense unha atención 
inadecuada debido á ausencia de formación específica. A estas carencias súmase o 

impacto dos discursos de odio, producidos e catalizados pola aparición de grupos de 
ultradereita, e a sucesión de dramáticas novas e casos lembran a urxencia de reforzar 
as políticas públicas e a protección efectiva dos dereitos do colectivo. 
Ademáis, a maioría das persoas transexuais, especialmente as mulleres, non   logra ter 
un posto de traballo estable. Isto provoca que presenten un alto   risco de 
vulnerabilidade e de exclusión social, polo que precisan unha maior   atención por 
parte das administracións públicas. 

A sociedade galega, non obstante, conta con un tecido asociativo robusto e combativo, 
o que demostra un apoio social ao cambio e á promoción da igualdade real. Neste 
contexto, resulta fundamental que Galicia redobre os seus esforzos para converter os 
valores da igualdade en accións políticas concretas que melloren o marco lexislativo, 
aumenten os recursos destinados á diversidade, loiten contra a discriminación en 
todos os seus ámbitos e promovan una convivencia baseada na xustiza social. O 
PSdeG ten a responsabilidade de actuar con firmeza e decisión, aproveitando a súa 
presenza no Parlamento para presionar ao Goberno da Xunta, e converterse na voz do 
colectivo LGTBI e liderar iniciativas políticas que sitúen á nosa comunidade á vangarda 
na defensa dos dereitos humanos e a loita pola igualdade real e efectiva. 

 

Liñas de actuación 

O PSdeG asume a responsabilidade de liderar unha defensa firme e decidida dos 
dereitos das persoas LGTBI en Galicia. Neste contexto, resulta prioritario denunciar a 
parálise e inacción do goberno da Xunta na implementación plena da Lei para a 
igualdade de trato. O PSdeG avoga por facer presión institucional para que esta lei 
recupere a súa relevancia, ao mesmo tempo que aposta por actualizar o seu contido 
para adaptala aos retos actuais e futuros, seguindo a estela da Lei 4/2023, de 28 de 
febreiro, para a igualdade real e efectiva das persoas trans e para a garantía dos 
dereitos das persoas LGTBI (Lei Trans) e da Lei 15/2022, de 12 de xullo, integral para a 
igualdade de trato e a non discriminación (Lei Zerolo). 

Resulta imprescindible a actualización e desenvolvemento pleno e implementación da 
Lei 2/2014, coa elaboración dunha normativa sancionadora que asegure a súa 
aplicación efectiva e actualización do seu contido para abordar retos emerxentes, 
como o impacto dos discursos de odio e a realidade de todas as formas de 
discriminación LGTBIfóbica. 

A educación inclusiva e a atención sanitaria igualitaria son piares   fundamentais para 
garantir unha sociedade máis xusta e respectuosa coa   diversidade. O acoso escolar 
e a exclusión que sofren moitos menores LGTBI   esixen unha resposta contundente e 
transversal. Por iso, é imprescindible a   creación dun plan integral contra a LGTBIfobia 
nas aulas, que inclúa   formación específica para docentes e alumnado, protocolos 
efectivos de   prevención e intervención, así como proxectos pedagóxicos que 
visibilicen e   normalicen a diversidade afectivo-sexual desde idades temperás. 
Ademais,   cómpre dispoñer de material didáctico que fomente o respecto á 
diversidade e   promova espazos escolares seguros e inclusivos. 

No ámbito sanitario, resulta esencial garantir unha atención respectuosa   e libre de 
discriminación. Para iso, é necesario reforzar a formación dos   profesionais da saúde, 
asegurando que teñan os coñecementos e a sensibilidade   precisos para atender ás 
necesidades específicas das persoas LGTBI. Neste   sentido, a creación dunha unidade 
específica de saúde integral LGTBI dentro   do sistema público galego permitirá ofrecer 
unha atención especializada,   libre de prexuízos e plenamente accesible, prestando 
especial atención ás necesidades das persoas transexuais e asegurando a igualdade 
no acceso á saúde. Así mesmo, a promoción da formación en diversidade sexual e de 
xénero nos corpos de seguridade e nos servizos públicos é clave para avanzar cara a 
unha   sociedade xusta e inclusiva. É fundamental introducir programas específicos   de 
formación para o persoal destes ámbitos, asegurando que a atención ás   persoas 
LGTBI se basee no respecto, na comprensión e na garantía dos seus   dereitos. A 
sensibilización e a formación continua do funcionariado, en   especial dos corpos de 
seguridade, son ferramentas imprescindibles para   erradicar a discriminación 
institucional e garantir unha atención adecuada,   libre de estereotipos e prexuízos.   

A atención ás realidades máis vulnerables, como as da poboación LGTBI en contornas 
rurais, ocupa un lugar central no compromiso socialista. Os déficits de recursos e a 
invisibilidade en moitas destas zonas fan necesaria unha maior dotación de medios 
que garantan unha verdadeira igualdade de oportunidades. Ademais, fronte ao 
alarmante incremento de discursos de odio producidos pola ultradereita, o PSdeG 
insiste na urxencia de activar campañas públicas de sensibilización e reforzar os 
mecanismos para actuar ante casos de violencia LGTBIfóbica. Para iso, cómpre 
impulsar programas específicos de apoio psicolóxico, legal e social, adaptados ás 
necesidades destas comunidades, asegurando así que ningunha persoa LGTBI quede 
atrás por vivir nunha contorna rural.  

Con todo, o PSdeG entende que este reto non pode asumirse en solitario. O tecido 
asociativo galego é un aliado indispensable e un referente na defensa dos dereitos 
LGTBI. Por iso, o partido traballará en coordinación coas entidades sociais, para 

identificar as necesidades reais do colectivo e, dende as institucións, o PSdeG aspira 
a ser a voz da igualdade, liderando un proxecto transformador que sente as bases 
dunha Galicia máis xusta, diversa e inclusiva. 

Por isto, é imprescindible fortalecer o tecido asociativo LGTBI,   incrementando as 
partidas orzamentarias destinadas a apoiar a estas   organizacións, especialmente en 
contextos rurais e comunidades máis pequenas   onde a súa labor resulta vital. 

O PSdeG-PSOE apoia que cada persoa sexa libre de sentirse, definirse ou identificarse 
como estime/considere no marco da dignidade das persoas e o libre desenvolvemento 
da súa personalidade que se recoñece no artigo 10 da Constitución Española. 

Fomentaremos que as administracións dispoñan de pisos de acollida para a mocidade 
que non poida vivir ca súa familia debido a que se atopan nun ambiente LGBTIfóbico 
ou hostil, para que así poidan expresar a súa orientación ou identidade libremente. 

É esencial crear espazos residenciais amigables coa comunidade LGTBI maior e 
recoñecer o seu legado. Ao mesmo tempo, debemos recuperar e poñer en valor a 
memoria democrática da comunidade LGTBI en Galicia, recuperando arquivos, 
resignificando lugares e visibilizando referentes que forman parte da nosa historia. A 
creación destes espazos e a preservación da súa memoria non só honran as vivencias 
e loitas do pasado, senón que tamén contribúen a construír unha sociedade máis 
inclusiva e respectuosa coas persoas maiores LGTBI.  

O fortalecemento do Observatorio Galego contra a LGTBIfobia é clave para   loitar 
contra a discriminación e promover políticas públicas baseadas en   datos reais. Debe 
estar ben financiado e contar con persoal especializado na   recollida e análise de 
incidentes de LGTBIfobia, así como na elaboración de   informes para guiar a toma de 
decisións. O Observatorio tamén debe avaliar e   seguir a implementación dos 
protocolos especificos en educación, sanidade e outros servizos públicos, asegurando 
que as medidas sexan efectivas e teñan   un impacto real na vida das persoas LGTBI.           

As e os socialistas de Galicia asumimos a necesidade de non dar pasos atrás nos 
dereitos conseguidos, reivindicando o dereito das persoas a vivir indiscutidamente 
libre e orgullosas da súa orientación sexual ou identidade. Tamén, sendo conscientes 
da aparición de novas realidades que precisan dun esforzo de visibilidade, 
normalización e protección. 

“É necesario traballar pola esperanza” 

Pepe Mujica 


